
رووداو - هەولێر
ســەرۆكی داواكاری گشــتیی هەرێمی كوردســتان رەتیكردەوە هیچ دادوەرێكیان بەهۆی تۆماركردنی ســكاڵا لەســەر وەزیری دارایی 
گواســتبێتەوە و گوتــی "ئــەو دادوەرە لەســەر بڵاوكردنەوەی تۆمەتی نەشــیاو و بێ بنەما، بڕیاری ئینتیدابی بــۆ دەرچووە بۆ قەزای 

خەبات".
رۆژی 2019/5/5 ئەبوبەكر حامید عەبدوڵڵا، ئەندامی داواكاری گشــتی لە دەســتەی دەســتپاكی سكاڵای یاسایی لەدژی رێباز 
حەملان، وەزیری دارایی حكومەتی هەرێمی كوردستان تۆمار كرد. لە هەمان رۆژدا، بە بڕیارێكی سەرۆكایەتی داواكاری گشتی، 
ئەبوبەكر حامید بڕیاری ئینتیدابكردنی بۆ قەزای خەبات بۆ دەرچوو، واش بڵاوكرایەوە كە بڕیارەكەی داواكاری گشتی سزادانی 

ئەندامەكەی داواكاری گشتیی بووە لە بەرامبەر تۆماركردنی سكاڵاكەی لەسەر حكومەت.
بــەڵام حاكــم ئازاد ئەحمەد، ســەرۆكی داواكاری گشــتی لە هەرێمی كوردســتان بــە )رووداو(ی راگەیاند: "بڕیاری 
ئینتیدابكردنــی ئەبوبەكر حامید لەســەر نووســینەكانی بووە لە تۆڕە كۆمەڵایەتییەكان. لــە تۆڕە كۆمەڵایەتییەكان 
هەندێك وشــەی نەشــیاوی بە دادوەرانی داواكاری گشــتی گوتووە و تۆمەتی ئەخلاقی خســتووەتە پاڵیان.... 
بەبــێ ئەوەی هیچ بەڵگە و بنەمایەكی هەبێت". گوتیشــی ســەرەتا ئاگاداریــان كردووەتەوە، بەڵام گوێی 
بە ئاگاداركردنەوەكە نەداوە، بۆیە ســەرۆكایەتی داواكاری گشــتی "لەپێناو بەرژەوەندی گشــتی" 

ئینتیدابی كردووە بۆ قەزای خەبات

دلاوەر عەلائەددین:
ئەمریكا و ئێران و شەبەحی 

رووداو – سلێمانی

ئەندامێكــی مەكتەبی سیاســی یەكێتی دەڵێ، 
ئەگــەر یەكێــك لەو ناوانــەی یەكێتی پێشــنیازی 
پەســەند  كەركــووك  پارێــزگاری  وەك  كــردوون 
نەكرێــت "ئاســان نییــە بچینە نێــو حكومەتەوە، 
ئەگەرچی رێككەوتننامەی واژۆكراویشمان هەبێت". 
بەرپرسێكی پارتیش دەڵێ، لەگەڵ یەكێتی لە بەغدا 
سەرقاڵی گفتوگۆن لەسەر پرسی كەركووك "دوای 
پێكهێنانــی حكومــەت هەردوولا لیژنــەی هاوبەش 

دروستدەكەن بۆ چارەسەری دۆخی كەركووك".
زیــاد جەبــار، ئەندامی فراكســیۆنی یەكێتی لە 
پەرلەمانی كوردستان، ئەو دەنگۆیانە رەتدەكاتەوە 
كە بــاس لە ناكۆكــی دەكەن لــە رێككەوتننامەی 
نێــوان پارتی و یەكێتی ســەبارەت بــە كەركووك: 
"ئێمــە وەك فراكســیۆنی یەكێتــی پابەندیــن بــە 
رێككەوتننامەكەمــان لەگەڵ پارتــی و لای ئێمەوە 
رێككەوتنەكــە وەك خــۆی جێبەجــێ دەكرێــت و 

گرفتێكی نییە". 
ئەندامێكــی ســەركردایەتی یەكێتی كــە داوای 
كــرد نــاوی بڵاونەكرێتــەوە، باســی رێككەوتنــە 
سیاســییەكەی ســەرەتای مانگی نیسانی رابردوو، 
هەروەها رێككەوتنەكــەی ئەمدواییە دەكات كە بۆ 
دابەشــكردنی پۆستەكانی حكومەت واژۆیان كرد و 
دەڵێ "كاك كۆســرەت و كاك مەسعود، بۆ خۆیان 
دوو قۆڵی رێككەوتوون لەســەر ئەوەی پارێزگارێك 
بــۆ كەركــووك دیاری بكــەن، ئالیەتەكــەش تەنیا 
ئــەو دوو كەســە دەیزانــن و وردەكارییەكــەی بــە 

سەركردایەتی هەردوولا نەگەیشتووە هێشتا".

)رووداو(  زانیاریانــەی  ئــەو  بەپێــی 
لەســەرچاوەیەكی ئــاگادارەوە دەســتی كەوتوون‌، 
لە زۆربەی كۆبوونەوەكانی پارتی و یەكێتی باســی 

كەركــووك كــراوە، هەرجارە و جــۆرە بۆچوونێك 
زاڵبــووە بەســەر كەشــی كۆبوونەوەكانــدا. بەڵام 
دواجــار لەســەر ئــەوە رێككەوتــوون كــە ‌دوای 

هەڵبژاردنی ســەرۆكی هەرێم و پێكهێنانی كابینەی 
حكومەت لیژنەیەك بۆ چارەسەری پرسی كەركووك 

پێكبهێنرێ.

بەپێــی رێككەوتنەكە، ئەو لیژنەیەی ســەردانی 
بەغــدا دەكات بۆ دانوســتاندن لەســەر كەركووك، 
ئەگەر لەگەڵ بەغدا و هەرێم لەســەر ئەو پرســانە 
گەیشــتنە رێككەوتن، ئەوكات‌ بارزانی و كۆسرەت 
رەســوڵ لە كۆبوونەوەیەكی دووقۆڵیدا، پارێزگاری 
شارەكە یەكلایی دەكەنەوە، بەو مەرجەی بۆ یەكێتی 
بێت، بەڵام ئێســتا بەرپرسە كەركووكییەكانی نێو 
یەكێتــی گوشــار لــە حیزبەكەیان دەكەن پرســی 
كەركووك هاوتەریب لەگەڵ هەنگاوەكانی پێكهێنانی 

حكومەت یەكلایی بكرێتەوە.
شــاندێكی پارتی و یەكێتی، بە جیا لە بەغدان 
و سەرقاڵی دانوستاندنن لەگەڵ لایەنە عێراقییەكان 
و بەرپرســانی نەتــەوە یەكگرتــووەكان بۆ دۆخی 
كەركــووك و ناوچەكانی دەوروبــەری. ئەندامێكی 
ئەو شــاندە كــە داوای كرد ناوی بــاو نەكرێتەوە، 
بــە )رووداو(ی گوت: "هێشــتا لیژنەی هاوبەشــی 
پارتی و یەكێتی بۆ پرسی كەركووك پێكنەهاتووە 
و دروستكردنی ئەو لیژنە هاوبەشە دەكەوێتە دوای 

دروستكردنی كابینەی نوێ". 
گوتیشــی: "رێككەوتنی سەرۆك بارزانی و كاك 
كۆســرەت رەســوڵ، تەنیا بــۆ دانانــی پارێزگاری 
كەركووكــە، بــۆ پرســی ئاســاییكردنەوەی دۆخی 
كەركووك، شــاندی حكومی كــە پارتی و یەكێتی 
تێــدان دەچنــە بەغــدا، لــەو كۆبوونەوانــەش كە 
لەمــاوەی رابــردوو ئێمــە و یەكێتی لەگــەڵ لایەنە 
عێراقییەكان كردوومانن، یەك بۆچوونمان هەیە لە 

بارەی كەركووكەوە".

رووداو - نیویۆرك 

گشــتی  ســكرتێری  بــۆ  نامەیەكــدا  لــە 
نەتەوەیەكگرتووەكان، نێچیرڤان بارزانی سەرۆكی 
حكومەتی هەرێمی كوردستان پێنج خاڵی داوا لە 
یونامی دەكات لــە جێبەجێكردنی مادەی 140دا 

رۆڵی هەبێت.
نامەكــە كــە كۆپییەكــەی دەســت )رووداو( 
كەوتــووە، پێش ســێ هەفتە دێت لــە دەنگدانی 
ئەنجوومەنی ئاسایشی نێودەوڵەتی لەسەر پرۆژە 
بڕیارێك بۆ درێژكردنەوەی وادەی كاری یۆنامی لە 

عێراق بۆ یەك ساڵی دیكە. 
ئەنتۆنیــۆ  بــۆ  بارزانــی  داواكاری  یەكەمیــن 
گوتێرێش دەربــارەی كەركووك و ناوچە ناكۆكی 
لەسەرەكانە. بارزانی لە نامەكەدا دەڵێت نێردەی 
تایبەتــی ســكرتێری گشــتی یوئێــن لــە عێراق 
دەتوانێــت "رۆڵێكــی ســەرەكی بگێڕێــت" وەكو 
ناوبژیــكار و دەســتپێكردنی "دایەلۆگێكــی چڕ" 
لــە نێــوان هەولێر و بەغــدا بۆ چارەســەركردنی 
كێشــەكان، لەوانــەش: "جێبەجێكردنی ماددەی 

140ی دەستووری عێراق". 
ئەنجوومەنــی ئاسایشــی نێودەوڵەتــی هەموو 
ساڵێك بە پرۆژە بڕیارێك وادەی كاری بەرنامەی 

نەتەوەیەكگرتــووەكان لە عێراق درێژ دەكاتەوە و 
ئەرك و كارە لەپێشــینەكانی دیــاری دەكات. لە 
ســاڵانی رابردوودا بەهۆی ناڕەزایی بەغدا، بابەتی 
كەركــووك و ماددەی 140 نەكراوەتە ئەولەویەتی 

یۆنامی لە عێراق. 
دیپلۆماســی،  ســەرچاوەیەكی  بەگوێــرەی 
رەشنووســی پڕۆژە بڕیاری ئەمساڵیش دەربارەی 
یۆنامی كە چاوەڕوان دەكرێت لە رۆژی 31ی ئایار 
دەنگی لەســەر بدرێــت، ئەو خاڵــەی تێدا نییە. 
تاوەكو ئێستاش وڵاتانی ئەندام لە ئەنجوومەنەكە 
وەڵامــی فەرمی نامەكــەی نێچیرڤــان بارزانییان 

نەداوەتەوە. 
بارزانــی  نامەكــەدا،  دیكــەی  خاڵێكــی  لــە 
نوێنەرایەتــی  ئاســتی  بەرزكردنــەوەی  داوای 
هەرێمــی  لــە  دەكات  نەتەوەیەكگرتــووەكان 
بەرپرســێكی  لانیكــەم  كــە  كوردســتان 
نەتەوەیەكگرتــووەكان دابنرێــت لــە هەولێــر لە 
ئاســتی جێگــری نێــردەی ســكرتێری گشــتی 
بێــت. هەروەها داواش دەكات بنكەی ســەرەكی 
بەرنامەی مرۆیی نەتەوەیەكگرتووەكان لە بەغداوە 
بگوازرێتەوە هەولێر چونكــە "90 %ی ئاوارەكانی 
ســووریا لە عێــراق و 60 %ی هەمــوو ئاوارەكانی 

عێراق لە هەرێمی كوردستانن". 

نێچیرڤان بارزانی نامەیەك 
بۆ یوئێن و ئەنجوومەنی 

ئاسایش دەنێرێ 
رووداو – سلێمانی

حیزبــەكان ســەرقاڵی پوختكردنەوەی 
نــاوی بەربژێرەكانیانن بــۆ ئەوەی كاتێك 
بەربژێری ســەرۆكی حكومەتی داهاتوو بۆ 
پێكهێنانــی كابینەكەی رادەســپێردرێت، 
بتوانن لەوادەی یاســایی خۆیدا ناوەكانی 

رادەست بكەن.
یەكێتــی  ســەركردایەتی  ئەندامێكــی 
راســتە  راگەیانــد،  )رووداو(ی  بــە 
سیاســی  مەكتەبــی  كۆبوونــەوەی  دوو 
بەڕێوەچــووە، بــەڵام لــەو كۆبوونەوانەدا 
هیــچ ناوێك ســاخ نەكراوەتەوە و باســی 
ئەوە كراوە پێویســتە بەربژێرەكان كەمتر 
بكرێنەوە بۆ ئەوەی رێككەوتن لەســەریان 

ئاسانتر بێت.
ئەو ئەندامەی ســەركردایەتی یەكێتی، 
دەڵــێ:  وردەكارییەكانــە  ئــاگاداری 
پۆســتی  ســەرەتا  هەیــە  "بۆچوونێــك 
ســەرۆكایەتییەكان كە یەكێتی ســەرۆكی 
پەرلەمــان و جێگــری ســەرۆكی هەرێم و 
جێگــری ســەرۆكی حكومەتــی هەیە، بە 
پاكێجێــك یەكلایــی بكرێنــەوە و دواتــر 

وەزارەتــەكان. بــەڵام بۆچوونێكــی دیكە 
پێیوایــە هەموو پۆســتەكان بكرێنە یەك 

پاكێج".
بەربژێرانــی جێگری ســەرۆكی هەرێمی 
قــادر  لــە  پێكهاتبــوون  كوردســتان 
حەمەجان، عیماد ئەحمەد، عومەر فەتاح، 
ئەرســەلان بایز، جەعفەر مســتەفا، بەڵام 
ئێستا تەنیا عومەر فەتاح و شێخ جەعفەر 
مســتەفا ماونەتەوە. بەپێی زانیارییەكانی 
)رووداو( لە كۆبوونەوەی ســەرەتای ئەم 
هەفتەیەی مەكتەبی سیاسی ئەو حیزبەدا، 
بڕیاردراوە ئەوانەی بەربژێرن نابێت ناویان 
لــە نێــو لیژنــە 11 كەســییەكەدا هەبێت 
كــە بەربژێــرەكان یەكلایــی دەكاتــەوە. 
یەكێتــی  ســەركردایەتی  ئەندامێكــی 
گوتــی "كاك عومەر فەتــاح لەبەر ئەوەی 
جێگــری  بەربژێــری  لــە  نەكشــاوەتەوە 
ســەرۆكی هەرێم، لە سەرۆكایەتی لیژنەی 

هەڵسەنگاندنی سیڤییەكان نامێنێ".
ســەبارەت بــەو پۆســتانەی یەكلایــی 
بوونەتــەوە "قوبــاد تاڵەبانــی و دەربــاز 
كۆســرەت رەسوڵ. ئەو دووانە بۆ جێگری 
سەرۆكی حكومەت و وەزارەتی پلاندانان. 

هەروەهــا جەعفەر مســتەفا بــۆ جێگری 
ســەرۆكی هەرێم و حەمەی حەمەســەعید 
یەكلایــی  رۆشــنبیری،  وەزارەتــی  بــۆ 

بوونەتەوە".
ئەندامێكــی جڤاتــی  بەپێــی قســەی 
نیشــتیمانی بزووتنــەوەی گــۆڕان، ئــەو 
ناوانــەی لەنێو بزووتنەوەكــەدا دەتوانرێ 
وەك نــاوی یەكلابووەوە ناویان بهێندرێ، 
پێكدێــن لــە مســتەفای ســەید قــادر بۆ 
جێگری سەرۆكی هەرێم، جەلال جەوهەر، 
بــۆ یاریــدەدەری ســەرۆكی حكومەت بۆ 
كاروباری چاكسازی. كوێستان محەممەد، 
بۆ وەزارەتی كار و كاروباری كۆمەڵایەتی.
پارتییــە،  بــە  ســەبارەت  هەرچــی 
ئەندامێكــی ســەركردایەتی پارتــی دەڵێ 
هێشــتا پارتی ناوی هەمــوو وەزیرەكانی 
خۆی یەكلانەكردووەتەوە "یەكلابوونەوەی 
بەشــێك لە وەزیرەكانی پارتی دەكەوێتە 
دوای دەســتبەكاربوونی سەرۆكی هەرێم، 
نــاو زۆرن و هەڵســەنگاندن بەردەوامــن، 
بێگومان هەوڵدەدرێ زۆرینەی وەزیرەكان 

روخساری نوێ بن". 

)رووداو( ناوی بەربژێرە
یەكلابووەوەكان بڵاو دەكاتەوە

3

كارمەندێكی پێشووی 
ئاسایشی پارتی

20 رۆژە دیار نەماوە

ژنێكی دووگیان بە 
توندی ئەشكەنجە 

دەدرێ

هەرێمی كوردستان 
رۆژانە 25 هەزار تۆن 

چیمەنتۆ بە عێراق 
دەفرۆشێ 

لە بەغدا دووكانەكانی فرۆشتنی ماددە كحوولییەكان دادەخرێنراپۆرتە هەواڵ

رووداو - هەولێر
فەرماندەیی پۆلیسی بەغدا دەستپێكردنی هەڵمەتێكی داخستنی شوێنەكانی فرۆشتنی خواردنەوە كحولییەكانی لە شاری بەغدا راگەیاند. فەرماندەیی پۆلیسی بەغدا لە 

بەیاننامەیەكدا رۆژی 19-5-2019 كۆپییەكی بۆ تۆڕی میدیایی رووداو نێردراوە رایگەیاند "فەرماندەیی پۆلیسی بەغدا هەڵمەتێكی داخستنی شوێنەكانی فرۆشتنی خواردنەوە 
كحولییەكانی لە شــاری بەغدا ئەنجامدا، هاوكات چاودێریشــیان تووندكردووە و رێكاری یاساییشــیان لەبەرامبەر ســەرپێچیكاران و ئەوانەی بە ئاشكرایی دەخۆن و دەخۆنەوە 

گرتووەتەبەر". بەپێی بەیاننامەكە "بەو پێیەی ئەو دیاردانە پێچەوانەی رێزگرتن و پیرۆزی مانگی رەمەزانن، بۆیە ئەو هەڵمەتەیان دەستپێكردووە

شكار ئەحمەد
رووداو – هەولێر

سەرۆكی داواكاری گشتیی هەرێمی كوردستان 

رەتیكردەوە هیچ دادوەرێكیان بەهۆی تۆماركردنی 
ســكاڵا لەســەر وەزیــری دارایــی گواســتبێتەوە 
و گوتــی "ئــەو دادوەرە لەســەر بڵاوكردنــەوەی 
تۆمەتی نەشــیاو و بێ بنەما، بڕیــاری ئینتیدابی 

بۆ دەرچووە بۆ قەزای خەبات".
رۆژی 2019/5/5 ئەبوبەكــر حامید عەبدوڵڵا، 
ئەندامی داواكاری گشــتی لە دەستەی دەستپاكی 
ســكاڵای یاســایی لەدژی رێباز حەملان، وەزیری 

شكار ئەحمەد
رووداو - هەولێر

پەرلەمانتارێكــی فراكســیۆنی گــۆڕان دەڵێــت 
خەریكە باڵەخانەی ڤێترنەریی رانیە "بە نایاسایی" 
دەدرێتە كەســێك، بۆیە نووســراوی بۆ دەســتەی 

دەستپاكی كردووە كە رێگری لەو كارە بكەن. 
یاســین خدر، پەرلەمانتاری فراكسیۆنی گۆڕان 
لە پەرلەمانی كوردســتان بە )رووداو(ی راگەیاند: 
"بەپێــی بەڵگەیەك كە لای منە، لە 2018/12/18 
هۆبەی ڤێترنەریی رانیە بە نووســراوی ژمارە 130 
كــە بۆ قائیمقامیەتــی قەزاكەی كــردووە و واژۆی 
لێپرسراوی هۆبەی ڤێترنەری لەسەرە، لارینەبوونی 
خۆیان دەبڕیوە سەبارەت بە پێدانی شوێنی بینای 
ڤێترنــەری قەزاكە بە كەســێك بەنــاوی )رەوەند 
مەولوود خدر(. قائیمقامیەتی رانیەش پشــتگیری 
داواكەیــان كــردووە، داواش لــە بەشــی كارگێڕی 
قایمقامیــەت كراوە نووســراو بۆ ئیــدارەی راپەڕین 

بكرێت".
باڵەخانەی ڤێترنەری رانیە یەكێكە لە كۆنترین 
باڵەخانەكانی قەزاكە كە مێژووی دروستكردنەكەی 
بۆ ساڵانی پەنجاكان دەگەڕێتەوە، بەڵام یاسین خدر 
دەڵێــت: "باڵەخانەكە دەكەوێتە نێــو بازاڕی رانیە 
و شــوێنێكی بازرگانییــە. تەنیا بەهــای زەوییەكە 
نزیكەی ملیۆنێك دۆلار دەبێت، ئێستا هەوڵ دەدرێت 
بەشێوەیەكی نایاسایی و بەبێ تەندەرین و كێبڕكێی 
ئاشــكرا لــە حكومــەت وەربگیــرێ و بدرێتە برای 

سكرتێری بەرپرسێكی حیزبی لە رانیە".
یاســین خــدر پێیوایە: "ئــەم جۆرە نووســراو 
و مامەڵانــە بــە باڵەخانەی میــری دەچنە خانەی 
هەوڵــدان بــۆ بەهەدەردانی موڵك و ماڵی گشــتی 
بەشــێوەیەكی نایاســایی، بۆیــە رۆژی 14ـی ئەم 
مانگە بە نووســراوێك دەســتەی دەســتپاكیم لێ 
ئــاگادار كردووەتەوە، بەڵگەشــم لەدژی ئەو هەوڵە 

پێیە و لە كات و ساتی خۆیدا دەیانجوڵێنم".
بەڕێوەبــەری ڤێترنــەری رانیە دەڵێ پاســاوی 
خۆیان هەیە كە پشــتگیرییان لەو كەســە كردووە 
باڵەخانەكەی بدرێتێ. دكتۆر موحسین عەبدوڵڵا بە 
)رووداو(ی گوت: "باڵەخانەكە كۆنە و شوێنەكەی بۆ 
ڤێترنەری شیاو نییە. ئەو كەسە وەكو وەبەرهێنەر 
خۆی ناســاند، داوای باڵەخانەكــەی كرد، ئێمەش 
لەســەر داوای خۆی نووســراومان بــۆ قایمقامیەت 

كردووە كە شوێنی باڵەخانەكەی بدرێتێ". 
دكتــۆر موحســین عەبدوڵــا نەیشــاردەوە كە 
حكومــەت دەیەوێــت بەپێی یاســا و رێنماییەكان 
و لەڕێگــەی زیادكردنــی ئاشــكراوە باڵەخانەكــە 

بفرۆشرێت، بەڵام وەبەرهێنەرەكە دەیەوێت لەڕێگەی 
قایمقامیەت و ئیدارەی راپەڕین وەریگرێ".

بەڵام ئەو كەســەی داوای باڵەخانەكەی كردووە 
دەڵــێ كــە دەیەوێــت باڵەخانەیەكــی مۆدێرن بۆ 
ڤێترنــەری لــە دەرەوەی قەزاكــە دروســت بكات. 
رەوەند مەولوود كە خاوەنی كۆمپانیایەكە، دەڵێت: 
"داوای باڵەخانەكــەم كــردووە، لەبــری ئــەوەش 
دەمەوێــت باڵەخانەیەكــی مۆدێرن بۆ ڤێترنەری لە 

دەرەوەی شار لەسەر ئەركی خۆم دروستبكەم".
رەوەنــد پێشــتریش لــە رێگــەی ڤێترنــەری 
ســلێمانییەوە داواكاری وەرگرتنــی باڵەخانەكــەی 
پێشكەشــی وەزارەتی كشــتوكاڵ كردبــوو، بەڵام 
دەڵێــت: "لــەوێ داوای بەرتیلیــان لێكردم، منیش 

نەكەوتمە ژێر ئەو بارە، بۆیە رەزامەندییان نەدا".
رەوەنــد رەتیدەكاتــەوە بەرپرســێكی یەكێتی 
لەپشــتی بێت بۆ وەرگرتنی باڵەخانەكە و دەڵێت: 
"مــن وەبەرهێنەرم و هیچ پەیوەندییەكم بە براكەم 
و ئەو بەرپرسەشەوە نییە كە براكەم لەگەڵیەتی".

وەبەرهێنەرەكە دووەم هەوڵی خۆی لەڕێگەیەكی 
دیكــەوە داوە و چاوەڕێی وەڵامە. لەوبارەوە دەڵێ: 
"ییرۆكەكــەم بــۆ ئەنجوومەنــی وەزیران نــاردووە. 
ئەوانیــش داویانــە بــە پێنــج راوێــژكاری خۆیان، 
راوێژكارەكان بیرۆكەكەیان قبوڵ كردووە و واژۆیان 
لەســەر كردووە، بــەڵام پێنج مانگە لــە وەزارەتی 

كشتوكاڵ راگیراوە و وەڵام نەدراوەتەوە".
حوســێن بەردەشــانی، قایمقامی قــەزای رانیە 

لەوبارەیــەوە گوتــی: "ئەم نووســراوەی ڤێترنەری 
رانیە تەنیا وەكو پشتگیرییەكە بۆ وەبەرهێنەرەكە، 
ئەگەرنــا بڕیاردان لەســەر پێدانــی باڵەخانەیەكی 
حكومی بە كەســێك لــە دەســەڵاتی بەڕێوەبەری 
ڤێترنــەری و قایمقام و سەرپەرشــتیاری ئیدارەی 

راپەڕینیشدا نییە".
 دكتۆر میقداد ئیبراهیم، بەڕێوەبەری تەندروستیی 
ئاژەڵیش لە بەڕێوەبەرایەتیی گشتیی سامانی ئاژەڵ 
‌و ڤێترنەری دەڵێت: "ئەو رێگەیەی وەبەرهێنەرەكە 
لەڕێگــەی  نووســراوكردن  بــە  گرتوویەتیەبــەر 
قایمقامیــەت و پەنابــردن بۆ بەرپرســانی حیزبی 
رێگایەكی یاســایی نییە، چونكە ئــەو باڵەخانەیە 
موڵكی گشتییە و دەبێت بە رێڕەوی یاسایی خۆیدا 
بڕوات، لەڕێگەی پارێزگای ســلێمانییەوە داواكاری 

پیشكەش بكات، ئەوانیش بۆ ئێمەی بنێرن".
بەپێی زانیارییەكانی )رووداو( لە ســاڵی 2013 
وەزارەتی كشتوكاڵ و سەرچاوەكانی ئاو بڕی 800 
ملیــۆن دیناری لــە بودجەی وەبەرهێنــان تەرخان 
كــردووە بۆ بینایەكی نوێ بۆ ڤێترنەرییەكە، بەڵام 
دروســتنەكراوە. ســاڵی 2018ـش بەڕێوەبەرایەتی 
ڤێترنەری ســلێمانی داوای لە وەزارەتی كشــتوكاڵ 
كــردووە رێگــە بدرێــت بینــای ڤێترنــەری رانیــە 
بفرۆشــرێت و بە پارەكەی بینایەكی نوێ دروســت 
بكــرێ، بــەڵام وەزارەتــی كشــتوكاڵ رەزامەنــدی 
لەســەر نــەداوە و پێیانگوتــراوە دەتوانــن داوای 

نۆژەنكردنەوەی باڵەخانەكە بكەن.

دۆسیەكە دراوەتە دەستەی دەستپاكی

لە رانیە هەوڵدەدرێ 
باڵەخانەیەكی حكومی 

بە"نایاسایی" بدرێتە كەسێك

دادوەرێك لەسەر پۆستێكی فەیسبووك دەگوازرێتەوە

شكار ئەحمەد
رووداو – هەولێر

لە گەڕەكی وەزیران لە شاری هەولێر، پزیشكێك 
نەخۆشــخانەیەك لەسەر دوو زەویی نیشتەجێبوون 
لەنێو ماڵان دروســت دەكات، خەڵكــی گەڕەكەكە 
بەهۆی هەراسانبوونیان ســكاڵا لەسەر پزیشكەكە 
تۆمــار دەكــەن، بەرپرســانی شــارەوانیش دەڵێن 
نەخۆشخانەكە بەشێوەیەكی نایاسایی لەسەر زەوی 

نیشتەجێبوون دروستكراوە.
حاجی موسڵیح ئیسماعیل، دەڵێ چەند ساڵێكە 
بەهۆی نەخۆشــخانەكە ژیانیان تــاڵ بووە و ئەگەر 
چارەسەرێكی بۆ نەدۆزرێتەوە بار دەكات: "زیاتر لە 
حەوت ساڵە ئەو نەخۆشخانە ئەهلییە بەرامبەر ماڵی 
منە. رۆژ و شــەو بەدەست قەرەباڵغی و هاتوچۆی 
بەردەوامــی ئۆتۆمبێل و نەخۆش و ســەردانكەرانی 

نەخۆشخانەكەوە بێزار بووین".
حاجی موسڵیح گوتیشی: "پزیشكێكی عەرەب 
بەناوی دكتۆر محەممەد زوهێر بینایەكی بەرزی لەنێو 
ماڵان دروستكردووە. سەرەتا بەناوی نەخۆشخانەی 
بەریتانی و ئێســتاش بەناوی ســەنتەری بەریتانی 
كاردەكات، نهۆمی سەرەوەی نەخۆشخانەكە تەختی 
نەخۆشــی لێیە و بەســەر ماڵەكاندا دەڕوانێت. من 
خۆم سێ كچی گەنجم هەیە و تەنانەت ناتوانن بێنە 

حەوشەش".
بەگوتەی حاجی موســڵیح، ســاڵی 2011 ئەو 
شــوێنە خانوو بووە، پزیشــكە عەرەبەكە سەرەتا 
رێپێدانــی خانووی وەرگرتووە، بــەڵام دواتر كردی 
بە باڵەخانەی بازرگانی: "شوێنەكە بەپێی یاسا بۆ 
نیشتەجێبوونە و مۆڵەتی زەوییەكانیش بۆ خانووە 
نــەك باڵەخانە. ئەویش ســەرەتا مۆڵەتی خانووی 
وەرگرتــووە، بــەڵام كردوویەتــی بە نەخۆشــخانە. 
نزیكەی دوو هەفتەشــە نەخۆشــخانەكەی گۆڕیوە 
و كردوویەتی بە ســەنتەر. لەكاتێكدا بەپێی یاســا 
بەهیچ شــێوەیەك نابێت ســەنتەر و نەخۆشخانە و 

شوێنی بازرگانی لە نێو ماڵان بن".
نەخۆشخانەكە لە كەرتی 9ـی گەڕەكی وەزیرانی 
هەولێرە، ئێستا پزیشــكەكە دەیەوێت شوێنەكەی 
فراوانتر بكات. حاجی موســڵیح دەڵێ: "ماوەیەكە 
پزیشــكە عەرەبەكــە زەوییەكــی 300 مەتــری لە 
تەنیشــت ســەنتەرەكە كڕیوە و دەیەوێت ئەویش 
بكاتــە باڵەخانــە و بۆ ســەنتەرەكەی زیاد بكات، 
چەندین جــار واژۆمان كۆكردووەتەوە و داوامان لە 
شــارەوانی كردووە رێگە نەدرێــت ئەو باڵەخانەیە 
لەنێو ماڵاندا بێت، بەڵام كەس گوێمان لێناگرێت".

لــە  پێیوایــە  دوو  شــارەوانی  بەڕێوەبــەری 
ســەرەتاوە نەدەبــوو رێگــە بدرێــت ئەو شــوێنە 
بكرێتە نەخۆشــخانە. مازن ئەحمەد، بەڕێوەبەری 

شــارەوانیی دووی هەولێر بە )رووداو(ی راگەیاند: 
"نزیكــەی حەوت ســاڵە ئەو نەخۆشــخانەیە لەنێو 
ماڵاندا دروســتكراوە، دەبــوو هەر ئەوكاتە رێگە بە 
دروســتكردنی نەدرێت، بەڵام شارەوانی مۆڵەتی بە 
خاوەنەكەی دا كە پزیشكێكی عەرەبە و باڵەخانەی 

نەخۆشخانەكەی لەسەر دروستكرد".
بەڕێوەبەری شارەوانیی دووی هەولێر گوتیشی: 
"دوای حەوت ســاڵ پزیشــكە عەرەبەكە زەوییەكی 
300 مەتــری دیكەی لەتەنیشــت نەخۆشــخانەكە 
كڕیــوە و دەیەوێــت ئەویش بكات بــە باڵەخانە و 

لەگەڵ نەخۆشخانەكە تێكەڵی بكاتەوە. دەستی 
بە كاركردن كردووە لە سەرۆكایەتی شارەوانی 
و ئەنجوومەنی شارەوانی هەولێریش مۆڵەتی 

درووستكردنی باڵەخانەكەی وەرگرتووە".
ئێستا دانیشتووانی گەڕەكەكە سكاڵایان 

لەسەر پزیشكەكە تۆمار كردووە. مازن 
ئەحمەد دەڵــێ: "دوای وەرگرتنی 

لــە شــارەوانی  رەزامەنــدی 
هەولێــر و ئەنجوومەنــی 

شارەوانی، پزیشكەكە 

دەســتی بە دروســتكردنی باڵەخانەی دووەم كرد، 
بەڵام دانیشــتووانی گەڕەكەكە ســكاڵایان لەســەر 
پزیشكەكە تۆماركرد و ئێمەش سكاڵاكەمان ناردووە 
بــۆ ئەنجوومەنی شــارەوانی هەولێــر و چاوەڕوانی 

بڕیاری ئەنجوومەنەكە دەكەین".
عەبدوڵڵا عەبدولغەنی، ســكرتێری ئەنجوومەنی 
راگەیانــد:  )رووداو(ی  بــە  هەولێــر  شــارەوانی 
"هەرچەنــدە هەمــوو شــەقامێكی 30ی مەتری لە 
هەولێر دەبێتە شــوێنی بازرگانی، بــەڵام تەنیا لە 
نەخشــەی كەرتی 9ی گەڕەكی وەزیراندا ئەگەرچی 
شەقامەكەش 30 مەترییە، بەڵام مۆڵەتی زەوییەكان 
وەكو یەكەی نیشــتەجێبوون دراون و شوێنەكە بۆ 
خانوو و یەكەی نیشتەجێبوونە نەك دروستكردنی 
بۆیــە  نەخۆشــخانە،  و  بازرگانــی  باڵەخانــەی 
دروستكردنی نەخۆشخانەیە لەنێو ئەو هەموو ماڵانە 

نایاساییە".
دوای بەدواداچوونــی )رووداو( بــۆ كەیســەكە، 
ئەنجوومەنی شــارەوانی بەشێوەیەكی كاتی بڕیاری 
راگرتنی دروستكردنی باڵەخانەكەی داوە و لە چەند 
رۆژی داهاتــووش بڕیاری كۆتایی لەســەر دەدەن. 
ســەرۆكی ئەنجوومەنی شــارەوانیی هەولێر دەڵێ: 
"ئێمە رەزامەندیمان نەداوە لەســەر دروســتكردنی 
نەخۆشــخانەكە، چونكە زەوییەكە بازرگانی نییە. 
كێشەی ئەم نەخۆشخانەیە چەند جارێك هاتووەتە 
ئەنجوومەنــی شــارەوانی، بــەڵام هێشــتا یەكلایی 
نەكراوەتــەوە. بۆیــە دروســتكردنی باڵەخانەكــە 
بەشــێوەیەكی كاتــی راگیــراوە و لە چەنــد رۆژی 

داهاتوودا بڕیاری كۆتایی لەسەر دەدەین".

دانیشتووانی گەڕەكەكە سكاڵایان لەسەر پزیشكەكە تۆمار كردووە

بە رێپێدانی خانوو 
نەخۆشخانەیەك لەنێو ماڵان 

دروست دەكات

ئامۆزایەكی مامەش

ئەو شوێنە 
بۆ یەكەی 
نیشتەجێبوونە 
نەك دروستكردنی 
باڵەخانەی بازرگانی و 
نەخۆشخانە

بەهۆی بەدواداچوونی )رووداو( ئەنجوومەنی شارەوانی كاری دروستكردنی نەخۆشخانەكە رادەگرێت

دارایــی حكومەتی هەرێمی كوردســتان 
تۆمــار كرد، لــە ســكاڵاكەیدا ئاماژەی 
بــەوە كردووە كــە رێبــاز حەملان لە 
ماڵپــەڕی فەرمــی وەزارەتــی دارایی 
باســی  میدیــا  كەناڵێكــی  چەنــد  و 
عێــراق  حكومەتــی  كــردووە  لــەوە 
مووچەی چوار مانگی پێشــمەرگە و 
فەرمانبەرانــی هەرێمی كوردســتانی 
داوە، بــەڵام دابەش نەكــراوە، بۆیە 
وەزیــر و فەرمانبەرانــی وەزارەتــی 
دارایی بە "گەندەڵی و بەهەدەردانی 
سامانی گشتی" تۆمەتبار كردووە.

لە هەمــان رۆژدا، بە بڕیارێكی 
گشــتی،  داواكاری  ســەرۆكایەتی 
بڕیــاری  حامیــد  ئەبوبەكــر 
ئینتیدابكردنی بــۆ قەزای خەبات 
بــۆ دەرچــوو، واش بڵاوكرایــەوە 
كــە بڕیارەكەی داواكاری گشــتی 
داواكاری  ئەندامەكەی  ســزادانی 
بەرامبــەر  لــە  بــووە  گشــتیی 
لەسەر  ســكاڵاكەی  تۆماركردنی 

حكومەت.
بەڵام حاكم ئــازاد ئەحمەد، 
گشــتی  داواكاری  ســەرۆكی 
لــە هەرێمــی كوردســتان بــە 
)رووداو(ی راگەیاند: "بڕیاری 
ئەبوبەكــر  ئینتیدابكردنــی 
نووسینەكانی  لەســەر  حامید 
بووە لە تۆڕە كۆمەڵایەتییەكان 
نەك ئەو ســكاڵایەی كە لە دەســتەی دەستپاكی 
لەســەر وەزیری دارایی تۆماری كردووە. لە تۆڕە 
نەشــیاوی  وشــەی  هەندێــك  كۆمەڵایەتییــەكان 
و  گوتــووە  گشــتی  داواكاری  دادوەرانــی  بــە 
تۆمەتــی ئەخلاقی خســتووەتە پاڵیــان، تۆمەتی 

گەندەڵیشــی خســتووەتە پاڵ داواكاری گشــتی، 
دەســتەی دەســتپاكی، دیوانی چاودێری دارایی، 

بەبــێ ئەوەی هیچ بەڵگە و بنەمایەكی هەبێت".
ســەرۆكی داواكاری گشتی گوتیشی: "سەرەتا 
و  دەركــرد  بــۆ  ئاگاداركردنەوەمــان  بڕیــاری 
پێمانگوت ئاگادارت دەكەینەوە زانیاری نادروست 
لــە تــۆڕە كۆمەڵایەتییــەكان بڵاونەكەیەوە، ئەوە 
دەبێتــە هــۆی زیانگەیاندن بە داواكاری گشــتی 
و بەلاڕیدابردنی راســتییەكان، بۆیە پاڵپشــت بە 
ماددەی 61، بڕگەی 2 لە یاسای داواكاری گشتی 
ژمــارە 159ی ســاڵی 1979ی هەمواركراو، پێت 

ڕادەگەیەنین ئەم كارە دووبارە نەبێتەوە".
بەڵام بە گوتەی ســەرۆكی داواكاری گشــتی، 
ئــەو دادوەرە گوێی بەو ئاگاداركردنەوەیە نەداوە 
و بــەردەوام بووە لە نووســینەكانی لە دژی ئەو 
دامەزراوەیە. حاكم ئازاد ئەحمەد دەڵێت: "دواتر 
هــەر لــە تــۆڕە كۆمەڵایەتییــەكان نووســینێكی 
دیكــەی بڵاوكردووەتــەوە و لەبــری ئەندامانــی 
ئەندامانــی  نووســیویەتی  گشــتی،  داواكاری 
داواكاری )قشــتی(، ئەمەشــی وەكــو ئیهانەیەك 
بە دامــەزراوەی داواكاری گشــتی و ئەندامەكانی 
نووســیوە، بۆیە رۆژی 2019/5/5 سەرۆكایەتی 
داواكاری گشــتی لەپێنــاو بەرژەوەنــدی گشــتی 
ئینتیدابــی كردووە بۆ قەزای خەبات، كە ئەمەش 
رێكارێكی یاســاییە نەك ســزادان، ئێمە كەمترین 

ئیجرائاتمان لەگەڵی كردووە".
ســەبارەت بــە ســكاڵاكەی ئەبوبەكــر حامید 
لەســەر وەزیری دارایی لە دەســتەی دەستپاكی، 
لــە  ســەرۆكی داواكاری گشــتی گوتــی: "ئــەو 
دادگای بــاری كەســێتی دەوامی دەكــرد و مافی 
ئــەوەی نییە لە دادگای لێكۆڵینەوەی دەســتەی 
دەســتپاكی ســكاڵا تۆمار بــكات، چونكە بەپێی 
ماددەی 27 لە یاسای داواكاری گشتی، سەرۆكی 
داواكاری گشــتی بڕیار لە دابەشــكردنی كارەكان 

دەدات و ئەوانــی دیكەش پێــوەی پابەند دەبن، 
بۆیــە هەموو ســكاڵایەك لەڕێگــەی لیژنەی مافی 
گشــتییەوە تۆمــار دەكرێت و ئــەو مافی ئەوەی 
نییە ســكاڵا تۆمار بكات، بەبێ ئاگاداری ئێمەش 

سكاڵاكەی تۆمار كردووە".
ســەرۆكی داواكاری گشــتی تێبینی دیكەشــی 
لەســەر ســكاڵاكەی ئەبوبەكر حامید لە دەستەی 
دەســتپاكی هەیــە و دەڵێــت: "لــە ســكاڵاكەیدا 
گشــتی  داواكاری  بــۆ  وێنەیــەك  نووســیویەتی 
حكومەتــی عێراق كــە ئەمەش دەبێــت لەڕێگەی 
ئێمــەوە بێــت، هەروەهــا كاتێك خــۆی لە تۆڕە 
بــە  دەســتپاكی  دەســتەی  كۆمەڵایەتییــەكان 
دامەزراوەیەكی گەندەڵ ناوبردووە، چۆن متمانەی 
پێكردووە و سكاڵای لەلای ئەوان تۆمار كردووە؟ 
تاوەكــو ئێســتاش دادگای لێكۆڵینەوە ســێ جار 
داوایــان لێكــردووە بەڵگەكانــی بێنێــت، بــەڵام 
نەیبــردووە، چونكــە نیەتــی، وەزیــری داراییش 

پێیگوتــم هەر بەڵگەیەكی هەیە با بیخاتەڕوو".
رەتیدەكاتــەوە  گشــتی  داواكاری  ســەرۆكی 
ئەبوبەكــر  دژی  لــە  یاســایی  رێكارێكــی  هیــچ 
حامید لەســەر ســكاڵاكەی گرتبێتەبــەر و گوتی: 
"ئەمــە ســەرپێچییەكی زۆر گەورەیــە، هێشــتا 
ئــەو كەیســەم لــەدژی نەوروژانــدووە، چاوەڕێم 
بەڵگەكانــی بخاتــەڕوو، ئەگــەر بەڵگــەی نەبــوو 
لەســەر ئــەو تۆمەتانــەی بەرامبــەر حكومەت و 
وەزیری دارایی باســی كردووە، لەگەڵ لیژنەكانی 
خۆمــان كۆدەبینەوە و بڕیار دەدەین چ رێكارێكی 

بگرینەبەر". بەرامبەر 
)رووداو( پەیوەنــدی بــە ئەبوبەكــر حامیــد، 
ئەندامــی داواكاری گشــتییەوە كــرد، بــەڵام ئەو 
ئامــادە نەبــوو بەبــێ وەرگرتنــی رەزامەندی لە 
ســەرۆكی داواكاری گشــتی هیچ لێدوانێك بدات، 
سەرۆكی داواكاری گشتیش رەزامەندی نەدا قسە 

بكات.

پێنج كەس بەربژێرن بۆ پۆستی سەرۆكی هەرێمی كوردستانراپۆرت
رووداو - هەولێر

دەستەی سەرۆكایەتی پەرلەمانی كوردستان لە بەیانێكدا ناوی پێنج كەسی وەك بەربژێری پۆستی سەرۆكی هەرێمی كوردستان راگەیاند.
وەك لە بەیانەكەدا هاتووە: "دەستەی سەرۆكایەتی پەرلەمان بەپێی بڕگە )3(ی ماددەی )4( لە یاسای كاراكردنەوەی دامەزراوەی سەرۆكایەتیی هەرێمی كوردستان – عێراق 

و هەمواری شێوازی هەڵبژاردنی سەرۆك تا پەسەندكردنی دەستوور ژمارە )1(ی ساڵی 2019، ناوی ئەو پاڵێوراوانەی كە مەرجی یاساییان تێدایە و خۆیان پاڵاوتبوو بۆ پۆستی 
سەرۆكی هەرێمی كوردستان – عێراق رادەگەیەنێ. پاڵیوارەكانیش بریتین لە -1 نێچیرڤان بارزانی. -2 ئومێد عەبدولسەلام قادر.-3 محەممەد حەمەساڵح قادر. -4 رێبوار عەزیز مستەفا. 

-5 هیوا عەبدوڵڵا خدر.

نەوزاد مەحموود
رووداو - سلێمانی 

ئەندامێكــی مەكتەبی سیاســی یەكێتــی دەڵێ، 
ئەگــەر یەكێك لــەو ناوانــەی یەكێتی پێشــنیازی 
كردوون وەك پارێزگاری كەركووك پەسەند نەكرێت 
"ئاســان نییە بچینــە نێو حكومەتــەوە، ئەگەرچی 
رێككەوتننامەی واژۆكراویشمان هەبێت". بەرپرسێكی 
پارتیــش دەڵێ، لەگەڵ یەكێتی لە بەغدا ســەرقاڵی 
گفتوگۆن لەسەر پرسی كەركووك "دوای پێكهێنانی 
حكومەت هەردوولا لیژنەی هاوبەش دروستدەكەن بۆ 

چارەسەری دۆخی كەركووك".
ئەندامێكی فراكســیۆنی یەكێتی لــە پەرلەمانی 
كوردســتان، ئەو دەنگۆیانــە رەتدەكاتەوە كە باس 
لــە ناكۆكی دەكەن لە رێككەوتننامەی نێوان پارتی 
و یەكێتــی ســەبارەت بــە كەركــووك: "ئێمە وەك 
فراكسیۆنی یەكێتی پابەندین بە رێككەوتننامەكەمان 
لەگەڵ پارتی و لای ئێمەوە رێككەوتنەكە وەك خۆی 
جێبەجــێ دەكرێت و گرفتێكی نییــە". زیاد جەبار، 
ناوەڕۆكی رێككەوتننامەكەشیان رۆشن دەكاتەوە كە 
هەنگاونانە بۆ چارەسەركردنی ناكۆكییەكانی نێوان 
هەردوو حیــزب لەبارەی كەركووك پێ بەپێ لەگەڵ 
هەنگاوەكانی پێكهێنانــی كابینەی حكومەت "ئێمە 
بەو رێككەوتنەوە پابەندین و بڕیارە كاك مەسعود و 
كاك كۆسرەت، بە دوو قۆڵی پارێزگارێك بۆ شارەكە 

یەكلابكەنەوە". 
گوتیشــی: "ئەگەر پارتی كێشەیەكی لەگەڵ ئەو 
رێككەوتننامەیە هەبێت، ئەوە قســەیەكی دیكەیە، 
بــەڵام ئێمــە وەك یەكێتــی بــەدەم جێبەجێكردنی 

رێككەوتننامەكەوە دەچین".
ســەرەتای ئــەم مانگــە رزگار عەلــی، ئەندامی 
مەكتەبی سیاســی یەكێتی بــە لێدوانێك بۆ دەنگی 
ئەمریــكا، رای بێ چەندوچۆنــی حیزبەكەی لەوەدا 
كورت كــردەوە كە ئەو پارێــزگارەی بڕیارە بارزانی 
و كۆســرەت رەســوڵ دیاری بكــەن "دەبێ یەكێتی 
بێت" چونكە وەك ئەو باســی دەكات "تا ئێســتا لە 
دانیشــتنە دوو قۆڵییــەكان، یان ئــەو رێككەوتنەی 
لەسەر كەركووك كراوە، باسی ئەوە نەكراوە پارێزگار 
لایەنداربێت یان بێلایــەن، بەڵام رای یەكلاكەرەوەی 
یەكێتی ئەوەیە پۆستی پارێزگاری كەركووك دەبێت 

بۆ یەكێتی بێت".
ئەندامێكی ســەركردایەتی یەكێتی كە داوای كرد 

ناوی بڵاونەكرێتەوە، باسی رێككەوتنە سیاسییەكەی 
ســەرەتای مانگــی نیســانی رابــردوو، هەروەهــا 
رێككەوتنەكەی ئەمدواییە دەكات كە بۆ دابەشكردنی 
پۆســتەكانی حكومەت واژۆیان كــرد و دەڵێ "كاك 
كۆســرەت و كاك مەســعود، بۆ خۆیــان دوو قۆڵی 
رێككەوتوون لەسەر ئەوەی پارێزگارێك بۆ كەركووك 
دیــاری بكــەن، ئالیەتەكەش تەنیا ئەو دوو كەســە 
دەیزانن و وردەكارییەكەی بە سەركردایەتی هەردوولا 

نەگەیشتووە هێشتا".
ئەو ئەندامەی سەركردایەتی یەكێتی، پێیوایە لە 
دۆخێكدا كە وردەكاریی ئەو رێككەوتنە لای ئەو دوو 
ســەركردەیە بێت، بەشێك لە بەرپرســانی هەردوو 
حیــزب بۆچوونی خۆیــان لەوبارەیەوە باســدەكەن 
"هەركاتێك حكومەت پێكهێنرا، هەردوولا بەكردەیی 
شــاندی هاوبەشیان دەســتبەكار دەبن، هەرچەندە 
چارەســەری دۆخی كەركــووك وەك قۆناغی یەكەم 

لای پارتی و یەكێتییە، ئینجا كورد لەگەڵ بەغدا".
بەپێی ئەو زانیاریانەی )رووداو( لەسەرچاوەیەكی 
زۆربــەی  لــە  كەوتــوون‌،  دەســتی  ئــاگادارەوە 
كۆبوونەوەكانــی پارتی و یەكێتی باســی كەركووك 
كراوە، هەرجارە و جۆرە بۆچوونێك زاڵبووە بەسەر 
كەشــی كۆبوونەوەكاندا. بەڵام دواجار لەســەر ئەوە 
رێككەوتوون كە ‌دوای هەڵبژاردنی ســەرۆكی هەرێم 
و پێكهێنانــی كابینــەی حكومــەت لیژنەیــەك بــۆ 

چارەسەری پرسی كەركووك پێكبهێنرێ.
بەپێــی رێككەوتنەكە، ئەو لیژنەیەی ســەردانی 
بەغدا دەكات بۆ دانوستاندن لەسەر ئاساییكردنەوەی 
و  ئــاوارەكان  گەڕانــەوەی  و  ئەمنــی  دۆخــی 
چوونەدەرەوەی هێزە ســەربازییەكان و رێگەدان بە 
بەشداریی كورد لە پاراستن و بەڕێوەبردنی شارەكە، 
ئەگەر بەغدا و هەرێم لەســەر ئەو پرسانە گەیشتنە 
رێككەوتن، ئەوكات‌ بارزانی و كۆســرەت رەسوڵ لە 
كۆبوونەوەیەكــی دووقۆڵیــدا، پارێزگاری شــارەكە 
یەكلایــی دەكەنەوە، بەو مەرجەی بۆ یەكێتی بێت، 
بەڵام ئێستا بەرپرسە كەركووكییەكانی نێو یەكێتی 
گوشــار لە حیزبەكەیــان دەكەن پرســی كەركووك 
هاوتەریب لەگەڵ هەنگاوەكانی پێكهێنانی حكومەت 

یەكلایی بكرێتەوە.
نووری حەمەعەلی، ئەندامی سەركردایەتی پارتی، 
پابەندبوونــی حیزبەكــەی بەو رێككەوتنــە دووپات 

دەكاتــەوە و دەڵــێ: "دوای كابینەی نوێ ســەرۆك 
بارزانــی و كاك كۆســرەت كۆدەبنــەوە و قســەی 
لێدەكەن، بەڵام لــەم دۆخەدا پارێزگار لە كەركووك 
چــی پێدەكرێت؟ ئێمە كە دەڵێین دۆخی كەركووك 
ئاســایی بكرێتەوە، مەبەســتمان ئەوەیــە پارێزگار 
بتوانــێ كاری خۆی بــكات و بتوانی لە شــارەكەدا 

هەست بە بوونی خۆت بكەی".
شــاندێكی پارتی و یەكێتــی، بە جیا لە بەغدان 
و سەرقاڵی دانوستاندنن لەگەڵ لایەنە عێراقییەكان 
و بەرپرســانی نەتــەوە یەكگرتــووەكان بــۆ دۆخی 
كەركــووك و ناوچەكانــی دەوروبــەری. ئەندامێكی 
ئەو شــاندە كــە داوای كرد ناوی بــاو نەكرێتەوە، 
بــە )رووداو(ی گــوت: "هێشــتا لیژنەی هاوبەشــی 
پارتی و یەكێتی بۆ پرســی كەركووك پێكنەهاتووە 
و دروســتكردنی ئەو لیژنە هاوبەشە دەكەوێتە دوای 

دروستكردنی كابینەی نوێ". 

گوتیشی: "رێككەوتنی ســەرۆك بارزانی و كاك 
كۆســرەت رەســوڵ، تەنیــا بــۆ دانانــی پارێزگاری 
كەركووكــە، بــۆ پرســی ئاســاییكردنەوەی دۆخی 
كەركــووك، شــاندی حكومی كە پارتــی و یەكێتی 
تێدان دەچنە بەغدا، لەو كۆبوونەوانەش كە لەماوەی 
رابردوو ئێمــە و یەكێتی لەگەڵ لایەنە عێراقییەكان 
كردوومانــن، یــەك بۆچوونمــان هەیــە لــە بارەی 

كەركووكەوە".
گوتیشــی: "هــەردوولا پێمانوایــە دەبێت دۆخی 
شارەكە ئاسایی بكرێتەوە و ئەو هێزانە بچنە دەرەوە 
و لەچــەك دابماڵرێ. شــارەكە لــە رووی ئیداری و 

سەربازییەوە بە هاوبەشی بەڕێوەببرێت".
رۆژی 2019/9/18 بەڵگەنامەیــەك بڵاوبــووەوە 
دەربارەی رێككەوتنی فراكسیۆنەكانی ئەنجوومەنی 
پارێــزگای كەركووك بۆ مانــەوەی راكان جبووری، 
پارێــزگاری بە وەكالەتی ئێســتای كەركووك. كاكە 

رەش ســدیق، ئەندامــی فراكســیۆنی برایەتی وەك 
نوێنــەری فراكســیۆنی برایەتی واژۆی كــردووە. لە 
خاڵــی یەكەمــی ریككەوتنەكەدا داوا كــراوە، راكان 
ســەعید جبــووری، وەك پارێــزگای كەركــووك بە 
وەكالەت، تا ئەنجامدانی هەڵبژاردنی ئەنجوومەن لە 

پۆستەكەی بمێنێتەوە.
ئــاوات محەممــەد ئەمین، ئەندامی فراكســیۆنی 
برایەتی لە ئەنجوومەنی پارێزگای كەركووك دەڵێ: 
" نــە من و نە هیچ ئەندامێكــی دیكەی ئەنجوومەن 
ئاگامان لەو نووسراوە نییە". كاكەڕەش سدیق وەك 
سەرۆكی فراكسیۆن واژۆی لەسەر كردووە، لەكاتێكدا 

محەممەد كەمال سەرۆكی فراكسیۆنی برایەتییە.
كامەران محەممەد، ئەندامی پارتی لە فراكسیۆنی 
برایەتــی دەڵێــت "دانانەوەی راكان جبــووری وەك 
پارێــزگار یاســایی نییــە و ئــەو رێككەوتنە بەهیچ 
شــێوەیەك ئاســایی نییــە. كاكــە رەش ســدیق 
ناتوانێ بەناوی فراكســیۆنی برایەتییەوە بەشداریی 

كۆبوونەوەی لەو شێوەیە بكات".
ئــەو  كــە  رەتینەكــردەوە  كاكــەڕەش ســدیق 
رێككەوتنــەی واژۆ كردووە، بەڵام گوتی :"داوا كراوە 
راكان جبــووری وەكو جێگری پارێزگاری كەركووك 
بمێنێتەوە، نەك پارێزگاری كەركووك بە وەكالەت".

پارتی و یەكێتی دوای پێكهێنانی حكومەت لیژنەی 
هاوبەش بۆ كەركووك دروستدەكەن

نەوزاد مەحموود
رووداو - سلێمانی 

بەهۆی دواكەوتنی مەراسیمی دەستبەكاربوونی 
لایەنــە  كوردســتانەوە،  هەرێمــی  ســەرۆكی 
لــە  دەســتیان  حكومــەت  بەشــداربووەكانی 
ســاخكردنەوەی بەربژێرەكانیــان شــل كردووە. 
ئەندامێكــی ســەركردایەتی پارتــی دیموكراتی 
كوردســتان دەڵێ، لەبەر ئــەو ئامادەكارییانەی 
بۆ مەراسیمی دەســتبەكاربوونی سەرۆكی نوێی 
هەرێمی كوردستان دەكرێ، پرۆسەكە دەكەوێتە 
دوای جەژنــی رەمــەزان و چــاوەڕوان دەكــرێ 
هەفتــەی یەكەمــی دوای جــەژن، هەنگاوەكانی 
پێكهێنانی حكومەت بە خێرایی دەســتپێبكەن. 
ئەندامێكــی ســەركردایەتی یەكێتیــش باس لە 
دوایین كۆبوونەوەی مەكتەبی سیاسی حیزبەكەی 
دەكات و دەڵــێ: "راپۆرتــی كۆتایــی لیژنە 11 
كەســییەكە بە مەكتەبی سیاســی گەیشتووە و 
بڕیار دراوە هەر كەســێك بەربژێــر بێت، نابێت 
لەنێو لیژنەی یەكلاكردنەوەی سیڤییەكاندا بێت".

حیزبەكان ســەرقاڵی پوختكردنــەوەی ناوی 
بەربژێرەكانیانــن بۆ ئــەوەی كاتێــك بەربژێری 
ســەرۆكی حكومەتــی داهاتــوو بــۆ پێكهێنانی 
كابینەكــەی رادەســپێردرێت، بتوانن لــەوادەی 

یاسایی خۆیدا ناوەكانی رادەست بكەن.
ئەندامێكی سەركردایەتی یەكێتی بە )رووداو(
ی راگەیانــد، راســتە دوو كۆبوونەوەی مەكتەبی 
سیاســی بەڕێوەچووە، بەڵام لــەو كۆبوونەوانەدا 
هیچ ناوێك ساخ نەكراوەتەوە و باسی ئەوە كراوە 
پێویستە بەربژێرەكان كەمتر بكرێنەوە بۆ ئەوەی 
رێككەوتــن لەســەریان ئاســانتر بێــت :"هەموو 
هەوڵــەكان بۆ ئەوەن پرۆســەكە پێویســتی بە 
دەنگدانی سەركردایەتی نەبێت و سەركردەكانی 
پۆســتەكان  دابەشــكردنی  لەســەر  یەكێتــی 

رێكبكەون".
یەكێتــی،  ســەركردایەتی  ئەندامــەی  ئــەو 

ئاگاداری وردەكارییەكانە و لە پۆســتی سەرۆكی 
كــە  دەكاتــەوە  روون  دۆخەكــە  پەرلەمانــەوە 
بەركەوتــەی حیزبەكەیەتی و دەڵێ: "بۆچوونێك 
هەیە ســەرەتا پۆســتی ســەرۆكایەتییەكان كە 
یەكێتی ســەرۆكی پەرلەمان و جێگری سەرۆكی 
هەرێم و جێگری ســەرۆكی حكومەتی هەیە، بە 
پاكێجێك یەكلایی بكرێنەوە و دواتر وەزارەتەكان. 
بەڵام بۆچوونێكی دیكە پێیوایە هەموو پۆستەكان 
بكرێنە یەك پاكێج، دیسان بەشێك لە ئەندامانی 
ســەركردایەتی میكانیزمــی دوو ســاڵ بــە دوو 
ســاڵ بە گونجــاو دەزانــن، بەشــەكەی دیكەی 

سەركردایەتیش، ئەوە پەسەند ناكەن".
بێگــەرد تاڵەبانی و رێواس فایەق، بەربژێری 
یەكێتیــن بــۆ پۆســتی ســەرۆكی پەرلەمــان. 
)رووداو( لە بەرپرســانی یەكێتییەوە زانیویەتی 
لە ئەگەری رەتكردنەوەی دوو ساڵ بە دوو ساڵ، 
پێشــنیازی وەرگرتنی وەزارەتــی خوێندنی باڵا 
بۆ یەكێك لە بەربژێرەكانی ســەرۆكی پەرلەمان 

كراوە، بــەڵام رێواس فایــەق، رەتیكردووەتەوە 
و دەیــەوێ ســەرۆكایەتی پەرلەمــان وەربگرێت 
"تەنانــەت رەتیكردووەتــەوە دوو ســاڵی دووەم 

وەربگرێت لە ئەگەری سەرگرتنی ئەو بژارەیە".
لەتیــف نێروەیــی، گوتەبێــژی ئەنجوومەنی 
ناوەنــدی یەكێتــی رەتیدەكاتــەوە حیزبەكــەی 
كێشــەی یەكلاكردنەوەی پۆستەكانی هەبێت و 
ئاماژە بۆ ئەو لیژنە 11 كەسییە دەكات كە ئەركی 
یەكلاكردنەوەی ســیڤییەكانیان پێ ســپێردراوە 

"هێشــتا هیچ لایەنێك ناوی كاندیدەكانی خۆی 
ساخ نەكردووەتەوە، بێگومان هەرچی هەبێت ئەو 
لیژنەیە راپۆرتی خۆی دەداتە مەكتەبی سیاسی 

و دواتر ئەوە یەكلادەبێتەوە".
هەرێمــی  ســەرۆكی  جێگــری  بەربژێرانــی 
كوردستان پێكهاتبوون لە قادر حەمەجان، عیماد 
ئەحمەد، عومەر فەتاح، ئەرسەلان بایز، جەعفەر 
مستەفا، بەڵام ئێستا تەنیا عومەر فەتاح و شێخ 
جەعفەر مستەفا ماونەتەوە. بەپێی زانیارییەكانی 

ئــەم  ســەرەتای  كۆبوونــەوەی  لــە  )رووداو( 
هەفتەیەی مەكتەبی سیاسی ئەو حیزبەدا، بڕیار 
دراوە ئەوانــەی بەربژێــرن نابێــت ناویان لە نێو 
لیژنە 11 كەسییەكەدا هەبێت: "بەڵام كاك عومەر 
فەتاح لەبەر ئەوەی نەكشــاوەتەوە لە بەربژێری 
جێگری سەرۆكی هەرێم، لە سەرۆكایەتی لیژنەی 
هەڵسەنگاندنی سیڤییەكان نامێنێ". ئەندامێكی 

سەركردایەتی یەكێتی وایگوت.
زیاتــر لــە 30 كەس، لە مەكتەبی سیاســی 
و ســەركردایەتی و ســكرتاریەتی ئەنجوومەنی 
ناوەنــدی، یان كەســانی نزیك لە بەرپرســان، 
خۆیــان بەربژێر كــردووە بۆ ئەو پۆســتانە. لە 
نوێترین پێشهاتیشدا، كوڕی گەورەی مەحموود 
سەنگاوی ئەندامی مەكتەبی سیاسی یەكێتی بۆ 
وەرگرتنــی یەكێك لە پۆســتەكانی بەركەوتەی 

یەكێتی بەدیاركەوت.
ئەو ئەندامەی ســەركردایەتی یەكێتی دەڵێ، 
تاوەكو ئێســتا هیــچ بەربژێرێكی یەكێتی "وەك 
قوبــاد تاڵەبانــی و دەرباز كۆســرەت رەســوڵ 
بێكێشــە نین. ئەو دووانە بۆ جێگری ســەرۆكی 
حكومــەت و وەزارەتــی پلاندانــان. هەروەهــا 
جەعفەر مســتەفا بۆ جێگری سەرۆكی هەرێم و 
حەمەی حەمەســەعید بۆ وەزارەتی رۆشنبیری، 
لــەو بەربژێرانەن كە یەكلایی بوونەتەوە، ئەوانی 

دیكە ركابەریی زۆریان تێدایە".
هێشــتا  گۆڕانــە،  بزووتنــەوەی  هەرچــی 
هەڵســەنگاندنی  و  نــاوەكان  تەتەڵەكردنــی 
بــەڵام  نەبــووە.  تــەواو  لیســتەكە  كۆتایــی 
ئــەوەی ســەركردەكانی بزووتنەوەكــەی بێخەم 
لەوبارەیــەوە، درێژبوونــەوەی وادەی  كــردووە 
دەســتبەكاربوونی سەرۆكی هەرێم و راسپاردنی 

سەرۆكوەزیرانی نوێیە.
شوناس شێركۆ، ئەندامی ژووری پەیوەندییە 
دیبلۆماســییەكانی بزووتنەوەی گــۆڕان، دەڵی 
ئەوانیش ســەرقاڵی پرۆســەی هەڵسەنگاندن و 
تاوتوێكردنی سیڤییەكانن: "ئێمە كێشەمان نییە 

لەوبارەیەوە و هەركات بەربژێری سەرۆكوەزیران 
راســپێردرا، دەكــرێ بڵێین لەمــاوەی كەمتر لە 
10 رۆژدا نــاوی بەربژێرەكانــی خۆمــان ئامادە 

دەكەین".
بەپێی قسەی ئەندامێكی جڤاتی نیشتیمانی 
بزووتنــەوەی گــۆڕان، هێشــتا ركابــەری لەنێو 
بەربژێرەكانــدا هەیە، بەڵام ئــەو ناوانەی لەنێو 
بزووتنەوەكەدا دەتوانرێ وەك ناوی یەكلابووەوە 
بخرێنە سەر لیستی كۆتایی، پێكدێن لە مستەفای 
سەید قادر بۆ جێگری سەرۆكی هەرێم و جەلال 
جەوهەر، بۆ یاریدەدەری ســەرۆكی حكومەت بۆ 
كاروباری چاكســازی. كوێســتان محەممەد، بۆ 

وەزارەتی كار و كاروباری كۆمەڵایەتی.
پەرلەمانــی كوردســتان، رۆژی یەكشــەممە 
ناوی بەربژێرەكانی بۆ پۆستی سەرۆكی هەرێمی 
كوردســتان راگەیانــد، بەڵام هــەر لەوكاتەوەی 
پارتی ناوی بەربژێرەكانی خۆی ئاشكرا كردووە، 
روونــە كە نێچیرڤان بارزانــی ئەو بەربژێرەیە لە 

چوار ساڵی داهاتوودا ئەو پۆستە وەردەگرێ. 
ئەندامێكی سەركردایەتی پارتی كە داوای كرد 
ناوی بڵاونەكرێتەوە، دەڵێ هێشــتا پارتی ناوی 
هەمــوو وەزیرەكانی خــۆی یەكلانەكردووەتەوە 
"یەكلابوونەوەی بەشــێك لە وەزیرەكانی پارتی 
دەكەوێتە دوای دەستبەكاربوونی سەرۆكی هەرێم، 
ناو زۆرن و هەڵســەنگاندن بەردەوامن، بێگومان 
هەوڵدەدرێ زۆرینەی وەزیرەكان روخساری نوێ 
بــن". هەرچەنــدە رۆژی سێشــەممەی داهاتوو، 
هەرێمــی  ســەرۆكی  كوردســتان  پەرلەمانــی 
كوردســتان هەڵدەبژێرێت و ســوێندی یاســایی 
دەخــوات، بــەڵام دەســتبەكاربوونی دەكەوێتە 
دوای جەژن. ئەو ئەندامەی سەركردایەتی پارتی 
هۆكارەكە رووندەكاتــەوە و دەڵێ :"ئامادەكاری 
بۆ مەراســیمی دەســتبەكاربوونی دەكرێت، لەو 
مەراســیمەدا میوانی بیانــی زۆر داوەت دەكرێن 
لەسەر ئاستی بەرز، ئەوەش لە رەمەزاندا ئاسان 

نییە و دەكەوێتە دوای جەژن".

)رووداو( ناوی بەربژێرە یەكلابووەوەكان 
بڵاو دەكاتەوە

یەكێتی عومەر فەتاح لە لیژنەی 
یەكلاكردنەوەی بەربژێرەكان 
لادەبات

رێككەوتنە دوو 
قۆڵییەكەی بارزانی 
و كۆسرەت 
رەسوڵ تەنیا بۆ 
دانانی پارێزگاری 
كەركووكە

بەرپرسە 
كەركووكییەكانی 
یەكێتی دەیانەوێ 
پرسی كەركووك 
لەگەڵ پێكهێنانی 
حكومەت 
یەكلابكرێتەوە

دەستبەكاربوونی نێچیرڤان بارزانی دەكەوێتە دوای جەژنی رەمەزان

دوایین کۆبوونەوەی مەکتەبی سیاسیی یەکێتی ناوی بەربژێرەکانی یەکلانەکردەوە

مەجید نیزامەدین گلی  )
رووداو - نیویۆرك 

گشــتی  ســكرتێری  بــۆ  نامەیەكــدا  لــە 
بارزانــی  نێچیرڤــان  نەتەوەیەكگرتــووەكان، 
ســەرۆكی حكومەتــی هەرێمی كوردســتان پێنج 
خاڵی سەرەكی پێشــنیاز دەكات دەربارەی كاری 
بەرنامــەی نەتەوەیەكگرتــووەكان لە عێراق كە بە 

"یۆنامی" ناسراوە.
نامەكــە كــە كۆپییەكــەی دەســت )رووداو( 
كەوتــووە، پێش ســێ هەفتە دێت لــە دەنگدانی 
ئەنجوومەنی ئاسایشــی نێودەوڵەتی لەسەر پرۆژە 
بڕیارێك بۆ درێژكردنەوەی وادەی كاری یۆنامی لە 

عێراق بۆ یەك ساڵی دیكە. 
ئــەم نامەیە لە كاتێكدایە كە حكومەتی عێراق 
خەریكی ئامادەكردنــی پلانێكە بۆ كەمكردنەوەی 

بەرنامەی نەتەوەیەكگرتووەكان لە عێراق.
ئەنتۆنیــۆ  بــۆ  بارزانــی  داواكاری  یەكەمیــن 
گوتێرێــش دەربارەی كەركــووك و ناوچە ناكۆكی 
لەســەرەكانە. بارزانی لە نامەكەدا دەڵێت نێردەی 
تایبەتــی ســكرتێری گشــتی یوئێــن لــە عێــراق 
دەتوانێــت "رۆڵێكــی ســەرەكی بگێڕێــت" وەكو 
ناوبژیــكار و دەســتپێكردنی "دایەلۆگێكــی چــڕ" 
لــە نێــوان هەولێر و بەغــدا بۆ چارەســەركردنی 
كێشــەكان، لەوانــەش: "جێبەجێكردنــی ماددەی 

140ی دەستووری عێراق". 

ئەنجوومەنــی ئاسایشــی نێودەوڵەتــی هەموو 
ســاڵێك بە پرۆژە بڕیارێك وادەی كاری بەرنامەی 
نەتەوەیەكگرتــووەكان لە عێراق درێژ دەكاتەوە و 
ئەرك و كارە لەپێشــینەكانی دیــاری دەكات. لە 
ســاڵانی رابردوودا بەهۆی ناڕەزایی بەغدا، بابەتی 
كەركــووك و ماددەی 140 نەكراوەتە ئەولەویەتی 

یۆنامی لە عێراق. 
ســاڵی رابــردوو لــە نامەیەكــی هاوشــێوەدا 
بــۆ ســكرتێری گشــتی نەتەوەیەكگرتــووەكان و 
ئەندامانــی ئەنجوومەنی ئاسایشــی نێودەوڵەتی، 
حكومەتــی هەرێمی كوردســتان داوای كردبوو لە 
پرۆژە بڕیاری ئەنجوومەنی ئاسایشدا فراوانكردنی 
رۆڵــی نەتەوەیەكگرتووەكان بۆ چارەســەركردنی 
كێشــەی كەركــووك و ناوچــە دابڕاوەكانــی تێدا 
بێــت و یۆنامی ئــەو رۆڵە ســەرەكییەی هەبێت. 
سەرەڕای پشــتگیریی ئەمریكا بۆ ئەو داواكارییە، 
بەڵام بەریتانیا كە بەرپرســیاری ســەرەكی فایلی 
عێراقە لە ئەنجوومەنی ئاسایش، ئەو داواكارییەی 

هەولێری پشتگوێخست. 
دیپلۆماســی،  ســەرچاوەیەكی  بەگوێــرەی 
رەشنووســی پڕۆژە بڕیاری ئەمساڵیش دەربارەی 
یۆنامی كە چاوەڕوان دەكرێت لە رۆژی 31ی ئایار 
دەنگــی لەســەر بدرێــت، ئەو خاڵەی تێــدا نییە. 
تاوەكو ئێستاش وڵاتانی ئەندام لە ئەنجوومەنەكە 
وەڵامــی فەرمــی نامەكــەی نێچیرڤــان بارزانییان 

نەداوەتەوە. 

پێشنیازی بارزانی دەربارەی 
رەوشی مرۆیی لە كوردستان 

بارزانــی  نامەكــەدا،  دیكــەی  خاڵێكــی  لــە 
نوێنەرایەتــی  ئاســتی  بەرزكردنــەوەی  داوای 
نەتەوەیەكگرتووەكان دەكات لە هەرێمی كوردستان 
كــە لانیكــەم بەرپرســێكی نەتەوەیەكگرتووەكان 
دابنرێــت لە هەولێر لە ئاســتی جێگــری نێردەی 
ســكرتێری گشــتی بێــت. هەروەهــا داوا دەكات 
كاروبــاری مرۆیــی  بەرپرســی  كەســێك وەكــو 
نەتەوەیەكگرتــووەكان دیاری بكرێت، چونكە ئەو 
پۆســتە لە ساڵی 2015 وە بە بەتاڵی ماوەتەوە. 
داواش دەكات بنكەی ســەرەكی بەرنامەی مرۆیی 
نەتەوەیەكگرتــووەكان لــە بەغــداوە بگوازرێتەوە 
هەولێــر چونكــە "90 %ی ئاوارەكانی ســووریا لە 
عێــراق و 60 %ی هەمــوو ئاوارەكانــی عێــراق لە 

هەرێمی كوردستانن". 
ئــەو  نەتەوەیەكگرتــووەكان،  ئامارەكانــی 
ئامارانــەی نێــو نامەكــەی بارزانــی پشتڕاســت 
دەكەنــەوە، بــەڵام لــە راپۆرتــە مرۆییەكانیانــدا 
دەربارەی عێراق كەمجار ئاماری تایبەت دەربارەی 
هەرێمی كوردســتان بڵاودەكرێتەوە. نوێنەرایەتی 
عێراقیــش لــە نەتەوەیەكگرتــووەكان لــە هیــچ 
كۆبوونەوە و كۆنفرانسێكی نەتەوەیەكگرتووەكاندا 
ئاماژەی پێناكات. لە كاتێكدا، ئەو ئاماژەپێكردنە 

كۆمەكــی  دابەشــكردنی  شــێوازی  بــۆ  گرنگــە 
نێودەوڵەتــی لە عێراق. بودجــەی "پلانی مرۆیی" 
نەتەوەیەكگرتــووەكان بــۆ ئەمســاڵ 701 ملیۆن 
دۆلارە كــە بــۆ یارمەتیدانــی 1.7 ملیــۆن ئاوارە 
یان تازە گەڕاوەیە. لەســەرەتای شەڕی داعشەوە 
هەرێمی كوردســتان نزیكەی یەك ملیۆن ئاوارەی 
عێراقــی لە خۆ گرتووە و هێشــتا بە گوێرەی دوا 
راپۆرتی نەتەوەیەكگرتــووەكان 800 هەزاریان لە 

كوردستان ماون.

"دانپێدانان"ی یوئێن بە 
فیدراڵیزمی هەرێمی كوردستان

لە خاڵێكی دیكەدا سەرۆكی حكومەتی هەرێمی 
كوردســتان داوا دەكات "فیدراڵیزمــی هەرێمــی 
كوردستان" لە راپۆرتەكانی نەتەوەیەكگرتووەكاندا 

ئاماژەی پێبكرێت و "دانی پێدا بنرێت".
 نەتەوەیەكگرتــووەكان ژمارەیــەك راپۆرتــی 
دەوریی جیــاواز دەربارەی عێــراق ئامادە دەكات 
كــە دیارترینیــان راپۆرتــی ســكرتێری گشــتییە 
و ســێ مانــگ جارێك بۆ ئەنجوومەنی ئاسایشــی 
نێودەوڵەتی دەنێردرێت. لە دوا راپۆرتی سكرتێری 
گشــتیدا كە كۆپییەكی بۆ )رووداو( نێردراوە، 33 
جار ناوی "حكومەتی هەرێمی كوردستان" هاتووە، 
12 جاریــش وشــەی فیدراڵــی بــۆ وەســفكردنی 

دامودەزگاكانی حكومەتی عێراق بەكارهاتووە. 

نەوزاد مەحموود
رووداو- سلێمانی

زۆر كــەس بــە تامەزرۆییــەوە چــاوەڕێ بوون 
بزانن جەلال تاڵەبانی، چۆن ســەربوردەی ساڵانی 
درێژی خەباتی سیاســی و پێشمەرگایەتیی خۆی 
گێڕاوەتەوە. چەند رۆژێكی كەم بەسەر چاپكردنیدا 
تێپەڕیبــوو، ناڕەزایی و گلەیی بەســەریدا دابارین. 
كتێبی "دیداری تەمەن" كە نووســەرەكەی دەڵێت 
سەرلەبەری لە زمانی تاڵەبانییەوە گواستووەتەوە، 
ئێســتا لەلایــەن خێزانی رەســوڵ مامەند و چەند 
كەســێكی دیكەوە ســكاڵای لەســەر تۆمار كراوە. 
ئامادەكاری كتێبەكەش دەڵێ: "ئەوان ئەگەر گوێ 
لــە دەنگەكە بگرن، سوپاسیشــم دەكەن، چونكە 
خاترم گرتوون". مەبەســتی لەو كاســێتانەیە كە 
دەنگــی مام جەلالــن و لە دانیشــتنی دووبەدوودا 

تۆماری كردوون.
مانگی نیسانی 2017 ، لەوكاتەی چەند ساڵێك 
بوو مام جەلال بەهۆی جەڵتەیەكی مێشــكەوە لە 
زمــان و جووڵــە كەوتبوو، كتێبی )مــام جەلال-

دیداری تەمەن، لە لاوێتییەوە بۆ كۆشكی كۆماری( 
بڵاوكرایەوە. 

سەڵاح رەشــید، نووسەری كتێبەكە لە كۆتایی 
هەشــتاكاندا لە ئەڵمانیا تاڵەبانی بینیوە و داوای 
لێكــردووە وەڵامی چەند پرســیارێكی رۆژنامەوانی 
بداتەوە "بیرۆكەكە ســەرەتا ئەوە بوو، بەڵام ئیدی 
پرسیار پرسیاری دیكەی رادەكێشا و بەو شێوەیە 

درێژ بووەوە و 15 ساڵی خایاند".
و  هەلومەرجــەكان  بەپێــی  جــەلال  "مــام 
گۆڕانكارییە سیاســییەكان قســەی دەكــرد، بۆیە 
هەندێكجــار بۆچوونەكانی گۆڕانكارییان بەســەردا 
دەهات، هەندێــك كەس وا تێدەگەن كە ئەوە رای 
مام جەلال نییە". ســەڵاح رەشــید، لە نیگەرانیی 
هەندێــك لەوانە تێــدەگات كە لە كتێبــی دیداری 
تەمەندا خراپ ناویان هاتــووە، بەڵام دادپەروەری 
لەوەدا نابینێتەوە گلەیی رووبەڕووی ئەو بكرێنەوە 
"دەكرێ ئەو گلەییانە ئاراستەی مام جەلال بكرێن".
لــە كتێبەكــەدا لەســەر زاری مــام جەلالــەوە 
رەخنــەی توند لە پارتی و مەلا مســتەفا گیراوە، 
ســەڵاح رەشــید چاوەڕێی ئەوە بــووە ئەوان زیاتر 

گلەیی بكەن، بەڵام دەڵێت لە نێو ماڵباتی بارزانی 
هیچ گلەییەكی پێنەگەیشتووە و سكاڵاش لە دژی 

تۆمار نەكراوە.
ســەڵاح رەشــید دەڵێت بەر لەوەی كتێبەكەی 
چــاپ بكات، هــەر یەك لە بەرهەم ســاڵح، فەرید 
ئەسەســەرد و ســتران عەبدوڵــا و نەوشــیروان 

مستەفا بینیویانە.
لەنێــو بەرپرســانی كــۆن و نوێــی یەكێتیــدا، 
جگە لــە مامۆســتا جەعفەر هیچ كامیــان لەدژی 
ئــەم كتێبــە بەدەنــگ نەهاتوون. ئەو كە پێشــتر 
ئەندامی مەكتەبی سیاسی یەكێتی بووە، كتێبەكە 
وا دەبینــێ كە زیانــی لە ناوبانگی مــام جەلال و 
یەكێتی داوە بەوپێیەی دڵی زۆر بنەماڵە و خێزانی 
شــكاندووە كە لــە دێرزەمانەوە لــە ریزەكانی ئەو 
حیزبەدا كاری سیاسی و پێشمەرگانەیان كردووە و 
هەندێكیان شەهید بوون. هەندێك لەو بنەماڵانەش 
ئێســتا پەنایان بۆ دادگا بــردووە، لەوانە خێزانی 

رەسوڵ مامەند و خێزانی مەلا ناسیح.
 ئــارام رەســوڵ مامەند، كە یەكێكــە لەوانەی 
دوای  دەڵــێ  كــردووە،  نیگەرانــی  كتێبەكــە 

بڵاوبوونــەوەی كتێبەكە ســكاڵامان لە دژی تۆمار 
كــردووە "ســێ بۆ چــوار جــار ئاگاداركردنەوە بۆ 
سەڵاح رەشید نێردراوە بۆئەوەی بێتە دادگا، بەڵام 

تاوەكو ئێستا نەهاتووە".
داواكاریــی خێزانــی رەســوڵ مامەنــد ئەوەیە 
بۆیان بسەلمێنرێ ئاخۆ "ئەوانەی بڵاوكراونەتەوە، 
گوتــەی مــام جەلالــن؟ چونكە بەشــێك لەوانەی 
بڵاوكراونەتــەوە، هیــچ بەڵگەیەكیان تێــدا نییە و 
تۆمەتی هەڵبەســتراون. پاشــان داوامــان كردووە 
بزانین ســەڵاح رەشید رەزامەندی خێزان و وارسی 
نزیكــی مام جەلالی وەرگرتووە بــۆ بڵاوكردنەوەی 

ئەو كتێبە یان نا".
بــە گوتــەی ئــارام رەســوڵ مامەند، لــە زۆر 
شوێنی كتێبەكە دەســتەواژەی "رەسوڵ مامەند و 
جەماعەتەكەی" یان "رەسوڵ مامەند و تاقمەكەی" 
هاتــووە. ئــارام دەڵــێ: "كــوڕی مــەلا ناســیح، 
پەیوەنــدی پێوەكردم و گوتــی بریكارنامەیەك بۆ 
ئێمــە بكەوە و بەناوی ئێمەش ســكاڵا تۆمار بكە، 

چونكە لە كتێبەكەدا ناوی باوكمان زڕێنراوە". 
مامۆستا جەعفەر، ئەندامی پێشووی مەكتەبی 
سیاسی یەكێتی یەكێكی دیكەیە لە سكاڵاكارەكان. 
مامۆســتا جەعفەر دەڵێت: "من ســكاڵام لەســەر 
كتێبەكە نییە، بەڵكو كاتێك كتێبەكە بڵاوكرایەوە، 

چەند هەڵەیەك هەبوون بە وتارێك راستمكردنەوە، 
كەچــی ئــەو زۆر بە تونــدی و دوور لــە زمانێكی 
پرۆفیشــناڵانە وەڵامــی دامــەوە و ناوزڕاندنیش لە 
وتارەكەیــدا هەبوو، لەســەر ئەوە ســكاڵام تۆمار 

كردووە".
ســەڵاح رەشــید رەتیكــردەوە كــە نەچووبێتە 
بەردەم دادگا و دەڵێت: "تاوەكو ئێستا یەك سكاڵا 
لــە دژی من تۆمار كراوە و چووشــمەتە دادگا، بۆ 
ئــەوە چووم ناوەكــەم راســتبكەمەوە، چونكە بە 
هەڵــە ناوی من لەســەر ئاگاداركردنەوەكەی دادگا 

هاتبوو". 
سەڵاح رەشید دەڵێ بە درێژایی ئەو 15 ساڵەی 
سەرقاڵی ئەو چاوپێكەوتنە بووە لەگەڵ تاڵەبانی، 
هەرگیــز رووینــەداوە مــام جــەلال داواكارییەكی 
هەبووبێت لەسەر پرسیارێك یان وەڵامدانەوەیەك: 
"نە پێیگوتووم ئەوە بپرسە و نە گوتووشیەتی ئەو 
وەڵامە دەستكاری بكە. پێشموایە كاتێك دەگوترا 
مــام جــەلال گوتوویەتــی یادەوەرییەكانــی خۆم 
نووســیوەتەوە، هەر مەبەســتی ئەو چاوپێكەوتنە 

بووە كە من لەگەڵی تۆمارم كردووە".

رووداو - هەولێر

یەكەكانی پێشمەرگەی سەر بە پارتی دیموكراتی 
كوردستان و یەكێتی نیشتمانیی كوردستان بڕێك لە 
مووچەی پێشمەرگەكانیان وەك ئابوونەی ئەندامێتی 
لــە حیزبــدا دەگڕێنــەوە. وەزارەتی پێشــمەرگەش 
دەڵێــت هاریكاری خۆبەخشــانە قەبــووڵ دەكرێ، 

بەڵام نابێ وەك ئیلزام ئەو پارەیە بگێڕنەوە.
مەرجــی  بــە  كــە  پێشــمەرگە  ژمارەیــەك 
ئاشــكرانەكردنی ناویــان لەوبارەیەوە قســەیان بۆ 
)رووداو( كــردووە، بــاس لــەوە دەكــەن كــە ئەو 
ئابوونەیــە بێ ئاگاداركردنەوەیــان لە مووچەكانیان 

هەڵدەگیرێ.
مولازمێكــی یەكــەی 80ی ســەر بــە پارتی بە 
جێبەجێكردنــی  مــاوەی  "لــە  گــوت  )رووداو(ی 
سیستەمی پاشــەكەوتی مووچەدا، 3000 دیناریان 
لــە مووچەكەم هەڵدەگرت، ئێســتا كــە مووچەكە 
بــە تەواوەتی دەدرێ، 6000 دینــار لە مووچەكەم 

هەڵدەگرن، بێ ئەوەی ئاگادارمان بكەنەوە".
مولازمەكە ئاماژەی بۆ ئەوەش كرد كە "پێشــتر 
دەیانگوت كاتێك خانەنشــین بووین، حكومەت ئەو 
بــڕە پارەیەمان بۆ دەگەڕێنێتەوە، ئێســتا ئەو بڕە 
هەڵدەگــرن، بــەڵام نایانەوێ دان بــەوەدا بنێن كە 

ئــەوە وەكو پارەی ئابوونەی حزبی دەگێڕنەوە". بە 
گوتەی مولازمەكە "بــڕی پارەكە بە گوێرەی پلەی 

پێشمەرگەكە دەگۆڕێ".
پێشــمەرگەیەكی یەكــەی حەفتــای ســەر بە 
یەكێتی پشتڕاســتی كردەوە كــە بڕە پارەیەك لە 
مووچەكەیان دەگێڕدرێتەوە و گوتی پێشمەرگەكان 
"1000 دینــار وەك ئابوونــەی مانگانــە دەدەنــە 
حیزبەكەیان". بەرپرســێكی ئاسایشــی ســەر بە 
یەكێتیش دەڵێت: "ئابوونەی مانگانەی حیزبی لە 
نێــوان 2000 بــۆ 4000 دینــارە و بەپێــی پلەی 

كەسەكانە".

 پێدەچــێ ئەو بڕە پارەیە لە هەموو ئەندامانی 
یەكــەكان نەگێڕدرێتــەوە، رەقیبێكــی یەكەی 80 
لەوبارەوە گوتی: "پێشــتر نزیكــەی 2000 دینار 
وەك پــارەی ئابوونە لە مووچەكەمان هەڵدەگیرا، 
بەڵام چوار ساڵ لەمەوبەر ئەو شتە راگیرا، كاتێك 
فەرمانێكمان لە فەرماندەیی یەكەی 80 وە بۆ هات 
كە داوای كرد وەرگرتنی ئەو بڕە پارەیە رابگیرێ".
وەزارەتی پێشمەرگە دەڵێ ئەو هێزانە مولزەم 
نیــن پارەی ئابوونە بە حیزبەكانیان بدەن. جەبار 
یــاوەر، ســەرۆكی دیوانــی وەزارەتی پێشــمەرگە 
بــە )رووداو(ی گــوت: "داوامــان لــە هێزەكانــی 

پێشــمەرگە كــردووە ئابوونــەی حیزبــی نەدەن. 
پارەی ئابوونەی حیزبی بە هیچ شــێوەیەك نابێ 

لەكاتی دابەشكردنی مووچەدا بگێڕدرێتەوە".
وەزارەتــی  هەنگاوەكانــی  بــە  ســەبارەت 
پێشــمەرگەش بۆ رێگری لــەو كارە، جەبار یاوەر 
گوتی: "وەزارەت فەرمانێكی دەركردووە كە رێگری 
دەكات لــەوەی ئابوونــە لە مووچــەی هێزەكانی 
پێشمەرگە بگێڕدرێتەوە، بەڵام ئەو پێشمەرگانەی 
ئەندامی حیزبێكی سیاســین و لە كۆبوونەوەكانی 
حزبدا بەشــداری دەكــەن، ئازادن پــارەی حیزب 

بدەن یان نا".
پارتــی  80ی  یەكــەی  فەرماندەكانــی 
رەتیدەكەنــەوە هیچ پارەیەك بۆ ئابوونەی حیزبی 
لە مووچە گێڕدرابێتەوە. نەجات عەلی، فەرماندەی 
یەكــەی 80 لەوبارەوە گوتی: "هیــچ پارەیەك لە 
هێزەكانی پێشمەرگەی یەكەی 80 ناگێڕدرێتەوە، 
ئەو پارەیە لــە نــەوەدەكان دەگێڕدرایەوە، بەڵام 
چیدی وەرناگیرێ، تەنانەت ئەگەر پێشــمەرگەكە 

خۆیشی بیدات".
)رووداو( چەندینجــار هەوڵیدا لێدوانی شــێخ 
جەعفــەر، فەرمانــدەی یەكــەی 70 لەوبــارەوە 
وەربگرێ، بەڵام بەردەســت نەبوو. بەڵام مستەفا 
یەكــەی 70  بــاڵای  چــاوڕەش، فەرماندەیەكــی 

رایگەیانــد: "ئەو پێشــمەرگانەی ئەندامی حیزبن، 
پــارەی ئەندامێتــی حیزب دەدەن، ئــەوە مەرجە 
بۆ ئــەوەی ئەندامی حیزب بن، بــەڵام ئەو پارانە 
دواجــار لەو خزمەتگوزاریانە خەرج دەكرێ كە بۆ 
پێشــمەرگە دابیــن دەكرێن، واتــە خزمەتگوزاری 
تەندروستی". سەبارەت بە بڕی پارەكەش گوتی: 
"پێشمەرگەكان 1000 دینار و بەرپرسەكان 3000 

دینار دەدەن".
هەریەكــە لە بەریتانیا، ئەڵمانیا و ئەمریكا كار 
لەســەر پاكێجێكی چاكســازی دەكەن كە ئامانج 
لێی یەكخســتنەوەی هەردوو یەكــەی 70 و 80ی 

پێشــمەرگەیە. بڕینی پەیوەندی نێــوان حیزب و 
هێزەكانی پێشــمەرگەش هەنگاوێكی ســەرەكیی 

پاكێجەكەیە. ئەو پاكێجە 10 ساڵ دەخایەنێ.
پێشــمەرگەیەكی یەكەی 80 كە نەیویســتووە 
نــاوی ئاشــكرا بكــرێ، بــاس لــەوە دەكات كــە 
لیوایەكــی هاوبەش دروســتكراوە تێیدا هێزەكانی 
بــەڵام  یەكیانگرتــووە.  یەكێتــی  و  پارتــی 
پێشــمەرگەكە دەڵێ: "پێشــمەرگەكانی پارتی لە 
ژوورێك و پێشــمەرگەكانی یەكێتــی لە ژوورێكی 
دیكــە دەخەون، بە جیاش ئەركەكانمان جێبەجێ 

دەكەین. ئێمە دوو دراوسێی باشین بۆ یەكدی".

داوا لە یونامی دەكات لە جێبەجێكردنی مادەی 140دا رۆڵی هەبێت

نێچیرڤان بارزانی نامەیەك
 بۆ یوئێن و ئەنجوومەنی ئاسایش دەنێرێ 

سەڵاح رەشید

پێش بڵاوكردنەوەی 
كتێبەكە نەوشیروان 
مستەفا، بەرهەم 
ساڵح، فەرید 
ئەسەسەرد و ستران 
عەبدوڵڵا بینیویانە

پێشمەرگەیەكی پارتی

مانگانە 6000 
دینار لە مووچەكەم 
دەگێڕنەوە

پێشمەرگەیەكی یەكێتی

مانگانە 1000 
دینار لە مووچەكەم 
دەگێڕنەوە

مستەفا چاوڕەش

ئابوونەی پێشمەرگە 
1000 دینارە و هی 
بەرپرس 3000 دینارە

نەجات عەلی

لە نەوەتەكاندا 
ئابوونە لە پێشمەرگە 
وەردەگیرا، بەڵام 
ئێستا نەماوە

نێچیرڤان بارزانی داوا دەكات بنكەی سەرەكی بەرنامەی مرۆیی یوئێن لە بەغداوە بگوازرێتەوە هەولێر

چەند سكاڵایەك لە دژی 
نووسەری كتێبی )دیداری تەمەن( تۆمار دەكرێن

پارتی و یەكێتی ئابوونە لە پێشمەرگە وەردەگرن

جەمال ئەحمەد جەمیل
رووداو - سلێمانی

 گوتەبێژی یەكێتی وەبەرهێنەرانی كوردستان 
دەڵێت گەمارۆی ئابووریی ئەمریكا لەســەر ئێران 
رەنگدانەوەی گەورەی لەسەر هەرێمی كوردستان 
هەبووە، پێشــبینیش دەكات لە رۆژانی داهاتوودا 
كە ئێــران هەناردەكردنی ژمارەیــەك كەلوپەل و 
خۆراكی دیكە بۆ لیســتی قەدەخەكراوەكانی زیاد 

دەكات، ئەم كاریگەرییە زیاتر دەربكەوێت.
یەكێتــی  گوتەبێــژی  مەحمــوود،  یاســین 
وەبەرهێنەرانی كوردستان بە)رووداو(ی راگەیاند: 
"لە ســەرەتای توندكردنی گەمــارۆی ئابوورییەوە 
لەســەر ئێــران، كاریگەرییەكانی لەســەر بازاڕی 
هەرێمی كوردستان بەگشتی و پارێزگای سلێمانی 
بەتایبەتی دەركەوتن، سەرەتا زۆر بەرچاو نەبوو، 
ئێستا دەتوانین بڵێین بازاڕی سلێمانی خەواندووە 
و ئەگەر بەو شــێوەیە بــەردەوام بێت و هەرێمی 
كوردستان ناچار بكرێت مامەڵەی بازرگانی لەگەڵ 
ئێران رابگرێت، كاریگەرییەكە زۆرتر دەردەكەوێ".
پەیوەندییە بازرگانییەكانی هەرێمی كوردستان 
لەگەڵ كۆماری ئێسلامیی ئێران كە ساڵانە نزیك 
دەبێتــەوە لــە 7 ملیــار دۆلار، 70%ی لەڕێی ئەو 
دەروازە ســنوورییانەوەیە كە دەكەوێتە پارێزگای 

سلێمانی. 
یاســین مەحمــوود دەڵــێ، تەنیــا لــە رووی 
ئاڵوگــۆڕی بازرگانییــەوە نا، بگرە ئێســتا ئێمە 
تێدەگەیــن بۆچــی ئێران ڤیزای لەســەر هەرێمی 
كوردســتان و عێراق هەڵگرت "ئێســتا بە لێشاو 

خەڵــك لە ئێرانــەوە روو لە هەرێمی كوردســتان 
دەكــەن و بێكارییەكــی زۆری بڵاوكردووەتــەوە، 
چونكە ئەوەی كرێكاری خۆماڵی مانگانە بە 500 
دۆلار دەیكات، ئێرانییەكان بە 250 دۆلار دەیكەن. 
كۆمپانیاكانیــش تاوەكو كرێكاری ئێرانی هەبێت، 

كرێكاری دیكەیان ناوێ".
دوای ســەرهەڵدانی قەیرانی دارایی لە هەرێمی 
كوردســتان، ژمارەیەك لــە كۆمپانیا بیانییەكان 
گەڕانەوە و كارەكانیان لە كوردســتان جێهێشت. 
ژمارەیــەك بــازرگان و ســەرمایەداری كوردیــش 

ســەرمایەكانیان گواستەوە بۆ ئێران. یەكێك لەو 
بازرگانانە بە بەهــای ملیارێك دۆلار، پرۆژەیەكی 
وەبەرهێنانی لەئەستۆ گرت. وەك یاسین مەحموود، 
باسی دەكات، ئەو گەمارۆیەی سەر وڵاتەكە بووەتە 
بەڵایەك بۆ ســەرمایەی ئەو وەبەرهێن و بازرگانە 

كوردانە :"هەندێكیان لە تاران موڵكیان كڕیوە بە 
یەك ملیۆن دۆلار و ئێســتا چارەكێكی پارەكەیان 
بۆ ناكاتەوە. ئێمە بۆ خۆمان پرۆژەیەكمان هەبوو، 
زیاتر لە ملیۆنێك دۆلار زەرەرمان لێكرد، بەگشتی 
ئەوانەی چووبوونە ئێران بــۆ كاری وەبەرهێنان، 

رووبەڕووی زیانی گەورە بوونەوە".
كاتێــك هەمــوو دەرگاكان بــەڕووی ئێرانــدا 
پێــوە دەدرێــن، ئەویــش ناچــارە بەشــێك لــە 
كاڵا و كەلوپەلەكانــی گل بداتــەوە و هەنــاردەی 
نەكات. یاســین مەحموود دەڵێت "ئەوانەشی كە 
بەردەوامە لە هەناردەكردنی، كواڵیتییەكەی هێندە 
دابەزاندووە، كەڵكی هیچی نەماوە، هەر بۆیە لەو 
دۆخەدا تەنیا رووكردنە توركیا لە بەردەم بازرگانی 
كورددا دەمێنێتەوە و ئەوەش گرانیی نرخ دێنێتە 

پێشەوە".
شێخ مستەفا عەبدولڕەحمان، سەرۆكی یەكێتی 
هاوردە و ناردنكارانی هەرێمی كوردســتان دەڵێ، 
گرژیــی نێــوان ئێــران و ئەمەریــكا، دڵەڕاوكێی 
خستووەتە نێو بازاڕەكانی هەرێمی كوردستانەوە: 
"پێشتر بازرگانانی كورد گرێبەستی یەك ساڵ بۆ 
سێ ساڵیان لەگەڵ بازرگان و كارخانەكانی ئێران 
دەكرد، بەڵام ئێستا گرێبەستی یەك مانگ بۆ سێ 
مانگ دەكەن، ئەوەش لەترسی مایەپووچبوون و 

داخستنی كارخانەكان".
شێخ مســتەفا هەروەها دەڵێ: "كارخانەكانی 
ئێرانیــش وەك جــاران توانــای بەرهەمهێنانــی 
شمەك و كاڵایان نییە، چونكە جگە لە بەرهەمی 
كشتوكاڵی زۆربەی مەوادی سەرەتایی كارخانەكان 
لــە دەرەوەی ئێران هــاوردە دەكرێت و مامەڵەش 
بە یۆرۆیە، جگە لەڕێگری لە هێنانی كەرەســتەی 
سەرەتایی، زۆر جار بەهۆی دابەزینی نرخی تمەن 

بەرامبەر یۆرۆ رووبەڕووی زیان دەبنەوە".
لــە دوو ســاڵی رابــردوودا زیاتــر لــە 100 
ملیــۆن دۆلار پــارەی بازرگانانــی كــورد لەلایەن 
بازرگانانی ئێرانەوە دەستی بەسەرداگیرا و بۆیان 
نەگەڕاندنەوە، كاتێكیش وەزیری دەرەوەی ئێران 
ســەردانی سلێمانی كرد، بەڵێنی چارەسەری ئەو 

كێشەیەی دا، بەڵام هیچ پارەیەك نەگەڕایەوە.
"ئێســتا بازرگانانی كورد بە هیچ شــێوەیەك 
لەرێگــەی بانك و حەواڵەوە پــارە نانێرنە ئێران، 
بەڵكو دەست بەدەست پارەكە دەنێرن، واتە سەد 
لەســەد دڵنیا نەبن لــە پارەكانیان هیچ پارەیەك 

نانێرنە ئێران" شێخ مستەفا وایگوت.  

ئێران هەناردەكردنی كەلوپەل و خۆراك 
بۆ كوردستان كەمتر دەكاتەوە 

 ناوێرین گرێبەستی 
درێژخایەن لەگەڵ 
كارگەكانی ئێران 
بكەین
سەرۆكی یەكێتی هاوردە و هەناردەكاران

تریسكە شێرزاد
رووداو - هەولێر

)پارتــی(  ئاســایش  پێشــووی  كارمەندێكــی 
لــە داقــوق، 20 رۆژە بێسەروشــوێنە. پۆلیســی 
كەركووكیش دەڵێت ئەمساڵ 17 كەس لە كەركووك 

رفێنراون.
حەمەد سەفەر ساڵح، تەمەن 39 ساڵ كە تاوەكو 
16ی ئۆكتۆبەری 2017 كارمەندی ئاسایشی پارتی 
بوو لــە كەركووك، دوای نیــوەڕۆی 2019/5/1 بە 
مەبەســتی چاككردنــەوەی ئۆتۆمبێلەكەی چووەتە 
دەرەوە و بێسەروشــوێن بووە. حەمەد خێزاندارە و 
باوكی چوار منداڵە. دانیشتووی گوندی ئۆخەی سەر 

بە قەزای داقوقە.
كاوە سەفەر، برای حەمەد بە )رووداو(ی گوت: 
"نزیكــەی ســەعات دوو بوو براكەمــم بینی، گوتی 
ئۆتۆمبیلەكەم دەبەم بۆ كەركووك چاكی دەكەمەوە، 

ئیدی لەو رۆژەوە نەمبینیوەتەوە".
حەمــەد لــەدوای 16ی ئۆكتۆبــەری 2017 وە 
وازی لە ئاسایش هێناوە و خەریكی كرێكاری بووە. 
ئەحلام عاسی كە هاوژینی حەمەدە، دەڵێت سەعات 
چواری ئێوارە پەیوەندی پێوە كردووە و پێیگوتووە 
كــە مەغریــب دەگەڕێتــەوە، بــەڵام نەگەڕاوەتەوە، 
دواتریش پەیوەندی بە هەردوو ژمارەكەیەوە كردووە، 

بەڵام هەردووكیان داخراون.
ئەحــام دەســتبەجێ كاوە ئــاگادار دەكاتەوە. 
كاوەش ئەو ئێوارەیە بۆ سۆراغی براكەی پەیوەندی 
بــە زۆربــەی خزمەكانییەوە دەكات، بــەڵام وەڵامی 
دڵخۆشــكەری دەســتناكەوێ. كاوە دەڵێــت "لــە 
زۆر شــوێن بــۆی گەڕاین، پەیوەندیمــان بە خزمان 
و هاوڕێكانیــەوە كــرد، بــەڵام هەموویــان گوتیان 

نەمانبینیوە".
كاوە رەتیكردەوە خێزانەكەیان یان كاوە كێشەی 

لەگەڵ كەسێك هەبووبێ. ئەمڕۆ دووشەممە 
تێپەڕیــوە،  ونبوونیــدا  بەســەر  رۆژ   20  
كەسوكارەكەی نازانن كوژراوە یان رفێنراوە. دەزگا 
ئەمنییەكانیــش تاوەكو ئێســتا هیچیــان لەبارەی 

دیارنەمانی حەمەدەوە دەستنەكەوتووە.
عەدنان حســێن، ئەفســەری بنكەی پۆلیســی 
قەزای داقوق بە )رووداو(ی گوت: "كەسوكاری ئەو 
پیاوە ســكاڵایان تۆمار كردووە. ئێمەش دەستمان 
بــە لێكۆڵینەوە كــردووە. ئێســتا چاوەڕێی تۆمارە 
دەنگییەكانــی دەكەیــن لەلایەن كۆمپانیای ئاســیا 
ســێڵ، ئەوەش كاتی دەوێت، تا ئەومان بۆ نەیەت، 

نازانین دوایین جار قسەی لەگەڵ كێ كردووە.
ســەرچاوەیەك لە بەشــی راگەیاندنی ئاسایشی 
پارتی لە ســنووری كەركووك بە )رووداو(ی گوت: 
"حەمەد كارمەندی ئێمە بوو تا پێش 16ی ئۆكتۆبەر، 
بەڵام لە دوای ئەوە دەستی لەكار كێشاوەتەوە. ئێمە 
هیــچ زانیارییەكمان لەســەر ونبوونی نییە. تاوەكو 
ئێستاش هیچ كارمەندێكمان لەدوای 16ی ئۆكتۆبەر 

بێسەروشــوێن نەبــووە و هیــچ كارمەندێكیشــمان 
لەلایەن دەزگا ئەمنییەكانەوە دەستگیر نەكراوە".

 كاوە دەڵێــت ئێمە گومانمان لە هیچ كەســێك 
نییە كە براكەمی رفاندبێت، چونكە كێشەی لەگەڵ 
هیچ كەســێك نییە، ئەو لــە رێــگای )رووداو(ەوە 
داوای یارمەتــی دەكات و دەڵێــت: "هەر كەســێك 
زانیارییەكی لەسەر براكەم هەیە با لە رێگای ژمارە 
تەلەفۆنــی )07701276780( ئاگادارمان بكاتەوە. 
ئێمە دەزگا ئەمنییەكانی سلێمانی و هەولێریشمان 

ئــاگادار كردووەتەوە، بۆ ئــەوەی ئەگەر زانیارییان 
هەبێت ئاگادارمان بكەنەوە.

لە دوای 16ی ئۆكتۆبەر چەند كەسێك ون بوون، 
بەڵام دواتــر دەركەوتوونەتەوە، ئەمەش گومانی بۆ 

پۆلیس دروستكردووە.
عەقید ئەفراســیاو كامیل، گوتەبێژی پۆلیســی 
كەركووك بە )رووداو(ی گوت: "حاڵەتمان هەبووە، 
كەســوكارەكەی هاتوون ســكاڵایان تۆمــار كردووە 
كە گوایــە ونبووە، بــەڵام دوای لێكۆڵینەوە بۆمان 
دەركەوتــووە ئەو كەســە خۆی حەشــارداوە. دوای 
چەنــد مانگێك دەڵێت لەلایەن حەشــدی شــەعبی 
یاخود لەلایەن دژە تیرۆری عێراق دەســتگیركراوە. 
بابەتەكەیان دەكرد بە كەیس بۆ ئەوەی لە دەرەوە 
مافــی پەنابەری پێ وەربگرن، بەڵام ئەمســاڵ هیچ 

حاڵەتێكی لەو شێوەیەمان نەبووە".
ســەبارەت بە حاڵەتــی رفاندن لــە كەركووك، 
عەقید ئەفراسیاو گوتی: "بەپێی ئامارەكانی پۆلیس 
ئەمســاڵ 17 حاڵەتی رفاندن لە كەركووك هەبووە. 
زۆربەی ئەو رفاندنانەش بەهۆی كێشەی كۆمەڵایەتی 
بووە، دوای ئەوەی كەســوكاری هەردوولا سوڵحیان 

كردووە، كەسەكە ئازاد كراوە". 
هەروەهــا گوتــی: "20 حاڵەتی كوشتنیشــمان 
هەبــووە كــە ئەویــش زۆربــەی بەهــۆی كێشــەی 

كۆمەڵایەتی بووە".

كارمەندێكی پێشووی 
ئاسایشی پارتی

20 رۆژە بێسەروشوێنە

پۆلیسی كەركووك

ئەمساڵ 17 كەس 
لە كەركووك 
رفێنراون

ناسر عەلی
رووداو - دهۆك

لە ماوەی ساڵ و نیوێكدا لە سنووری پارێزگای 
دهــۆك 20 كــەس بەهۆی بۆردومانــی فڕۆكەكانی 
توركیــا و شــەڕی نێــوان گەریلاكانــی پەكەكە و 
توركیــا، بوونەتە قوربانی. وەزارەتی شــەهیدان و 
كاروباری ئەنفالكراوانیش دەڵێت ئەوانە حیســابی 
شەهیدیان بۆ دەكرێ و مووچەیان بۆ دەبڕدرێتەوە، 
بەڵام لە سنووری پارێزگای دهۆك تەنیا سێ مامەڵە 
پێشــكەش بە بەڕێوەبەرایەتی گشتی شەهیدان و 

كاروباری ئەنفالكراوان كراوە. 
زیاتــر لە 26 ســاڵە، شــەڕ و ململانێی پارتی 
كرێكارانی كوردســتان و ســوپای توركیا لەســەر 
خاكــی باشــووری كوردســتان بەردەوامــە. تــا 
ئێســتا چەنــد جارێك لــە نێو خاكی كوردســتان 
ئۆپەراسیۆنی دژی پەكەكە هەبووە، ئەمە جگە لە 
بۆردومانەكانی توركیا بۆ ســەر بنكەكانی پەكەكە 
كە چۆڵبوونی سەدان گوندی ناوچە سنوورییەكانی 

لێكەوتووەتەوە.
بەگوێــرەی بەدواداچوونی )رووداو( ســنووری 
قــەزای ئامێــدی گەورەتریــن زەرەرمەنــدی ئــەو 
ناسەقامگیرییە بووە، تەنیا لە سنووری ئەو قەزایە 
260 گونــد چۆڵكــراون، هەر ئەمــەش وایكردووە 
قــەزای ئامێدی لە رووپێوییەكانی دەســتەی ئامار 
و رێكخــراوەكان بــە هەژارتریــن قــەزای هەرێمی 

كوردستان بێتە ئەژمار.
 لە سنووری پارێزگای دهۆك 360 گوند بەهۆی 
شــەڕەوە چۆڵكراون، بەپێی رووپێوییەكانیش هەر 
خێزانێكی ئەو گوندانە ســاڵانە نزیكەی 15 ملیۆن 
دینــار زیانیــان بەركەوتــووە، چونكــە لە ترســی 
تۆپبــاران ناتوانن بەروبوومی كێڵگە و باخەكانیان 

هەڵبگرنەوە.
جگە لەوەش لە ســاڵی رابردوو و پێنج مانگی 
یەكەمی ئەمساڵدا نزیكەی 20 هاووڵاتی لە سنووری 
پارێــزگای دهــۆك، بەهــۆی شــەڕ و بۆردومانەوە 
گیانیان لەدەستداوە كە دوایینیان هەفتەی رابردوو 

بوو.
رائید ســەعدوون هاودیانی، گوتەبێژی پۆلیسی 
سۆران بە )رووداو(ی راگەیاند، رۆژی 2019/5/14 
لە ســنووری شــارۆچكەی شــێروان مەزن سەر بە 
قەزای مێرگەسۆر لە ئەنجامی شەڕی نێوان پەكەكە 
و سوپای توركیا كەسێك بێسەروشوێن بوو، رۆژی 
دواتر تەرمەكەی دۆزرایەوە. ئەو كەســە تەمەن 60 
ساڵە و ناوی لازم عەلییە و خەڵكی گوندی پێندرۆ 

بوو، بە مەبەســتی كۆكردنەوەی گژوگیای بەهارە 
چووەتە ئەو ناوچە شاخاوییە.

ئەگەرچــی وەزارەتــی شــەهیدان و كاروبــاری 
ئەنفالكــراوان حیســابی شــەهید بۆ ئەو كەســانە 
دەكات، بەڵام كەســوكاریان لــە مامەڵەی وەزارەت 

لەگەڵ قوربانییەكان رازی نین.
هۆگر تاهیر برای یەكێك لەوانەیە كە لە سنووری 
ناحیەی دێرەلووك بەر بۆردومانی توركیا كەوتووە. 
ئەو دەڵێت "زیاتر لە ساڵێكە مامەڵەی شەهیدبوونی 
براكەمان لــە دهۆك تەواو كردووە و ناردوومانە بۆ 
هەولێر، بەڵام تاوەكو ئێستا بە شەهید حیسابیان 

نەكردووە". 
گوتیشی "براكەم پێشمەرگە بووە، دەبێ وەكو 

شەهیدی سەنگەر حیسابی بۆ بكرێ".
كوڕەكەی شــاهین قوتابی بــووە، رۆژێكیان بە 
مەبەســتی راوەماســی چووەتــە ســەر رووبارێكی 
ناوچەكە، بەڵام لەوێ بەهۆی بۆردومانی فڕۆكەكانی 
توركیــا بووەتــە قوربانــی. شــاهین داوا دەكات 

حیسابی شەهید بۆ كوڕەكەی بكرێ.
شاهین بە )رووداو(ی گوت: "زیاتر لە مانگێكە 
مامەڵەمان پێشــكەش بە بەڕێوەبەرایەتی گشــتی 
شــەهیدان و كاروباری ئەنفالكراوان كردووە. بەڵام 
كــەس پەیوەندی پێــوە نەكردوویــن، نازانین چی 

بەسەر مامەڵەكە هاتووە".
ژیان مســتەفا، بەڕێوەبەری گشتیی شەهیدان 
و كاروبــاری ئەنفالكراوان لــە دهۆك بە )رووداو(ی 

راگەیاند، بەپێی یاسای ژمارەی نۆی ساڵی 2007 
ســەرجەم ئەوانەی بەر بۆردومانی توركیا و ئێران 
دەكــەون بە شــەهید ئەژمار دەكرێــن، بۆیە مافی 
كەســوكاریانە مامەڵەی شەهیدبوونیان پێشكەش 

بكەن.
ژیــان داوای لە كەســوكاری ئەوانــە كرد كە تا 
ئێستا مامەڵەیان پێشكەش نەكردووە، پەلە بكەن 
لــە پێشكەشــكردنی مامەڵەكانیــان و گوتــی "تا 
ئێستا تەنیا سێ كەس لە كەسوكاری ئەوانەی بەر 
بۆردومان كەوتوون، ســەردانی ئێمەیــان كردووە، 
مامەڵــەی یەكێكیان لە هەولێر گەڕاوەتەوە و وەكو 
شــەهیدی هاووڵاتــی حیســاب كــراوە. چاوەڕێی 
گەڕانــەوەی مامەڵــەی ســێ قوربانیــی دیكــەش 

دەكەین".
ژیــان گوتی تەنیا ئەو كەســانە بە شــەهیدی 
سەنگەر حیساب دەكرێن كە لە سەنگەردا شەهید 
دەبن، ئەوانەی پێشمەرگەش بن، ئەگەر لە ئەركدا 
نەبن و شــەهید بن، ئەوە وەكو شەهیدی هاووڵاتی 
حیسابیان بۆ دەكرێ و مووچەی مانگانەشیان 250 

هەزار دینار دەبێ.
بەڵام ژیان تاهیر، ئەندامی لێژنەی شــەهیدان و 
ئەنفالكراوان لە پەرلەمانی كوردستان دەڵێت هەموو 
هەوڵێك دەدەن بۆ ئەوەی ئەوانە وەكو شــەهیدی 
سەنگەر حیساب بكرێن. بۆ ئەمەش پرۆژە یاسایەك 
لە پەرلەمانە بۆ هەمواری یاسای ژمارە نۆی ساڵی 

.2007

داوا دەكرێ قوربانیانی 
بۆردومان بە شەهیدی 

سەنگەر حیساب بكرێن
لە ساڵی 2018 وە لە دهۆك 20 كەس بەهۆی 

بۆردومانی توركیا بوونەتە قوربانی

ئێران ئەو کاڵایانە هەناردەی هەرێمی کوردستان دەکات کە کواڵێتیان زۆر نزمە

حەمەد سەفەر ساڵح

راپۆرت

دەتوانین بە 10 ساڵ هەموو رێگاكانی 
كوردستان بەو قیرە قیرتاو بكەین

بەڕێوەبەری كۆمپانیای دارین گروپ: 

شكار ئەحمەد
رووداو -هەولێر

بەپێــی راپۆرتێكــی دیوانی چاودێریــی دارایی، 
لــە گرێبەســتی كۆكردنــەوەی خۆڵ و خاشــاك لە 
ســنووری ئیــدارەی راپەڕین گەندەڵییەكی ئاشــكرا 
كراوە، بەشێوەیەكی نایاسایی و قۆرخكاری پڕۆژەكە 

دراوەتە كۆمپانیایەكی ئەڵمانی.
دیوانــی چاودێــری دارایــی بەدواداچوونــی بــۆ 
گرێبەستی پرۆژەكە كردووە و بە نووسراوێكی نهێنی 
راپۆرتێكی 10 لاپەڕەیی داوەتە وەزیری شــارەوانی. 
بــە گوێــرەی راپۆرتەكە، گرێبەســتەكە لــە نێوان 
كۆمپانیای گارێكســی ئەڵمانی و ئیدارەی راپەڕیندا 
كراوە. كۆمپانیاكە مانگانە كرێی هەڵگرتنەوەی خۆڵ 
و خاشاك لە ماڵان و شوێنە بازرگانییەكان وەردەگرێ 

و 13.5 %ی داهاتەكە بۆ كۆمپانیاكە دەبێ.
چاودێریــی  دیوانــی  راپۆرتەكــەی  بەگوێــرەی 

دارایی، گرێبەســتەكە چەندیــن كەموكوڕیی تێدایە، 
لەوانە نەبوونی پاڵپشــتی دەستەبەری كۆمەڵایەتی، 
نەبوونــی پێشــینەی كۆمپانیاكــە لەنێو دۆســیەی 
پڕۆســەكەدا. نەبوونــی كاری هاوشــێوە: "ئەمەش 
پێچەوانەی رێنماییەكانی جێبەجێكردنی گرێبەستە 

حكومییەكانە".
هەر بەپێی راپۆرتەكە، لەكاتی كردنەوەی تەندەر، 
كەسێك بەناوی )د.ب( لەجیاتی بەڵێندەرەكە لەسەر 
گرێبەستەكە واژۆی كردووە، بەبێ ئەوەی هیچ بەڵگە 
و بریكارنامەیەكی بەڕێوەبەری كۆمپانیاكەی هەبێت. 
بەڵگەی دامەزراندنی كۆمپانیاكەش لەنێو دۆسیەكەدا 

نەبووە.
ئیدارەی راپەڕین دوو جار بانگەوازی بۆ پڕۆژەكە 
كــردووە. بانگــەوازی یەكــەم ســاڵی 2017 بووە، 
بەهۆی ســكاڵای كۆمپانیایەك، كۆمپانیای گارێكس 
و كۆمپانیایەكی دیكە لە پڕۆســەكە دوورخراونەوە، 
لە جاری دووەمدا كۆمپانیایەك بەناوی ئازاد حەسەن 

كەمترین نرخی پێشــكەش كردووە بەڕێژەی 10 %، 
كەچی ئیدارەی راپەڕین پڕۆژەكەی داوەتە كۆمپانیای 
گارێكس بە نرخی زیاتر بۆ ماوەی سێ ساڵ: "بۆیە 
ئەمە هیچ بنەمایەكی یاســایی و بەرژەوەندی گشتی 

تێدا بەدی ناكرێ".
بە گوێرەی راپۆرتەكە، لە كاتی كردنەوەی تەندەر 
كۆمپانیاكە چەكێكی بەسەرچووی دەستكاریكراوی 
پێشــكەش كــردووە "ئەمــەش بــە چاوپۆشــی لە 

پێشكەشكردنی زانیاریی هەڵە دادەنرێت".
یاســین خدر، پەرلەمانتاری فراكســیۆنی گۆڕان 
بە )رووداو(ی راگەیاند: "گرێبەستی ئەو كۆمپانیایە 
لەلایــەن چاودێریــی داراییــەوە پەســەند نەكراوە، 
ئەمــەش دەریدەخات ئەو گرێبەســتە نایاســاییە و 
قۆرخكاری لە گرێبەســتەكەدا زیانی چەندین ملیار 

دیناری بە داهاتی گشتی گەیاندووە".
عەلــی  و  خــدر  یاســین   2019/4/16 رۆژی 
حەمەساڵح لە فراكسیۆنی گۆڕان داوایان لە دەستەی 

دەســتپاكی كردووە بەدواداچوون بۆ ئەو گرێبەستە 
بكات.

كۆمپانیاكە رەتیدەكاتەوە هیچ كەموكوڕییەك لە 
گرێبەستەكەیاندا هەبێ. دیاری رەسوڵ، بەڕێوەبەری 
رایگەیانــد  گارێكــس  كۆمپانیــای  رێگەپێــدراوی 
"كۆمپانیاكــەی ئێمــە بەشــداری تەندەرینەكەمــان 
لایەنــەكان  هەڵســەنگاندنی  بەپێــی  و  كــردووە 

پڕۆژەكەمان بۆ دەرچووە".
دەڵێــن  راپەڕینیــش  ئیــدارەی  و  شــارەوانی 
گرێبەســتی پڕۆژەكــە هیچ گرفتێكی نییــە. ئاوارە 
عەلی، سەرۆكی شارەوانییەكانی راپەڕین بە )رووداو(
ی راگەیاند: "گرێبەستەكە لەگەڵ كۆمپانیای گارێكس 
بەشێوەیەكی یاسایی كراوە، بەڵام دیوانی چاودێری 
دارایــی نزیكــەی 20 خاڵــی لەســەر كەموكوڕیــی 
دۆسیەكە نووسیوە كە زۆر لاوازن و زۆربەیان بەهۆی 

تێنەگەیشتنی دیوانی چاودێری داراییەوەیە".
ســەرۆكی شــارەوانییەكانی راپەڕین گوتیشــی: 

"تەنیا ســێ خاڵی راپۆرتەكە پەیوەندی بە ئێمەوە 
هەبــووە، ئەویش وەڵاممــان داونەتەوە. داوای چەند 
ئەوەلیاتێكیــان كردووە كە لەگەڵی نەبووە، ئێمەش 

بۆمان ناردوون".
جێگــری  قوبــاد،  دلاوەر  لەوبــارەوە  هــەر 
سەرپەرشــتیاری ئیــدارەی راپەڕیــن بــۆ كاروباری 
"كارەكــە  راگەیانــد:  )رووداو(ی  بــە  هونــەری 
بەشــێوەیەكی یاســایی كراوە و هیچ كێشــەیەك لە 
گرێبەســتەكەدا نییە. تەنیا بانگەوازەكە لەلای ئێمە 
كــراوە، ئــەوەی دیكــەش پەیوەندی بــە وەزارەتی 
شــارەوانییەوە هەیە، وەزارەت داوای روونكردنەوەی 
لێكردبووین لەســەر راپۆرتەكــەی دیوانی چاودێریی 

دارایی و ئێمەش وەڵاممان داونەتەوە".
بڕیارە لەم هەفتەیە وەزارەتی شــارەوانی لەسەر 
ئەم پڕۆژەیە وەڵامی دیوانی چاودێریی دارایی بداتەوە 
و بریاریــش لەســەر چۆنیەتی مامەڵەكــردن لەگەڵ 

كۆمپانیا و لایەنە پەیوەندیدارەكان بدات. 

گرێبەســتە  بەڕێوەبــەری  مەجیــد،  ئیخــاس 
گشتییەكان لە وەزارەتی شارەوانی لەوبارەوە دەڵێت: 
"هەموو پرۆسەكە لە ئیدارەی راپەڕین كراوە و بڕیاری 
لەســەر دراوە ئینجــا هاتووە بــۆ لای ئێمە. ئەوەی 
لەســەر ئێمەیە گرێبەســتەكە بكەین. دوای ئەوەی 
راپۆرتــی دیوانی چاودێری دارایی لەســەر پڕۆژەكە 
بۆ ئێمــە هــات، داوای روونكردنەوەمان لە ئیدارەی 
راپەڕین كرد لەســەر ئەو كەیســە، ئــەوان وەڵامیان 
داوەتــەوە و بە نووســراوێك داومانە نووســینگەی 

وەزیر".
ئیخــاس مەجید گوتیشــی: "چاوەڕوانی بڕیاری 
وەزیری شــارەوانین، ئەگەر پرۆسەكە بەشێوەیەكی 
نایاسایی كرابێت و كەمتەرخەمی لەلایەن كۆمپانیاكە 
هەبووبێــت و ئەو مەرجانەی لــە ئیعلانەكە هەبووە 
جێبەجێــی نەكردبێت، رێــكاری یاســایی بەرامبەر 

دەگرینەبەر".

ناسر عەلی 
رووداو- دهۆك

كومپانیایەكی خۆماڵی بە هاوكاریی كومپانیایەكی 
ئیتاڵــی و بە چاودێریی شــارەزایانی دوو كۆمپانیای 
توركی و ئوردنی، بۆ یەكەمجار لەسەر ئاستی عێراق و 
كوردستان، قیڕێكی نوێ بۆ قیرتاوكردنی دووسایدی 
نێوان زاخۆ - دهۆك بەكاردێنن. بەڕێوەبەری كۆمپانیا 
خۆماڵییەكــە دەڵێــت ئەگــەر حكومەتــی هەرێمی 
كوردســتان هاوكارییان بــكات، دەتوانن ســەرجەم 
رێگاكانی كوردســتان بەو قیرە قیرتاو بكەن كە 20 

ساڵ بەرگە دەگرێ. 
ســەرەڕای سســتیی كاركردن لــە رێگاوبانەكان، 
ئەو رێگایانەشــی دروست دەكرێن زۆرجار لە ئاستی 
پێویســتدا نیــن و زوو قیڕەكەیــان تێكدەچێ و زۆر 

جاریش رووداوی هاتوچۆیان لێدەكەوێتەوە.
لــە ماوەی 9 ســاڵی رابردوودا 36 هــەزار و 913 
رووداوی هاتوچۆ لە هەرێمی كوردســتان روویانداوە، 
بــەو هۆیەوە 6 هــەزار و 509 كەس مــردوون و 77 

هەزار و 306 كەسیش برینداربوون. 
لە هەرێمی كوردستان نزیكەی 6 هەزار كیلۆمەتر 
رێگــەی دەرەوەی شــار هەیە، نزیكــەی تەنیا 650 
كیلۆمەتــر كــە دەكاتــە 11  %ی رێگەكانی دەرەوەی 

شارەكان دووسایدن. زۆربەی رووداوەكانی هاتوچۆش 
لەم رێگایانە روودەدەن.

هەفتــەی رابردوو یەكەم وەجبــەی قیری ئیتاڵی 
گەیشتە هەرێمی كوردستان و بڕیارە لە قیرتاوكردنی 

رێگای جووتسایدی دهۆك – زاخۆ بەكاربهێنرێ.
زكــری بارزانــی، بەڕێوەبەری كۆمپانیــای دارین 
گروپ لە دهۆك كە تەندەری قیرتاوكردنی رێگەكەیان 
وەرگرتــووە، بــە )رووداو(ی گــوت: "یەكەمجــارە 
لەســەر ئاستی كوردســتان و عێراق ئەم جۆرە قیڕە 
بــەكاردێ. هەفتــەی رابــردوو چەنــد ئەندازیارێكی 
ئیتاڵی كەرەستەی پێویستی دروستكردنی قیریان بۆ 
كارگــەی باتیكێ هێناوە، كە بە نوێترین تەكنەلۆژیا 
دروستكراوە، ئێستا دەستیان بە بەرهەمهێنانی قیر 
كردووە و ســەرجەم كەرەستە خاوەكانی قیرەكە لە 

ئیتاڵیا هێنراون".
بــە گوتــەی زكــری، دوو كۆمپانیــای توركــی و 
ئوردنــی چاودێــری و سەرپەرشــتی دروســتكردنی 
قیرەكە دەكەن، یەكەمجاریش قیرەكە لە قیرتاوكردنی 

دووسایدی دهۆك – زاخۆ بەكاردەهێنرێ.
رێگای نێوان زاخۆ و دهۆك ســێ ســاڵ لەمەوبەر 
چاككراوەتــەوە، بەڵام لە چەندین شــوێن تێكچووە. 
ئێســتا دووبــارە چاكدەكرێتــەوە. زكــری دەڵێت لە 
مــاوەی 40 رۆژ تاوەكــو دوو مانگ قۆناغی یەكەمی 

چاككردنــەوەی رێگاكــە كــە 13 كیلۆمەتــرە تەواو 
دەبێت.

كۆمپانیای دارین، خاوەنی ســێ كارگەی گەورەی 
قیرە كە بە تەكنەلۆژیای پێشــكەوتوو دروستكراون. 
بەڕێوەبــەری كۆمپانیاكە دەڵێت: "ئەگەر حكومەتی 
هەرێمی كوردســتان داوامان لــێ بكات، دەتوانین 
لە ماوەی 10 ساڵدا سەرجەم رێگاكانی هەرێمی 

كوردستان قیرتاو بكەینەوە".
كۆمپانیــا  ئــەو  ئەندازیارێكــی  ســتازین، 

ئیتاڵییەیە كە گرێبەستی لەگەڵ كۆمپانیای دارین 
كردووە، باسی تایبەتمەندیی ئەو قیرە دەكات كە 
هێناویانــە و دەڵێت: "ئەو قیرەی ئێمە بەكاری 
دێنین زۆر جیاوازە لەو قیرەی كە لە كوردستان 
بەكاردێ، قیرەكەی ئێمە مەتاتییە، واتە توانای 

كشانی هەیە، بە هاتوچۆی ئۆتۆمبێلی گەورەش 
تێكناچێ.

سەبارەت بە توانای بەرگەگرتنی قیرەكەش، ئەو 
ئەندازیارە گوتی: "ناتوانم بۆ كوردســتان پێشبینی 
بكەم كە بۆ چەند ساڵ بەرگە دەگرێ، چونكە نازانم 
ژمارەی هاتوچۆی ئۆتۆمبێلەكان لەسەر ئەو رێگایانە 
چەندە، بەڵام لە ئەمریكا بەكارهاتووە و بە 20 ساڵ 

هیچی لێ نەهاتووە".

رووداو -هەولێر

ســێ وەزیری حكومەتی هەرێمی كوردســتان 
پلانــی حكومەت بــۆ چاككردنــی رێگەوبانەكانی 
هەرێمی كوردســتان دەخەنــەڕوو، وەزیری دارایی 
و ئابووری هەرێمی كوردســتان دەڵێت، بەرهەمی 
دوو كۆبوونەوەیان لەگەڵ قوباد تاڵەبانی، جێگری 
ســەرۆكی حكومەت لەســەر ئەو پرسە ئەوە بووە 
كە ئەو پارەیــەی كۆدەكرێتەوە بۆ رێگەوبانەكان، 
لە ســندووقێكدا دابنرێ و سوودی لێ ببینرێ بۆ 

چاككردنەوەی رێگاكان.
دوایین بەرنامەی )لەگەڵ رەنج( لە تەلەڤزیۆنی 
)رووداو( تایبــەت بوو بــە خراپیی رێگاوبانەكانی 
هەرێمی كوردســتان. هەریەك لــە رێباز حەملان، 
وەزیری دارایی، نەورۆز مەولوود، وەزیری شارەوانی 
و دەربــاز كۆســرەت، وەزیــری ئاوەدانكردنەوە و 

نیشتەجێكردن میوانی بەرنامەكە بوون.
رێبــاز حەملان، وەزیری دارایــی و ئابووری لە 
بەرنامەكەدا ئاماژەی بۆ ئەوە كرد كە ئەو پرۆژانەی 
پێشتر بەهۆی قەیرانی داراییەوە راگیرابوون، ئێستا 
زۆربەیان بەكار كەوتوونەتەوە. زۆربەی پرۆژەكانیش 

لەسەر بودجەی وەزارەتەكان جێبەجێ دەكرێن.
تونێلی زاخۆ-دهۆك، رێگای جووتسایدی نێوان 
هەولێر و دهۆك، جووتسایدی نێوان هەولێر-كۆیە 

لــەو پرۆژانەن كە پارەیان بــۆ تەرخان كراوە. بە 
گوتــەی وەزیــری دارایــی و ئابووری "لە ســاڵانی 
2018 و 2019 هەمــوو مانگێــك ملیارێك و 500 
ملیۆن دینار تەنیا بۆ چاككردنەوەی رێگاوبانەكان 
و پردەكانــی دەرەوەی شــارەكان خــەرج كراوە. 
تەنیــا ئەمســاڵ 4 ملیار و 691 ملیــۆن دینار بۆ 
چاككردنەوەی رێگاوبانەكان و پردەكانی دەرەوەی 

شارەكان خەرج كراوە".
چاككردنــەوەی رێگاكانــی دەرەوەی شــار لە 
ئەســتۆی وەزارەتــی ئاوەدانكردنەوەیــە. زۆربەی 
رێگاكانی دەرەوەی شار تێكچوون، كار گەیشتووەتە 

كەمپەین و خۆپیشاندان بۆ چاككردنەوەیان.
وەزیــری ئاوەدانكردنەوە و نیشــتەجێكردنیش 
هــۆكاری كەمیــی كاركــردن لــە چاككردنــەوەی 
رێگەوبانــەكان دەگەڕێنێتــەوە بۆ ئــەو قەیرانەی 
لــە دوای 2014 دروســت بوو، دەرباز كۆســرەت 
دەڵــێ: "كاری لەپێشــینەی ئێمــە لــە وەزارەتی 
ئاوەدانكردنــەوە و نیشــتەجێكردن ئــەوە بــووە 
چــۆن بتوانیــن رێگا ســتراتیژییەكان، بە تایبەت 
ئەوانەی سەرچاوەی دارایی و ئابوورین بۆ هەرێمی 

كوردستان، ببەستینەوە بە شارە گەورەكانەوە".
دەرباز كۆســرەت نموونە بــە چەند پرۆژەیەك 
دەهێنێتەوە كە ئێستا دەستیانپێكردووە و دەڵێ: 
"لە ئیبراهیم خەلیلەوە دەستیپێكردووە كە رێگای 
ســحێلایە تاوەكو گەلی زاخــۆ دێت. تونێلی زاخۆ 
تــەواو بووە، رێگای ســێمێل-دهۆك تــەواو بووە، 
دهــۆك تاوەكو رۆڤیا تەواو بووە. روڤیا بۆ هەولێر 
دەســتیپێكردووە و هەمووشــی جووت ســایدە و 
هەندێكیش دەبێتە ســێ ساید تا دەگاتە هەولێر، 
لــە هەولێر بەرەو پیرمام تونێلێكمان هەیە، دواتر 
دوو تونێلی بچووكمان هەیە بەرەو شەقڵاوە، دواتر 

تونێلــی بەنی هەریرمان هەیە بــەرەو كۆڕەك، لە 
سۆرانیشــەوە بــۆ حاجی ئۆمــەران 38 كیلۆمەتر 
رێگامــان هەیە بە تێچــووی 600 بۆ 700 ملیۆن 
دۆلار كــە 11 تونێل و ژمارەیەك پردی بچووك و 

پردێكی گەورەی تێدەكەوێت".
نیشــتەجێكردن  ئاوەدانكردنــەوە و  وەزیــری 

دەشڵێت پێداچوونەوە بە هەموو ئەو پارانە دەكەن 
كە بەناوی جیاجیاوە بۆ رێگاوبانەكان وەردەگیرێت. 
لەوبــارەوە گوتی: "كواڵیتی كۆنترۆڵ پارە بەناوی 
رێگاوبانەوە وەردەگرێت، لە وەزارەتی ناوخۆ پارە 
بەناوی رێگاوبانەوە وەردەگیرێت، وەزارەتی سامانە 
سروشتییەكان 7 دۆلار بۆ هەر تۆنێك سووتەمەنی 
وەردەگرێــت، ئێمە دەمانەوێــت هەموو ئەو پارانە 

كۆبكەینەوە و بیكەینە یەك سیستەم".
دەربــاز كۆســرەت رەتیدەكاتــەوە لە پرســی 
رێگاوبــان جیــاوازی لەنێوان شــارەكانی هەرێمی 
كوردستان بكرێت و دەڵێ: "ئەوەی كە كراوە لەو 
سنوورەی پێیدەڵێن سنووری زەرد، بە هەمانشێوە 

لە سنووری سەوزیش كراوە".
دەربــاز كۆســرەت، هۆكاری ئەو گەشــەكردنە 
خێرایــەی هەولێر بــەراورد بە ســلێمانی بۆ ئەوە 
دەگەڕێنێتەوە كە "لە سلێمانی ململانێی سیاسی 

هەبووە، هیچ پەیوەندی بە حكومەتەوە نییە".
هــاوكات رێبــاز حەمــان رەتیدەكاتــەوە لــە 
وەزارەتەكەی ئەوانەوە جیاوازی لەنێوان شارەكان 
كرابێــت و ناوچەگەرێتییان كردبێــت: "وەزارەتی 
دارایی و ئابووری بە تەحەداوە ئەو قسەیە دەكەم، 
لــە ماوەی ئەو 5 ســاڵەدا نە حیزبایەتی كردووە، 
نــە ناوچەگەرێتــی"، رەتیشــیدەكاتەوە داهاتــی 
شارێك بدرێت بە شارێكی دیكە و دەڵێ: "ئەسڵەن 

داهاتی هەموو شــار و شارۆچكەكان لەلای خۆیان 
دەمێنێتەوە". 

نەورۆز مەولوود كە وەزارەتەكەی بەرپرســە لە 
دروســتكردن و چاككردنــی رێگاكانی نێو شــار و 
شارۆچكەكان، دەڵێت: "هەر بەو 20  %ەی داهاتی 
شارەوانی لە ساڵانی 2017 تاوەكو 2019، توانراوە 
970 پــرۆژە بە بەهــای 42 ملیار دینار جێبەجێ 

بكرێن".

11 تونێل لە نێوان 
سۆران و حاجی 
ئۆمەران دروست 
دەكرێن

دەرباز كۆسرەت 

 970 پرۆژەمان 
لەسەر داهاتی 
شارەوانییەكان 
جێبەجێ كردووە

نەورۆز مەولوود

ئەمساڵ 4 ملیار و 
691 ملیۆن دینارمان 
بۆ چاككردنەوەی 
رێگاوبانی دەرەوەی 
شارەكان خەرج 
كردووە

رێباز حەملان 

راپۆرتێكی نهێنی دراوەتە وەزارەتی شارەوانی

زبڵی رانیە گەندەڵی تێدەكەوێ

سێ وەزیر باسی پلانی
حكومەت بۆ چاككردنی رێگاكان دەكەن

بەرگەی 20 ساڵ دەگرێ

رێگایەكی دهۆك بە جۆرە قیرێكی 
نوێ قیرتاو دەكرێ

ئەمریكا داوای لێبووردن لە عێراق دەكات
رووداو- هەولێر

دوای بۆردومانكردنــی ئۆتۆمبێلێكــی ســەربازی بــە هەڵە لەلایەن فڕۆكە جەنگییەكانــی هاوپەیمانی نێودەوڵەتی دژی داعش لــە پارێزگای كەركووك لە 
مانگی رابردوو كە بەهۆیەوە 4 پۆلیسی فیدڕاڵی كوژران و برینداربوون، ئەمریكا بە فەرمی داوای لێبووردنی لە عێراق كرد. فەرماندەیی پۆلیسی فیدراڵی لە 

بەیاننامەیەكدا رایگەیاند "رۆژی 2019/5/18 جۆی هود، هەڵسوڕێنەری كاروباری باڵیۆزخانەی ئەمریكا لە عێراق بە مەبەستی پێشكەشكردنی پرسە سەردانی 
بارەگای پۆلیسی فیدراڵی كرد لە بەغدا. بەناوی حكومەتی ئەمریكاش داوای لێبوردنی لە فەرماندەیی پۆلیسی فیدراڵی كردووە".

لەبەرامبەردا قەیس خەزعەلی، ئەمینداری گشتی بزووتنەوەی عەسائیبی ئەهلی حەق رایگەیاند "لێبووردن، تاوانبار لە بەرپرسیاریەتی نابەخشێ".

چوار لە 
خوشكەكانم 
لە داعش 
كڕینەوە

بۆ سۆراغی 
خوشكەكەم 
دەچمە 
سووریا

لە برسان 
گەڵای دارم 
دەخوارد

توانای 
ئەوەمان نەبوو 
تەرمەكانیش 
لە خۆمان 
دووربخەینەوە

بە برینداری 
لە دەست چەكدارانی 
داعش هەڵاتم

نەوزاد مەحموود
رووداو – دهۆك

"ئەو مۆبایلەی بەدەســتمەوەیە، پێنج ساڵی 
رەبەقــە بــۆ چركەیەكیــش نەمكوژاندووەتەوە. 
تەنانــەت شــەوانە كــە دەنووم، لە تەنیشــتی 
ســەرم دایدەنێــم. چاوەڕوانــی زەنگێكــم كــە 
وابزانــم هەرگیز نایەت. خەریكە شــێت ببم بۆ 
بیستنی دەنگێك كە پێنج ساڵە نەمبیستووە". 
چیرۆكی پەیوەســتبوونی شێتانەی حەنیفە بە 
مۆبایلەكەیەوە، لەو شەوەوە دەستپێدەكات كە 
بــە هەڵەداوان خۆی گەیاندە ماڵەوە و بەهەموو 
هێزی خۆی دەرگاكەی راوەشــاند بۆ ئەوەی بە 
هەواڵێكی تاڵ، خەوی شــیرینیان لێ تێكبدات 

"هەستن، خۆتان دەرباز بكەن".
لە شــارەدێی تەلعوزێر، كچێك رۆژانە لەنێو 
دووكانەكەیــدا، ئارایشــتی بــۆ كچــان و ژنانی 

ئێــزدی و موســوڵمان و كریســتیان دەكــرد. 
باوكیشــی تاكســی دەگێڕا.. لە گوندێكی نزیك 
زاخــۆ، خۆی و دایكی و چوار لە خوشــكەكانی 
كــە دوای كەوتنی باغــۆز رزگار بوون، پێكەوە 
دەژیــن. نەبوونی هیچ هەواڵێــك لە پێنجەمین 
دۆزەخ.  بــە  كــردووە  ژیانــی  خوشــكیانەوە، 
تەنیــا پیــاوی ئەو ماڵەش باوكیــان بوو كە لە 
سێیەمین ساڵی چاوەڕوانیی كچەكانیدا، شەوێك 

جەڵتەیەك دڵی لەكارخست و مرد. 
هەمان ئەو شەوەی داعش نزیكی شارۆچكەكە 
بوونــەوە، حەنیفــە تاوەكو درەنگانێكی شــەو 
لەگەڵ خوشكەكەیدا لە ئارایشگەكە كاریان كرد. 
بێئاگا بوون لەو ئاگرەی بە خێرایی تەشــەنەی 
دەكرد و نزیك دەبووەوە لە شــارەكەیان. چەند 
كچێك دەیانویســت جوانترین ئارایشــت بكەن 
بــۆ زەماوەندێك كە بڕیار بوو رۆژی ســێی ئاب 
بەڕێوەبچێت "هەر كە هەواڵەكە بە من گەیشت، 
بــە خێرایی دووكانــم داخســت و گەڕامەوە بۆ 
ماڵەوە، ئەوان نووستبوون". هێشتا ئەو خەریكی 
بێداركردنەوەی و ئەندامانی خێزانەكەی بوو كە 
چەكدارانی داعش گەیشتنە دەروازەی شارەكە: 
"نازانم چۆن بــەو چەند خولەكە كەمە قیامەت 

هات؟!".
حەنیفــە و خوشــكەكانی دەســتگیركران. 

چەنــد چەكدارێــك هاتبوونــە نێــو ماڵەكــەی 
ئەوان، لەوكاتەدا كە دەیانویســت ماڵێكی دیكە 
بپشــكنن، حەنیفە بە دەرفەتی دەزانێ، بەسەر 
دیواری حەوشــەكەدا خۆی هەڵدەداتە ئەودیو و 
بــەرەو ماڵی مامــی رادەكات: "لە دەرەوە وەك 
ئەوە بوو فیلمی ترسناك ببینم، خەڵك سەریان 
لێ شێوابوو، بەشێكیان بەرەو راست و بەشێك 
بــەرەو لای چــەپ رایاندەكــرد. لــە ماڵی مامم 
هاوارم كرد دنیا خراپ بووە با راكەین، هێشــتا 
قسەكانم تەواو نەكردبوو، تەقە دەستیپێكرد".

لەنێو گۆڕێكی بە كۆمەڵدا

 پــاش چەنــد خولەكێكــی كــەم، بــاوك و 
دایكیشــی بە پەلە گەیشــتنە ماڵی مامی بەڵام 
بەبــێ خوشــكەكانی. "ئەوانیان بــرد"، دایكی 
بــەدەم لەخۆدانەوە هەر ئەوەندی گوت. لەگەڵ 
ماڵی مامی هەوڵی دەربازبوون دەدەن. حەنیفە 
لەپێــش هەموویانەوە دەڕۆیشــت و دەیویســت 
هەرچۆن بووە دەربازیان بكات: "لە پڕ كەوتمە 
چاڵێكەوە، بینیم چەند لاشەیەكی تێدا بوو. ئای 
خوایــە! ئەوانە كوڕان و پیاوانی ئێزدی بوون و 

چەند خولەكێك دەبوو كوژرابوون". 
دیمەنی ئەو لاشانەی بەشێوەیەكی رەمەكی 
بەســەر یەكــدا كەوتبــوون، هێنــدەی دیكــە 
حەنیفــەی تۆقاند. هەنگاوەكانــی خێراتر كرد: 
"باوكــم پێیدەگوتم هێواش بە مــن ناتوانم ئاوا 
رابكــەم. هێدی هێــدی ئەو پەكــی دەكەوت و 

پێیەكانی لەگەڵی نەدەهاتن".
حەنیفە باسی ژیانی باوكی دەكات و دەڵێت: 
"بەهــۆی ئەوەی باوكم ماوەیەكی زۆر بوو كاری 
تاكســی دەكرد، زۆر بە كەمی بەپێ دەڕۆیشت، 
بۆیــە ئــەو شــەوە زوو هیلاك بــوو. باوكم زۆر 
زوو پیر بوو، بەشێكیشــی بەهۆی ئەوە بوو كە 

شەش كچی هەبوو، هیچ كوڕی نەبوو".
ئەو شەوە خۆیان گەیاندە نزیك شنگال، لەو 
كاتەدا باوكی حەنیفە كە تەواو شــەكەت ببوو، 
بیری بۆ دراوســێیە كۆنەكەی دەچێت بە ناوی 
مەحمــوود كــە ماڵیان لە نزیك پــرۆژەی ئاوی 

شنگال بوو، ئەوان لادەدەنە ماڵی مەحموود.
حەنیفــە دەڵێت: "نزیكەی ســەعات چواری 
بەرەبەیان بوو، مام مەحموود ئاگای لە هەواڵی 
هاتنــی داعش نەبوو، خێرا بڕیاری دا پێشــمان 
بكــەوێ بــەرەو دەرەوەی شــنگال. تەلەفۆنــی 
كــرد بۆ كەســێكی نزیكــی خــۆی، پێیانگوت 
ئــەو رێگایەی تــۆ پێیدا دەڕۆی داعشــی لێیە. 
ئیــدی كاك مەحموود ژوورێكی بۆ چۆڵ كردین 
بۆ ئەوەی بمێنینەوە و خۆمان بدەینە دەســت 

قەدەر".
حەنیفــە خەوی لێكەوت، بــەڵام زۆری نەبرد 
دەنگە دەنگی باوكی و مەحموودی دراوسێیان بە 
ئاگای هێنایــەوە كە رێگەچارەی دەربازبوونیان 
تاوتــوێ دەكــرد، بــەڵام هیــچ رێگایەكی جێی 
متمانــە نەبوو كە قــەدەری خۆیانی رادەســت 
بكەن: "مەحموود گوتی ئێمە مردنێكی مسۆگەر 
لــە رێگەمانــە، بۆچی نەڕۆین و لەســەر رێگای 

دەربازبوون نەمرین؟".
هەمــووان رایان وابوو كــە بەڕێی ئۆتۆمبێلدا 
نەڕۆین، لە كاتی رۆیشتن دەنگە دەنگ نەكەین 
"ئێمە بــەرەو كوێ دەڕۆین؟" دوای 10 خولەك 

رۆیشتن بە توولە رێیەكدا حەنیفە ئەو پرسیارەی 
لە باوكی كرد، بەڵام هیچ وەڵامێك نەبوو، تەنیا 

داوای لێكرد بەردەوام بێ لە رۆیشتن.

عومەری خاوەری شنگال، ژنێك بوو

چاوەكان ترســنۆكن و پێیــەكان ئازان. ئەو 
رێــگا ســەخت و درێژانــە بە چــی دەبڕێنەوە؟ 

"قاچەكانم ئاوســان و تلۆقی گەورەیان كردبوو. 
رێگایەكی درێژ بەسەر ئازار و برینی پێیەكانماندا 
رۆیشتین، ئێمەی ئێزدی هەرگیز ناتوانین ئەوە 
لەبیر بكەین كە جیهان بۆچی لەبیری كردین".

حەنیفە رۆژانێك بەهــۆی ئازارێكی بچووكی 
قاچی یان سەری، دەستی لە ئارایشكردنی ژنان 
هەڵدەگرت، ئێستا جار جار دەبێ بچەمێتەوە بۆ 

ئەوەی خوێنی نێو پێڵاوەكانی بڕێژێ
 "ســێ جــار لەهۆش چــووم، جارێكیان كە 
هۆشــم بۆ گەڕایەوە، ئەوانم بینی بەســەرمەوە 

ئاویان پێدا دەكردم".
تاوەكو نەگەیشــتنە ســەر چیای شــنگال، 
نەیدەزانــی كــە باوكــی بۆچــی هەر لــەدواوە 
دەڕۆشت و خۆی دوادەخست و پاساوی ئەوەی 
دەهێنایەوە كە لەپێ كەوتووە "دەیگوت وابیرم 
دەكردەوە، داعش تەنیــا دوو رۆژ لەم ناوچەیە 
خۆی دەگرێت و دەكشێنەوە، بۆیە نەمدەویست 

ئەوەندە دوور بكەوینەوە".
لە رێگادا كاتێــك لە خێزانەكەی دادەبڕێ و 
لێك بزر دەبن، دیمەنێك بە تەواوی دەیهەژێنێ. 
دیمەنێك كە حەنیفە گومانی نییە لەوەی دەكرێت 
چــۆن عومەری خــاوەر و كۆرپەكــەی بوونەتە 

نوێنــەری ئــازار و ژانی هەڵەبجــە، ببێتە وێنە 
سیمبولییەكەی شنگالیش: "ژنێكم بینی لەسەر 
پشــت كەوتبوو، گیانــی دەرچووبــوو، منداڵە 
شیرە خۆرەكەی لە برسان دەگریا و نەیدەزانی 
چۆن مەمكی دایكی دەربهێنێ. ئەوەندە بە دیار 
ئەو منداڵە و دایكە مردووەكەیەوە گریام، ئاواتم 

دەخواست هەر لەوێدا بمرم".
پێنج ساڵ بەســەر ئەو رووداوەدا تێپەڕیوە، 
بەڵام حەنیفە ســوێند دەخــوات كە گریانی ئەو 

منداڵە هێشتا لە گوێیەكانیدا دەزرینگێتەوە.
هەرچۆن بوو گەیشــتە ســەر چیای شنگال. 
لەوێ چەند كەسێكی بینی، بە پاتریی ئۆتۆمبێل 
سەرقاڵی شەحنكردنەوەی مۆبایلەكانیان بوون. 
داوای كۆمەكــی لێكردن بۆ ئەوەی مۆبایلەكەی 
بۆ شــەحن بكەنەوە و هەواڵێكی باوك و دایك 
و كەســوكاری بزانێ: "تەلەفۆنم بۆ باوكم كرد، 
ئــەوان نزیك ببوون لە من، بــەڵام بە گریانەوە 
دەیگــوت ئێســتا دەبێت خوشــكەكانت چییان 
بەسەرهاتبێ؟ تەنیا دەمتوانی بڵێم خودا ئاگای 

لێیان دەبێت".
چیای شــنگال، لــە یادەوەریــی حەنیفە و 
هەزاران ئێزدیی لانە شێواودا وەك سەختترین 
و پڕكۆستترین رۆژەكانی تەمەن دەمێنێتەوە. 
دڵنیایی شــتێك بوو، هەمووی دەیویست و لە 
كەسیشــەوە دیار نەبوو. ماوەی 15 رۆژ لەوێ 
بێ نان و ئــاو مانەوە: "گەڵای درەختەكانمان 
دەخــوارد. مــن ئەو كچە نــازدارە بــووم، بۆ 
ئەوەی روومەتەكانم نەڕووشێن، دایكم تەنانەت 

ماچیشی نەدەكردم، وا ئێستا بە بەرچاوییەوە 
گــەڵای دار دەخۆم! لە یادمە چەند منداڵێكی 
برســی دەگریــان و دواتــر ئەوانیــش كەوتنە 
جوینی گەڵای درەخت. كەسانێكم دەبینی، لە 
تینووان لەســەر زەوی كەوتبــوون، ژن هەبوو 
ژانی منداڵبوون گرتبووی، كەس نەبوو فریای 

بكەوێ".
"تۆ نازانی جەستەی مرۆڤ، دوای مردنی چ 
بۆنێكی كوشندەی هەیە" حەنیفە، چاوەڕوانی 
وەڵامدانەوە لەمن ناكات وەك ئەوەی دڵنیابێت 
هێشــتا ئەو بۆنە هەراســانی نەكــردووم "زۆر 
كــەس لە تەنیشــت و دەوروبەرمان مردبوون، 
بــەڵام وا بێهێــز ببوویــن، نەماندەتوانــی لــە 
خۆمانــی دوور بخەینــەوە". هەوای وشــك و 
تیشكی ســووتێنەری هەتاو تاشە بەردەكانی 
بەشــێوەیەك داخ كردبــوو، بە شــەویش هەر 

گەرمای دەدایەوە.
لە شەشەمین رۆژی مانەوەیدا لەسەر چیای 

شنگال، یەكێك لە خوشكەكانی تەلەفۆنی بۆ 
كرد. دەنگە نائومێدكەرەكەی بۆنی ئەو زەوییە 
بەیارانەی لێدەهات كە ساڵانێك بەهۆی تۆرانی 
هەورەكانەوە نەكێڵدراون: "من لە گرتووخانەی 

بادووشەوە قسەت لەگەڵ دەكەم". 
بە قســەكانیدا وادیار بــووە بگری و بیری 
ئــەوان بكات. باســی ئەوەی نەكــرد كە بچن 
بەدوایدا و هەوڵی رزگاركردنی بدەن. تەنانەت 
لــە قســەكانی وا تێگەیشــتبوو كە هەســتی 
بــە تــاوان و گوناهێك دەكرد و هــەر بەهۆی 
ئەو هەســتی تاوانەشــەوە وادیــار بوو حەزی 

لەوەنەبێت بەو حاڵەوە بگەڕێتەوە ناویان.
رۆژانی دواتر، برسێتی لە جووڵەی خستن، 
خوشــكەكەی چەند جارێكی تریش تەلەفۆنی 
بــۆ كردبــوو، بەڵام هێزی ئــەوەی نەبووە زۆر 
لەگەڵی بدوێ "لەو كاتانەدا، قسەكردن لەنێوان 
ئێزدییەكاندا ببووە نووزە نووز، چونكە هێزی 
دەنگهەڵبڕینیش نەمابوو" جەستەكان وا وشك 
ببوونەوە، تەنانەت نەتدەتوانی بۆ لەدەستدانی 
دڵــۆپ  دوو  كەسیشــت،  خۆشەویســتترین 

فرمێسك بە چاوەكانتدا بێنە خوارێ. 
هەندێــك لــەو پیاوانــەی بــە چەكەكانیان 
پاســەوانی چیاكەیان دەكرد و بەشــێوەیەكی 
هێــدی،  هێــدی  بڵاوببوونــەوە،  رەمەكــی 
دەســتبەرداری چەكەكانیان دەبــوون. داعش 
پێیوابــوو ئەو گەمارۆدانەی چیاكە بەســە بۆ 
ئەوەی برسێتی و تینوێتی ئەوانە بكوژێت كە 

نەكەوتبوونە دەستی.

من بە گوللە پێكراوم

لە 15 هەمین رۆژی ســەر چیــادا، جووڵە 
كەوتەوە نێو خەڵكە ســەرگەردانەكانی ســەر 
چیــا "بە دەســتێكیان نان و بە دەســتەكەی 
دیكە ئاو و دەرمانیان پێبوو. چەكەكانیشیان 
بە شــانەوە بوو، هێزەكانی پەكەكە و یەپەژە 
و پێشــمەرگە، هەرچــۆن بــوو رێگەیەكیــان 
دۆزیبــووەوە بگەنە لامــان. من وەك تارمایی، 
ئــەو پێشــمەرگەیەم دەبینــی كــە هاتبــوو 

چارەسەرم بكات.
 پێشــمەرگەكە بەخێرایی برینەكەی خاوێن 
كردەوە، لە پێی چەپیدا شــوێنی فیشــەكێك 
هەبــوو، بەخێرایــی ئــاوی بــۆ هەڵواســی و 
دەرزییەكــی كــردە نێــو ئاوەكەیــەوە "بیــرم 
كەوتەوە، كاتێك لەســەر دیواری ماڵەوە خۆم 
هەڵدایە ئەودیو، تەقەیان لێكردم. من بریندار 

بووبووم، بەڵام لە ترسان هەستم بە ئازارەكەی 
نەكردبــوو. هــەر بەهــۆی ئــەو خوێــن لەبەر 

رۆیشتنە چەند جارێك لە رێگا بوورامەوە".
دوای ئەوەی وزە بۆ جەســتەی گەڕایەوە و 
دەیتوانی ببینێ و ببیســتێ، شەیدایانە چاوی 
لەســەر تەلەفۆنەكەی بوو، بەڵكو زەنگێك لە 
خوشــكەكەیەوە بێــت و ئەوجارەیان بە كامی 
دڵ قســەی لەگەڵ بكات. بەڵام نەهات. چەند 
مانگێك دوای دابەزینیان لە چیاكە، باوكی بە 
خەمی كچەكانییەوە جەڵتە لێیدا و دایكیشــی 
نەخــۆش كەوت. بەڵام هەندێك هەواڵی خۆش 
لــە 2018 و مانگــە بەراییەكانی 2019 هاتن. 
حەنیفــە بە هەوڵ و ماندووبوونێكی زۆر توانی 
چوار لە خوشكەكانی بكڕێتەوە "پێنج دەفتەر 
دۆلارم بۆ كڕینەوەیان خەرج كرد، بەڵام هێشتا 
یەكێك لە خوشــكەكانم دیار نییە، هەندێكجار 
دەڵێــم، پێدەچێــت لەوانــە بێت كــە منداڵی 
لــە داعش بــووە و لەبــەر منداڵەكەی نەوێرێ 

بگەڕێتەوە".

هاوڕێ نمەك حەڕامەكان

یەكێــك لــە خوشــكە رزگاربووەكانــی لە 
رەوشــێكی دەروونیــی خراپدایــە. ئــەو بــۆ 
حەنیفــەی گێڕاوەتــەوە كاتێــك چەكدارانــی 
داعش بردوویانە بۆ مووسڵ، لەوێ بەرەوڕووی 
دەستدرێژی و رەفتاری توندوتیژانە بووەتەوە 
"هەندێك چەكدار سووكایەتییان پێكردووە كە 
ناســیاوی باوكیشم بوون و دەیان جار لەماڵی 
ئێمە نانیــان خواردووە. تەنانــەت یەكێك لە 
خوشكەكانم، بەر داعشــێكی كوردی سۆرانی 
كەوتــووە، هێنــدە تونــد بــووە لەگەڵــی، بە 

تەواوی باری دەروونیی تێكداوە".
حەنیفــە، بیر لــەوە دەكاتەوە كە هەرچۆن 
بــووە خۆی بگەیێنێتــە رەققــە و مەیادین و 
دێــرەزوور. دەیەوێ ســۆراخی خوشــكەكەی 
بكات و رۆشنایی بۆ چاوە تاریكداهاتووەكانی 

دایكی بگێڕێتەوە.
 لێــی دەپرســم، جارێكــی دیكــە دەتەوێ 
بكەیتــەوە؟  ئارایشــت  كاری  بــە  دەســت 
نێوانمانــەوە.  دەكەوێتــە  بێدەنگییــەك 
چاوەكانــی لــە زەوییەكــە گیر كــردووە وەك 
ئەوەی ســەرقاڵی مشــتومڕ بێــت لەگەڵ دڵی 
هــەزار جــار گلاوی خــۆی "بەو حاڵــەوە، نا. 
كــچ و ژنی ئێزدی ئێســتا هەمــوو بریندارن. 
رەنگــە بۆ داهاتوو قســەیەكی دیكــە بكەم".                                                                                                                                           

كەنیزەكەكانی خەلافەت..

پێدەچێ خوشكەكەم منداڵی 
لە چەكداری داعش هەبێ، بۆیە 
ناگەڕێتەوە

چیرۆكی نۆزدەیەم

هاوردەكردنی هێلكە قەدەخە دەكرێت
رووداو - زاخۆ

بەهــۆی پەتــای ئەنفلەوەنــزا، وەزارەتی بازرگانــی عێراق بە بڕیارێك هاوردەكردنی هێلكــە لە توركیا و ئۆكراینا قەدەغــە دەكات. بڕیارەكەی وەزارەتی 
بازرگانی عێراق گەیشــتووەتە دەروازەی نێودەوڵەتی ئیبراهیم خەلیل، بەپێی بڕیارەكە پێویســتە لە ســەرەتای ئەو مانگەوە هاوردەكردنی هێلكە بە تەواوەتی 

قەدەغــە بكرێــت، ئەمەش ناڕەزایەتی بەشــێك لــە بازرگانەكانی لێكەوتەوە و دەڵێن دەبوو بەر لە 3 مانگ لە جێبەجێكردنــی ئەو بڕیارە، بڕیارەكە دەرچووبا، 
هاوكات هەموو بازرگانەكانیش لەو بڕیارە ئاگادار كرابایانەوە ئەوكات بڕیارەكە دەركرابا. بەپێی ئامارەكانی ڤێتەرنەری لە هەرێمی كوردستان، ساڵانە 1 ملیار و 

200 ملیۆن هێلكە بەرهەم دەهێندرێ، بەڵام زۆربەی هەناردەی شارەكانی عێراق دەكرێ.

ئابووری

دوای قەدەغەكردنی 
هاوردنی چیمەنتۆ 
فرۆشی رۆژانەی 
كارگەكانی چیمەنتۆ 
3500 تۆن زیادی 
كردووە

ئاماری سەربڕینی ئاژەڵ لە كوشتارگەكانی
هەرێمی كوردستان لە 4 ساڵدا

ساڵ

2015

2016

2017

2018

كۆی گشتی

مەڕ و بزن

809.271

742.009

847.607

876.396

3.275.283

143.423

116.083

138.436

131.013

528.955

952.694

858.092

986.043

1.007.409

3.804.238

كۆی گشتی رەشەوڵاخ

 )فۆتۆ: رووداو(

رەوا عەبدوڵڵا
رووداو - هەولێر

سەرپەرشــتیاری كوشــتارگەكان لە هەرێمی 
كوردســتان دەڵێت ساڵ بەساڵ خواست لەسەر 
خواردنــی گۆشــتی ســوور زیــاد دەكات، ئــەم 
خواســتەش لەگەڵ رێژەی زیادبوونی ســاڵانەی 
ئاژەلأ لە كوردستان یەكناگرێتەوە، بۆیە هەرێمی 
كوردســتان بۆ نزیكەی 50 %ی پێداویستیەكانی 

پشت بە گوشت و ئاژەڵی هاوردە دەبەستێ.
 بەپێــی ئامــاری كۆشــتارگەكانی هەرێمــی 
كوردســتان، لە چوار ســاڵی رابردوودا 3 ملیۆن 
و 275 هەزار و 283 ســەر مەڕ و بزن، هەروەها 
نزیكــەی 529 هــەزار رەشــەوڵاخ، تەنیــا لــە 

كوشــتارگەكان ســەربڕدراون. ئەوەش بە تێكڕا 
رۆژانە دەكاتە 2760 ئاژەڵ.

لە ئامارەكــەدا دەردەكەوێت بــاری ئابووریی 
خەڵك كاریگەری لەسەر خواستی گۆشتی سوور 
هەبووە، بەجۆرێك لە ســاڵی 2015دا 809،271 

ســەر مــەڕ و بــزن و 143،423 رەشــەوڵاخ لــە 
كوشــتارگەكان ســەربڕدراون، بــەڵام لە ســاڵی 
2016 كــە قەیرانــی دارایی لە لووتكــەدا بووە، 
بەكاربردنی گۆشــتی سوور كەمی كردووە و لەو 
ســاڵەدا 742،009ســەر مەڕ و بزن و 116،083 

رەشەوڵاخ سەربڕدراون.
بەڵام دواتر خواســت لەســەر گۆشتی سوور 
زیــادی كــردووە، بــە جۆرێــك ســاڵی رابردوو 
876،396 ســەر مــەڕ و بزن و 131،013 ســەر 
رەشەوڵاخ لە كوشتارگەكان سەربڕدراون، ئەمەش 
بەراورد بەساڵی 2016 بۆ ئاژەڵی بچووك 16 % 

و بۆ ئاژەڵی گەورەش 11.4 % زیادی كردووە.
بەڕێوەبــەری  ئیبراهیــم،  مقیــداد  دكتــۆر 
سەرپەرشــتیاری  و  ئــاژەڵ  تەندروســتیی 
كوشــتارگەكانی هەرێمــی كوردســتان دەڵێت: 
"بەهــۆی باشــبوونی بــاری ئابووریــی هەرێمی 
كوردستان، ساڵ بە ساڵ خواست لەسەر گۆشتی 
سوور زیاد دەكات، زیادبوونەكەش لەگەڵ رێژەی 
زیادبوونــی ئاژەڵ یەكناگرێتــەوە، بۆیە مانگانە 
بۆ پڕكردنەوەی پێداویســتی، رێگە بە بازرگانان 
دەدرێت ئاژەڵی زیندوو و گۆشتی بەستوو هاوردە 

بكەن".
لە هەرێمی كوردســتان 28 كوشتارگە هەن، 
لە هەموویاندا پزیشكی ڤێتەرنەری هەن كە پێش 
ئــەوەی ئاژەڵەكە ســەربڕن دەیپشــكنن. دكتۆر 
میقداد دەڵێت: "ئەو گۆشتەی لە كوشتارگەكان 
بەرهەم دەهێنرێ، سەلامەتە بۆ خواردن، چونكە 

پزیشك پشكنینی بۆ دەكات".
بە گوێرەی ســتانداردی وەزارەتی كشتوكاڵ، 
هــەر تاكێــك لــە هەرێمی كوردســتان ســاڵانە 
پێویســتی بە 41.2 كیلۆگرام گۆشت هەیە، لەم 
بڕەش 14.4 كیلۆگرام بۆ گۆشتی سوور دانراوە.

دكتۆر مقــداد دەڵێت :"بەپێی داتاكان بۆمان 
دەركەوتووە دانیشــتووانی هەرێمی كوردســتان 
بەپێی ئاستی بژێوییان هەندێ ساڵ زیاد لەبڕی 
دیاریكــراو و هەنــدێ ســاڵیش كەمتر لــەم بڕە 
دەخۆن، بەڵام بەگشتی خواردنی گۆشتی سوور 
لە كوردستان بەراورد بە توركیا و ئێران و هەندێ 

وڵاتانی ئەوروپی زیاترە". 
بەپێی ئامارەكە، تێكڕای گۆشتی بەرهەمهێنراو 
لە كوشــتارگەكان لە سێ ســاڵی رابردوودا 234 
هــەزار و 500 تــۆن بووە. تەنیا ســاڵی رابردوو 
لــە كوشــتارگەكانی هەولێــر 25،500 تۆن، لە 
سلێمانی 27،625 تۆن، لە دهۆك 20،570 تۆن، 
لە گەرمیــان 11،305 تۆن، لە هەڵەبجە 1،252 
تۆن گۆشت بەرهەم هاتووە. نزیكەی 3،500 تۆن 

تەنیا 50 %ی بەرهەمی ناوخۆیە

رۆژانە 2760 ئاژەڵ لە 
كوشتارگەكان سەردەبڕدرێن

 )فۆتۆ: رووداو(لە چوار ساڵی رابردوودا زیاتر لە 3 ملیۆن و 800 هەزار ئاژەڵ لە كوشتارگەكان سەربڕدراون

رەوا عەبدوڵڵا
رووداو - هەولێر

بە مەبەستی گەشــەپێدان و پاراستنی بەرهەمی 
ناوخــۆی هەرێمــی كوردســتان، وەزارەتــی دارایــی 
هاوردەكردنی چیمەنتۆی قەدەغە كرد، بەو هۆیەشەوە 
فرۆشــی رۆژانەی كارگەكانی چیمەنتۆ لە كوردستان 
نزیكەی 3500 تۆن زیــادی كردووە و تێكڕای وزەی 

بەرهەمهێنانیان بۆ نزیكەی 84 % بەرز بووەتەوە.
بەپێی ئاماری وەزارەتی بازرگانی و پیشەسازی، 
شەش كارگەی بەرهەمهێنانی چیمەنتۆ لە كوردستان 
هــەن كە بریتین لــە كارگەكانی ماس، تاســڵوجە، 
بازیان، دەلتا، گاســن و كار. ئەم كارگانە ئەگەر بە 
وزەی تــەواو كاربكــەن بەرهەمی ســاڵانەیان دەگاتە 
زیاتــر لــە 16 ملیۆن و 500 هەزار تۆن. ئێســتا بە 
نزیكەی 84 %ی توانای بەرهەمهێنانیان كاردەكەن و 
نزیكەی 70 %ی بەرهەمەكانیان هەناردەی شارەكانی 

عێراق دەكەن. 
 تا ساڵی 2013 سێ كارگەی چیمەنتۆ لە هەرێمی 
كوردســتان هەبوون كە فرۆشــیان 7 ملیۆن و 400 
هــەزار تۆن بووە لە ســاڵێكدا، بەڵام بەهۆی گرفتی 
ســاغنەبوونەوە و دابەزینــی نــرخ لە ســاڵی 2014 
فرۆشــیان بۆ 5 ملیۆن و 700 هەزار دابەزی. ســاڵی 
2015 كە كارگەیەكی دیكەش دامەزرا، فرۆشیان بۆ 

4 ملیۆن و 800 هەزار دابەزی.
لە ســاڵی 2016 دوو كارگــەی دیكە لە هەرێمی 
كوردســتان دامەزران، بــەو هۆیەوە تێكــڕای وزەی 
بەرهەمهێنانی كارگەكان بۆ 16 ملیۆن و 500 هەزارن 
تۆن زیاد بوو، بەڵام فرۆشیان تەنیا 5 ملیۆن و 200 
هەزار تۆن بووە كە دەكاتە نزیكەی 31.5 %ی تێكڕای 
بەرهەمیــان، بەڵام بەهۆی باشــبوونی باری ئابووری 
و پەیوەنــدی نێــوان عێــراق و هەرێمی كوردســتان 
و نەمانــی داعش، لە دوو ســاڵی رابردوودا فرۆشــی 

كارگــەكان بــە رێژەیەكــی بەرچاو زیادی كــردووە. 
بەجۆرێك لە ساڵی 2017 نزیكەی 10 ملیۆن و 700 
هەزار تۆن و ساڵی رابردووش 12 ملیۆن و 550 هەزار 
تۆن فرۆشــیان هەبووە. نزیكــەی 75 %ی بەرهەمی 
كارگەكانی كوردســتان هەناردەی شــارەكانی عێراق 

كراوە، كە رۆژانە دەكاتە نزیكەی 25 هەزار تۆن.
و  هونــەری  بەرێوەبــەری  زوبێــر،  مســتەفا 
سەرپەرشــتیاری كارگەكان لە وەزارەتی بازرگانی و 
پیشەسازی دەڵێت: "بەهۆی دابەزینی نرخی نەوت، 
سەرهەڵدانی قەیرانی دارایی و شەڕی داعش، لەنێوان 
ساڵانی 2014 تاوەكو 2016 كارگەكانی چیمەنتۆ لە 
بارودۆخێكی سەختدا بوون و فرۆشیان زۆر دابەزی، 
بــەڵام لە دوو ســاڵی رابــردوودا فرۆشــی كارگەكان 

بەڕێژەیەكی بەرچاو زیادی كردووە".
بەپێی ئەو داتایانەی لەلای مســتەفا زوبێرن، لە 
دوو ســاڵی رابردوودا فرۆشــی كارگەكانی چیمەنتۆ 
بەراورد بە فرۆشی ساڵانی 2014 و 2015 نزیكەی 55 
% زیــادی كردووە. هەروەها بەهۆی هەڵگرتنی خاڵە 
گومرگییەكانی نێوان هەرێمی كوردســتان و عێراق، 
لەگەڵ جێبەجێكردنی بڕیاری قەدەغەكردنی هاوردنی 
چیمەنتۆ و بووژانەوەی كەرتی بیناســازی، مستەفا 
زوبێر پێشبینی دەكات ئەمســاڵ فرۆشی كارگەكان 

نزیك بێتەوە لە تێكڕای وزەی بەرهەمهێنانیان.
دەســتكەوتنی كەرەســتەی خــاوی چیمەنتۆ لە 
كوردســتان و خواســتی بەردەوامــی چیمەنتــۆ لە 
عێــراق، بوونەتە دوو خاڵی گرنگ بۆ وەرچەرخان لە 
پیشەسازیی چیمەنتۆ، بۆیە لە چوار ساڵی رابردوودا 
ســێ كارگــەی چیمەنتــۆ لــە هەرێمی كوردســتان 
دامەزراون، سێ كارگەی دیكەش مۆڵەتیان وەرگرتووە 

و ئێستا لە قۆناغی دامەزراندان.
مســتەفا زوبێر دەڵێــت: "كواڵیتــی چیمەنتۆی 
كارگەكانی هەرێمی كوردســتان زۆر باشــە، ئەوەش 
پەیوەنــدی بــەوە هەیە كــە كارگەكان هــی كەرتی 

تایبەتن، خاوەنەكانیان بۆ كێبڕكێی بازاڕ تەكنەلۆژیای 
پێشكەوتوو بەكاردێنن".

كارگەی ماس یەكێكە لە كارگەكانی بەرهەمهێنانی 
چیمەتۆ ، خاوەنی ســێ هێڵی بەرهەمهێنانە، وزەی 
هــەر هێڵێكیــان 2 هەزار تۆنە لــە رۆژێكدا، تێكڕای 
توانای بەرهەمهێنانی ساڵانەی دەگاتە 6 ملیۆن تۆن 
چیمەنتۆ، ئەم كارگەیە لەســاڵی 2017 بە وزەی 60 
% و لە ســاڵی رابــردووش بــە وزەی 77.5 % كاری 
كــردووە و 8 ملیــۆن و 250 هــەزار تۆن چیمەنتۆی 
بەرهەمهێنــاوە، ئەمە لەكاتێكدایــە تێكڕای فرۆش و 
بەرهەمی ئەم كارگەیە لە ساڵی 2014 و 2015 تەنیا 

3 ملیۆن و 300 هەزار تۆن بووە.
ئــاراس عەبدوڵڵا، بەڕێوەبەری كارگێڕیی كارگەی 
چیمەنتــۆی مــاس دەڵێــت: "دوای دابەزینی نرخی 
نەوت و سەرهەڵدانی قەیرانی دارایی و شەڕی داعش، 
بەتایبەتی لە ســاڵی 2015 و 2016 ، فرۆشمان زۆر 
دابــەزی ، بــەڵام لە دوو ســاڵی رابــردوودا جارێكی 
دیكــە فرۆشــمان رووی لــە زیادی كردووە، ئێســتا 
هەرســێ هێڵەكەمــان لەكاردایە و نزیكــەی 75 %ی 
بەرهەمەكانمان هەناردەی شارەكانی عێراق دەكەین".
لــە بازاڕەكانــی هەرێمــی كوردســتان جگــە لە 
چیمەنتــۆی خۆماڵی، چیمەنتۆی توركی و ئێرانیش 

هەبــوو. دوای قەدەغەكردنــی چیمەنتــۆی ئێرانی و 
توركی، كۆمپانیاكان روویان لە فرۆشــتنی بەرهەمی 

خۆماڵی كردووە. 
رابەر محەممــەد، بەڕێوەبەری كۆمپانیای ڤان بۆ 
فرۆشــتنی چیمەنتۆ و كۆنكریتی ئامادەكراو دەڵێت: 
"بەهۆی بەرزیی كواڵیتییەكەی و هەرزانیی نرخەكەی، 
خواستێكی زۆر لەسەر چیمەتۆی ئێرانی هەبوو، بەر 
لــە بڕیــاری قەدەغەكردنــی، رۆژانــە 1200 تاوەكو 
1500 تۆن چیمەنتۆی ئێرانیمان دەفرۆشــت، لەگەڵ 
كۆمپانیاكانی دیكە نزیكەی 3500 تۆنمان دەفرۆشت، 
لــە زاخۆش رۆژانــە نزیكەی 300 تــۆن چیمەنتۆی 

توركی دەفرۆشرا".
ئێستا سەرجەم كۆمپانیاكان روویان لە فرۆشتنی 
چیمەنتــۆی خۆماڵی كردووە، بۆیە رابەر پێشــبینی 
دەكات ئــەم مانگــە فرۆشــی رۆژانــەی چیمەنتۆی 

خۆماڵی 3500 تاوەكو 3500 تۆن زیادی كردبێ.
رابەر گوتی: "هەرچەندە ئێســتا نرخی چیمەنتۆ 
بەرز نەبووەتەوە، بەڵام لەگەڵ دەستپێكردنی وەرزی 
بیناســازی لــە هەرێمــی كوردســتان و زیادبوونــی 
خواســت، ئەگــەری بەرزبوونــەوەی نرخی چیمەنتۆ 

هەیە".
بــەڵام جەنگــی قــادر، بەڕێوەبــەری پاراســتنی 
بەرهەمــی ناوخــۆ بە وەكالــەت لــە بەڕێوەبەرایەتی 
گشتیی گەشەپێدانی پیشەسازی دەڵێت: "بەڵێنمان 
لە خاوەن كارگەكانی چیمەنتۆ وەرگرتووە پابەند بن 
بە نرخ و كواڵیتی. لەكاتی زیادبوونی خواستدا، نرخ 

بەرز نەكەنەوە".

هەرێمی كوردستان رۆژانە 25 هەزار تۆن 
چیمەنتۆ بە عێراق دەفرۆشێ 

لەدوای نەمانی قەیرانی داراییەوە، فرۆشی كارگەكانی چیمەنتۆ 55 % زیادی كردووە 

هاوردەكردنی ئاژەڵمان كەم كردووەتەوە، 
بۆیە نرخی گۆشت بەرزبووەتەوە

بەرپرسی كوشتارگەی هەولێر:

گۆشتی سووری بەستووش هاوردەكراوە.
لە هەرێمی كوردســتان زیاتر لە 4،596،944 
سەر ئاژەڵ هەن كە 4،336،825یان مەڕ و بزنن 

و 26،119یان رەشەوڵاخن.
رەمەزان محەممەد، بەڕێوەبەری سامانی ئاژەڵ 
لــە وەزارەتی كشــتوكالأ و ســەرچاوەكانی ئاو، 
دەڵێت :"ســاڵانە ژمارەیەك ئــاژەڵ زیاد دەكات، 
بەڵام لە ئاستی ئەو خواستە زۆرە نییە كە لەسەر 
گۆشتی ســوور هەیە، بۆیە نزیكەی 50 %ی ئەو 
ئاژەڵانــەی لــە كوشــتارگەكان ســەردەبڕدرێن، 

ئاژەڵی هاوردەن".
هەرچەندە لەچەند ســاڵی رابــردوودا بەهۆی 
قەیرانــی داراییــەوە، هەندێــك كــەس رووی لە 
چەنــد  و  كردووەتــەوە  ئــاژەڵ  بەخێوكردنــی 
پڕۆژەیەكــی دابەســتنی ئــاژەڵ دامــەزراون و 
بەرهەمی ناوخۆ كەمێك زیاد بووە، بەڵام ئێستا 
جۆرێك لە پاشەكشێ لەو پرۆژانە بەدی دەكرێ.

رەمــەزان محەممــەد دەڵێت: "لەبــەر ئەوەی 
خاوەنی ئەو پرۆژانە نەیانتوانی لەنرخدا كێبڕكێی 
نرخــی ئاژەڵــی هــاوردە بكەن، بۆیــە زۆربەیان 
وازیــان لە پرۆژەكانیان هێنا، ئێســتا لە جیاتی 
بەخێوكردنــی ئاژەڵ، بوونەتە بــازرگان و ئاژەڵ 

هاوردە دەكەن". 
بەپێــی داتــاكان، لەســەر ئاســتی هەرێمی 
كوردســتان، ســاڵانە زۆرتریــن ژمــارەی ئاژەڵ 
لــە پارێزگای ســلێمانی ســەربڕدراوە و زۆرترین 
گۆشتیش لەوێ خوراوە. بۆ نموونە ساڵی رابردوو 
512 هەزار و 708 ئاژەڵی بچووك و 67 هەزار و 
218 ئاژەڵی گەورە لەو پارێزگایە سەربڕدراون و 
نزیكەی 27 هەزار و 625 تۆن گۆشتی سووریش 

لەو پارێزگایە خوراوە.
شەوكەت عەزیز، بەڕێوەبەری سامانی ئاژەڵ لە 
پارێزگای سلێمانی دەڵێت: "خواستی زۆر لەسەر 
گۆشــتی ســوور لە پارێزگای سلێمانی بەشێكی 
كولتــوورە و بەشێكیشــی پەیوەنــدی بە زۆریی 
ژمارەی دانیشــتووانەكەی هەیە. بەپێی پێوەری 
وەزارەتی كشــتوكاڵ، ساڵانە پارێزگای سلێمانی 

پێویســتی بە 30 هەزار تۆن گۆشــتی ســوورە، 
بەڵام ساڵی رابردوو كەمتر لەو بڕە خوراوە".

بەپێــی داتاكان زۆرترین ژمــارەی ئاژەڵ هەر 
لە پارێزگای سلێمانییە كە ملیۆنێك و 50 هەزار 
ســەر مەڕ و 470 هەزار ســەر بزن و 151 هەزار 
ســەر رەشەوڵاخن، بەڵام لەگەڵ ئەوەشدا هێشتا 
بۆ 46 %ی پێویســتییەكانی لە گۆشت پشت بە 

ئاژەڵی هاوردە دەبەستێ.
شــەكەوت عەزیز دەڵێت: "لە گۆشتی ئاژەڵی 
بچووك سلێمانی تاڕادەیەكی زۆر باش توانیویەتی 
پشــت بە بەرهەمــی ناوخۆ ببەســتێ، بەڵام لە 
گۆشتی ئاژەڵی گەورە پێویستمان بە هاوردەیە".

بۆچی گۆشت گران بووە؟

لەگەڵ هاتنی مانگی رەمەزان نرخی گۆشتیش 
كەمێــك بەرز بووەتەوە، لە كاتێكدا لەو مانگەدا 

سەربڕینی ئاژەڵ زیاد دەكات.
بەڕێوەبــەری  ســلێمان،  هەمــزە  هەڵمــەت 
كوشتارگەی هاوچەرخی هەولێر، دەڵێت :"هەموو 
ساڵێك لە سەرەتای مانگی رەمەزان و هەفتەیەك 
بەر لە جەژن، خواســت لەســەر گۆشــتی سوور 
زیــاد دەبــێ، بۆیە ئاژەڵــی زیاتر ســەردەبڕین. 
بەشێوەیەكی گشــتی لە حاڵەتی ئاسایی رۆژانە 
نزیكەی 700 سەر مەڕ و بزن و 80 تاوەكو 100 

رەشەولاخ سەردەبڕین".
ســەبارەت بــە هــۆكاری زیادبوونــی نرخــی 
گۆشتیش، هەڵمەت گوتی: "نزیكەی 250 تاوەكو 
500 دینار نرخی گۆشتی سوور بەراورد بە پێشتر 
زیــاد بووە، بەڵام ئەوە پەیوەندی بە رەمەزانەوە 
نییــە، بەڵكو بەهــۆی كەمكردنــەوەی مۆڵەتی 
هاوردەكردنی رەشەوڵاخە. ساڵی رابردوو مانگانە 
رێگەمان بە هاوردنی نزیكەی 7000 رەشــەوڵاخ 
دەدا، ئەمســاڵ بۆ پاراستنی بەرهەمی ناوخۆ بۆ 
نزیكەی 3000 رەشەوڵاخ كەممان كردووەتەوە".

لە ســاڵانی )2013 بــۆ 2018( ئابووریی نەوتی 
هەرێمی كوردستان رووبەڕووی سێ سەكتە بووەتەوە: 
یەكەم، دابەزینی نرخی نەوت. دووەم: بەهەدەرچوونی 
داهــات لە بۆڕیی نەوتی كەركووك- جەیهان، بەهۆی 
داخستنی كاتی و شەڕی داعش و بارودۆخی سیاسی 
لەدوای )16ی ئۆكتۆبەری 2017(. ســێیەم: گرفتی 
مەترســیدار رووبــەڕووی یەدەگــی نەوتــی هەرێمی 
كوردســتان لەلایەك و كۆمپانیــاكان لەلایەكی دیكە 

بووەتەوە.
بۆ ئەوەی تێبگەین دۆخی وزەی هەرێمی كوردستان 
لەكوێــی بــازاڕی ئابووریی جیهاندایە، پێویســتە لە 
یەدەگی راســتەقینەی نەوت و غازەكەی دڵنیا بین. 
بــۆ ئەمەش دەبێت لەڕێگەی كێڵگــە نەوتییەكانەوە 
لــە توانا هایدرۆكاربۆنییەكان ئــاگادار بین. هەروەها 
بزانین نەوت لە كوێوە هەرێمی كوردســتانی تووشی 

كورتهێنانی گەورە كردووە لە بودجەدا.

یەك: یەدەگ و سەرچاوەی نەوت و غازی 
هەرێمی كوردستان.

هەموو جارێــك تێكەڵییەك لــە زانینی یەدەگی 
راســتەقینەی نــەوت و غازی كوردســتان دروســت 
دەبێ. هۆكارەكەشی لێكجیانەكردنەوەی )سەرچاوە- 
بــووە.   )Reserve  – )یــەدەگ  و   )Resource
مەبەســت لە "سەرچاوە"ی نەوت و غاز یان خەڵووز 
بریتییە لە هەموو ئەو ماددە سەرەتایی و كانزاییانەی 
كە دۆزراونەتــەوە و نەدۆزراونەتەوە، بەڵام "یەدەگ" 
ســەرچاوەی زانراوی وزەیــە دوای ئەوەی بە فلتەری 
رێكارە ئەندازەیی و جیۆلۆجییەكاندا تێپەڕیوە. چوار 
فاكتــەر هەن بۆ گۆڕینی "ســەرچاوە" بۆ "یەدەگ"، 
ئەوانیــش لایەنــی تەكنیكی، جیۆلۆجــی، ئەمنی و 

هەڵگەڕانەوەی نرخن. 
 لایەنــی تەكنیكــی: بۆ نموونە، عێــراق وڵاتێكە 
لەڕووی نەوتەوە دەوڵەمەندە، بەڵام هەمیشە لەڕووی 
تەكنیكییەوە پشت بە كۆمپانیا بیانییەكان دەبەستێ، 

بۆیە زۆرجار ملكەچیان دەبێت. 
لایەنی جیۆلۆجــی: بۆ نموونە هەندێكجار نەوتی 
خــاوی قــورس )Heavy Crude Oil( چڕییەكــەی 
بەپێــی ســتانداردی )API( نییە كە ئینســتتیوتی 
پیترۆلیۆمــی ئەمریكی بە )20( پلە دایناوە )نابێت 
كەمتر بێت( بەڵام رەنگە ئەم كێڵگەیە تووشی داخوران 
بێت، یاخود ئاوی تێكەڵ بێت، یان وشــك بێت، بۆ 
 Kewa Chirmilaنموونە: كێڵگــەی كێوە چرمەلــە
لە هەرێمی كوردســتان وشك بووە، بەپێی ڕووماڵی 
ســاڵانەی نــەوت و غــاز لە ئینســتتیوتی مێدیترانە 

بۆ توێژینــەوەی هەرێمایەتــی- MIRS دەركەوتووە 
 Oil Search Ltd لــە )بلۆكــی تــازە( كۆمپانیــای
نەیانتوانیــوە نــەوت بەدەســتبهێنێ و 393 ملیۆن 
دۆلاریشــی زەرەر كردووە. لە )كێڵگەی بەردەڕەش( 
بەهەمان شێوە یەدەگەكە زۆر كەمبووەوە. كێڵگەی 
نەوتی تەقتەق نزیك بووەتەوە لە هەرەســهێنان، لە 
ســاڵی 2011دا 683 ملیۆن بەرمیل نەوتی هەبووە، 
بەڵام ساڵی 2015 دابەزیوە بۆ 356 ملیۆن بەرمیل. 
هەروەها لە سەرەتای ساڵی رابردوو رۆژانە 14 هەزار 
بەرمیل نەوتی بەرهەمهێناوە، لەكاتێكدا پێشتر رۆژانە 

140 هەزار بەرهەمی هەبووە.
فاكتــەری ئەمنــی: رۆڵــی گرنــگ دەگێــڕێ لــە 
دیاریكردنــی یەدەگــی نــەوت و غــازدا، بــۆ نموونە 
"بەندەر"ـــەكانی جیهان هەمیشــە جێگەی مشتومڕ 
نێودەوڵەتییەكانــن،  و  هەرێمایەتــی  ناكۆكییــە  و 
كۆنترۆڵكردنیان هۆكاری جەنگەكان بووە. بەندەری 
عەقەبــە لــە ئــوردن وەك تاكــە دەروازەی ئــاوی. 
بەنــدەری سیفاســتوبول لــە دوورگــەی كریمیا كە 
رووسیا هەیمەنەی هەیە بەسەریدا. بەندەری حەیفا لە 
ئیسرائیل. تەرتووس لە سووریا. جەیهان لە توركیا.

 لە هەرێمی كوردســتان دوو كێڵگەی سەرەكیی 
نەوت و غاز بەردەوام لە ژێر مەترســیدان، ئەوانیش 
كۆرومــۆر و خورمەڵــەن كــە دەكەونــە ناوچــەی 
تەماســی نێوان حكومەتــی هەرێمی كوردســتان و 
حكومەتی عێراق. بۆیە هەمیشــە ترسی ئەوە هەیە 
لە ناكاو یەدەگێكی زۆر لەدەست دەربچێت، هەروەها 
لایەنێكی دیكەی مەترسی ئەمنی بریتییە لە ترانزێتی 
بۆڕییەكان كە بەخاكی توركیادا تێپەڕ دەبێت )ئەمە 
دەچێتە خانەی جیۆپۆڵەتیكی وزەوە كە ئاكامەكەی 
لــەدوو ئەگەر تێپەڕ ناكا: یان هاریكاری هەرێمایەتی 
یاخود ناكۆكی(، جاری وا هەیە لەناوخۆدا بۆڕیییەكان 

تووشی مەترسی جۆراوجۆر دەبن.
هەڵگەڕانــەوەی نــرخ: بۆ نموونــە كۆمپانیایەك 
لــە قۆناغی یەكەمدا لە چوارچێوەیەكــی بەرفراواندا 
دەســت دەكات بە: گەڕان و پشــكنین و پاشان كە 
دەگاتە )دەرهێنــان( نرخی نەوت دادەبەزێت، ئیدی 
كێڵگەكــە جێدەهێڵــێ. گرێبەســتەكانی حكومەتی 
هەرێمی كوردســتان لەسەر شــێوازی )بەشداری لە 
بەهەمهێنان(ە كە بەرپرسیارێتی یاسایی و دارایی و 

ژینگەیی دەكەوێتە سەر هەرێمی كوردستان. 

دووەم: یەدەگی راستەقینەی هەرێمی كوردستان

لەبەر رۆشنایی خاڵەكانی سەرەوە، دەردەكەوێت 
گومان و مەترسی لەسەر یەدەگی راستەقینەی نەوت 
و غــازی هەرێمی كوردســتان هەیە. جگــە لەوەش 
ســێ سەرچاوەی ســەرەكی و فەرمی هەن كە داتای 
جیاواز لەســەر یەدەگی هەرێمی كوردستان دەدەن، 
ئەوانیش وەزارەتی سامانە سروشتییەكان، ئاژانسی 
رووپێــوی  دەزگای  و   )IEA( وزە  نێودەوڵەتیــی 
جیۆلۆجی ئەمریكی )USGS( كە یەدەگی نەوت بە 

)41( ملیار بەرمیل و غازیش بە )54( تریلیۆن پێ 
سێجا مەزەندە دەكەن. 

ســامانە  وەزارەتــی   )2006( ســاڵی  كاتێــك 
سروشتییەكان دامەزرا. ئەوكات راگەیەنرا كە یەدەگی 
نەوتی هەرێمی كوردستان 45 ملیار بەرمیلە، ساڵی 
2011 ئەو یەدەگە بە 70 ملیار بەرمیل مەزەندە كرا.
لە كۆنفڕانسی یەكەمی وزەی عێراقیش لە شاری 
ســلێمانی كە ئینستتیوتی مێدیترانە رێكیخستبو لە 
)11ی ئۆكتۆبــەری 2017( دكتــۆر بێوار خنســی، 
راوێژكاری پێشــووی ئەنجوومەنی ئاسایشــی هەرێم 
یەدەگــی نەوتەكەی بە )60( ملیار بەرمیل مەزەندە 

كرد. 
هەروەهــا كــۆی یەدەگی غازی سروشــتی كە لە 
57 بلۆكدایە، بە )200( تریلیۆن پێ سێجا مەزەندە 
كراوە كە دەكاتە 3%ی قەبارەی غازی هەموو جیهان. 

بــەڵام ئەم بــڕە ئەگەر لەســەر ئاســتی گەورەترین 
كێڵگــەكان وەریبگریــن، كێڵگەی كۆرمــۆر )%70(

ی بۆ پێداویســتی بەرهەمهێنانــی كارەبا لەناوخۆدا 
بەكاردەهێنرێت، تێبینی ئــەوە بكەین كە وەزارەتی 
كارەبا و سامانە سروشتیەكان لە یەك بەروار و ساڵدا 
دامەزراون، لە هەرێمی كوردستان ڕێژەی بەكاربردنی 
كارەبا ناسروشتی زیادی كردووە، خاوەنی گەورەترین 
پێشــانگە بۆ فرۆشــتنی موەلیدە و وزەی كارەبایی 
ئــەردەوان موحســین مەموونــدی بــە )رووداو(ی 
گوتووە: "ســاڵانە 500 هەزار موەلیدە دێتە هەرێمی 
كوردســتانەوە". راوێــژكاری وەزارەتــی كارەبــاش 

)حەمەئەمین هەورامی( دەڵێت هەرێمی كوردســتان 
رۆژانــە 11 ملیۆن لیتر ســووتەمەنی پێویســتە بۆ 
وێســتگەكانی كارەبا كــە ئەمە تێچووەكــەی زۆرە، 
دەشــڵێت هەوڵ دراوە غازی سروشــتی بەكار ببەین 
و بتوانرێــت رۆژانــە 2600 مێــگاوات كارەبا بە 420 
ملیۆن پێ ســێجا غاز بەرهەم بهێنیــن، ئەمەش بۆ 
هەرێمێك ژمارەی دانیشــتووانی كەم بێت و ژمارەی 
كارخانە گەورەكانی سفر بێت، بێگومان پێویستی بە 

پێداچوونەوەیە.

 سێیەم: كورتهێنانی دارایی هەرێمی كوردستان 

راپۆرتــی  ئامادەكردنــی  لــە  ڕۆبێــرت  جــۆن 
)پێشهاتەكانی غاز و نەوتی كوردستانی عێراق(دا بۆ 
ئەنجوومەنی ئەتڵەنتیك دەڵێت "د.ئاشتی هەورامی، 

وەزیری سامانە سروشتییەكان لە )20ی نۆڤەمبەری 
2015( لــە لوتكەی ئابــووری و وزەی ئەنجوومەنی 
ئەتڵەنتیكدا لە ئیستانبوڵ گوتوویەتی ئێمە تووشی 
كورتهێنانێكی گەورەی دارایــی بووینەتەوە، بەهۆی 
ئــەوەی پێشــبینییەكانمان هەڵە بــوون، لە نیوەی 
یەكەمــی 2015 دا ئێمە بەنیازی حەوت ملیار دۆلار 
بووین كەچی تەنیا دوو ملیار دۆلارمان بەدەستهێناوە، 
بۆیــە ناتوانیــن مانگانــە )1.4( ملیــۆن دۆلار بــۆ 
خزمەتگوزارییە گشــتیەكان دابین بكەین". هەروەها 
قوبــاد تاڵەبانی لە 14ی نیســانی 2016دا دەڵێت: 
"ئێمە مانگانە 400 ملیۆن دۆلار كورتهێنانمان هەیە 

لە سێكتەری نەوتدا".
وەزارەتــی ســامانە سروشــتییەكان لــە پێگەی 
بــاوی  دا  لــە ســاڵی )2007(  فەرمیــی خــۆی 
كردووەتــەوە كــە "پلانی حكومەت وایــە لە كۆتایی 
)2015( دا رۆژانە یەك ملیۆن بەرمیل نەوت هەناردە 
بكات، لە ســاڵی )2019( شــدا هەنــاردەی نەوتی 
هەرێــم بگەیەننــە دوو ملیۆن بەرمیل نــەوت. ئەمە 
لەكاتێكدایە لە نیوەی یەكەمــی )2018(دا هەرێمی 
كوردســتان رۆژانە 326 هەزار و 774 بەرمیل نەوتی 
هەناردە كــردووە، لەم كاتەدا یەك بەرمیل نەوت بە 
78 دۆلار بــووە، هەرێمی كوردســتان بە )8( دۆلار 
كەمتر فرۆشتوویەتی، كۆی مانگەكە داهاتەكەی 709 
ملیــۆن و 100 هــەزار دۆلار بــووە. ئەمەش نزیكەی 
مووچــەی تەواوەتی فەرمانبەرانی هەرێمی پێ دابین 
دەكرێــت، بەڵام چونكە سیاســەتی ئابووریی نەوتی 
هەرێم لەسەرەتاوە شكستی هێناوە و پێشبینییەكانی 
هەڵە بووە، بۆیە بەشێكی ئەو داهاتەی بەدەستدێت 

بۆ پڕكردنەوەی كورتهێنانی پێشتر دەچێت.

چوارەم: تیۆریزەكردنی وزە لە هەرێمی كوردستان

 نــەوت و غــاز بابەتێكــە، زیاتــر دەچێتــە نــاو 
چوارچێــوەی زانســتێكی نوێــوە لــە پەیوەندییــە 
)پەیوەندییــە  پێیدەگوتــرێ  نێودەوڵەتییــەكان 
ئابوورییــە نێودەوڵەتییــەكان(. ئەگــەر پەیوەندییە 
نێودەوڵەتییــەكان ئاماژە بێت بــۆ تاتوێكردنی جۆر 
و رێبــازی پەیوەندییەكان لەنێــوان "فاعل-ئەكتەر"ە 
نێودەوڵەتییەكانــدا، ئــەوە پەیوەندییــە ئابوورییــە 
نێودەوڵەتییــەكان بریتییــە لــە پەیوەنــدی نێــوان 
حكومەتەكان لەگــەڵ بازاڕی جیهانی. پرســیارەكە 
ئەوەیە: ئایا پەیوەندی دروستكەرانی بڕیار لە هەرێمی 
كوردســتان یاخود سێكتەری نەوت و غازی هەرێمی 

كوردستان لەگەڵ بازاڕی جیهانیدا چییە و چۆنە؟
تــا هەنوكە یەكێــك لە بەهێزتریــن تیۆرییەكان 
لە پەیوەندییە نێودەوڵەتییەكاندا )ریالیستەكانن(، 
ئەمانــە لایانوایــە سروشــتی بەشــەریەت بــەد و 
خراپــە، بەهێزتریــن ئەكتەرێك كە لە سیســتەمی 
نێودەوڵەتیــدا رۆڵ بگێڕێــت دەوڵەتــە، پەیوەندییە 
ئابوورییەكانیــش لەنێــوان دەوڵەت یــان یەكەكاندا 
لەســەر بنەمای هاریكاری نییــە، بەڵكو بریتییە لە 
"كێبڕكێ" لە پێناو بەدەستهێنانی هێزی زیاتر، بۆیە 
دەبێــت پەیوەندییەكی راســتەوخۆ لەنێــوان هێزی 
سیاســی و ســامانی ئابووریدا هەبێــت، یەكێك لە 
پێشەنگەكانی ئەم قوتابخانەیە "فریدریچ لیست"ە كە 
 The National( ســاڵی 1841 لە ئەڵمانیا كتێبی
System of Political Economy( ی نووســی، 
بــاس لــە سیســتەمێكی نیشــتیمانی دەكات لــە 
ئابووریی سیاســیدا، لەبارەی ئەوەی چۆن نەتەوە- 
نیشتیمانێك دەتوانێت ئاستی سامان و هێزی خۆی 
بەرز بكاتەوە؟ بانگەشەی ئابوورییەكی كۆزمۆپۆلیتی 
دەكات )كۆزمۆپۆلەتیــك ئایدیۆلۆژیایەكــە هەمــوو 

مرۆڤایەتــی بەڕابردوو و ئایندەیەوە، بە هەر نەتەوە 
و ناســنامەیەكی جیــاوازەوە ئینتیمایــان بــۆ یەك 
كۆمەڵگــە و یەك بازنە هەبێــت، بەمانایەكی دیكە 
هەمــوو ئەخلاقیاتێــك لەیــەك ســەرچاوەوە بێت، 
بە كورتییەكەی ســەرمایەداری بەهای هاوبەشــە و 
ئابــووری دەبێت لەناوخۆدا گرێ نەدرێ بە باجەوە، 
قازانجی ئابووری بۆ هەموو كۆمەڵگەی بەشەرییە(. 
لەسەر ئەمە ئەڵمانیا بەندی كرد و ناچاریان كرد واز 

لە ناسنامەكەی بهێنێت.
لێــرەدا هەرێمی كوردســتان، پێگەیەك نییە بۆ 
پیشەســازی و هەموو كەرەســتە ســەرەتاییەكانی 
كرێیەكــی  هەمــوو  دەكات،  هــاوردە  لــەدەرەوە 
وەبەرهێنــان خۆی دەیدات، نەیتوانیوە ســێكتەری 
وزە و پیشەســازی نــەوت و غــاز لــە چوارچێوەی 

سیستەمێكی نیشتیمانیدا بەرجەستە بكات.

ئەنجام:

یەدەگــی نەوتــی هەرێمــی كوردســتان لــە 45 
ملیــار بەرمیل تێپــەڕ ناكات، ئەو بــڕەش لەبەردەم 
مەترسیدایە، دەكرێت بگوترێت "ئابووری" لە هەرێمی 
كوردستاندا نییە، چونكە سیستەمێكی دارایی نییە، 
دەستگایەكی نیشتیمانی ســێكتەری نەوت و غازی 
سروشتی ئاڕاستە ناكات. لەم بابەتەدا ئەوەی گرنگە 
هەناردەكردنی ئەو یەدەگەیە، ئەوەش بێ شك ئەمڕۆ 
یان ســبەی لە ڕێگەی رۆژهەڵاتی دەریای سپییەوە 
دەبێت )كە پێویستە كورد چاوی لەم وەرچەرخانە 

جیۆپۆڵەتیكییە بێت لە بواری وزەدا(.

*سەرۆكی ئینستتیوتی مێدیترانە بۆ توێژینەوەی 
هەرێمایەتــی )MIRS( خوێنــدكاری دكتــۆرا لــە 

پەیوەندییە ئابوورییە نێودەوڵەتییەكان.

بەهرۆز جەعفەر*

رووداو - هەولێر

حكومەتی رووســیا دەیــەوێ پێگەی خۆی لە 
كەرتــی نەوتی باشــووری عێراقــدا بەهێز بكات، 
بۆیــەش داوای لە كۆمپانیایەكی رووســی كردووە 
خێراتــر كار لەســەر كێڵگەیەكــی زەبەلاحی ئەو 
ناوچەیە بكات، ئەو هەنگاوەش دوای ئەوە دێ كە 
عێراق بە نیازە ئاستی بەرهەمهێنانی بەشێوەیەكی 
بەرچاو بەرزبكاتەوە، بۆ ئەو مەبەستەش پەنای بۆ 

كۆمپانیا ئەمریكی و چینییەكان بردووە.
ســەرچاوەیەكی ئاگاداری عێراقی بە ماڵپەڕی 
)ئۆیڵ پرایس(ی راگەیاند: "كریملین گوشــارێكی 
زۆری لەســەر كۆمپانیــا رووســییەكان دانــاوە، 
بــۆ ئــەوەی گرنگــی بــە نەوتــی عێراق بــدەن، 
هۆكارەكەشــی بۆ ئەوە دەگەڕێتەوە كە هەســت 
دەكەن كۆمپانیا ئەمریكییەكان شوێنی خۆیان لە 

هەموو عێراق بەهێزتر كردووە".
ســەرچاوەكە ئاماژەی بۆ ئــەوەش كردووە كە 
حكومەتــی عێــراق بە نیازە هەتا 2020 ئاســتی 
بەرهەمهێنانــی رۆژانــەی نــەوت بــۆ 6.2 ملیۆن 
بەرمیل بەرز بكاتــەوە و هەتا 2023 بیگەیەنێتە 

نزیكەی نۆ ملیۆن بەرمیل لە رۆژێكدا. 
حاڵــی حازر كۆمپانیای رۆســنێفتی رووســی 
لــە كەرتی غــازی سروشــتی و نەوتــی هەرێمی 
كوردســتاندا چالاكە، لە ســاڵی 2017ەوە لەگەڵ 
حكومەتــی هەرێمی كوردســتان رێككەوتووە بۆ 
ئەوەی ژێرخانی نەوت و غازی هەرێمی كوردستان 
پەرەپێبــدەن. بەڵام دیارە رووســەكان چاویان لە 
ناوچە نەوتییەكانی دیكەی عێراقیشە، بۆ ئەوەش 
رێنمایــی بــە كۆمپانیــای لوكئۆیــڵ داوە كــە لە 
كێڵگەی زەبەلاحی قورنەی رۆژئاوا 2 كار دەكات و 

75%ی پشكەكانی ئەو پڕۆژەیەی لایە. 
بەمدواییە میخایل بۆگدانۆڤ، نێردەی تایبەتی 

ســەرۆكی رووســیا لــە رۆژهەڵاتــی نێوەڕاســت 
عەبدولمەهــدی،  عــادل  لەگــەڵ  ئەفریقــا،  و 
ســەرۆكوەزیرانی عێراق و نوێنەرانی باڵای رەوتی 

سەدر كۆبووەتەوە.
بەرپرســە عێراقییەكــە لــەو بــارەوە گوتــی 
"سیاسەتی موقتەدا سەدر ئەوەیە هەموو لایەنەكان 
بەگژ یەكدا بدات، بۆیەش بەمدواییە لەگەڵ ئێران 
رێككەوتووە تاوەكو بەهاوبەشــی پەرە بە كێڵگە 
هاوبەشــەكان بدەن، رێگەی بە ئیكســن مۆبیلی 
ئەمریكیش داوە لە پڕۆژەی یەكگرتووی باشــوور 

كار بكات، لەو لاشــەوە هانی رووســەكان دەدات 
ئامادەگییەكی زیاتریان لە كێڵگەكاندا هەبێ، بەو 
شێوەیەش باشترین كار لە هەركامیان دەردەكێشێ 
و بەڵێنەكانی كاتی هەڵبژاردنیش دەباتەسەر كە 
دەیگوت رێگەنادات عێراق وابەســتەی یەك وڵات 

ببێ".
پــڕۆژەی یەكگرتــووی باشــوور پڕۆژەیەكــی 
ژێرخانییــە كە ئامانــج لێی گواســتنەوەی ئاوی 
ســوێری دەریایــە بۆ چــوار كێڵگــەی رومەیلە، 
مەجنوون، زوبەیر و قورنەی رۆژئاوا، بەم هۆیەش 

ئاستی بەرهەمهێنانی كێڵگەكان بەرزدەبێتەوە.
بەگوێرەی راپۆرتەكــە هەر لەو چوارچێوەیەدا 
ئاســتی  نیــازە  بــە  رایگەیانــدووە  لوكئۆیــڵ 
بەرهەمهێنانــی كێڵگەی قورنــەی رۆژئاوا 2 هەتا 
2020 بگەیەنێتە 480 هەزار بەرمیل لە رۆژێكدا و 
لــە 2025 بۆ 800 هەزار بەرمیل بەرزی بكاتەوە. 
ئاســتی ئێســتای بەرهەمهێنانــی ئــەو كێڵگەیە 
نزیكــەی 400 هەزار بەرمیلە، كــە دەكاتە 9%ی 

بەرهەمی رۆژانەی عێراق. 
حكومەتــی بەغــدا و كۆمپانیــا رووســییەكە 

بــێ كێشــەش نین. كۆمپانیــای لوكئۆیڵ بۆ هەر 
بەرمیلێــك 1.15 دۆلار هەقدەســت وەردەگــرێ، 
ئــەوەش ناكۆكی لە نێــوان حكومەت و كۆمپانیا 
رووسییەكەدا دروستكردووە، لەبەر ئەوەی لەچاو 
كۆمپانیاكانی دیكە كەمترین هەقدەستی پێدەدرێ. 
وەك ســەرچاوەكە ئاماژەی بۆ دەكات ســاڵی 
رابــردوو حكومەتــی عێــراق بــۆی دەركەوتبــوو 
كۆمپانیا رووســییەكە لە دوو مانگی پێشتردا لە 
توانــای دابووە رۆژانە 650 هــەزار بەرمیل نەوت 
بەرهەم بهێنێ، بەڵام بەهۆی كەمی هەقدەستەوە 

ئــەو كارەی نەكردووە، بــەڵام "لەبەر ئەوەی هیچ 
كۆمپانیایەكــی نێودەوڵەتی نەبوو ئامادە بێ بەو 
نرخە كەمە كار بكات، بۆیە وەزارەتی نەوت رازی 
بــوو مــاوەی رێككەتنەكە بۆ 25 هەتا 30 ســاڵ 
درێژ بكاتەوە، پشــكی كۆمپانیاكەش لە 75%ەوە 

بۆ 80% بەرز بكاتەوە".
لۆكئۆێــل رەزامەنــدی  ئــەوەدا،  لەبەرامبــەر 
دەربڕیــوە لە كورتخایەندا 1.4 ملیــار دۆلار و لە 
درێژخایەنــدا 3.6 ملیار دۆلاری دیكە وەبەرهێنان 
بــكات. بــەو پێیەش كۆمپانیا رووســییەكە هەتا 
كۆتایی ساڵی داهاتوو بەرهەمهێنان بۆ 700 هەزار 
بەرزبكاتــەوە و بۆ بەرزكردنــەوەی بەرهەمهێنان 
بۆ 800 هەزاریش پێویســت نــاكات هەتا 2025 
چــاوەڕێ بكەن، چونكە لــە 2012دا دەتوانن بەو 

ئاستە لە بەرهەمهێنان بگەن.

رووسیا چاوی بڕیوەتە نەوتی عێراق
عێراق بە نیازە تا ساڵی 2020 بەرهەمهێنانی رۆژانەی نەوت بۆ 6.2 ملیۆن بەرمیل بەرز بكاتەوە

ئامۆزایەكی مامەش

كریملین 
گوشارێكی زۆری 
لەسەر كۆمپانیا 
رووسییەكان داناوە 
بۆئەوەی گرنگی بە 
نەوتی عێراق بدەن

كۆمپانیای لۆك ئۆیڵی رووسی بەڵێنی داوە ئاستی بەرهەمهێنان لە كێڵگەی قوڕنە 2 بەرز بكاتەوە

یەدەگی نەوت و غازی كوردستان 
لە سۆنگەی بازاڕی ئابووریی جیهانییەوە

  لە هەرێمی كوردستان دوو 
كێڵگەی سەرەكیی نەوت و غاز 
بەردەوام لە ژێر مەترسیدان

  گومان و مەترسی لەسەر یەدەگی 
راستەقینەی نەوت و غازی هەرێمی 
كوردستان هەیە

 یەدەگی 
نەوتی هەرێمی 
كوردستان لە 
45 ملیار بەرمیل 
تێپەڕ ناكات، ئەو 
بڕەش لەبەردەم 
مەترسیدایە

هونەری

داو(
روو

ۆ: 
فۆت

( 

 هونەرمەند ئەردەوان كامكار بۆ )رووداو(: 

رۆڵی دایكم لە هی باوكم
كەمتر نەبووە لەوەی ببینە موزیسیەن

رووداو: ســاڵی 1991 لە یەكێك لە كارەكانتدا 
بە ناوی "بر تارك سپیدە" كە ئاوازدانەرەكەی برای 
گەورەت كاك هۆشەنگی كامكار بوو، بۆ یەكەمجار 
ئامێــری ســەنتوور لەگەڵ كارێكی ئۆركێســترایی 
دەركــەوت. ئەو ئەزموونە ســەخت نەبوو؟ چونكە 

ئامێری سەنتوور زۆر سنووردارە؟ 
ئــەردەوان كامكار: نا كارەكە ســەخت نەبوو، 
چونكە هەر ئامێرێك تایبەتمەندی خۆی هەیە، بۆ 
نموونە وەرە بۆ ئامێــری كۆنتەرەباس نۆتەی ورد 
بنووسە، یان مەودای ئاڵۆزی بۆ دابنێ، ئەوە چیدی 
كۆنترەبــاس نییە. بۆیە ژەنیــار دەبێ بەپێی ئەو 
سنوورانەی كە ئامێرەكە هەیەتی.. چونكە هەموو 
ئامێرێك بەشــێوازی خــۆی ســنووردارە، لەكاتی 
ئەنجامدانی كارەكەی لەگەڵ ئۆركێســترا بیر لەوە 
بكاتەوە ئاخۆ دەتوانێ لەو شوێنەدا ئەو میلۆدییە 
بەشــێوازێكی كرۆماتیك لێبدات، بەڵام هەندێكجار 
لــە ناوەڕاســتی كارەكــەدا دەكرێ گۆڕانــكاری لە 
ئامێرەكەدا بكەیت، بۆ نموونە كاتێك كە 20 میزان 
بێدەنگیت هەیە و دەتوانی گۆڕانكاری لە ئامێرەكە 

بكەیت. واتە ئەمە دەبێ بەرنامەی بۆ دابڕێژی. 
رووداو: ســەنتوور لــە وڵاتانی باڵكان هەیە، لە 
چین هەیە، لە هیندوستان هەیە، ئەو سەنتوورەی 
ئێســتا لە ئێــران هەیە دەتوانــێ ئامێرێك بێ كە 
ســتانداردێكی جیهانی هەبێ، واتە ببێتە ئامێرێك 

كە هەرجۆرە مۆسیقایەكی لەسەر لێبدەی؟
ئــەردەوان كامكار: بەڵێ دەكــرێ، چونكە ئەو 
ئامێری ســەنتوورانەی كە دروســتی دەكەین و من 
هاریكاربــووم لە دروســتكردنیان، دەكرێ زۆر كار 
بكرێ. دەكرێ هەر جۆرە مۆسیقایەكی پێ لێبدرێ، 
بــەڵام وەهاش نییە كە بۆ نموونــە تۆ پارچەیەك 
دەژەنیــت، بۆ نموونە بڕگەیەكی كرۆماتیكت هەیە 
و بتــەوێ لێیبدەیت، ئەوەیان ناكــرێ، چونكە بۆ 
ئەوەیان دەبێ وەك پیانۆ هەموو نۆتەكانت هەبێ، 
بەڵام ئەو سەنتوورەی من قسەی لەبارەوە دەكەم، 
لــە ماوەی یەك یــان دوو چركەدا دەتوانێ تۆنەكە 

بگۆڕی و دیسان بە ژەنین بكەیتەوە. 
رووداو: مامۆســتا ئــەردەوان، گەشــبینی بــە 
داهاتــووی ســەنتوور، پێتوایــە ئامێرێكــە بەرەو 

رێبازێكی زۆر بەرز دەڕوات؟ 
ئــەردەوان كامكار: لە وڵاتەكانــی دیكە نازانم، 
بەڵام لە ئێران داهاتوویەكی زۆر روونی هەیە. ئەم 
هەر فرۆشــی ئەو ئامێرە لە دوكانەكان دەزانین كە 
خەڵــك ئەو ئامێرەیان زۆر زۆر پێخۆشــە. لە هیچ 
قۆناغێكی مێژووی ئێران نەبووە ئەو ژمارە زۆرەی 

ئەو ئامێرە دروستبكرێ.
رووداو: بــە بۆچوونــی جەنابــت ســەت هــەزار 

سەنتوورژەن لە ئێران هەن؟
ئــەردەوان كامكار: بە بۆچوونــی من هەیە، بەڵام 
2000 كــەس لــە ئێــران هــەن كــە بە شــێوازێكی 

پرۆفیشناڵ كاری لەسەر دەكەن.
رووداو: یەكێك لەو فیلمانەی كە دەنگدانەوەیەكی 
گــەورەی لە ئێران هەبوو، فیلمی ســەنتووری بوو كە 
ســاڵی 2006 بەرهەمێنرا، دەتوانم بڵێم موزیكەكەی 
كە تۆ داتنابوو زۆر جیاواز بوو، داریوش مێهرجوویی، 
دەرهێنــەری بەناوبانگی ئێرانی، دەرهێنەری فیلمەكە 

بوو، ئەزموونی موزیكی سەنتووری چۆن بوو؟ 
ئەردەوان كامكار: جەنابی مێهرجوویی بۆ موزیكی 
ئەو فیلمە تەلەفۆنی بۆ كردم و گوتی ســیناریۆیەكی 
ئاوهــام هەیە و دەمەوێ كاری لەســەر بكەیت. گوتی 
كاراكتەرەكــە )بەهرامــی رادان( ســەنتوور دەژەنێ، 
پاشــان فڵان و فڵان شتی بەســەر دێ. بیرم كردەوە 
موزیكــی ئــەو فیلمــە زیاتر لەگــەڵ موزیكــی پۆپدا 
دەگونجــێ، واتە ئەو كارانەی كەســەكە لە فیلمەكەدا 
دەیانكات لەگەڵ موزیكی پۆپ دێتەوە، بۆیە هەندێك 
بەدواداچوونم بۆی كرد، دواتر شــتانێكم بۆ سەنتوور 
نووســی كە زیاتــر لەگــەڵ موزیكی پۆپــدا بێتەوە. 
بەهرامــی رادان رۆڵی ژەنیارێك دەبینێ كە لە ماوەی 
چەندین ســاڵدا بەدبەخت دەبێ. پارەی نامێنێ. كار 
دەگاتە ئەو شــوێنەی كە ناچار دەبێ بچێتە هەندێك 
بۆنەی وەك زەماوەند موزیك بژەنێ. لە جۆرە بۆنانەی 
وەك زەماوەنــد ناكــرێ بەشــێوازی ســوننەتی ئامێر 
بژەنــی، بەڵكو دەبێ بەشــێوازێك بژەنی كە خێرایی 
و داینامیكــی زۆری دەوێ. ئیدی وابوو كارەكەم ئاوها 

كرد.
رووداو: فیلمەكــە ئەوەنــدە كاریگــەری هەبوو لە 

ئێران، كە فرۆشی ئامێری سەنتووری زۆر كرد..
ئەردەوان كامكار: بەڵێ. لەو فیلمەدا ئەوە پیشان 
دەدرا كە دەكرێ ســەنتوور و ئامێرە ئێرانییەكان لەو 

شێوازەشدا بژەنرێ.
باشــووری  بــۆ  كــردووە  گەشــتت  زۆر  رووداو: 
كوردســتان. ئامۆژگاریــت بــۆ موزیكــی كــوردی و 

موزیسیەنی كورد لە باشووری كوردستان چییە؟ 
ئەردەوان كامكار: دەبێ لە موزیكی كوردســتان و 
هەر شوێنێكی دیكە پێوەر و مێعیارمان هەبێ. دەبێ 
جــددی بــێ، بە جۆرێك لــەو هونەرمەنــدە دیارانەی 
كــە هەیە، چ كورد و چ لە نەتەوەكانی دیكە، ســوود 
وەربگرین، بۆ ئەوەی رێگاكە پیشــان بدەین و پێیان 

بڵێین ئەمە رێگا راستەكەیە و دەتگەیەنێ بە شوێنی 
مەبەســت. ئەگینا ئەگەر تەواو ئــازاد بێ، بەداخەوە 
وەكو ئێســتای لێدێ. كەســەكە نازانــێ چی دەكات، 
بۆ نموونە دێ موزیكی كوردی و هیندییە ســوورەكان 
تێكەڵ دەكات. دەبێ شوێنێك هەبێ رێنوێنیت بكات 
و بڵێ ئەوە رێگا دروستەكەیە. كە كەوتیتە سەر ئەو 

رێگایە، ئیدی دەتوانی ئەوەی حەزت لێیە بیكەی.
رووداو: كاتێك گوێمان لە سەنتووری بەڕێزت دەبێ، 
ســتایلی ژەنینت، شێوەی ئەداكردنت زۆر جیاوازە لە 
كەســانی پێش خۆت، بۆ نموونە نەســب یان كوكی 
ســەنتووری جەنابت جیاوازە، تەكنیكت داهێنا وەك 
ئەوەی دەســتی چەپ میلۆدییەك لێبدات و دەســتی 
راست میلۆدییەكی دیكە. بە جۆرێك ئێستا ستایلێك 
هەیە پێیدەڵێن ئەردەوانی. ئەم ستایلە چۆن خوڵقا؟

ئــەردەوان كامــكار: موزیكــی ئێــران لــە كۆن و 
ئێســتاش زیاتر فۆكەسی لەســەر تار بووە. یانی تار 
لــە هــەر پەیژەیەكی موزیكدا ژەنرابێ، ســەنتووریش 
ناچــار بووە هەر ئــەو پەیژەیە بەكاربهێنێ. بۆیە ئەو 
رێژیســتانەی كە تاریــان تێدا دەژەنــرێ، بۆ نموونە 
مەقامی شــووری سۆل كە بۆ تار باشە، بۆ سەنتوور 
باش نییە پێی بژەنین، یان مەقامی ماهووری سی بۆ 
سەنتوور باش نییە. من ویستم ئەم پەیژە موزیكییانە 
بۆ سەنتوور كە شیانی باشتری تێدایە بێنم. بۆ نموونە 
ویســتم نۆتە كرۆماتیكەكان لێبدەم بــۆ ئەوەی نۆتە 
كــەم نەهێنیــن، بەهەرحاڵ دەبێ لەگەڵ ســەنتووردا 
خۆمان بگونجێنین. من بەو جۆرە پەیژە موزیكییەكانم 
هەڵبــژارد و زۆر ســەرنجم لەســەر ژەنینی بە كۆمەڵ 
نەبــوو، بۆ نموونە ســەرنجم لەســەر ئــەوە نەبوو كە 
پەیژەیــەك هەڵبژێرم كە نەی بتوانێ بیژەنێ یان تار 
و كەمانچە بتوانێ بیژەنێ، من تەنیا لەســەر سۆلۆی 
ســەنتوور كارمدەكرد. ئەو پەیژانەی كە من بەكاریان 
دەهێنم بۆ ســەنتوور باشترن، شیانی زیاتریان تێدایە 
و دەنگیان خۆشتر دەردەچێ. بەڵام كاتێك دەمانەوێ 
ئــەو پارچانە بژەنیــن، ئەو پارچانەی مــن دەیانژەنم 
خێراییان زۆرە، هەڵبەت سەرەتا كە من دەستمپێكرد، 
خێرایی كەرستەیەكی باش بوو لەبەردەستم، چونكە لە 
موزیكی كۆندا خێراییمان نەبوو، بۆیەش كاتێك ویستم 
گەنجەكان رابكێشــم، لە رێگەی خێراییەوە ئەو كارەم 
كرد، واتە ویســتم ســەریان ســوڕبمێنێ و لە خۆیان 
بپرســن چی بوو. من ئەو فاكتەرەم بەكارهێنا، بەڵام 
ئەم جۆرە ســەنتوورژەنینە پێویستی بە تەكنیكێكی 

زۆر بەرزە. 
رووداو: دەســتی چەپی تۆ میلۆدییەك لێدەدات و 
دەســتی راســتت میلۆدییەكی دیكە، ئەمە پێشتر لە 

سەنتووردا نەبوو.. 
ئــەردەوان كامكار: من ئەمەم لە موزیكی جیهانی 

وەرگرت.
رووداو: تۆ كەڵكت لە كام جۆرە موزیك وەرگرت؟

ئــەردەوان كامــكار: زیاتر كەڵكم لــەو ئامێرانەی 
ئەوروپــا وەرگرتــووە كــە لە ســەنتوور دەچــن، ئەو 
پارچانەی بۆ ئەوان نووسرابوون ویستم بە دوو دەستی 
لێیانبدەم، بۆ ئــەوەی هەم میلۆدییەكە جوان ببێت، 
هەمیــش بۆ گوێگر شــتێكی نوێتر بــێ. ئەمانە ئەو 
شــتانەن كە من لە ســەرەتادا دەمكردن، بەڵام دواتر 
ئیدی پێویســتم بە كۆكردنــەوەی گوێگر نەبوو، بۆیە 
هاتم كارم لەسەر بەرهەمەكانی خۆم كرد، كە هەمووان 
بیســتوویانن و دەزانــن چۆنــن. ئەو شــێوازە نوێیە 

پێویستی بە شێوازە دانیشتنێكی تایبەتە.
رووداو: بەڕێــزت ئەزموونێكی زۆرت لە ســەفەر و 
كۆنســێرت هەبووە، بەڵام رۆژانی باش و خراپیشــت 
هەبووە، دەمەوێ تۆزێك باســی بەرز و نەزمی ژیانتم 

بۆ بكەی؟
ئــەردەوان كامكار: دەمەوێ ئــەوە بڵێم كە ژیانی 
هونەرمەند، هەرچەند دروست نییە مرۆڤ بە خۆی بڵێ 
هونەرمەند، بەڵام بەهەرحاڵ ژیانی هونەرمەند شتێكی 
ســەیر و ســەمەرە نییــە، بەڵكو ژیانێكی ئاســاییە، 
منیش ژیانێكی ئاســایی وەكــو هەموو خەڵكم هەیە. 
جیاوازییەكە ئەو كاتە دروست دەبێ كە دێتە ناو كاری 
هونەرییەوە، من لە ژیانی خۆمدا هەڵەی زۆرم كردووە، 
بەڵام پەشــیمان نیم، چونكە ئەو كاتەی ئەو شتانەم 
كــردووە بە بۆچوونی خۆم دروســت بــوون، لەوانەیە 
ئێســتا وەها نەبینیم، هەڵبەت ئێســتاش وەك خراپ 
نایانبینم. رەنگە كەس نەزانێ من لە سفرەوە دەستم 
بە ژیــان كردووە. من بەردەوام بە دوای شــتەكانەوە 
نەبــووم، بەڵكو بەردەوام ویســتوومە بەوەی دەیكەم 
هەقدەســتی خۆم بەدەســتبهێنم، ئەو هەقدەستەش 
وەك دەڵێــن دەبــێ مەعقوول بێ، واتــە نە كەم و نە 
زۆر، بەڵكو ئەوەندە بێ كە خۆم پێویستمە، لە ژیانی 
ئێستاشمدا لەسەر هەمان رێچكە دەڕۆم. من هیچكات 
پارە پاشەكەوت ناكەم. هەر پارەیەكیشم دەستبكەوێ 

لەگەڵ منداڵ و ژن و خێزانەكەم خەرجی دەكەین.
رووداو: ئێســتا ئەگەر لێت بپرسم لە چ قۆناغێكی 
ژیانتــی و دەتــەوێ بــەرەو كــوێ بڕۆی؟ ئاراســتە و 
رێچكەت بەرەو كوێیە؟ مەبەســتم لەڕووی تاكەكەسی 

و هەست و سۆزە. ئەو رێگەیە بەرەو كوێ دەڕوات؟
ئەردەوان كامكار: وەختێك هەبوو كە حەزم دەكرد 

تەنیا كۆنسێرت بكەم و خۆم پیشان بدەم.
رووداو: بۆ ئەوەی هەموو بتناســن، بەڵام ئێســتا 

ناسراوی؟
ئەردەوان كامكار: بەڵێ هەندێك لەوەی تۆ باســی 
دەكەیــت هەیە، دواتر دەمویســت تەنیا وانەی تیۆری 
بڵێمەوە، بەڵام ئێســتا فێرخــواز و هونەرخوازەكانی 
دیكەم گەیشــتوونەتە ئاســتێك كە ئــەو وانەیەی من 

دەیڵێمــەوە ئەوان بیڵێنەوە، بۆیەش ئێســتا دەمەوێ 
تەنیــا بیربكەمــەوە، واتــە هــەر ئەو شــتەی كە بە 
فێرخوازەكانــی دیكــەم دەڵێــم لێكۆڵێنــەوە بكەن، 
دەمەوێ خۆشــم بــڕۆم لێكۆڵینەوە بكــەم. موزیكی 
باشــووری ئێــران هیــچ لێكۆڵینەوەیەكــی لەبــارەوە 
نەكراوە، دەمەوێ بڕۆم كاری تێدا بكەم، ئەوەش كاتی 
دەوێ، بــەڵام ئەگەر لە رۆژێكدا وانە بە 100 بۆ 120 
فێرخواز بڵێمەوە، ئیدی توانام نامێنێ، چونكە هەموو 
مێشــكمی گرتووە، دەمەوێ ئەوە بەو كەسانەی دیكە 
بســپێرم و خۆم بڕۆم لێكۆڵینەوە بكەم و كار بكەم، 

بۆیە پێموایە چالاكییەكانم زیاتر لەو بوارەدا دەبن. 
رووداو: تــۆ لە خێزانێــك گەورە بوویت كە باوكت 
مامۆســتایەكی گــەورەی موزیك بــوو، براكانت هەر 
هەموویان موزیســیەنن و تۆش بــرا بچووكی خێزانی 
كامكارەكانی. سەنتوور چۆن بوو بە بەشێكی گرنگ لە 

ژیانی هونەری تۆ؟ 
ئــەردەوان كامكار: لە خێزانی ئێمــەدا هەموویان 
ئامێریــان دەژەنی، بۆیە ئاســاییە كە هەر كەســێكی 
دیكەش بووایە هەر حەزی لە موزیك دەبوو. بەڵام من 
خۆم زۆر دڵم چووە سەر سەنتوور، نازانم بۆچی، بەڵام 

دەنگی سەنتوورم پێخۆش بوو.
ئەوجــا بەرەبــەرە ســەیری كوڕەكانــم دەكــرد، 

یەكێكیان كەمانی دەژەنی، یەكێكیان جۆزەی لێدەدا. 
كەیفم بە ســتایلی پەشەنگ هات، دەنگی ئامێرەكەی 
پەشەنگ لە دڵم نیشت، بە باوكمم گوت ئەگەر رێگە 
بدات ســەنتوورێك لە فێرگەكــەی بهێنمە ماڵەوە، بۆ 
ئەوەی راهێنانی لەســەر بكەم. ئیدی لەوێوە دەســتم 
بە یاریكردن بە سەنتوور كرد. سەیری كەسانی دیكەم 
دەكرد، لەوانیشــەوە فێردەبــووم و جێبەجێم دەكرد، 
ئــەوە هەتا تەمەنی 10 ســاڵان بوو، لــە تەمەنی 10 
ســاڵانەوە ئیدی دەســتم بە هەندێــك كاری جیدیتر 
كــرد، چونكە باوكم پێیگوتم هەر دەبێ خوێندەواریت 
هەبێ، واتــە خوێندەواریی موزیك، بۆ ئەوەی بتوانی 
بەشێوەیەكی پڕۆفیشناڵ كار بكەیت. من بەشی زۆری 
ژیانــم لە تاران بووم، لە زانكــۆی هونەرە جوانەكانی 
تارانیش هەموو ئەو مامۆســتایانە هەبوون كە ئێستا 
دەیانبینــی، بەڕێــز محەممــەد رەزا لوتفــی، بەڕێــز 
عەلیزادەی لەوێ بوو. كۆبوونەوەیەكی زۆر جوان لەوێ 
هەبوو. دادەنیشتن گفتوگۆیان دەكرد، یان لە چیمەنی 
كۆلێژەكە كارەكانی خۆیان دادەڕشت. كەشەكەی زۆر 
جوان بوو. من لەو كەشــەدا بووم، بۆیەش زۆر حەزم 
چووە ســەر موزیكی ســوننەتیی ئێران و دەســتم بە 

وەرگرتنی دەورە كرد.
رووداو: تەنیا ئامێری سەنتووریش بوو؟

ئــەردەوان كامــكار: بەڵێ هەر ئەو بــوو، من هەر 
حەزم لە سەنتوور بوو، ناشزانم بۆچی.

رووداو: دەنگی سەنتوور بوو یان شێوەی ئامێرەكە، 
یانیش هەردووكیان؟

ئــەردەوان كامكار: هەردووكیان بوو، بەڵام دەنگی 
ســەنتوور، كە تریبلی زۆر بەرزی هەیە، بۆ گوێچكەی 
منــداڵ خۆشــترە هەتــا ئامێرێكــی وەك عــود كــە 

دەنگەكەی باسترە.
 رووداو: چووی بۆ كۆرسی سەنتوور؟

ئەردەوان كامكار: بەڵێ. كاتێك دەستم بە رەدیف 
كــرد، ئەوجــار رەدیف دڵی كەمەندكێــش كردم، زۆر 
حەزەوە رەدیفم دەژەنی، دوای ئەوە دەستم بە ژەنینی 
رەدیفەكان كرد بەشــێوەیەكی پڕۆفیشــناڵ، هەڵبەت 
بەو شــێوازەی كــە براكەم لێیدەدا. لاســایی براكەمم 
دەكــردەوە، هەموو شــێوازەكانی دانانی مەزرابی ئەو 
قۆناغە فێربــووم. ئەو كات هەمــووان هانیان دەدام، 
دەیانگــوت منداڵێك لەو تەمەنە چۆن حەزی چووەتە 
ســەر موزیكی ســوننەتی ئێران، لەســەر ئەو رەوتە 
بــەردەوام بــووم هەتا ئەو كاتــەی باوكم گوتی دەبێ 
خوێندەواریــت هەبێ، بۆیە دەســتمكرد بە خوێندنی 

زانستە جیاجیاكانی موزیك.
رووداو: چ هەســتێكت هەیــە لــە خێزانێكــدا لــە 
دایكبووی باوك هونەرمەند، شــەش برا هونەرمەند و 
خوشك هونەرمەند. هەندێكجار كەسێك لە خێزانێك 
لەدایك دەبێ كە هەموویان نەشــتەرگەر و پزیشــكن. 

بەڵام تــۆ لە خێزانێكــدا لەدایكبوویــت هەموویان 
موزیســیەنن، باســی پەیوەندی خــۆت و خێزانی 

كامكاری ئازیزمان بۆ بكە..
ئەردەوان كامكار: خێزانێك كە هەموویان بوون 
بە پزیشك، رەنگە بە حەزی خۆیان نەبووبێ، واتە 
سەیر دەكات بزانێ باوكی چ كارەیە، ئەویش یەكسەر 
ئــەو كارە دەكات. خێزانی ئێمە وانەبوون، چونكە 
وەك خۆت گوتت هەموویان موزیسیەن بوون، بۆیە 
بــۆ نموونە ئەگەر ســێ ژوورمان هەبووبێ، لە هەر 
ســێ ژوورەكــەدا دوو كــەس دانیشــتوون راهێنان 
دەكەن. هەمیشــە موزیك هەیە، بۆیە منیش وەك 
برای بچووكیان هەمیشە دەچوومە ناو ئەو ژوورانە 
و دەخەوتم، واتە بە دەنگی ئەوان دەخەوتم. موزیك 
بەردەوام لە گوێمدا بوو. ئینجا باوكیشم هەوڵی دەدا 
كەشێكی وەها دروست ببێ كە من حەزم لە موزیك 
بــێ، بــەڵام كاتێــك دەیزانی ئەو حەزە بەڕاســتی 
هەیە، كاتێك دەیبینی من بۆ لای سەنتوور دەچم و 
پێمخۆشە كار لەسەر ئامێرێك بكەم، ئەو بە جدیتر 

وەریدەگرت. 
رووداو: لە شەش براكە كامیان كاریگەری زۆری 

لەسەرت هەبووە؟
ئــەردەوان كامــكار: منداڵەكانــی خێزانی ئێمە 
هەموویــان میهرەبانــن. بــەڵام ئەرســەلان زیاتــر 
كاریگەری لەسەر من هەبوو، چونكە ئەو راهێنانی 
زۆر جــدی دەكرد، بەڵام دواتر چونكە زیاتر حەزم 
لە ســەنتوور بوو، ئاساییە كە پەشەنگ كاریگەری 
لەســەرم هەبــێ، ئەو كە دەهاتە ســنە بــەردەوام 
راهێنانی سەنتووری دەكرد، هەڵبەت پێش ئەوەی 
بڕواتــە زانكــۆ. ئــەو كاتــەی كە لە زانكــۆش بوو 
دەگەڕاوە بۆ سنە. بیرمە جارێك هەموو ئەوانەی لە 
زانكۆ كاریان لەسەر سەنتوور دەكرد، پێكەوە هاتنە 
سنە، هەموویان سەنتووریان لێدەدا، ئینجا هەموو 
شــەوێك بۆنەیەكمــان هەبوو، لە كۆتاییەكەشــیدا 
دەیانگوت ئەردەوان وەرە شــتێكمان بۆ بژەنە. من 
كوڕێكی پێنج یان شەش ساڵان بووم و دادەنیشتم 
موزیكــم بۆ دەژەنین، ئەوان پێیان ســەیر بوو كە 
ئەوە چۆن شەرم ناكات. شەرم نەكردنەكە بۆ ئەوە 
دەگەڕاوە كە ئێمە لە خێزانی خۆماندا هەموو رۆژێك 

ئامێرمان دەژەنی، بۆیە بۆ من ئاسانتر بوو.
رووداو: هەستێكی خۆشە لە تەنیشت خێزانێك 

بی كە هەموویان هونەرمەندن..
ئەردەوان كامــكار: یەكجار زۆر. ئینجا ئەوە لە 
خێزانێكی گــەورەدا زۆر جوانە. چونكە بۆ نموونە 
تەنانەت شەڕەكانیشــیان هەر پەیوەنــدی بەوەوە 
هەیە، من لەگەڵ ئەردەشــیر لێم دەبوو بە شــەڕ، 
ئەرژەنگ بەرگری لێدەكردم. ئەگەر ئەرژەنگ لەگەڵ 
ئەردەشیر شەڕی كردبایە، برایەكی گەورەتر دەهات 
و دەیگــوت بۆچــی وەهات لە ئەردەشــیر كردووە. 
بڕیاردەری سەرەكیش ئیمپراتۆری باوكم بوو، بەڵام 
خێزانێكی باش بوو. بۆچی وابووین؟ چونكە دایكم 
زۆر كاریگــەری هەبــوو، رۆڵی دایكــم لەوەی ئێمە 
ببینە موزیسیەن لە رۆڵی باوكم كەمتر نەبوو، زۆری 
حەز لە موزیك بوو، بۆیەش لە هیچ كارێك درێغی 
نەكرد، چونكە ئاگالێبوون لە هەشت كەس كارێكی 
زۆر سەختە، زۆر سەختە، بەڵام ئەو بە گیان و دڵ 

ئەو كارەی دەكرد.

لە هیچ قۆناغێكی 
مێژووی ئێراندا 

ئەو ژمارە زۆرەی 
سەنتوور دروست 

نەكراوە

100 هەزار 
سەنتوورژەن لە 
ئێران هەن، بەڵام 
تەنیا 2000 یان 

پرۆفیشناڵن

فیلمی 
سەنتووری بازاڕی 
سەنتووری گەرم 

كرد

هەڵەی زۆرم 
كردووە، بەڵام 
پەشیمان نیم

دەمەوێ 
لێكۆڵینەوە لە 

موزیكی باشووری 
ئێراندا بكەم

سەنتوور 
لە ئێران 

داهاتوویەكی 
روونی هەیە

بۆ یەكەمجار ئامێری ســەنتووری لــە كارێكی ئۆركێســتراییدا بەكارهێنا، بە جۆرێــك گۆڕانكاری لە ژەنینیدا كــردووە كە بۆ موزیكی 

زەماوەندیش بشــێ. شێوەی ژەنین و ئەداكردن و تەنانەت دانیشتنەكەشی جیاوازە لەگەڵ سەنتوورژەنەكانی دیكە. ئێستا لە ژەنینی 

سەنتووردا ستایلێك هەیە پێیدەڵێن ستایلی ئەردەوانی. ئەردەوان كامكار كە بچووكترین ئەندامی خێزانی كامكارانە، لە هەڤپەیڤینێكدا 

لەگەڵ )رووداو( باسی ئەو گۆڕانكارییانە دەكات كە لە ئێران بەسەر ئامێری سەنتووریدا هێناوە.

هەڤپەیڤین: هەژار زەهاوی

رووداو - سلێمانی

فیلمێكی كوردی دەچێتە قۆناغی كۆتایی فێستیڤاڵێكی نێودەوڵەتی
رووداو – هەولێر

فیلمێكی كوردی دەچێتە قۆناغی كۆتایی فیستیڤاڵی نێودەوڵەتیی داڤنشی بۆ فیلم، كە مانگی داهاتوو لە ئەمریكا بەڕێوەدەچێ.
فیلمی تۆرن كە لە دەرهێنانی نەوزاد شــێخانییە، بەربژێركراوە بۆ قۆناغی كۆتایی فێســتیڤاڵی نێودەوڵەتیی داڤنشــی. دەرهێنەری فیلمەكە لەو بارەیەوە 

دەڵێــت "دوای كێبڕكێیەكــی بەهێــز لەگەڵ دەیــان فیلم، دواجار فیلمی تۆرن توانی بگاتە قۆناغی كۆتایی فێســتیڤاڵی نێودەوڵەتیی داڤنشــی كە لە ویلایەتی 
كالیفۆرنیا لە ئەمریكا لە كۆتایی مانگی داهاتوو بەڕێوەدەچێ. كە فیلمی ســەركەوتوو خەڵاتی Vitruvian ™  وەردەگرێ. فیلمی تۆرن بۆ یەكەمجار لە رۆژی 

14ی ئەم مانگە لە شاری نیسی فەرەنسا نمایش كرا.

بەربژێرە 
كوردەكەی فینلاند 
لایەنگری ئاكەپەیە 
و كورد دژایەتی 
دەكەن

سەرۆكوەزیرانی 
سوێد 
پشتگیری خانمە 
بەربژێرێكی كورد 
دەكات

تاراوگە

رووداو – هێلسنكی

رابــردووی  پەرلەمانییەكــەی  هەڵبژاردنــە  لــە 
فینلاند، كــوڕە گەنجێكی عێراقی، توانی دەنگێكی 
زۆر بەدەســتبێنێ و ببێتــە ئەندامــی پەرلەمــان، 
بڕیــارە لە داهاتوویەكی نزیكدا وەك یەكەم عێراقی 
لە پەرلەمانی فینلاند دەســتبەكار بێت. دەرچوونی 
حوســێن ئەلتائــی كــە بــە رەچەڵــەك عەرەبێكی 
شــیعەی عێراقییە، كــورد و جووەكانی ئەو وڵاتەی 
تووڕە كرد. ئەوەندەی نەمابوو بەدەركردنی بدەن و 
سەری سۆسیالدیموكراتەكان بخوات. ئەویش دوای 
ئاشــكرابوونی ســكانداڵێك كە پەیوەندی هەیە بە 

پاشخانی سیاسی و رابردووی تائی.
ئەلتائــی، پێشــتر لە نووســینەكانی لــە تۆڕە 
كــورد،  بــە  زۆری  بێڕێــزی  كۆمەڵایەتییــەكان، 
جــوو، عەرەبی ســوننە و كەســانی هاوڕەگەزخواز 
و ســۆماڵییەكان كــردووە. ســوننە و داعــش و 
گوتووشــیەتی:  شــوبهاندووە.  بەیــەك  جــووی 

"هاوڕەگەزخوازەكان مرۆڤ نین". 
سكانداڵەكە لەلایەن كوڕە گەنجێكی كوردی ئەو 
وڵاتەوە ئاشــكرا كرا. دواتــر چالاكڤانانی مافەكانی 
مــرۆڤ و بەشــێك لــە دەنگدەرانی خــودی پارتی 
سۆشیال دیموكرات كردیانە هەرا. هەڵمەتێكیان لە 
دژی رێكخســت و داوایــان كرد لــە ریزی حیزبەكە 
دەربكرێــت، هەندێكیشــیان دەیانگــوت: "با مافی 

پەرلەمانتاریی لێ بسەندرێتەوە".
حیزبەكە كەوتە ژێر گوشارێكی گەورەی نەیار و 
بەشێك لە جەماوەرەكەی، بەڵام بە دوورخستنەوەی 
بــۆی  و  دەكــرد  كــەم  كورســییەكی  ئەلتائــی، 
قەرەبــوو نەدەكرایەوە. بۆیە لــە جیاتی دەركردن، 
پارلەمانتارەكــەی ناچار كرد، دان بە هەڵەی خۆیدا 

بنێت و داوای لێبوردن بكات.  
شارەزایەكی هەڵبژاردنەكان بە )رووداو(ی گوت: 
"ئەلتائی لە پەرلەمان نامێنێتــەوە. تەمەنی كورت 
دەبێت و سۆشیال دیموكرات لە هەوڵی دۆزینەوەی 

رێگەیەكدایە تا لە داهاتوودا دووری بخاتەوە".
لە ئاوارەییەوە بۆ پەرلەمان 

)حوســێن ئەســعەد ئەلتائی(، لە بنەماڵەیەكی 
عەرەبی شیعەمەزهەبی نەجەف لەدایكبووە، كوڕی 
سیاســەتوان، پەرلەمانتــار و پارێزگاری پێشــووی 

نەجەف )ئەسعەد سوڵتان ئەبوو كەلەل ئەلتائی(یە. 
لەگەڵ خانەوادەكەی لە سەرەتای نەوەتەكان روویان 

لە ئەوروپا كردووە و لە فینلاند گیرساونەتەوە.
دوای 2003، باوكی گەڕاوەتەوە عێراق. ئەندامی 
خولێكــی ئەنجوومەنــی نوێنەرانــی عێــراق بووە، 
هەروەهــا پارێــزگاری پێشــووتری نەجــەف بووە. 
سیاسەتمەدارێك كە ئاگاداری ژیانی ئەو خێزانەیە، 
دەڵێت: "چ حوسێن و چ باوكی، سوودیان لە پێگە 
سیاســییەكەیان لــە عێــراق وەرگرتــووە و پێگەی 

خۆیان لە فینلاند پێ بەهێز كردووە".
حوســێن ئەلتائی، پێشــتر چالاكڤان بــووە لە 
فینلاند، لەگــەڵ رێكخراوێكی مرۆیــی نێودەوڵەتی 
فینلەندی لە بواری ئاشــتی و نەهێشــتنی ناكۆكی 
خــۆی  تائــی  كــردووە.  كاری   )CMI( بەنــاوی 
گوتوویەتــی: "چەندین پڕۆژەیان لە عێراق هەبووە، 
خاوەنــی دەستپێشــخەری گەورەی بواری ئاشــتی 

نێوان پێكهاتەكانی عێراقن". 
حوسێن لە هەڵبژاردنی 2019/4/14ی پەرلەمانی 
فینلاند، لەســەر لیستی سۆســیالدیموكراتەكان لە 
كۆمۆنی ڤانتای سەر بە هێلسنكیی پایتەخت، توانی 

بە 4،210 دەنگ ببێتە ئەندامی پەرلەمان. 

ئــەوە یەكەمیــن عێراقییــە لــە فینلانــد بگاتە 
پەرلەمان، بەڵام هەر زوو خۆشیی سەركەوتنەكەیان 
لــێ تاڵ كرد. پاش ئــەوەی هەندێك كەس كەوتنە 
ســۆراغی پاشخانی حوسێن و دەركەوت پرۆژەكانی 

بەو جۆرە نین كە خۆی قەبەی كردوون.
"داعش و جوو وەكو یەكن"

لــە كاتی بانگەشــەی هەڵبــژاردن، هەڵمەتێكی 
چڕ لەسەر حوســێن هەبوو، بەڵام دوای دەرچوونی 
هەڵمەتەكــە چڕتر بووەوە، پــاش ئەوەی كوردێكی 
فیلاند كە سەر بە راستڕەوەكانە، پاشخانی ئەلتائی 

ئاشكرا كرد.
عەنتەر یاشــا كە لــە خولی رابــردوو بەربژێری 
پارتــی فینلاندە رەســەنەكان بوو، نووســینەكانی 
پێشتری ئەلتائی كۆپی كردووە و بڵاوی كردووەتەوە 
كــە تێیدا حوســێن هێــرش دەكاتە ســەر كورد و 
عەرەبی سوننە، هەروەها جووەكان و داعش بە یەك 
دەچوێنێ. حوسێن هەروەها هێرشی كردووەتە سەر 

هاوڕەگەزخوازان و دەڵێت "مرۆڤ نین".
رۆژنامــەكان، لە نێویاندا جاروســەلیم پۆســتی 
ئیســرائیلی بەدەنــگ هاتن. گەنجــە كوردەكە بەو 

رۆژنامەیــەی گوتبوو:"ئەلتائی دژی جووە، 
توندئاژۆیی رۆژهەڵاتی ناوەڕاست دەهێنێتە 
پروپاگەندەچییەكــی  ئــەو  فینلانــد... 

سیاسەتی ئێرانە لە فینلاند".
عەنتــەر یاشــا كە پێشــتر سۆســیال 
دیموكــرات بوو، هۆكاری وازهێنانی خۆی 
لــەو پارتە بــۆ )رووداو( روون كردەوە و 
گوتی: "هەندێك لــە پارتەكانی فینلاند 
بەناوی پاراســتنی كولتووری رەســەن، 
پاراســتنی مافی پەنابەرانی رۆژهەڵاتی 
ئیســامی  موجامەلــەی  ناوەڕاســت، 
سیاســی دەكەن. هــەر ئەوانەش بیری 

توندڕەوی دەگوازنەوە بۆ ئەوروپا".
سۆسیال دیموكرات 

ملی نەدا
ئەلتائــی  دژی  لــە  هەڵمەتەكــە 
بەردەوام بوو، تا ئەوكاتەی سۆسیال 
دیموكــرات، ئەلتائی ناچــار كرد لە 
دان  رۆژنامەوانیــدا  كۆنگرەیەكــی 
بەهەڵــەی خۆیــدا بنێــت و داوای 

لێبوردن بكات.
بەرنامەیەكــی  لــە  حوســێن 

تەلەفزیۆنیدا گوتی: "لە بنەماڵەیەكی موســوڵمانی 
پارێــزگارەوە هاتــووم و باوكم ســەر بــە لایەنێكی 
سیاســیی ئیســامییە، ئەوەش كاریگەری لەســەر 
بۆچوونەكانی رابردووم هەبووە. ئیســام و شــیعە 
بەشــێكی گرنگــی ژیــان و باوەڕمە، بــەڵام رێز لە 
تەواوی ئاین و بۆچوونەكانی دیكە دەگرم و باوەڕم 

بە جیاكردنەوەی دین لە دەسەڵات هەیە". 
هەروەهــا گوتــی كــە رووداوەكانــی رابــردوو 
كاریگەرییان لەسەر بۆچوونەكانی هەبووە و هاتنی 

داعش شۆكی كردووە. 
ئەلتائی نەیشــاردەوە كە قسەی بە كورد، جوو، 
عەرەبــی ســوننە و ئیســرائیل گوتــووە. لە كاتی 
داوای لێبوردنەكەی چەند جارێك ناوی ئیســرائیل 
و جــووی هێنا و گوتی: "نەدەبوو دیموكراســیترین 
وڵاتی رۆژهەڵاتی ناوین بە داعش بشوبهێنم". داوای 
لێبوردنی لە هەموو ئەو كەس و نەتەوە و لایەنانەش 
كرد كە هێرشی كردبوونە سەر، تەنیا ناوی كوردی 

نەهێنا. 

)رووداو( چەنــد جارێك پەیوەنــدی پێوە كرد، 
بــەڵام وەڵامــی نامــە و تەلەفۆنەكانــی نەدایــەوە. 
گوتەبێــژی سۆســیال دیموكــرات لــە پەرلەمانــی 
فینلاندیش تەنیا ئەوەندەی گوت كە: "تائی بەهۆی 
مۆڵەتــی نەخۆشــی ماوەیەك دەرناكەوێت و قســە 

ناكات".
سیاســی و چالاكڤانەكان كۆكن لەســەر ئەوەی 
سۆسیال دیموكرات قۆناغێكی قورس تێدەپەڕێنێ. 
مســتەفا ســەعید، سیاســەتمەدارێكی عەرەبی 
دیموكــرات،  دەڵێت:"سۆســیال  فینلاندییــە 
هەڵوێســتێكی شــەرمنانەی هەبــوو، پێگەی خۆی 
دەپاراســت و لە پەرلەمانتارە عێراقییەكەش تووڕە 
بــوو، پێموانییە تەمەنێكی درێژی لــە پەرلەمان و 

ریزەكانی سۆسیال دیموكراتدا هەبێت".
مســتەفا دەشــڵێت: "لە داهاتوودا بە پاســاوی 
دیكە و بەشێوەی ناڕاستەوخۆ، ئەم پارلەمانتارە لە 
ریزەكانی خۆی دوور دەخاتەوە، بێ ئەوەی تووشی 

ببێــت، چونكە  زیــان 
ســەركردەكانی ئەو پارتە دڵنیــان لەوەی هەڵەیان 
كردووە. ئەو حیزبە بەدوای رێگەیەكدا دەگەڕێت، نە 
كورسییەكەی لە كیس بچێت، نە تووشی ناتۆرەش 

بێت، ئەمەش تەنیا مەسەلەی كاتە".
 یەكەمجــار نییــە عێراقییــەك لــە ناوەنــدە 
سیاســییەكانی ئەوروپادا سكانداڵی لەسەر ئاشكرا 
دەبێت. بەڵكوو هاوشێوەیەكی كۆپیكراوی تائی لە 
رابردووی سوێدیشــدا هەیە. ئەویش كەیسی عەبیر 

ئەلسەهلانییە.
 ئەلسهلانی، پارلەمانتاری پێشووی سوێد و كچی 
سیاسەتمەداری عێراقی فەیسەڵ سەهلانی، بەهۆی 
گەندەڵــی دارایــی لە ئەندامێتی پەرلەمانی ســوێد 
دوورخرایــەوە. ئــەوەش دوای ئەوەی ئاشــكرا بوو 
كە گەندەڵی لە 3.2 ملیۆن كرۆنی سوێدی كردووە 
بەناوی پڕۆژەی خێرخــوازی لە عێراق، بەڵام دواتر 

دەركەوت پارەكە بۆ مەبەستی دیكە بەكارهاتووە.

گەنجێكی كورد سۆشیال دیموكراتی فینلاند 
شپرزە دەكات 

سكانداڵی پارلەمانتارێكیان ئاشكرا دەكات 

رووداو - ستۆكهۆڵم

ئەوروپــا  پەرلەمانــی  هەفتەیــە  ئــەم 
هەڵدەبژێــردرێ. زیاتر لە 400 ملیۆن دەنگدەر 
لــە 28 وڵاتــی ئەندامــەوە 751 نوێنــەر بــۆ 
پەرلەمانی یەكێتی ئەوروپا هەڵدەبژێرن، كوردی 
ئەوروپاش كە چەند بەربژیرێكیان هەیە، چاویان 
لەوەیــە بگەنە ئەو پەرلەمانە فرە نەتەوەیە كە 

هاوشێوەی لە جیهاندا نییە.
ئەڤیــن لە ســوێد، عەلائەدین لــە فینلاند و 
موراد لە ئەڵمانیا سێ بەربژێری كوردن، ئەوەی 
یەكــەم و دووەم، چانســێكی بەهێزیــان هەیە 
بۆ گەیشــتن بە پەرلەمــان، بەڵام بایەخنەدانی 
كــورد بە دەنگــدان، پەرتبوونــی دەنگی كورد 
لەلایــەك و دژایەتی لەلایەكی دی، رەنگە ببنە 
رێگر لەبەردەم گەیشــتنی بەربژێری كورد بەو 

دامەزراوەیە.
ئەڤیــن و عەلائەددیــن هەردووكیان كوردی 
باكووری كوردستانن. ئاوارەیی و شەڕ و شۆڕ، 
ئەوانــی لە وڵاتی خۆیان دوورخســتەوە بۆ دوو 
وڵاتی دراوســێ لــە باكووری ئەوروپــا. رەنگە 
هەرگیــز بیری ئەوەیان نەبووبێــت، لە كەمپی 
ئاوارەكانــەوە ببنە پێشــەنگی یــەك لە گەورە 
پارتەكانــی ئەوروپــا و وڵاتەكەیــان كە دواجار 
داوایان لێ بكرێ، ببنە بەربژێری ئەو پارتە بۆ 
پەرلەمانــی ئەوروپا. ئەوان هەردووكیان كادری 
سۆســیال دیموكراتن، یەكێكیــان لە فینلاند، 

ئەوی دیكەش لە سوێد.
ئەڤیــن ئینجــەر، نیگەرانــە لە بەشــداریی 
سستی هاووڵاتیان بە گشتی و بیانیان و كورد 
بە تایبەتی لە پرۆســەی دەنگــدان "نەك هەر 
كورد و بیانی، بەڵكو هاووڵاتیان بە گشتی زۆر 
بایەخیــان بۆ دەنگدان نییە". ئەو دەڵێت وەك 
كوردێكی ســوێد دەچێتە پەرلەمان "كورد زۆر 
دۆســتی ئەوروپی هەن، بەڵام بۆ پرســی كورد 
و ئازارەكانی، زۆر گرنگە كەسێك لە پەرلەماندا 
بێت كە رەچەڵەكی كورد بێت و خۆی داكۆكی 

لە مافەكانی نەتەوەكەی خۆی بكات".
و  كۆچبــەران  و  مــرۆڤ  مافــی  رەوشــی 

كێشەكانی گەنج لە كارە لەپێشینەكانی ئەڤین 
دەبــن. ئەو دەڵێــت: "لە رێكخــراوی گەنجانی 
سۆســیال دیموكرات كارم كردووە. بابەتەكانی 
گەنج، هەروەها رەوشی كۆچبەران لە ئەوروپا و 
كێشــەكانی مافی مرۆڤ لە هەموو جیهان، لەو 

بابەتانە دەبن كە كاریان لەسەر دەكەم". 
ئەڤین ئینجەر، تەمەن 35 ســاڵ، لە سوێد 
وەكو ســەركردەیەكی گەنج نــاوی دەركردووە، 
ماوەیەك سەرۆكی رێكخراوی گەنجانی سۆسیال 
دیموكراتــی ســوێد و لاوانــی سۆسیالیســت 
ئەنتەرناسیۆنالی جیهان بووە. ئێستاش جێگری 
بەرپرســی كاروبارەی دەرەوەی پارتەكەیەتی و 

بەربژێری ژمارە پێنجە بۆ پەرلەمانی ئەوروپا.
ئەم كچە كوردە، یەكێكە لە كەسە نزیكەكانی 
ســتیفان لۆڤێنی ســەرۆكوەزیران كــە هاوكات 
ســەرۆكی حیزبەكەیەتی و تەنانەت راستەوخۆ 

لە بانگەشەیدا پشتگیری كردووە.
عەلائەدیــن،  یاخــود  ئاســبۆگا  ئالتیــن 
دانیشــتووی شــاری لاهتی فینلانــد، بەربژێرە 
بۆ پەرلەمانی ئەوروپا، لەســەر لیســتی پارتی 
سۆسیال دیموكراتی فینلاند بەربژێرە و یەكێكە 
لە كەسایەتییە بیانییە چالاكەكانی ئەو وڵاتە. 

ئاســبۆگا، كێشــەی بیانیانــی وڵاتەكەی و 
پرســی كورد و مافەكانی مــرۆڤ بە بەرنامەی 

كاری خۆی دەزانێ.
خاوەندارێتــی  بەهــۆی  كــە  ئاســبۆگا 
پیتزەرییەكــەی )دالاما( لە نێو كــوردان ناوی 
دەركردووە و بە عەلائەددینی دالاما ناســراوە، 
چەندیــن پۆســتی گرنگــی لــە ئەنجوومەنــی 

شارەكەی و یەكە ئیدارییەكانی هەبووە. 
عەلائەددیــن، تەمــەن 47 ســاڵ، خەڵكــی 
باكــووری كوردســتانە. لــە ســاڵی 1992ەوە 
وەك  خولــە  دوو  بــۆ  دەژی.  فینلانــد  لــە 
ئەندامی شــارەوانیی شــاری لاهتی سەركەوتن 
بەدەســتدێنێ. بەشــێك لە كوردی ئەو شــارە 
ستایشی دەكەن، بەڵام بەهۆی ئەوەی لایەنگری 
ئاكپارتییە، زۆر كوردی فینلاند دژایەتی دەكەن 

و بگرە كەمپەین لە دژی دەكەن.
هەڵمەتــی دژی ئەم بەربژێــرە هەڵمەتێكی 
بەهێــزە، چەند پارتێك لە باكوور و باشــووری 
كوردســتان لەوانەش یەكێتی و پەكەكە تێیدا 

بەشدارن. بەرپرسی كۆمیتەی یەكێتی لەو شارە 
لە تۆڕە كۆمەڵایەتییەكان بە ئاشــكرا دژایەتی 
دەكات و داوا دەكات كەس دەنگی پێ نەدات.

بەڵام ئەنوەر محێدین هەڵەدنی كە كادرێكی 
یەكێتییە، رەتیكردەوە كە هەڵمەتێكی رێكخراو 
لە دژی ئەو كاندیدە هەبێ و قسەكانی بەرپرسی 
كۆمیتەی یەكێتی بە رای تایبەتی خۆی دەزانێ. 
هەڵەدنــی بــە )رووداو(ی گــوت :"راســتە 
ئــەو وەك كەســایەتییەكی فینلانــدی رەنگــە 
سەركەوتوو بووبێت، بەڵام هەرگیز نوێنەرایەتی 
كــوردی نەكــردووە، ئەوەندەی باســی توركی 
كــردووە و وەك توركێــك دەركەوتووە هەرگیز 
باسی لە كوردبوونی نەكردووە. بۆیە پێویستە 
ئێمەی كورد بەدوای نوێنەرێكی راســتەقینەی 
خۆماندا بگەڕێین، ئەگەر كوردیش نەبێت، هیچ 

نەبێت دژی نەبێت".
بــە گوتــەی كوردێكی دیكــەی فینلاند كە 

بەهــۆی ناســراوی، نەیویســت ناوی ئاشــكرا 
بكرێت "ئەوانەی دژایەتــی ئەم كوردە دەكەن، 
هــەر ئەوانەن كە لــە هەڵبژاردنەكــەی مانگی 
چواری رابردووی فینلاند پشــتگیری یەكێك لە 
بەربژێرەكانیان دەكــرد بۆ پەرلەمانی فینلاند. 
بــەڵام نەك هــەر دەرنەچوو، بگــرە بووە هۆی 
پەرتبوونــی دەنگەكانــی كوردی ئــەو وڵاتە و 

وایكرد عەرەبێك دەربچێ". 
كوردێكــی دیكــەی باكــووری كوردســتان 
كە لەســەر لیســتی پارتی چەپی ئەڵمانیا بۆ 
هەڵبژاردنی پەرلەمانی ئەوروپا بەربژێرە، موراد 
یڵمــازە كە بــە رەچەڵەك خەڵكــی ئەرزنجانی 
باكــووری كوردســتانە و لــە ســاڵی 1976 لە 
ئەڵمانیــا لەدایكبــووە. مــوراد بــە )رووداو(ی 
گــوت "ئەگەر ببێتە پەرلەمانتار، كار لە بواری 

پەروەردە و ئایتی دەكات".
ســامان تاهیر ئالانی، كوردی دێرینی سوێد 

كــە لە ســوێد و فینلانــد خوێندوویەتی، وەك 
تراژیدیــا باســی پەیوەندی نێــوان دەنگدەری 
كــورد و بەربژێرانی كورد، هەروەها پەیوەندیی 
پارتی سیاسی ئەوروپی و سیاسییە كوردەكان 

دەكات.
ئالانی دەڵێت: "ئــەو كوردانەی دەچنە نێو 
پارتــە ئەوروپییــەكان نەبوونەتە بەشــێك لە 
ئەجێندا ســەركەوتووەكانی خودی ئەو پارتە. 
هەروەها نەیانتوانیوە بابەتی كوردی دیاسپۆرا 
بكەنــە بەشــێك لــە بەرنامەی خۆیــان، ئەمە 
هۆكاری ســەرەكی دابڕانی دەنگــدەری كوردە 
لــە نوێنەرەكانیــان، تــا ئاســتی ئــەوەی هەر 

نایانناسن".
هەڵبژاردنــی پەرلەمانــی ئەوروپــا هەمــوو 
پێنج ساڵ جارێك بەڕێوەدەچێت. ئەم خولەی 
هەڵبژاردنیــش لــە رۆژی 23ی ئــەم مانگــە 
دەســتپێدەكات و 26ی مانــگ كۆتایی دێ. لە 
هەڵبژاردنەكانــی رابــردوودا، تەنیــا یەك كورد 
توانیویەتی بگاتە پەرلەمانی یەكێتی ئەوروپا، 
ئەویــش فەلەكنــاز ئوجــا بــوو كــە كوردێكی 
باكــووری كوردســتانە. لــە هەڵبژاردنی خولی 
رابــردوودا زیاتــر لە هەشــت بەربژێــری كورد 

هەبوون، بەڵام هیچیان دەرنەچوون.

كورد دەگەنە پەرلەمانی ئەوروپا؟ 

عەلائەدین دالاما لە فینلاند، ئەڤین ئینجەر لە سوید و موراد یڵماز لە ئەڵمانیا بەربژێرن بۆ پەرلەمانی ئەوروپا

لە توركیا 30 كۆچبەری ئەفغانی دەستگیر دەكرێن
رووداو - باڵكئەسیر

 هێزە ئەمنییەكانی توركیا، 30 كۆچبەریان لە پارێزگای باڵكئەســیر لە باكووری ئیزمیر دەســتگیركرد كە لە هەوڵدابوون بەشــێوەی نایاســایی روو لە 
دوورگەی میدلی لە یۆنان بكەن. فەرماندەیی ئاسایشــی كەناراوە دەریاییەكانی توركیا بڵاویكردەوە، تیمەكانیان ئۆپەراســیۆنێكیان بۆ دەســتگیركردنی ئەو 

كەسانە كردووە كە هەوڵدەدەن بەشێوەی نایاسایی لە توركیاوە روو بكەنە یۆنان و لەو چوارچێوەیشدا لە ناوچەی ئایڤاڵیك كە دەڕوانێتە دەریای ئیجە، 30 
كەس دەستگیركران. هاوكات هێزە ئەمنییەكان كەسێكیان بەتۆمەتی قاچاخچێتیی ئەو كارە، دەستگیركردووە. بەپێی زانیارییەكان، ژمارەیەك ئافرەت و منداڵ 

لەنێو دەستگیركراوەكاندان و سەرجەمیان هەڵگری رەگەزنامەی ئەفغانین.

حوسێن ئەلتائی، ئەندامی پەرلەمانی فینلاند 

لە كەلار ژنێك سووتاژنان

رووداو - كەلار
لە گوندی ئەڵمانی قەزای كەلار ژنێك بەهۆی تەقینی غاز لە ماڵەكەی خۆیدا ســووتا. مقدەم عەلی جەمال قدووری، گوتەبێژی پۆلیســی گەرمیان بە )رووداو(ی 

راگەیاند: "رۆژی 2019/5/18 ئافرەتێك لە گوندی ئەڵمانی قەزای كەلار لە ماڵەكەی خۆیدا سووتا، ژنەكە لە وتەكانیدا دەڵێ غازی پێدا تەقیوە و سكاڵای لەدژی هیچ 
كەسێك نییە". گوتەبێژی پۆلیسی گەرمیان دەشڵێ: "بەشێك لە جەستەی ژنەكە سووتاوە و بەهۆی زۆری رێژەی سووتانەكەی رەوانەی نەخۆشخانەی فریاكەوتنی سلێمانی 

كراوە و لەژێر چاودێری پزیشكیدایە".

دیمەن بورهان
رووداو - هەولێر

كاتێــك گەیەنرابــووە نەخۆشــخانەی منداڵانی 
هەولێر، كەس باوەڕی نەدەكرد بژی، ئەو هێندەی 
لــە خەمی منداڵەكەی نێو ســكیدا بوو، لە خەمی 
چارەســەركردنی خۆیدا نەبوو، بەڵام پزیشكەكان 
نەیانتوانی منداڵەكەی رزگار بكەن و بە مردوویی لە 

نێو سكیان دەرهێنا.
ئەژین، تەمەن 17 ساڵ، ساڵێك و پێنج مانگ 
لەمەوبــەر هاوســەرگیری لەگــەڵ )ح( تەمەن 19 
ساڵ كرد، ئەوان خاڵۆزا و پوورزای یەكدین، ئەژین 
دەڵێــت رۆژی 13ی ئــەم مانگە بە توندی لەلایەن 
مێردەكەی و خوشــكی مێردەكەیــەوە لێیدراوە و 
پاشــان داغ كــراوە. دواتر تووشــی خوێنبەربوون 
بــووە و خەســووی بردوویەتــی بۆ نەخۆشــخانە، 
لەوێ گوتوویەتی بووكەكەی لەسەربان كەوتووەتە 
خوارەوە، بەڵام پزیشــكەكان كە جەستەی شین و 
مۆر هەڵگەڕاوی ئەژینیان بینیوە، گومانیان كردووە، 
بۆیە چارســەریان نەكــردووە. ئەژین دەنێردرێ بۆ 
نەخۆشخانەی فریاكەوتنی رۆژئاوای هەولێر، لەوێ 
پۆلیــس ئیفــادەی لێوەردەگرێ و هەموو شــتێك 

ئاشكرا دەبێ.  
ئەژین دەنێردرێتەوە نەخۆشخانەی لە دایكبوون 
و منداڵانــی هەولێــر، لــەوێ منداڵــە تەمــەن نۆ 
مانگەكــەی كــە كچ بوو، بــە مردوویی لە ســكی 

دەردەهێنرێ.
ئەژین بە دەم ناڵینەوە باسی خۆی كرد و گوتی: 
"ماوەی ساڵێك و پێنج مانگە لەگەڵ )ح( خێزانمان 
پێكهێناوە و لە ماڵی باوكی )كە خاڵمە( دەژیاین، 
حەوت مانگی سەرەتا بێ كێشە بووین، بەڵام دواتر 
بەهۆی پەیوەندییەكی تەلەفۆنیی هەڵەوە تووشی 

كێشە بووم، )ح( بە كێبڵ لێیدام و پاشان بە ئوتوو 
داغی كردم، منیش لە ترسی ئەوەی ماڵی باوكم بە 

هەڵە لێم تێنەگەن بێدەنگ بووم".
ئەژیــن بێدەنــگ دەبێ و مێردەكەشــی رۆژ لە 
دوای رۆژ رقئەستوور دەبێ بەرامبەری. ئەو دەڵێت 
")ح( بــە بەرچاوی خەســوومەوە كە پووریشــمە 
ئەشــكەنجەی دەدام، ئــەو نــەك هــەر بەرگــری 
لێنەدەكــردم، بەڵكو دەرگای لەســەر دادەخســتم 
و دەیگــوت قابیلتــە. )ح( فەلاقــەی دەكــردم و 
دەشــیگوت دەنــگ بكــەی دەتكوژم. لــە هەموو 
شوێنێكی دەدام تەنیا دەموچاوم نەبێ، بۆ ئەوەی 

خزمەكانم هەست نەكەن".
ئەژیــن تــا ســەر بەرگە ناگــرێ و دەتــۆرێ و 
دەچێتــەوە ماڵی باوكی، بــەڵام باوكی ئامۆژگاری 
دەكات و دەڵێت ئەو جۆرە كێشانە لە نێوان ژن و 
مێرد هەر دەبێ. بۆیە دەگەڕێتەوە لای هاوژینەكەی.
ئەژین دەڵێــت دوای گەڕانــەوەی، ئەمجارەیان 
منداڵەكــەی نێو ســكیان كردووە بــە بیانوو. ئەو 
پێیاندەگوتــم  خوشــكەكەی  و  ")ح(  دەڵێــت: 
منداڵەكــەی نێو ســكت كــوڕە یان كــچ ؟ منیش 
نەمدەزانی ، چونكە لە سۆنار دەرنەكەوتبوو، گوتم 
نازانم دكتۆر گوتوویەتی منداڵەكەت دانیشــتووە و 
جارێ دەرناكەوێت كچە یان كوڕ، دشــەكەم گوتی 
تۆ ناتەوێت ئێمە بزانین، دیسان منی بە لێدان دا. 
مێردەكەم بە كاویەی لەحیم داخی كردم و هەموو 

گیانی كردم بەخوێن".
وەك ئەژیــن دەڵێــت، مێردەكەی و دشــەكەی 
چەندینجار ئەشكەنجەیان داوە، دوایینجار 13ی ئەم 
مانگە بووە، ئەویش بەرگەی نەگرتووە و تەلەفۆنی 

بۆ باوكی كردووە.
ئەژیــن دەڵێت: "باوكــم و داپیرم هاتن، داپیرم 
زۆر قســەی پێگوتن، بەڵام بە هەموویان قسەیان 

پێگوت. تەنیا خاڵم لەگەڵم باش بوو، بۆیە ئەوانیش 
ئەوكاتەی خاڵم لە ماڵ نەبووایە لێیان دەدام".

ئــەو شــەوە باوكــی ئەژیــن، )ح( و ئەژیــن 
پێكدێنێتەوە و دەڕواتەوە، بەڵام دیسان دەست بە 
لێدانــی دەكەنەوە. ئەژین گوتی "لەســەر رەگەزی 
منداڵەكــە ئەمجارە دشــەكەم بەقژ منی راكێشــا 
بەماڵەكەدا، هاوژینەكەشــم كێبــڵ و ئوتووی هێنا 
هەموو گیانی داخ كــردم، ئەوەندەی كێبڵ و لەقە 
كێشا بە پشــتمدا، هەستم كرد منداڵەكەم پسا و 
پەیوەندی بەمنەوە نەما. خەســووم ترسا، منیان 
بــردە لای مامانێك ، بەڵام مامانەكە گوتی ناتوانم 
دەستی لێبدەم ، دوایی منیش تووشی كێشە دەبم، 
خەســووم بردمی بۆ نەخۆشــخانەی لەدایكبوون، 
دواتر بــۆ لێكۆڵینەوە بردمیان بۆ نەخۆشــخانەی 

فریاكەوتن و لەوێ سكاڵام تۆمار كرد".
لەدایكبــوون و  كارمەندێكــی نەخۆشــخانەی 
منــداڵان بەنــاوی )ك( باســی هێنانــی ئەژین بۆ 
نەخۆشــخانەكەیان دەكات و دەڵێت "خەســووی 
هێنای بۆ نەخۆشخانە ، بەڵام كە بینیمان هەموو 
گیانی جێگای كێبڵ و شوێنی پێڵاو بوو، زانیمان 
ئەشــكەنجە دراوە، بەڵام خەسووی نكۆڵی كرد و 
گوتی لەســەربان كەوتووەتە خوارەوە. ئەژینیش 
تەنیــا هاواری دەكرد منداڵەكەی بۆ رزگار بكەین، 
بەڵام لەدەستی دابوو، بۆیە رەوانەی نەخۆشخانەی 
فریاكەوتنی رۆژئاوامان كرد، لەوێ چارەســەریان 
كــرد، بــەڵام بەداخــەوە منداڵەكــەی كــە كەمتر 
لە هەفتەیەكــی مابوو، بەهۆی ئەشــكەنجەوە بە 

مردوویی لەدایك بوو".
)م.ئا( كە باوكی ئەژینە، پشتڕاســتی كردەوە 
كــە ئەو شــەوە كێشــە لە نێــوان ئەژیــن و )ح( 
هەبووە و ئەو كێشــەكەی بۆ چارەســەر كردوون، 
بەڵام دەڵێت ئاگادار نەبووە بەو شێوەیە كچەكەی 

ئەشكەنجە دراوە: "هیچكات نەمزانیوە بەم شێوەیە 
ئەشكەنجەی داوە، ئەگینا ڕێگەم نەدەدا".

باوكی ئەژین دەڵێت: "ئەو شەوە لەسەر قسەی 
ئەژین رۆیشــتم، بەڵام هێشتا لە كۆڵانەكە بووین، 
بوو بە قیژە و دەنگە دەنگ، چەند لە دەرگامان دا 
لێیان نەكردینەوە. خەزووری ئەژین لە ماڵ نەبوو، 
تەلەفۆنم بۆ كرد بۆ ئەوەی كێشــەكە چارەســەر 
بكات، بەڵام دواتر پەیوەندی پێوەكردمەوە و گوتی 
وەرن بۆ نەخۆشــخانەی منداڵ بوون، منداڵەكەی 
دەبێت، بەڵام منداڵــی چی، كچەكەم نیوە مردوو 

بووبوو".
خێزانی )ح( كێشەكە بە كێشەیەكی نێوخۆی 
خێزانەكەیان دەزانن و دەڵێن چارەسەری دەكەن. 
)ح.م( باوكــی )ح( گوتــی: "ئــاگادار نیم ئەژین 
ئەشــكەنجە درابێ. ئێمە كەسوكاری یەكدین، دوو 
ڕیشسپیمان ناردووە بۆ سوڵح ، ئەوانیش گوتوویانە 

ئێمە كەسی یەكدین و چارەسەری دەكەین" .
نەقیبــی مافپــەروەر رێباز زێــوەر، گوتەبێژی 
بەڕێوەبەرایەتــی بەرەنگاربوونــەوەی توندوتیژیی 
دژی ژنــان لــە هەولێــر بــە )رووداو(ی راگەیاند 
كــە دادوەر بەپێــی مــادەی حــەوت لە یاســای 
بەرەنگاربوونــەوەی توندوتیژیی خێزانی فەرمانی 
دەســتگیركردنی بۆ مێــردی ژنەكــە دەركردووە، 

بەڵام هەڵهاتووە.
سەبارەت بەوەی كە خێزانەكان سوڵح دەكەن 
و رەنگــە تۆمەتبارەكە دەســتگیر نەكرێ، رێباز 
گوتــی :"ئەوە پەیوەندی بە ئێمەوە نییە، یاســا 
فەرمانی دەستگیركردنی بۆ پیاوەكە دەركردووە". 
باوكی ئەژین سەبارەت بە تۆماركردنی سكاڵا، 
دەڵێــت: "ئێمە چاوەڕێــی كچەكەین وەزعی باش 
بێــت، بڕیار لەلای خۆیەتی كە ئایا مێردەكەی بە 

گرتن دەدات یان نا".

منداڵەكەی دەمرێ

ژنێكی دووگیان لەلایەن هاوژینەكەیەوە 
بە توندی ئەشكەنجە دەدرێ

شكار ئەحمەد
رووداو – هەولێر

خەزووریــدا  ماڵــی  لەنێــو  كەركــووك  لــە 
ســووتا، دوای رۆژێك مانەوە لە نەخۆشــخانەی 
فریاكەوتنــی رۆژئــاوا لە هەولێــر، بەهۆی زۆریی 
رێژەی ســووتانەكەی گیانی دەرچوو، هەرچەندە 
ماڵی خەزووری دەڵێن خۆی ســووتاندووە، بەڵام 
كەسوكاری ژنەكە دەڵێن مێردەكەی و خەسووی 
ســووتاندوویانە، بۆیە ســكاڵایان لەســەر تۆمار 

دەكەین.
ســەهەند دڵشاد، 23 ســاڵ، تاقانەی سێ برا 
بوو، نزیكەی دوو ساڵ و نیو بوو لەگەڵ محەممەد، 
تەمەن 22 ســاڵ، هاوسەرگیری كردبوو، خاوەنی 

دوو منداڵ بوون.
لەیلا عاســی، دایكی ســەهەند باســی ژیانی 
كچەكــەی كــرد و گوتــی: "زاواكــەم كــە كوڕی 
برازامە، لەگەڵ سەهەند یەكدییان خۆشدەویست، 
ئەوكاتەی هاوســەرگیرییان كــرد كچەكەم پۆلی 
ســێی ناوەندی بــوو، بــە مەرجــی تەواوكردنی 
خوێندنــی دامان بە محەممەد، خەســووی گوتی 
خواردن لەپێشی دادەنێم با بخوێنێ، بەڵام هێشتا 
مانگی هەنگوینی نەچووبوو كە تەلەفۆنی كرد و 
گوتــی ناهێڵن بخوێنم، منیش بــۆ ئەوەی ژیانی 
نەشێوێت هێورم كردەوە و گوتم بۆ ئەوە ژیان لە 

خۆت تێكمەدە".
باوكی سەهەند پێیوایە ئەوان هەر لەسەرەتاوە 
دژایەتــی كچەكەیــان كــردووە و كاریــان بــۆ 

لەكەداركردنی كردووە. 
ئەو دەڵێ: "ســێ فەیســبووكی نەشــیاویان 
بەنــاوی كچەكەم دروســتكرد، منیــش لەڕێگەی 
برادەرێكمــەوە بەدواداچوونــم كــرد و شــوێنی 
پێیگوتــم  برادەرەكــەم  زانــی،  ئەكاونتەكانــم 
فەیســبووكەكان لــە گەڕەكــی ئــازادی و لەلای 
یاریــگای كەركووك دانــراون، یەكێكیــان چەند 
مەترێك لە شوێنی نیشتەجێبوونی كچەكەم دوور 
بوو. ئینجا زانیم كاری زاواكەمە، چونكە كچەكەم 
لــە نهۆمی ســەرەوەی ماڵی خــەزووری بوو، بە 
باوكیم گوت یەكێك لەو فەیسبووكانە هی كوڕی 
خۆتــە و دەیــەوێ كچەكەم لەبەرچــاوی ئێمە و 

كەسوكارمان سووك بكات".
باوكی سەهەند دەشڵێ: "دوای ئەوە مۆبایلیان 
لێ قەدە‌غە كرد، بە مۆبایلی پیاوەكەی تەلەفۆنی 
بــۆ دەكردیــن و بەرنامــەی تۆماركردنی دەنگی 
تێدا دانرابوو بۆ ئەوەی بزانن لەگەڵ ئێمە باســی 
چــی دەكات، ئینجــا پارەیان لێبــڕی بۆ ئەوەی 
هیچی نەبێت، بەهەموو شــێوەیەك ئەشكەنجەی 

دەروونیی كچەكەمیان دەدا".
بەگوتەی دڵشاد، كاتێك كچەكەی بە منداڵی 
بــووە ئەشــكەنجە دراوە:  یەكەمــی دووگیــان 
"كچەكــەم منداڵی یەكەمی لەســكیدا بوو، چەند 
مانگێكی مابوو، مێردەكەی و خوشكی مێردەكەی 
لێیاندابوو. ئەویش تۆرا و هاتەوە ماڵەوە، بردمانە 
لای پزیشــك و گوتــی بــۆ ئــەوەی منداڵەكەی 
ســەلامەت بێ، دەبێت ئەم چەند مانگە لەســەر 
جێگا پشــوو بــدات، لەماوەی ئــەو چەند مانگە 
یەك كەسیشــیان نەهاتن، مــن 1600 دۆلارم بۆ 

لەدایكبوونی منداڵەكەی خەرج كرد".
دوای ئــەوە دوو بنەماڵەكــە لەســەر داوای 
كەســە نزیكەكانیان ئاشــت دەبنەوە و سەهەند 

دەگەڕێتەوە لای هاوژینەكەی.
دایكی ســەهەند پێیوایە خەسوو و خەزووری 
سەهەند كوڕەكەی خۆیان لەدژی سەهەند هانداوە. 
لەیلا دەڵێــت: "كچەكەم چەنــد مانگێك بوو 
منداڵی دووەمی لەسكدا بوو، رۆژێك بۆ سەردانی 
ئــەو و خوشــكەكەم چووینە كەركــووك، بەڵام 
لەبەرچــاوی ئێمە زاواكەم و دوو خوشــكەكەی و 
خەسووی لە كچەكەمیان دا. بەزۆر لەژێر دەستیان 

دەرمانهێنا و هێنامانەوە بۆ هەولێر".
مێــردی  منداڵەكــەی،  لەدایكبوونــی  دوای 

خوشكی لەیلا دەیەوێت ئاشتیان بكاتەوە. 
دڵشــاد ئەنوەر دەڵێ: "بۆ ئاشتەوایی بانگیان 
كردین بۆ ماڵی خوشــكی خێزانەكەم. خەزووری 
ســەهەند گوتی دەبێت واژۆ لەسەر ئەم مەرجانە 
بكەی ئینجا كچەكەتــان وەردەگرینەوە، ئەویش 
نابێت كچەكەتان مۆبایلی هەبێت. كەی ویستمان 
ئــەوكات ســەردانتان بــكات، ئێــوەش بەهیــچ 
شــێوەیەك نابێت ســەردانی كچەكەتــان بكەن. 
منیش بــۆ ئەوەی ژیانی كچەكــە تێكنەچێت بە 

مەرجەكانیان رازی بووم".

بــەڵام زۆری نەبرد ســەهەند خۆی ســووتاند 
و كەسوكارەكەشــی دەڵێــن ماڵــە خەزوورانــی 

سووتاندوویانە. 
دڵشــاد ئەنوەر دەڵــێ: "رۆژێــك ئامۆزایەكی 
هاوژینەكــەم پەیوەندی كــرد و گوتی كچەكەتان 
لەگەڵ پیاوەكەی و خەسووەكەی شەڕیان كردووە 
و سووتاوە، منیش چووم بۆ كەركووك و هێنامەوە 
بۆ نەخۆشخانەی فریاكەوتنی رۆژئاوا لە هەولێر، 
بەڵام بەهۆی ئەوەی رێژەی ســووتانەكەی %100 
بوو، پزیشك گوتی كەمتر لە چوار سەعاتی دیكە 
دەژیت، داوام كرد كە تا توانای قسەكردنی ماوە 

ئیفادەی لێوەربگرن، بەڵام گوتیان بەبێ فەرمانی 
دادوەر ناتوانین".

دڵشــاد پێــش مردنــی ڤیدیــۆی كچەكــەی 
تۆمــار دەكات و پرســیاری لێدەكات. ئەو دەڵێ: 
"لێمپرســی خــۆت خۆت ســووتاند؟ ســەری بە 

ئامــاژەی نەخێر جوڵاند، دواتر پرســیم كێ تۆی 
سووتاند؟ بەزۆر توانی ناوەكان بڵێ و گوتی خانە، 
كە خەسوویەتی، حەمە كە هاوژینیەتی، هەروەها 
دەســتی بردە بنگوێی و گوتی كاوە، مەبەســتی 
ئەوە بــوو خەزووری بە تەلەفــۆن پێیگوتوون و 

ئەوانیش سووتاندوویانە".
بەڵام كاوە فەتحوڵــا، كە باوكی محەممەدە، 
رەتیدەكاتەوە ئەوان ســەهەندیان ســووتاندبێت 
و گوتــی: "رۆژی رووداوەكە لەســەر كار بووم لە 
دووز، تەلەفۆنــم بــۆ كرا گوتیان ســەهەند خۆی 
سووتاندووە. كوڕەكەم هەوڵیدابوو بیكوژێنێتەوە، 
بردبــووی بۆ گەرماوەكە و بە ئاو كوژاندبوویەوە، 

دواتریش بردبوویان بۆ نەخۆشخانە".
ســەبارەت بــە كێشــەیان لەگەڵ ســەهەند، 
خــەزووری دەڵــێ: "ئێمــە هیــچ كێشــەیەكمان 
لەگەڵ ئەو كچە نەبووە و ناشــزانین بۆچی خۆی 
ســووتاندووە. ســەهەند ئێمەی خۆشدەویســت، 

ئێمەش ئەومان زۆر خۆشدەویست".
كێشــەی ئــەم دوو بنەماڵەیە كەسوكاریشــی 
كــردوون بە دوو بەشــەوە. هەندێكیان لایەنگری 
بنەماڵەی ســەهەندن و هەندێكیشــیان پشــتی 

بنەماڵەكەی دیكە دەگرن.
عیماد عاســی كە مامی كوڕەكەیــە، پێیوایە 
هــۆكاری كێشــەكە دایــك و باوكی ســەهەندن 
و دەڵێــت: "محەممــەد و بنەماڵەكــەی هیــچ 
كێشــەیەكیان لەگەڵ كچەكە نەبوو، بەڵام ئەوان 
پشــتیان لــە كچەكەیــان كردبــوو، هاوكارییان 
نەدەكرد. تەنانەت رۆژی سووتانەكەشــی باوكی 
سەهەند سەعات 9ـی شەو هاتە نەخۆشخانە بۆ 
لای كچەكــەی و رازیــش نەبوو لەوێ بمێنێتەوە، 

بردییەوە بۆ هەولێر".
بــەڵام محەممــەد فەتحوڵڵا عاســی كە مامی 
گــەورەی محەممەد و خاڵی ســەهەندە، دەڵێت: 
"دایك و باوكی محەممەد ســەلەفین، دەیانویست 
كچەكە ببێت بە كۆیلەی ئەوان. كوڕەكەشیان كە 
دانەمەزرابوو، باوكی پارەی پێدەدا، بۆیە هەرچی 
بگوتبایە دەبوو بەقسەی بكات و ئەویشی كردبوو 

بە دیلی خۆی".
سەهەند كە رۆژی نۆی ئەم مانگە لە نێو ماڵی 
خەزووریدا سووتا، هێشتا دۆسیەكەی نەچووەتە 
لای دەزگا ئەمنییەكان. باوكی ســەهەند دەڵێت: 
"لەبەر پرســەی كچەكە دەرفەتمان نەبووە سكاڵا 
تۆمار بكەین، بەڵام لە چەند رۆژی داهاتوو سكاڵا 
لەســەر مێردەكەی، خەسووی و خەزووری تۆمار 

دەكەین".

خاوەنی دوو منداڵە

ژنێك لەنێو ماڵی خەزووریدا سووتا

باوكی سەهەند: 

كچەكەم بەدەستی مێردەكەی 

و خەسووی سووتێنراوە

ئەژین دەڵێت بە کێبڵ لێیدراوە و بە ئوتووش داخکراوە

سەهەند دڵشاد، 23 ساڵ، تاقانەی سێ برا بوو

پزیشكێك بەهۆی مردنی نەخۆشێك دەستگیردەكرێتکۆمەڵایەتی

رووداو - كەلار
رۆژی 2019/5/18 لە كەلار گەنجێك لەكاتی نەشتەرگەریدا مرد، لەسەر سكاڵای كەسوكارەكەشی پزیشكەكە دەستگیركرا. مقدەم عەلی جەمال قدووری، گوتەبێژی پۆلیسی 

گەرمیان بە )رووداو(ی راگەیاند: "گەنجەكە ناوی ســەرهەنگ جەلال عەبدولقادرە و تەمەنی 27 ســاڵە، لەكاتی نەشــتەرگەیدا مردووەز تەرمەكەی بەمەبەســتی توێكاری رەوانەی 
پزیشكی دادوەری سلێمانی كراوە. گوتەبێژی پۆلیسی گەرمیان گوتیشی: "دوای مردنی گەنجەكە لەسەر سكاڵای كەسوكارەكەی و بە بڕیاری دادوەر ئەو پزیشكە دەستبەسەر كراوە 

كە نەشتەرگەرییەكەی بۆ كردووە".

تریسكە شێرزاد
رووداو - هەولێر

رەوا لەگــەڵ باوكی لە ژوورەوە دانیشــتبوون، لە 
نــاكاو هێرش كرایە ســەر ماڵەكەیان و دەســتڕێژی 

گوللەیان لێكرا، گوللەیەك بەر رەوا كەوت و مرد.
 ئێــوارەی رۆژی 2019/5/14 كوڕێكــی تەمــەن 
20 ســاڵ بەنــاوی رەوا بەهائەددیــن، دانیشــتووی 
شارۆچكەی تەیناڵی سەر بە ناحیەی بازیان لە نزیكی 

سلێمانی، لە نێو ماڵەكەیدا كوژرا.
كوشتنی رەوا پەیوەنددی بە تاوانێكی پێشترەوە 
هەیە كە بۆ ساڵێك لەمەوبەر دەگەڕێتەوە، كاتێك لە 
رۆژی 2018/6/22 سەردار تۆفیق، تەمەن 38 ساڵ 

لەلایەن رەوا و برایەكییەوە كوژرا.
محەممــەد ئەحمەد كە خاڵی ســەردارە، ئەوكات 
بــە )رووداو(ی گوتبــوو: "كوڕەكــەی ئێمە لەســەر 
كارگەیەك كــوژراوە كە بەكرێی گرتبوو، بەڵام ماڵی 
رەوا ئەو كارگەیەیان دەویســت، چونكە بەشــێك لە 
كارگەكە كەوتبووە گوندی ئەوان و بەشێكیشــی لای 
ئێمەیــە. ئەوان گرێبەســتی دوو ســاڵیان هەبوو كە 
گرێبەستەكەیان تەواو بوو، خاوەن كارگەكە ئەمجارە 
دای بە كوڕە خوشــكەكانی من، ماڵی رەوا ئەوەیان 
پێ قبوڵ نەكرا و رەوا و براكەی پەلاماری سەردار و 
براكەیان دا، سەرداریان كوشت و براكەشیان بریندار 

كرد".
باوكــی رەوا نەیشــاردەوە كــە ســەردار لەلایەن 
كوڕەكەی ئەوەوە كوژراوە، بەڵام دەڵێت كوشــتنەكە 
بە ئەنقەست نەبووە، بەڵكو بەرگری لە خۆی كردووە. 
بەهائەدیــن باقــی باســی ئــەو رۆژە دەكات كە 
كوڕەكــەی كوژرا و دەڵێت: "ســەعات شــەش بوو، 
كوڕەكــەم تازە لە دەرەوە گەڕابووەوە، من لە ژووری 
میوان دانیشتبووم، ئەویش هاتە لام، هەر ئەوەندەم 
زانــی هێــرش كرایە ســەر ماڵەكەمان و لــە هەموو 
لایەكــەوە تەقەمــان لێكرا. رەوا هەســتایەوە بچێتە 

ژوورێكــی دیكە، گوللەیەكی بەركەوت، رامكرد بینیم 
گیانی دەرچووە". 

بەهائەدیــن خەمبــارە بــۆ كوژرانــی كوڕەكەی و 
دەڵێــت: "ئــەوكات كوڕەكەم نەیدەویســت ســەردار 
بكــوژێ، دەمەقاڵەیان بوو، ســەردار میلی چەكی لە 

رەوا هێنابووەوە، رەواش تەقەی لێكرد، ئەوی كوشت 
و براكەشی بریندار كرد".

 چەنــد رۆژێــك دوای رووداوەكــە، بەهائەدیــن 
كوڕەكەی تەسلیمی بنكەی پۆلیسی بازیان دەكات. 
بەڵام دەڵێت "كەسوكاری سەردار لە دادگا سكاڵایان 
كشــاندەوە و گوتیان دەمانەوێــت ئەو كوڕە بەربێت 

و كێشــەكە بە عەشــایەری چارەسەر دەكەین. دوای 
چەنــد مانگێك كوڕەكــەم ئازاد كــرا، چەند جارێك 
خەڵكمــان نــاردە ماڵی باوكی ســەردار بــۆ ئەوەی 
كۆتایی بە كێشەكە بهێنین، بەڵام ئەوان گوتیان ئێمە 
جاری ئامادەنین كێشــەكە چارەسەر بكرێ، ئەوكات 

زانیم ئەوان نیازی كوشتنی كوڕەكەمیان هەیە".
 لــەو رۆژەوە بەهائەدین رێگەی نەداوە كوڕەكەی 
بۆ ساتێكیش بەتەنیا بچێتە دەرەوە، هەمیشە براكانی 

لەگەڵ ناردبووە دەرەوە. 

بەهائەددین رەتیكردەوە كوڕەكەی لەسەر كارگەكە 
سەرداری كوشتبێ و گوتی: "سەردار لەلایەن دادگاوە 
داوا كرابــوو، رۆژێــك ئێمە لە ماڵ نەبووین هێرشــی 
كردبووە سەر ماڵمان و تەقەی كردبوو، قۆڵی ژنەكەم 

بریندار بووبوو".
بەهائەدین دەڵێت ئەوان وەكو ماڵی سەردار پەنا 
بۆ چەك نابەن و بە عەشــایری كێشەكەیان یەكلایی 
ناكەنەوە، بەڵكو كارەكە بۆ دادگا و پۆلیس جێدێڵن 
"كوڕێكم كوژرا، نامەوێ كوڕەكانی دیكەشم لەدەست 

بدەم".
بەهائەددین پێیوایە لایەنی بەرامبەر بڕوای بە یاسا 
نییە، بۆیە نەیانهێشت رەوا بگیرێ و سزای تاوانەكەی 
وەربگرێ، ئەوان لە دەرفەتێك دەگەڕان بە دەســتی 

خۆیان تۆڵەی خۆیان بكەنەوە.
بــەڵام ســیروان ئەحمــەد كــە خاڵی ســەردارە، 
قســەكانی باوكی رەوای رەتكردەوە و بە )رووداو(ی 
گوت: "ئێمە بە هیچ جۆرێك داوامان نەكردبوو رەوا لە 
زیندان ئازاد بكرێ، كاتی خۆی من خۆم لەگەڵ دایك 

و باوكی ســەردار چووین لە بنكەی پۆلیس ســكاڵا 
تۆمــار بكەین، بەڵام كــەس گوێی لە ئێمە نەگرت و 
ســكاڵاكەیان تۆمار نەكرد، پاشــان بەهائەدین خۆی 
كوڕەكەی رادەســتی پۆلیس كرد، چەند مانگێك لە 

زیندان مایەوە و هاتە دەرێ".

ســەرچاوەیەك لــە بنكــەی پۆلیســی بازیان كە 
نەویســت ناوی بــاو بكرێتەوە بــە )رووداو(ی گوت 
"ســاڵێك لەمەوبەر رەوا ســەرداری كوشــت، ئەوان 
لــە دادگا ســكاڵایان تۆماركــرد، داوایانكــرد رەوا 
دەستگیربكرێ، بەڵام دەستگیرنەكرا. باوكیشی رەوای 
رادەستی پۆلیس نەكرد، بەڵكو چەند مانگێك ناردی 
بۆ لای فەرماندەیەكی باڵای سەربازی یەكێتی، دیارە 
ئەو شــوێنەیان بە زیندان داناوە". گوتیشی "هەردوو 

بنەماڵەكە راست ناكەن و پابەند نەبوون بە یاسا".

پۆلیس نەیگرت و بنەماڵەی كوژراوەكە 
تۆڵەیان لێكردەوە

تریسكە شێرزاد
رووداو - هەولێر

 ئیســام بــە براكــەی گوتبــوو كلیلــی 
ماڵەوەی بۆ جێبهێڵن لەوێ ســەعی دەكات، 
بــەڵام لە ماڵی براكــەی و بە چەكی براكەی 
گوللەیەك لە خۆی دەدات و خۆی دەكوژێ.
شەوی 2019/5/10 كوڕێكی تەمەن 16 
ســاڵان بە ناوی ئیســام محێ، دانیشتووی 
گوندی ســالەی ســەر بە قــەزای ئاكرێ كە 
قوتابــی پۆلــی 10ی ئامادەیــی بــوو، بــە 
مەبەســتی خوێندن دەچێتە ماڵی براكەی و 

پاشان لەوێ خۆی دەكوژێ.
بنكــەی  ئەفســەری  عەبدوڵــا،  مهیــاد 
پۆلیسی نەخۆشخانەی ئاكرێ، بە )رووداو(
ی راگەیانــد: "ئەو مێردمنداڵە كە گەیەنرایە 
نەخۆشخانە گیانی دەرچووبوو، بە چەكێكی 

كلاشینكۆف خۆی كوشتبوو".
دوای رووداوەكــە پۆلیــس ئیفــادەی لــە 
كەسوكاری وەرگرت. براكەی لە ئیفادەكەیدا 
دەڵێــت: "من لەگــەڵ هاوژینەكــەم لە ماڵ 
دەردەچووین. ئەو بۆ خوێندن هات بۆ ماڵی 
ئێمە، كە گەڕامەوە بینیم تەرمەكەی لە نێو 
پارچــە زەوییەك لــە نێوان ماڵــی باوكم و 

ئێمەدا كەوتبوو". 
رێبــەر محێ كە لە یەكەم رۆژی پرســەی 
براكەیــدا قســەی بــۆ )رووداو( كــرد، بــە 
گوتــی  و  دا  براكــەی  پەســنی  گریانــەوە 
براكــەم قوتابییەكــی زیــرەك بــوو، هەموو 
هاوڕێكانی خۆشیاندەویست، تا ئێستا دڵمان 
نەڕەنجاندووە، چونكە كوڕی بچووكی ماڵەوە 

بوو، زۆر بە ناز پەروەردە كرابوو".
ئەو شەوەی ئیسلام خۆی كوشت، 

بۆ بەیانی تاقیكردنەوەی هەبووە، 
بەهــۆی ئــەوەی ماڵــی باوكیان 
قەرەباڵغــە داوای لــە براكــەی 
كردبــوو كە دەیەوێ بێتە ماڵی 
ئــەوان بخوێنــێ. رێبەریش كە 
ئەو شــەوە بەنیاز بووە لەگەڵ 
هاوژینەكــەی بچێتە دەرەوە، 

كیلیلی ماڵەكەی بۆ بەجێدێڵێ.
رێبەر گوتی: "ئەو رۆژە هەینی بوو، ماڵی 
خەزوورم پەیوەندییان پێوەكردم كە بۆ نانی 
ئێــوارە بچیــن بۆ لای ئــەوان. پێش ئەوەی 
بڕۆم چووم بۆ ماڵی باوكم و پێمگوتن ئێوارە 
میوانی ماڵی خەزوورمم. لەو كاتەدا ئیسلام 
هــات و گوتی بەیانــی تاقیكردنەوەم هەیە، 
كە رۆیشــتن كلیلەكەم بۆ جێبهێڵن لە ماڵی 

ئێوە دەخوێنم".
ئەویش بەر لەوەی بڕوات كلیلی ماڵەكەی 
دەداتــە ئیســام و پێیدەڵێــت رەنگــە من 
دوابكــەوم، ئەگەر تــەواو بووی بیرت نەچێ 
دەرگای هۆڵەكــە دابخە. رێبەر دەڵێت "بەر 
لــەوەی بــڕۆم، پارەم پێــدا و ماچــم كرد، 

پێمگوت باش بخوێنە".
ئیســام بەربانــگ دەكاتــەوە و نوێــژی 
عیشــاش لەماڵــی خۆیــان دەكات، ئینجــا 

دەچێتە ماڵی براكەی.
رێبەر دەڵێت "تا ســەعات 12ی شەو لە 
ماڵــی خەزوورم بــووم. هاوژینەكــەم لەوێ 
مایــەوە و منیــش بەڕێكەوتــم بــۆ ماڵەوە، 
ســەعات 12،30 خولەك گەیشتمەوە، بینیم 
دەرگای ماڵەكەمــان كراوەتــەوە، رامكرد بۆ 
ژوورەوە، بینیــم لــە ژووری میــوان خوێــن 
رژاوە، كڵاشــینكۆفەكەم لەوێ كەوتبوو، بە 
پەلە هاتمە دەرەوە بۆ لای ماڵی باوكم بچم. 
بینیم كەســێك لەســەر پارچــە زەوییەكی 
بەتاڵی نێوان ماڵی من و باوكم كەوتووە، كە 
سەیرم كرد ئیسلام بوو، هەموو گیانی خوێن 
بوو، شــۆك بــووم، نەمدەزانــی چی بكەم، 
نەمدەزانی لە ژیاندا ماوە یان نا، قســەم بۆ 
نەدەكــرا، بە گریانەوە خــۆم گەیاندە ماڵی 
باوكــم و لــە رووداوەكە ئــاگادارم كردنەوە. 
ئینجا بە پەلە خســتمانە نێــو ئۆتۆمبێل و 
بردمان بۆ نەخۆشــخانە، بەڵام پزیشكەكان 
گوتیــان بــەر لــەوەی بگاتــە ئێــرە گیانی 

دەرچووە".
رێبەر كارمەندی پۆلیسە، ئیسلامی برای 
بە چەكەكەی ئەو خۆی كوشتووە. رێبەر ئەو 
رۆژە كە لە دەوام گەڕاوەتەوە، چەكەكەی لە 
ژووری میوان داناوە و بیری بۆ ئەوە نەچووە 

چەكەكە هەڵبگرێ.
كەســوكارەكەی هێشــتا بەدوای وەڵامی 
ئــەوەوەن كــە بۆچــی كوڕەكەیــان رۆژێك 
پێــش تاقیكردنەوەكانی، خۆی كوشــتووە؟ 
كێشەی لەگەڵ كێ هەبووە؟ بۆچی باسی 

نەكردووە؟
 رێبــەر وای لێكدەداتەوە كە دوای 
ئەوەی براكەی گوللەی لە خۆی داوە، 
پەشــیمان بووەتەوە و هەوڵی داوە 
بگاتــەوە ماڵــی باوكی بــۆ ئەوەی 
بیگەیێننــە نەخۆشــخانە، بــەڵام 
نەیتوانیــوە بگاتە ئەوان و گیانی 

دەرچووە.

تریسكە شێرزاد
رووداو - هەولێر

رۆژ تــازە ســەری دەرهێنابــوو، تــاك و تــەرا 
ئۆتۆمبێل بە شــەقامەكەدا دەڕۆیشتن. ئەیاد خۆی 
بــە باڵەخانەی ئەو هوتێلەدا شــۆڕ كردبووەوە كە 
شــەوان لێی دەمایــەوە، زۆری نەبرد دەســتەكانی 
بەردان و كەوتە ســەر زەوی، دەستبەجێش گیانی 

دەرچوو.
ئەیاد حەیدەر قاســم، تەمەن 20 ساڵ، خەڵكی 
قەزای شــنگال، نزیكەی ســێ مانگ بــوو هاتبووە 
هەولێر و لە دوكانێكی فرۆشتنی جلوبەرگ و یاریی 
منداڵان كاری دەكرد، شەوانیش لەگەڵ هاوڕێیەكی 
لــە هوتێــل لەیالــی بەغدا لە شــەقامی ســوڵتان 
موزەفەرەددیــن دەمایــەوە. رۆژی 2019/5/11 لە 
سەربانی هۆتێلەكەوە خۆی فڕێدایە خوارەوە و مرد.
هۆگــر عەزیــز، گوتەبێژی پۆلیســی هەولێر بە 
)رووداو(ی راگەیانــد: " پۆلیس تەرمی گەنجەكەی 
گواستەوە بۆ پەیمانگەی پزیشكی دادوەری. پەڕاوی 
لێكۆڵینەوەمان بۆ رووداوەكە كردەوە، دەركەوت ئەو 

گەنجە خەڵكی شنگالە و هیچ كەسێكی نییە".
عامــر حەمیــد كارمەنــدی بەشــی پێشــوازی 
لــە هوتێلەكــە دەڵێــت :"بەیانی زوو بــوو، من لە 
شــوێنەكەی خۆم دانیشــتبووم، لە ناكاو گوێم لە 
دەنگێك بوو، چوومە نێو بەشەكانی هوتێلەكە هیچ 
نەبوو. كاتێك سەیری دەرەوەم كرد، بینیم كەسێك 

لــە پێــش هوتێلەكــە كەوتــووە و دەوروبەرەكەی 
هەموو خوێنە. كە لێی نزیكبوومەوە زانیم میوانێكی 

هوتێلەكەمانە".
عامر یەكســەر پەیوەندی بە پۆلیسەوە دەكات، 
زۆری پێناچێ پۆلیس دەگەنە شوێنی رووداوەكە و 

تەرمەكە هەڵدەگرنەوە.
عامر هەندێك زانیاری لەبارەی ئەیادەوە ئاشكرا 
كــرد و گوتــی: "ســێ مانگ بــوو هاتبــووە ئێرە، 
یەكەمجار لە رێگەی كەســێكەوە هات كە ئێستاش 
لە هوتێلەكەمان دەمێنێتەوە. ئەو میوانەمان گوتی: 
ئەو كوڕە بێكەســە و هیچ شوێنێكی نییە، لەگەڵ 
خۆم لــە ژوورەكەی خۆم دایدەنێــم. ئێمەش رازی 

بووین".
بە گوتەی عامر، گەنجە شــنگالییەكە كەسێكی 
زۆر بێدەنگ بووە: "سێ مانگ بوو لێرە بوو، گوێم 
لــە دەنگی نەبــوو، تەنانەت چەند جارێك ســاوم 

لێكرد، وەڵامی سەلامیشی نەدایەوە". 
عامر پرســیاری ئــەو بێدەنگییــەی ئەیادی لە 
میوانەكەیــان كــردووە. ئەویــش گوتوویەتــی ئەو 
خەڵكــی شــنگالە و كەســوكارەكەی لێــرە نین و 
تەنانەت لەگەڵ ئەویش زۆر بە كەمی قسە دەكات.

ئــازاد محەممــەد عیســا، خەڵكــی رۆژئاوای 
كوردســتانە و لە هەولێــر كار دەكات، رۆژێك لە 
كاتــی گەڕانەوەی بۆ هوتێل ئەو گەنجەی بینیوە 

لەسەر شۆستەیەك دانیشتووە و دەگری. 
ئەیاد باســی خۆی بۆ كــردووە كە پارەی پێ 

نییە و شــوێنی مانەوەی نییە و كەسوكاریشــی 
نەماون. بۆیە

ئازاد لەگەڵ خۆی دەیبات بۆ هوتێل، هەروەها 
لــەو دووكانەش دایدەنــێ كە بە كرێ گرتبووی و 

جلوبەرگ و یاری منداڵانی تێدا دەفرۆشت. 
ئازاد گوتی: "شــەو دیار بوو زۆر ماندوو بوو، 
زوو خــەوی لێكەوت، بەیانی بــە یەكەوە چووین 
بــۆ ســەر كار، كوڕێكــی زۆر بێدەنــگ بــوو، لە 
كاركردنیش زۆر ئازا بوو، ئیشەكانی خۆی زۆر بە 

جوانی دەكرد".
شــەوێك ئەیــاد بەســەرهاتی خۆی بــۆ ئازاد 
دەگێڕێتــەوە، ئەویــش دوای ئــەوەی خەوێكــی 
ناخــۆش بە چەكدارانی داعشــەوە دەبینێ. ئازاد 
دەڵێت: "شەوێكیان ئەیاد لە خەو راپەڕی، گوتی: 
داعش وازم لێناهێنێ. ئیتر باسی ئەو كاتەی كرد 
كە داعش هاتن بۆ شنگال. گوتی: ئێمەیان رفاند 
و باوكم كوژرا. من خۆم لە دەســتیان رزگار كرد، 
بەڵام نازانم چییان بەسەر دایكم و دوو خوشكەكەم 
هێنا. تازە خەونم پێوە بینین داعش هەرسێكیانی 

كوشتبوون".
ئازاد هەســتی بە پلانی خۆفڕێدانە خوارەوەی 
ئەیاد نەكردووە تا ئەو كاتەی لەلایەن كارمەندێكی 

هوتێلەكەوە لە رووداوەكە ئاگادار كراوەتەوە. 
بــە گوتەی ئــازاد، ئەوەی داعش بەســەر ئەو 
خێزانەی هێنابــوو، وای لێكردبوو باری دەروونی 
جێگیر نەبێ و دواجار پەنا بۆ خۆكوشتن ببات. 

 ئەیاد لەسەر باڵەخانەی ئەو هوتێلە خۆی فڕێدایە خوارەوە كە شەوان لێی دەمایەوە

سكاڵایان 
لەدژی كوڕەكەم 
كشاندەوە بۆ 
ئەوەی بەدەستی 
خۆیان تۆڵە 
بكەنەوە

بنەماڵەی بكوژەكە

پۆلیس گوێی 
لە ئێمە نەگرت 
و سكاڵای ئێمەی 
تۆمار نەكرد

بكوژەكەی سەردار نەكەوتە زیندان و بەرپرسێكی یەكێتی لای خۆی داڵدەی دا

شنگالییەكی بێكەس بە چەكی براكەی گوللەیەكی لە خۆی دابوو
لە هەولێر خۆی دەكوژێ

 رۆژێك پێش تاقیكردنەوەكانی، 
خۆی كوشت

باوكی كوژراوەكە

"تاكە پێشنیاز بۆ سەركردە عێراقیەكان و ئەوانی هەرێمی 
کوردستان بریتییە لە پاراستنی بێلایەنی و دووركەوتنەوە لە 
شەڕی حوتەكان هەتا كاتی تێپەڕبوونی ئەو گەوارەیە"

"ئامانجی سەرەكی سەرۆك ترەمپ هەڵگیرسانی شەڕ 
نییە و پێشتریش خوازیاری شەڕی دژی ئێران نەبووە"

شرۆڤە

دلاوەر عەلائەددین
سەرۆكی ئینستیتیوتی مێری

تەنگهەڵچنیــن بــە ئێــران لەلایــەن ئیــدارەی 
سەرســوڕهێنەرە،  ترەمپــەوە  دۆناڵــد  ســەرۆك 
بەڵام پێشــبینیكراویش بوو. پارســاڵ ئەمەریكا لە 
رێککەوتننامــەی ئەتۆمــی لەگەڵ ئێران كشــایەوە 
و بەرنامەی ئابلۆقەدانی ســەر ئــەو وڵاتەی زیندوو 
كردەوە. ئێستاش وا گرژییەكی دەستكردی لەناكاوی 
داهێناوە. پرســیار ئەوەیە: ئایا سیاســەتی دۆناڵد 
ترەمپ هەتا كوێ بڕ دەكات، لەونێوەشدا سیاسەتی 

عێراق و هەرێمی كوردستان چی بێت؟
 

ترەمپ شەڕخوازە؟

سیاسەت و رەفتارەكانی دۆناڵد ترەمپ هەمیشە 
جێگەی ســەرنجی جیهان بوونە، بەڵام لە كۆتاییدا 
دەركەوتووە كە ترەمپ كورتبینانە وەك بزنسمانێكی 
پارەپەرست بیر لە بەرژەوەندیی وڵاتەكەی دەكاتەوە. 
نایشــارێتەوە كــە خوازیــاری پارەیــە نەك شــەڕ، 
شەڕەكانیشــی زیاتــر بۆ داهاتە نــەك بەها. ئەوەتا 
بە ئاشكرا كەوتووەتە دۆشینی دۆستە عەرەبەكانی 
بەبــێ ئــەوەی سوپاســگوزار بــێ یان گــوێ بداتە 
ســەقامگیركردنی ناوچەكــە و بڵاوكردنــەوەی بەها 

دیموكراتییەكان. 
دەكــرێ لــە چاوی ســەرۆك ترەمپەوە ســەیری 
نەخشەی رۆژهەڵاتی ناوەڕاست بكرێ، كە لە چەندین 
وڵاتی دەوڵەمەندی وەك ئێران و عێراق و ســوریادا 
بــازاڕی ئەمەریــكا لاواز بووە و بەهــۆی هەژموونی 
ئێرانــەوە دەرفەتــی بزنســی گــەورە بــۆ كۆمپانیا 
ئەمەریكییــەكان بوونەتە دەگمەن. خۆ كە دەرفەتی 
بزنســی گــەورە تێیانــدا هاتنــە كایــەوە، زۆربەی 
دۆلارەكان – كۆنتراكتە گەورەكان - روویان لە چین 
و رووســیا و ئەوروپا كردووە. ئەوەش لە كاتێكدایە 
كــە تەنیا لە عێراقــدا ئەمەریكا زیاتر لە تریلیۆنێك 
دۆلاری لە رووخانی ســەددام خەرج كرد و دواتر بە 
زیان لێی دەرچوو. لەوانەش زیاتر، كە باراك ئۆباما و 
ئەوروپیەكان رێککەوتننامەی ئەتۆمییان لەگەڵ ئێران 
واژۆ كــرد، لە دوو لاوە گورز بە بزنســی ئەمەریكی 
كەوت. یەكەمیان، لە جیاتی ئەوەی رێککەوتننامەكە 
بە كێشــە ئەمنییــەكان و ســنوورداركردنی نفوزی 
عەســكەریی ئێرانــەوە ببەســتنەوە، كەچــی بــە 
پێچەوانــەوە ئێرانیان دەوڵەمەندتــر كرد كە بتوانێ 

زیاتریــش پەرە بــە هەژموونی لــە ناوچەكە بدات. 
دووەمیــان، لــە دوای هەڵگرتنــی ئابلۆقەكــە، هیچ 
كۆمپانیایەكــی ئەمەریكــی ســوودی لــە دەرفەتــە 
بازرگانــی و ئابوورییەكانی ناو ئێران وەرنەگرتووە و 

وەرناگرێ.
ترەمــپ  ســەرۆك  ســەرەكی  ئامانجــی  ئیتــر 
هەڵگیرسانی شەڕ نییە و پێشتریش خوازیاری شەڕی 
دژی ئێران نەبووە، چونكە دەزانێ پرۆســەی شــەڕ 
گرانبەهایە و بۆ ئابووریی وڵاتەكەی خراپە، هاوكات 
بۆ دووبارە هەڵبژاردنەوەی بە سەرۆك، گرەو لەسەر 
شەڕ ناكرێ، چونكە دەنگدەرانی ئەمەریكی دەنگ بۆ 
ئابووریی بەهێز دەدەن نەك بردنەوەی شەڕ. جۆرج 
بوشــی باوك شــەڕێكی گەورەی لە ساڵی 1991 لە 
عێــراق بردەوە، كەچی بەهۆی شــڵەقانی ئابووریی 

وڵاتەكەی، لە هەڵبژاردندا دۆڕاندی. 
ئیمڕۆ ترەمپ دەتوانێ دەستپێشخەری لە شەڕێكی 
گەورەدا بكات، بەڵام مسۆگەر نییە كە كۆتاییهێنان 
بە شــەڕەکە لەســەر دەســتی ئەو دەبــێ. ئەوەش 
بێجگە لەو راستیەی كە تەواوی ئیدارەی ئەمەریكی 
و كۆنگرێس و دۆستە هاوپەیمانەكانی ئەمەریكا )بە 
ئیسرائیلیشــەوە( شــەڕ بە بژارەیەكی باش نازانن. 
بۆیە، بەپێی لۆژیك، جارێ دۆناڵد ترەمپ كرژییەكان 
تەنیا بۆ كاری پۆپۆلیستی هەڵبژاردن و ملكەچكردنی 
ئێــران بەكاردێنــێ، بەڵگــەش ئەوەیە كــە جووڵە 
ســەربازییەكانی تا ئێســتا لە كاری ســیمبۆلی یان 
بەرگریكردن تێنەپەڕیــون. تەنانەت كاردانەوەیەكی 
ئەوتــۆی بــۆ تەشــقەڵە ئێرانییەكانیــش نەبووە و 
هۆشــداری داوەتە راوێژكارە نزیكەكانی )وەك جۆن 
بۆڵتن( كە بە زیادەوە پاڵی پێوە نەنێن و كرژییەكان 

بەرەو هەڵگیرسانی شەڕ نەبەن. 
بەوانەدا دیارە كە ترەمپ مەبەســتی شەڕ نییە، 

مەگەر فیشــەكە شــێتەیەك - كە بە پــان یان بێ 
پلان - فتیلەكە داگیرسێنێ، لەو حاڵەتەشدا رەنگە 
ئەمەریكا كاردانەوەیەكی ســنوورداری هەبێ. نیەتی 
ترەمــپ زیاتــر لــەوە دەچێ ئێــران پەلكێش بكات 
بۆ ســەر مێزی گفتوگۆ و رێککەوتننامەیەكی نوێی 
لەگەڵدا واژوو بكات. تەنانەت ژمارە تەلەفۆنێكیشی 
داوەتە سویســرییەكان و سەرۆكی سویسرا )ئوێلی 
مــۆرەر( بۆ ئــەوەی ئێرانییەكان بتوانن راســتەوخۆ 
پەیوەندی بە كۆشــكی ســپییەوە بكەن. هەڵبەتە، 
ئەو تاكتیكە كە لەگەڵ كۆریای باكوور سەری گرت، 
لەگــەڵ ئێــران زەحمەتە ســەر بگــرێ، ئەگەرچی، 
ســەرباری گوتە ئاگرینەكانیان، سیاســەتمەدارانی 
ئێرانی خەڵكی پراگماتیكن و لە هونەری سیاسەت و 
دینامیەتی هێزدا لێزانن. ئاشكراشە كە ئێرانییەكان 

لــە بەرژەوەندی خۆیان نابینن، بۆیە بەدوور نازانرێ 
كە هەرخۆیان دەستپێشخەر بن بۆ گفتوگۆ، لەوەشدا 
زۆر هونەرمەنــدن. لــە گفتوگۆكانــی پێشــوویاندا 
ئێرانیەكان ســەلماندوویانە كــە زیرەكن، زەحمەتن، 
چیڕەدرێژن و لە كۆتاییدا بە دەستكەوتی نوێوە لێی 
دەردەچن. كۆشــكی ســپی ئەوە دەزانــێ بەڵام بەو 
هیوایەیە لەونێوەدا رژێمی ئێران هەر لەژێر فشــاری 
ئابووریــدا لاواز ببــێ و دواتر لــە كۆتاییدا دوورنییە 

بتەپێ.

كاردانەوەی ئێران

خەمی گەورەی ئێرانیەكان زیاتر پەیوەســتە بە 
پاراستنی رژێمەكەیان كە لە مەودای كورتدا توانای 
خۆڕاگرتنــی لە بەرامبەر ئابڵوقــەی ئابووری هەیە، 
بەڵام لەوە ناچێ توانای خۆڕاگرتنی بەرامبەر هێرشی 
زلهێز هەبێ. لە مەودای درێژیشــدا ترســیان لەوەیە 
ئەگەر ئەو ئابلۆقە توندەی ئێستا بەردەوام بێ، ئەوا 
رژێمەكەیان بكەوێتە بەر هەڕەشەی شلەقانی ناوەكی 
و هەڵگەڕانەوەی خەڵك و بگرە رووخانیشــی. بۆیە 

ئێران لە حاڵەتی ئامادەباشــیدایە بۆ هەر ئەگەرێك 
لە ئەگەرەكان. سەرۆك كۆمار سەرپەرشتی خانەی 
قەیــران دەكات و كــە تێیدا دیراســەتی كاریگەریە 
عەســكەری و ئابووریەكان و داڕشــتنی سیاســەتی 
گشــتی بۆ هەڵمەتی دیپلۆماتی و ئامادەباشییەكان 

دەكرێ. 
هەندێك لە سەركردەكانی ئێران بەلایانەوە باشترە 
هەر خۆیان دەستپێشــخەری شــەڕ بــن و چاوەڕێی 
قەدەر نەكەن. جا هەر ئەو لایەنە لەدەســتیان دێت 
فتیلی یەكەم بخەنە نــاو بارووتەوە. خۆ دەزانن كە 
ئەمەریــكا و ئیســرائیل توانای وەشــاندنی گورزی 
كەمەرشــكێنیان هەیــە، بەڵام ئێرانیــش تواناكانی 
خــۆی بۆ بەرگری و دەستڕۆیشــتن نیشــانداوە، كە 
لە شــەڕی مان و نەمانــدا دوودڵیی لە بەكارهێنانی 

ئامرازەكانی بەردەستی ناكات. تەنانەت، ئێران وای 
دەردەبــڕێ كە تەنیا لە رێگەی مووشــەكی مەودای 
نزیك و مامناوەندییەوە دەتوانێ بە قەدەر كاریگەریی 
چەندین بۆمبی ئەتۆمی هێرش بباتە سەر ئیسرائیل 

و وڵاتە عەرەبیە نەیارەكان. 
دیــارە كە هەڵگرانی ئــەو بۆچوونەی ســەرەوە 
لــە ئێران كەمینەن و زۆرینەیان دەیانەوێ لە شــەڕ 
بەدوور بن. سەرباری هەندێ گوتاری ئاگرین، دیارە 
سیاســەتی گشــتیی ئێران ئەوەیە كە پاساوی شەڕ 
داگیرســان بەدەســتەوە نەدەن. بۆیان باشــترە كە 
جارێ هەتا هەڵبژاردنەكانی ئەمەریكا رایكێشن، بەو 
هیوایەی كە ئیدارەی ســەرۆك ترەمپ لەبنەڕەتەوە 
دەگــۆڕێ. خــۆ ئەگــەر نەشــگۆڕا، ئــەوا لەوانەیە 
سیاســەتی خودی ئەو ئیدارەیە گۆڕانكاری بەسەردا 

بێت. 
ئێــران رایگەیاندووە كە تەنیا دوو مانگ چاوەڕێ 
دەكات و ئەگــەر ئەمەریكا سیاســەتەكەی نەگۆڕی 
ئەوا ئەویش كۆتایی بــە رێککەوتننامەكە دەهێنێ. 
هەڵبەتــە ئەوە مانای بێباكــی دەگەیەنێ و ئەگەری 
شەڕ زیاتر دەكات، بەڵام لە راستیدا لەوە ناچێ ئێران 

ئەو هەڕەشەیە بباتە سەر، چونكە دەزانێ ئەو كات 
دۆســتە نێودەوڵەتیەكانی لە دەست دەدات و دواتر 
ئیســرائیل و ســعودیە و ئیمارات و وڵاتانی دیكەی 

ناوچەكەش پشتئەستوورتر دەبن. 
بۆیــە تا ئێســتا ئێرانیەكان دانیــان بەخۆیان و 
هاوپەیمانە وەكیلەكانیان لە وڵاتانی دراوسێدا گرتووە 
و خۆیــان تا رادەیــەك لە ورووژانــدن و بەرەنگاری 
عەسكەریی راستەوخۆ لەگەڵ ئەمەریكا و ئیسرائیل 
پاراستووە. رێگا دیپلۆماســیەكانیان گرتووەتە بەر 
بۆ دروســتكردنی فشار لەســەر ئەمەریكا لە رێگەی 
ئەوروپا و رووسیا و چین و توركیا و عێراق و وڵاتانی 
دیكە. ئەوەش جگە لە هەوڵی بێوچان بۆ زیادكردنی 
داهات و هاتوچۆی بازرگانیی نێوان ئێران و وڵاتانی 
دراوسێ، هەوڵدان بۆ پشتبەخۆبەستن لە سێكتەری 

ئابووری جیاوازدا. تەنانەت ئێران پشتبەســتنی بە 
نەوت تا رادەی 37 % كەم كردووەتەوە. 

نیەتی ئیسرائیل

ئیسرائیل دەمێك بوو، بە تایبەتی لە سەردەمی 
جۆرج بووشــی كوڕ، لۆبی بۆ لێدانــی ئێران دەكرد 
و دواتــر زۆر لــە دژی رێککەوتننامە ئەتۆمییەکەی 
ســەردەمی ئۆباما بوو، ئەوەش نەك تەنیا لەترسی 
بۆمبی ئەتۆمیی ئێرانی، بەڵكو لەبەر تەشەنەكردنی 
هێــز و هەژموونــی ئێرانی لــە دەوروبــەری. ئیمڕۆ 
توانای سەربازی )مرۆیی و چەكداری(ی هاوپەیمانە 
وەكیلەكانی ئێران تا ئەندازەی پەكخستنی ئیسرائیل 
زیــاد بوونــه. مووشــەكە ئێرانییــەكان لــە كەلێنە 
تاریكەكانی ئەو وڵاتانەدا دڵنیایی نابەخشن. بەڵام لە 
راستیدا لەوە ناچێ ئیسرائیل بیەوێ تووشی شەڕی 
ئێران ببێ، یان ئەمەریكا تووشــی ئەو جۆرە شەڕە 
بكات، بەڵكو زیاتر مەبەستیەتی رەفتار و سیاسەتی 
ئێرانی لەناوچەكە بگــۆڕێ و وازی پێ لە بەرنامەی 

ئەتۆمی بهێنێ. 
دیــارە ئیســرائیل متمانــەی بــە هێــز و توانــا 
موخابەراتیەكانــی خۆی هەیە تا لە بەرامبەر ئێراندا 
شــەڕ نەدۆڕێنــێ، ئەگەرچــی مــەرج نییــە هەموو 
ئامانجەكانی پێ بێتە دی. لە مەودای كورتیشدا لە 
بارودۆخەكە رازیە، بەڵام ترســی لــە ئایندەی دوور 
هەیە. دەشــزانێ كە شەڕ بێســوودە چونكە ئەگەر 
ئیمڕۆ بنكــە ئەتۆمیەكانی ئێران بــە بۆمبابارانیش 
هەڵتەكێنرێــن، ئەوا بەرنامەی بۆمبی ئەتۆمی تەنیا 
چەند ساڵێكی كورت دوادەكەوێ و ئێران سەرلەنوێ 
دەســتپێدەكاتەوە. ئیتر لــە رۆژگاری ئیمڕۆدا، لەوە 
ناچێ ئیســرائیل شــەڕی بوێ و لۆبیەكەی زیاتر بۆ 

تەنگهەڵچنین بووە بە ئێران.
 

عێراق و هەرێمی کوردستان

پێگــەی عێــراق و هەرێمــی كوردســتان، وەك 
شــانۆیەكی ســتراتیژی بــۆ ململانــێ ئیقلیمــی و 
جیهانیــەكان، زۆر گرنــگ و هەســتیارە و دەكــرێ 
حكومەتەكانــی بەغــدا و هەولێر پەیــڕەوی هەمان 

پۆڵەسی بكەن لەسەر بنەمای هەمان پرینسیپ. 
ئەمەریــكا و ئێران دەمێكە لە هەموو ئاســتێكی 
لەگــەڵ هێــزە  تــۆڕی هاوپەیمانێتییــان  بڕیــاردا 
لۆكالیەكانی عێراق بەربڵاو كردووە و لەچوارچێوەی 
بەرژەوەنــدی وڵاتەكانیانــەوە هەوڵی بەكارهێنانیان 
داوە. لــەولاوە، ئێرانییــەكان خەریكــی پەرەپێدانی 

ئاڵوگــۆڕی بازرگانیــن لەگــەڵ عێراق، بــە تایبەتی 
لــە بــواری نــەوت. لــە بەرژەوەندیــی ئەواندایە كە 
حكومەتی عێراق رازی بكەن بەوەی هەناردەی نەوت 
كــەم بكاتــەوە و ببێتە هۆی بەرزبوونــەوەی نرخی 
نەوت و تێكدانــی پلانەكانی ئەمەریكا، دواتر ببێتە 
هــۆی كۆتاییهێنان بە ئابلۆقەكەی ســەر ئێران. بە 
دیوەكەی دیكەشدا، ئەمەریكییەكان فشارێكی زۆریان 
خستووەتە سەر عێراقیەكان تا فێڵیان لێ نەكەن و 
ئابلۆقەكەی سەر ئێران نەشكێنن. بێگومان ئەمەریكا 
دەزانێ كە عێراق زۆر لاوازە و لە ژێر زێدە فشــاردا 
ســەقامگیریەكەی لەدەســت دەدات و بــەوەش هەر 
ئێران سوودمەند دەبێ. بۆیە، ئەمەریكا تا رادەیەك 
ئامادەیە فشارەكانی بۆ سەر عێراق سنووردار بكات. 
لــە عێراقدا، هیزە لۆكاڵیــەكان چەندین بەش و 
لایەنــن. هەیانــە هەڵگیرســانی شــەڕ بــە دەرفەت 
دەزانــن بــۆ گۆڕینــی هاوكێشــەكان و رزگاربــوون 
لە هەژموونی ئێران بەســەر عێراقدا، كە تا ئێســتا 
رۆڵێكی دروســتكەرانەی لە سەقامگیركردنی ئەمنی 
و گەشــەپێدانی ئابووری و سیاســی و دیموكراسی 
وڵاتەكەدا نەبینیوە. بێگومان ئەوانە بە گەشبینیەكی 
زێــدەوە، بگــرە بــە رەش و ســپی، دەڕواننــە ئەو 
ململانێیــەی نێوان ئێران و ئەمەریكا و وای دادەنێن 
كە شــەڕی ئەمەریكا دەبێتە شەڕی رووخانی رژێم، 
یــان داهێنانی نیزامێكی نوێ لە عێراق و رۆژهەڵاتی 
ناوەڕاســت. ئەو بۆچوونــەش زۆر دوورە لە واقیع و 
لە بیركردنەوەی ئەمەریكی و ئێرانی و ئیسرائیلی. 

هێــزی دیكــەش هەن لە عێراق كــە هاوپەیمانی 
گرێــداوە  لەگەڵیــدا  خۆیــان  دواڕۆژی  و  ئێرانــن 
و دوورنییــە لــە كاتــی شــەڕی چارەنووسســازدا 
هاوكاریشــی بكەن. هەندێكــی دیكەش نیگەرانن لە 
سیاســەتی ئەمەریكا لــە عێراق، كە هێشــتا روون 
نییە و ئەوانی پێشــتریش بەردەوامێتیــان نەبووە. 
خۆ لەوە ناچێ ئیدارەی ئێســتا ئەولەویەتی دابێتە 
دیموكراســیەت و ســەقامگیركردن، بەڵكو زیاتر لە 
چوارچێوەی دژایەتیی ئێراندا مامەڵەی لەگەڵ هێزە 
عێراقیەكان كــردووە و زیاتر زمانی هەڕەشــەكردن 
بــە پەیامەكانیەوە زاڵە، كە ئەوەش زۆر جیاوازە لە 

سیاسەتی ئیدارەكانی پێشوو. 
ئیمڕۆ چاوی جیهان لەســەر عێراقیەكانە بۆ هەر 
جموجۆڵێكــی لایەنگیرانــە لەنێو هێــزە ئیقلیمی و 
جیهانییەكاندا. خۆ لە كەشی سیاسی و ئامرازەكانی 
زانیاری، هیچ شتێك نەماوە لە عێراقدا كە لە ئەمەریكا 
و ئێران بشاردرێتەوە. واتە، بەزاندنی هەر سنوور و 
خەتێكی ســوور لەلایەن ماســیە بچووكەكانەوە بە 
ئاســانی دەبینرێ و بە ورووژاندن و شەڕ پێفروشتن 
لەقەڵەم دەدرێ و سزاش بەدوای خۆیدا دێنێ. بۆیە 
تاكە پێشــنیاز بۆ ســەركردە عێراقیەكان و ئەوانی 
هەرێمی کوردســتان بریتییە لە پاراستنی بێلایەنی 
و دووركەوتنــەوە لە شــەڕی حوتــەكان هەتا كاتی 
تێپەڕبوونــی ئەو گەوارەیە. گرنگە كە رێگە بە هیچ 
هێزێك نەدرێت راســتەوخۆ یان ناڕاستەوخۆ هێرش 
بكاتە سەر بەرژەوەندییە ئەمەریكی یان ئێرانیەكان 
لــە ناوەوەی عێراقــدا، یان لە ناو عێراقــەوە بەرەو 
دەرەوە. ئــەوكات هیچ هۆكارێك لــە ئارادا نابێ كە 
خاكی هەرێم بكرێتە ئامانج، یان گۆڕەپانی هێرشــی 

تێكدەری هەرلایەکیان.

ئەمریكا و ئێران و 
شەبەحی شەڕ

شكار ئەحمەد
رووداو - هەولێر

كــە  كوردســتان  پەرلەمانــی  ئەندامێكــی 
بەدواداچوونــی بــۆ نرخی دەرمان لە ســنووری 
پارێزگای ســلێمانی كردووە، دەڵێت سەندیكای 
دەرمانسازانی كوردستان – لقی سلێمانی، نرخی 
دەرمانی بەشێوەیەكی بەرچاو بەرزكردووەتەوە، 
هەڕەشەی داخستنیشی لەو دەرمانخانانە كردووە 

كە پابەند نابن بەو نرخەی ئەوان دایانناوە.
سۆران عومەر، ئەندامی پەرلەمانی كوردستان 
لە فراكسیۆنی كۆمەڵی ئیســامی بە )رووداو(
بۆمــان  بەدواداچــوون  "دوای  راگەیانــد:  ی 
دەركەوت لقی سلێمانی سەندیكای دەرمانسازانی 
كوردســتان نرخــی دەرمانی گران كــردووە، لە 
سیدییەكیشدا نرخی دەرمانەكانی داوە بە هەموو 
دەرمانخانەكان و هەر دەرمانخانەیەكیش پابەندی 
ئــەو نرخانــە نەبێــت ســزای دەدەن و لەكاتی 
دووبارەكردنەوەشیدا دەرمانخانەكەی دادەخەن".

ســۆران عومەر ئەمە بە "بازرگانی بە مرۆڤ 
و مژینی خوێنیــان" دەزانێ و دەڵێت: "دەرمان 
هەیە نرخەكەی 100% زیاد كراوە. پێشــتر هەر 
دەرمانێــك قازانجی 10% بۆ 12%ـــی دەخرایە 
ســەر، بەڵام بەپێــی نرخە تازەكانی ســەندیكا 
دەرمــان هەیە تاوەكــو 100% قازانجی خراوەتە 

سەر".
وەزیــری  كــە  دەشــڵێت  عومــەر  ســۆران 
تەندروســتی لەسەر ئەو بابەتە هاتووەتە دەنگ 
و پێیڕاگەیاندووە كە ســەندیكای دەرمانســازان 
بــۆی نییــە لەســەر هەرزانیــی نرخــی دەرمان 
هیچ دەرمانخانەیەك ســزا بــدات، گرنگ ئەوەیە 
دەرمانەكە قاچاخ یان ساختە نەبێت و لەمەودوا 

تەندروستی ســلێمانی چاودێری ئەو مەسەلەیە 
دەكات".

و  دەرمانســازان  ســەندیكای  بــەڵام 
بەڕێوەبەرایەتــی كواڵیتــی كۆنترۆڵــی دەرمان، 
بەرگری لەو هەنگاوەی لقی سلێمانیی سەندیكای 

دەرمانسان دەكەن. 
دكتۆر عەدنان شــێروانی، جێگری ســەرۆكی 
بــە  كوردســتان  دەرمانســازانی  ســەندیكای 
)رووداو(ی راگەیانــد "ئــەوەی لقــی ســلێمانی 
ســەندیكای دەرمانســازان كردوویەتــی %100 
یاساییە، ئەوان گشــتاندنیان بۆ نرخی نزیكەی 
پێنج هەزار جــۆری دەرمان كردووە كە لەلایەن 
وەزارەتی تەندروســتیەوە نرخاندنیان بۆ كراوە. 
لقی سلێمانیش بەسەر دەرمانخانەكانیدا دابەش 

كردووە و پێوەی پابەندی كردوون".
بەپێــی قســەی دكتــۆر عەدنــان، هەندێك 
دەرمانخانــە بــە هەرزانكردنــی نرخــی دەرمان 

یاری بــە بازاڕ دەكــەن "ئەوانە بەهــۆی زۆریی 
فرۆشی دەرمانەكانیان، هەروەها هێنانی بڕێكی 
زۆر دەرمــان لە كــۆگا و كۆمپانیاكان، 15% بۆ 
20%ـــی دەرمانــەكان بێبەرامبــەر وەردەگرن، 
بۆیــە دەرمانەكــە بە نرخی كــۆگا و بە هەرزان 
دەفرۆشــن، بەڵام ئەوان قازانج لە فرۆشتنی ئەو 
دەرمانــە دەكەن كە بێبەرامبــەر وەریانگرتووە، 
بۆیە ئەوانە كەســانی فێڵبازن نەك خێرخواز و 

لە خەمی خەڵكدا بن".
جێگری ســەرۆكی ســەندیكای دەرمانسازان 
پێشیوایە ژمارەی ئەو دەرمانخانانە زۆر كەمن و 
دەڵێ: "لە هەرێمی كوردستان 1100 دەرمانخانە 
هەیــە كە 300یــان لە ســلێمانین، نزیكەی 20 
دەرمانخانــە لە ســلێمانی ئەو فێڵــە دەكەن و 
پێویســتە سزا بدرێن، چونكە بازاڕی دەرمانیان 

شێواندووە".
كواڵیتــی كۆنتڕۆڵــی دەرمــان كار لەســەر 
عیســا  دەكات.  دەرمانــەكان  نرخــی  دانانــی 
عەبدولڕەحمان، گوتەبێــژی كواڵیتی كۆنترۆڵی 
دەرمان بە )رووداو(ی راگەیاند: "ئێمە لەڕێگەی 
لــە  لیژنەیەكــی دەرمانســازی 7 كەســییەوە 
هۆبەی نرخ دانانــەوە، ئەو نرخانە دادەنێین كە 
سەندیكای دەرمانسازان - لقی سلێمانی لەڕێگەی 

سیدییەكەوە دابوویان بە دەرمانخانەكان".
ســەبارەت بە گرانكردنــی نرخی دەرمانیش، 
گوتەبێــژی كواڵیتی كۆنترۆڵــی دەرمان گوتی: 
"ئەو پەرلەمانتارە لە بابەتەكە تێنەگەیشــتووە، 
هیــچ دەرمانێك گران نەكــراوە، بەڵكو هەندێك 
دەرمــان نرخەكەی 100% یــان 50% دابەزیوە، 
ئێمە حیسابمان بۆ كۆمپانیا و كۆگا و دەرمانخانە 

و نەخۆشیش كردووە".
بەڵام بەپێی ئەو لیستی نرخەكەی كە سەندیكا 

بۆ دەرمانخانەكانی ناردووە و كۆپییەكی دەست 
)رووداو( كەوتووە و ناوی 101 دەرمانی تێدایە، 
ســەرجەم دەرمانەكانی نێو لیســتەكە نرخیان 

گران كراوە.
عیســا عەبدولڕەحمــان دەڵــێ: "هەندێــك 
هــی  كارمەندەكــە  و  دەرمانخانــە شــوێنەكە 
خۆیەتــی، كڕیاری زۆریشــیان هەیــە. هەروەها 
گرێبەســتێكی ناشــەرعییان لەگــەڵ كــۆگا و 
كۆمپانیاكــە هەیــە، ئۆردەرێكــی گەورەیــان 
پێدەدەن و شــیرینی بــاش وەردەگرن، بۆیە 
بــە نرخێكی كەمتــر دەرمانەكە دەفرۆشــن، 
ئەمەش دەبێتە هۆی قۆرخكردنی بازاڕ، بۆیە 
كواڵیتی كۆنتڕۆڵ دەیەوێت لەڕێگەی دانانی 
نرخــەوە رێگە لەو قۆرخكارییە بگرێت و لە 
هەموو دەرمانخانەیەك یەك نرخ بۆ دەرمان 

هەبێت".
كواڵیتــی كۆنتڕۆڵی دەرمــان پێیوایە 
بڕیارەكــەی لقی ســلێمانی ســەندیكای 
دەرمانســازان نایاســایی نییە. عیســا 
عەبدولڕەحمــان گوتی: "ئەمە هەنگاوی 
یەكەمــە بــۆ ئــەوەی نرخــی دەرمان 
رێكبخرێتــەوە و یەك نرخــی لە بازاڕ 
دروســت ببێت كــە مــاوەی زیاتر لە 
دوو ســاڵە زۆر بەجدی كاری لەسەر 
نرخــی  دەشــمانەوێت  دەكەیــن. 
دەرمانەكە لەسەر ستیكەر دابنێین، 
بەڵام دەرمانخانــەكان پابەند نابن 
چاودێریــش  هەروەهــا  پێــوەی. 
لەســەر نرخــی دەرمــان وەكــو 
پێویســت نییە، بۆیە پێویســتە 
لیژنەیەكــی هاوبــەش هەبێت بۆ 

یەكخستنی نرخی دەرمان".

سەندیكای دەرمانسازان

ئەو دەرمانخانانەی 
دەرمان بە هەرزان 
دەفرۆشن دەبێ 
سزا بدرێن

حەوت سوودی خورما

رووداو - برایت ساید

خورمــا دەوڵەمەنــدە بە ریشــاڵ و شــەكری سروشــتی، 
بەمەش دەبێتە جێگرەوەیەكی باشــی شــەكری دەستكرد و 
چەندین سوودیشــی هەن. هەرچەندە زێدەڕۆیی لە خواردنیدا 
ســوودەكانی پێچەوانە دەكاتــەوە، بۆیە پســپۆڕانی خۆراك 
رێنمایی دەدەن كە رۆژانە سێ دەنك خورما بەسە بۆ ئەوەی 
كاریگەرییە ئەرێنییەكانی لەسەر جەستە دەربكەون، د.جولی 
رۆبنســۆن، پســپۆڕی خۆراك لە زانكۆی داكۆتا لە ماڵپەڕی 
برایت ســاید لەبارەی سوودەكانی خورما نووسیویەتی و ئەم 

خاڵانەی خستووەتەڕوو: 

- بەهێزكردنی ئێسكەكان:

خورما دەوڵەمەندە بە فۆســفۆڕ، پۆتاسیۆم، كالیسیۆم 
و مەگنیســیۆم، بەمەش یارمەتی بەهێزكردنی ئێسكەكان 
دەدات، بەتایبەت بۆ بەتەمەنەكان، چونكە لەگەڵ هەڵكشانی 
تەمەندا، مەترسیی پووكانەوەی ئێسكەكانیش زیاد دەكات.

- كۆئەندامی هەرس چالاك دەكات:

ریشاڵەكانی نێو خورما هۆكارن بۆ چالاكبوونی كۆئەندامی هەرس 
و قەبــزی ناهێڵن، توێژینەوەكانیش دەریانخســتووە ئەوانەی خورما 

دەخۆن كۆئەندامی هەرسیان تەندروستتر و چالاكترە.

خەمۆكی ناهێڵێ:- گوشاری دەروونی و 
خەمۆكی و گوشاری دەروونی كەمدەكاتەوە.دڵخۆشی دەناسرێت، بەم میكانیزمەش ئەگەری هۆرمۆنــی ســیرۆتۆنین دەدات كە بە هۆرمۆنی دەمارەخانەكان پێویستە و هانی دروستكردنی تێدایــە، ئــەم ڤیتامینــەش بــۆ تەندروســتی خورمــا رێژەیەكــی زۆری ڤیتامیــن B6ی 

- وزەیەكی زۆر بە جەستە دەدات
بەكاربهێنرێت لەجیاتی شەكرە دەستكردەكان.دەتوانرێت وەك ســەرچاوەیەكی وزە بۆ جەســتە خورمــا بە شــەكری سروشــتی دەوڵەمەندە، 

- دڵ دەپارێزێ:

ی چەوریــی ســیانی لە 
خورمــا ئاســت

ەرزبوونەوەی 
ەوە كــە ب

 كەمدەكات
خوێنــدا

گــە خــۆش دەكات بۆ 
ەورییــە رێ

ئــەم چ

دڵ،  نەخۆشــییەكانی  ــە 
ب شــبوون 

توو

دەوڵەمەندی بە 
رما بەهــۆی 

وەهــا خو
هەر

ن رێكدەخات، 
ســیۆم پەســتانی خوێ

پۆتا

دەكاتەوە.
ەڵتە كەم 

بەمەش مەترسیی ج

شــێرپەنجەی  ئەگــەری   -

كۆڵۆن لاواز دەكات:

خورما كۆئەندامی هەرس بەگشــتی 

 لــە زیانەكانــی 
ـۆن بەتایبەتــی

و كۆڵـ

كان دەپارێزێــت. 
كتریــا زیانبەخشــە

بە

ســتووە ئەوانەی 
وەكان دەریانخ

توێژینە

 دەخۆن یارمەتی گەشەی بەكتریا 
خورما

دەدەن و مەترســی 
سوودبەخشــەكان 

ێرپەنجەییەكانی 
سەرهەڵدانی خانە شــ

كەم دەكەنەوە.
كۆڵۆن 

هەســتیاری  نۆرەكانــی   -

كەمدەكاتەوە:

ەگــەڵ گۆڕینی 
بــۆ ئەو كەســانەی ل

وەرزەكان تووشــی هەســتیاری دەبن، 

 وەربگرن بۆ 
ود لە خورمــا

دەتوانن ســو

كاتەوە، ئەمەش 
ەكانیان كەمب

ئەوەی نۆر

 میكانیزمەكانی 
بەهــۆی ئەوەی خورمــا

كەمدەكاتەوە.
وكردن لە جەستەدا 

هە

بۆ ئەم شوێنانەی جەستە 
دژەخۆر لەبیر مەكە

رووداو – ومەنز هێڵس

گەرمــای هاویــن دەبێتــە هــۆی ئارەقەكردنــی زۆر، ئەمەش 
وشــكبوونەوەی پێســتی لێدەكەوێتەوە. بۆ دووربوون لەم گرفتە 
دەبێ بەردەوام ئاو بخۆیتەوە، بەڵام یەكێكی دیكە لە گرفتەكانی 
وەرزی هاویــن ئەوەیــە تیشــكی خۆر بــەر پێســت دەكەوێت و 
مەترســیی سووتان و گرفتەكانی دیكەی پێست زیاد دەكات، بۆ 
رێگەگرتن لەمەش پزیشــكانی پسپۆڕی پێست هەمیشە رێنمایی 
دەدەن كە دژەخۆر بەكاربهێنرێ. دكتۆر دێبرا جالیمان، پسپۆڕی 
پێست لە زانكۆی ئیكان دەڵێت: "زۆر جار خەڵكی دژەخۆر تەنیا 
بــۆ روخســاریان بەكاردەهێنن، بەڵام هەندێك شــوێنی دیكە لە 
جەستەمان هەن كە ئەوانیش دەبێت دژەخۆریان لێبدرێت، ئەگەرنا 
لە مەترسییەكانی تیشكی خۆر بەدوور نابین". پسپۆڕەكەی پێست 
ئەو شــوێنانە دەستنیشان دەكات كە پێویســتە دژەخۆریان لێ 

بدرێ:

 پێڵووی چاوەكان

هەروەك چۆن كەسێك دژەخۆرەكە لە روخسار 
دەدات، دەبێــت لە پێڵووی چاوەكانیشــی بدات، 
چونكــە ئەگەر پێڵووی چاوەكان و پێســتی ژێر 
چاو تیشــكی خۆریان بەركەوێــت، چرچ و لۆچی 
دەكات و هۆكارێكی پیربوونی پێشوەختەیە، بەڵام 
دەبێت بە ئاگادارییەوە دژەخۆر بدەی لەو شوێنە، 
بۆ ئەوەی مەترســیی لەســەر چاوەكانت دروست 

نەبێت.

 پشتە دەست

توێژینەوەیەكی زانكۆی تێكساس دەریخستووە، 
بەركەوتنی تیشكی خۆر بە پێستی پشتە دەست، 
مەترسیی شێرپەنجەی پێست دروست دەكات، ئەم 
جۆرە شێرپەنجەیەی پێست خێراتر بڵاودەبێتەوە، 
بۆیــە باشــترین رێگــە بــۆ كەمكردنــەوەی ئەو 
مەترســییە، لێدانی دژەخۆرە لە پێســتی پشتە 

دەست.

 لێو

ئەو پێســتەی لێو دادەپۆشێت، بڕێكی كەمی 
میلانینــی تێدایــە، بۆیە تیشــكی خــۆر زۆر بە 
ئاســانی دەتوانێت زیان بەو پێســتە بگەیەنێت، 
كەواتــە گرنگە بــۆ لێوەكانیــش دژە خۆری 
تایبــەت بەكاربهێنی بۆ ئەوەی مەترســیی 

شێرپەنجەی لێو كەم بكاتەوە.

 گوێیەكان

ئەگەری سەرهەڵدانی شێرپەنجەی 
پێســت لــە پێســتی گوێیەكانیــش 
بەهــۆی بەركەوتنــی تیشــكی خۆر 
ئەگەرێكــی زۆرە، بۆیــە كاتێك دژە 
خــۆر لــە پێســتت دەدەی، نابێــت 

پێستی گوێیەكان لەبیر بكەی.

نرخی دەرمان لە سلێمانی گران دەكرێ

رۆژانە لە سێ 
دەنك خورما زیاتر 

مەخۆ

رووداو - هەولێر

لە دوایین هەفتەی ئەم مانگەدا، هەڵبژاردنی 
پەرلەمانــی یەكێتیی ئەوروپــا بەڕێوەدەچێ كە 
تێیدا پرســی مانــەوەی یەكێتیــی ئەوروپا بەو 
فۆرمەی ئێســتای، كۆچبەران، سەرهەڵدانەوەی 
ناسیۆنالیزم، بەهێزبوونی رادیكاڵیزمی ئیسلامی 
مێشــكی  ئەوروپــا،  ئابووریــی  بارودۆخــی  و 

دەنگدەرە ئەوروپییەكان داگیر دەكەن.

هەڵبژاردن لە سەردەمی 
برێگزت و پۆپولیزمدا

هەتــا 26ی  رۆژانــی 23  هەڵبژاردنەكانــی 
پەرلەمانی ئەوروپا یەكەم هەڵبژاردنی گشــتیی 
ئەوروپین كە دوای برێگزت و سەركەوتنی پارتە 
پۆپۆلیست و ئەنتی ئەوروپییەكان بەڕێوەدەچێت 
)نــۆ حكومەتی ئەوروپی پارتــی دژە یەكێتیی 
ئەوروپــی تێدایــە(. بۆیەش زۆربــەی چاودێران 
چــاوەڕێ دەكــەن ســەركەوتنی پۆپۆلیســت و 
ئەنتی ئەوروپییەكان لە ئاســتە نیشتمانییەكە 
رەنگدانــەوەی لــە دەنگەكانیان لــە هەڵبژاردنە 

ئەوروپییەكەشدا هەبێ.
راپۆرت و راپرسییەكی هاوبەشی ئەنجوومەنی 
پەیوەندییەكانــی دەرەوەی ئەوروپا )ECFR( و 
كۆمپانیای بەریتانی )YOUGOV( دەریدەخات 
هەڵبژاردنەكانــی ئەمجــارە ئاڵۆزتــرن لــەوەی 
لــە ململانێــی نێوان ئــەو دوو بەرەیــەدا كورت 

بكرێنەوە.

داتاكان

یەكێتیــی ئەوروپــا زیاتــر لــە 400 ملیۆن 
دەنگــدەری هەیــە، لەو ژمارەیــە 43% بڕیاریان 
داوە دەنــگ بدەن، 57%كــەی دیكەش ئەگەری 
یەكجار كەمە بەشــداری بكەن. 15% بۆ 30%ی 
ئەوانەی دەنگدەدەن، هێشــتا یەكلانەبوونەتەوە 
دەنگیــان بــۆ كێ دەبــێ. 97 ملیــۆن كەس لە 
هەڵبژاردنــی ئەمجــارە دەنگ بە لایەنێكی دیكە 
دەدەن. لە وڵاتانێكی وەكو ئەڵمانیا، فەرەنسا، 
دانیمــارك و هەنگاریا 6% بۆ 7%ی دەنگدەرانی 
پارتــە نەریتییەكان بیر لــەوە دەكەنەوە دەنگ 
بــە پارتــە پۆپۆلیســتەكان بــدەن، 6%یش لە 
دەنگدەرانی پارتە پۆپۆلیستەكان دەنگ بۆ پارتە 

نەریتییەكان دەدەن.

یەكێتیی ئەوروپایەك
 بە گۆڕانكارییەوە

چاوەڕوانییــەكان،  زۆربــەی  بەپێچەوانــەی 
لــە هەڵبژاردنی ئەمجــارەدا ململانــێ لە نێوان 
لایەنگــران و دژبەرانی یەكێتیی ئەوروپادا نابێ. 
وەك لــە راپۆرتەكەدا هاتووە، تەنانەت پارتە بە 
رواڵەت دژە ئەوروپییەكانیش لەدوای هاتنە سەر 
دەســەڵات وازیان لە ئەجێندای هەڵوەشاندنەوە 
یــان لاوازكردنــی یەكێتیی ئەوروپــا هێناوە، لە 
بــری ئەوە هەوڵــی دانانــی بناغەیەكی نوێ بۆ 

پەیوەندیــی نێــوان وڵاتانی ئەنــدام و یەكێتیی 
ئەوروپادا دەدەن.

راپرسییەكە دەریدەخات ئەوەی ئەوروپییەكان 
دەیانــەوێ پارتە پۆپۆلیســتەكان نییە، بەڵكو 
گۆڕانی سیستەمی كارەكانی یەكێتیی ئەوروپایە. 
راپرســییەكە  بەشــداربووانی  25%ی  تەنیــا 
پێیانوایە شوناســی ئەوروپی هێندەی شوناسە 
نیشتمانییەكەی خۆیان گرنگ نییە. لە وڵاتێكی 
وەك هەنگاریا زیاتر لە 60%ی خەڵك پێیانوایە 
شوناســە ئەورپییەكەیــان هێنــدەی شوناســە 
هەنگارییەكەیان گرنگە. لەلایەكی دیكەشەوە لە 
دانیمارك نزیك 40%ی خەڵك رایان وایە شوناسە 
ئەوروپییەكە هێندەی شوناسە نیشتمانییەكەیان 

گرنگ نییە.
راپرســییەكان دەریدەخەن خەڵكی ئەوروپا، 
یەكێتیــی ئەوروپا بە بەشــێك لە سیســتەمی 
حوكمڕانــی وڵاتەكــەی خۆیــان دەزانــن، بەڵام 
بەشــێك لە بەشــداربووان پێیانوایە یاســاكانی 
پێشــكەوتنی  بــۆ  بەربەســتی  یەكێتییەكــە 
وڵاتەكانیان دروســتكردووە، بەشــێكی دیكەش 
)وەكو پۆڵەندا، هەنگاریا، رۆمانیا و ئیســپانیا( 
جەخت دەكەنەوە یەكێتیی ئەوروپا لە زێدەڕۆیی 

و فەشەلی حكومەتەكانی خۆیان دەیانپارێزێ.

گەورەكەی  كێشــە  كۆچبــەران 
دەنگدەران نابێ

یەكێك لەو پرســیارانەی لە بەشــداربووانی 
راپرسییەكە كراوە ئەوەیە گەورەترین مەترسیی 
سەر وڵاتەكان و یەكێتیی ئەوروپا بە گشتی چییە، 
بۆ وەڵامی ئەو پرسیارەش حەوت بژارە خراوەتە 
بەردەســتی وەڵامــدەرەوەكان، واتە كۆچبەران، 
ناسیۆنالیزم، ئیسلامییە رادیكاڵەكان، رووسیا، 

ئابووری، گۆڕانی كەشوهەوا و ئەوانی دی. 
بەگوێرەی راپۆرتەكە هەنگاریا تاكە وڵاتە كە 
تێیدا دەنگدەران پێیانوایە كۆچبەران هەڕەشەی 
یەكەمە لەسەر وڵاتەكەیان. لە هیچكام لە وڵاتانی 
دیكــە كۆچبــەران تەنانەت بە دوو هەڕەشــەی 

یەكەمی سەر وڵاتەكانیش لە قەڵەم نادرێن.
راپرســییەكە دەنگدەرانی بەسەر دوو بەرەی 
لایەنگــر و دژبــەری ئەوروپــادا دابەشــكردووە، 
لــە دەنگــدەرە دژەئەوروپییەكانــدا، نزیكــەی 
26% پێیانوایە كۆچبەران مەترســیین لەســەر 
وڵاتەكەیــان، لــە بــەرەی لایەنگرانــی یەكێتیی 
ئەوروپــاش تەنیا 11% كۆچبەران بە هەڕەشــە 
دەزانــن، بــەو پێیــەش 18%ی بەشــداربووانی 
راپرســییەكە كۆچبەر بە هەڕەشــەیەكی گەورە 

لەسەر وڵاتەكەیان لەقەڵەمدەدەن.
ئیسلامییە رادیكاڵەكان ئەو هەڕەشەیەن كە 
هــەردوو بــەرەی لایەنگــر و دژبەرانی یەكێتیی 
دەكــەن.  هەژمــاری  هەڕەشــە  بــە  ئەوروپــا 
بەشــێوەیەكی گشــتی نزیــك 24%ی خەڵكــی 
ئەوروپا پێیانوایە تیرۆریزم و ئیسلامی رادیكاڵ 

مەترسییە بۆ سەر وڵاتەكەیان.
هەڵكەوتنی جیۆپۆلیتیكی وڵاتەكانیش رۆڵی 
لەوە هەیە خەڵكی وڵاتان چی بە مەترسی بزانن. 
خەڵكی وڵاتانی رۆژهەڵاتی و باكووری رۆژهەڵاتی 

ئەوروپا، رووسیا بە مەترسییەكی گەورە دەزانن، 
لەوانەش رۆمانیا، پۆڵەندا، دانیمارك و ســوید. 
بەشێوەیەكی گشــتی 5%ی ئەوروپییەكان وەك 

هەڕەشە سەیری رووسیا دەكەن.
لە ساڵی 2015ەوە ناوەندەكانی میدیا ئاماژە 
بــۆ ئــەوە دەكەن وڵاتانــی رۆژهەڵاتــی ئەوروپا 
كۆچبــەر وەك مەترســییەكی گــەورە دەبینن، 
 )YOUGOV( و )ECFR( بەڵام راپرسییەكەی
دەریدەخات لەو وڵاتانە زیاتر نیگەرانی ئاســتی 
گەندەڵــی و ناكارامەیی حكومەتەكانیانن، نەك 

كۆچبەران.
لــە وڵاتێكی وەكــو پۆڵەندا كە حكومەتێكی 
راستڕەویشــی هەیە 19%ی خەڵك گەندەڵی بە 
مەترســی یەكــەم دەزانن و تەنیــا 7%یان وەك 
هەڕەشــەی یەكەم لە كۆچبــەران دەڕوانن. جیا 
لەمــە لە پۆڵەندا رێژەی ئەو خەڵكەی بە هاتنی 

كۆچبەران نیگەرانن 27%یە.

بۆچی یەكێتیی
 ئەوروپات دەوێ؟

یەكێتیی ئەوروپا كۆمەڵێك دەســتكەوتی بۆ 
خەڵكــی 28 وڵاتی ئەندامی هەبــووە، لەوانەش 
گەشــتی ئازادانــە و بێ ڤیــزا، دراوی هاوبەش، 
دروســتكردنی بەرەیەكی هاوبەش بۆ ركابەریی 
زلهێــزە ئابوورییەكانی وەك چیــن و ئەمریكا و 

پەرەپێدانی دیموكراسی و سەروەریی یاسا.
بەپێی راپرسییەكە زۆربەی خەڵك نیگەرانن 
لەوەی ئەگەر یەكێتیی ئەوروپا هەڵوەشــێتەوە 
بــازاڕی یەكگرتوو و هاتوچۆی ئازادانە لە نێوان 
وڵاتانــی ئەوروپــا نەمێنــێ. خەڵكــی رۆمانیا، 
پۆڵەنــدا و هەنگاریا نیگەرانن لەوەی بە نەمانی 
یەكێتیی ئەوروپا ئاستی دیموكراسی، سەروەری 

یاسا دابەزێ.
دانیشــتووانی زلهێزە ئابوورییەكانی ئەوروپا 
وەكــو ئەڵمانیا، فەرەنســا، ئیتاڵیا، ئیســپانیا 
و نەمســا پێیانوایــە یەكێتیی ئەوروپــا توانای 
ئەوەیان پێدەدات پێكەوە بەرەنگاری سیاسەتە 

ئابوورییەكانی ئەمریكا و چین ببنەوە.
هیــچ هەڵبژاردنێكــی پەرلەمانــی یەكێتیی 
ئەوروپا هێندەی ئەمجارە ئەوروپی نەبووە، لەبەر 
ئەوەی بەپێی راپرســییەكان چــاوەڕێ دەكرێ 
بەرەی پۆپۆلیستەكان كە دژی یەكێتیی ئەوروپان 
زیاتر لە 30%ی دەنگەكان بەدەســت بهێنن، كە 
ئەگەر بەرە پێكبهێنن دەبنە گەورەترین بەرەی 

پەرلەمانی ئەوروپا.
لــە رۆژی 23ی ئایار هــەردوو وڵاتی هۆڵەندا 
و بەریتانیــا دەنگــدەدەن، رۆژی دواتر كۆماری 
ئیرلەنــدا و كۆماری چیك دەنگدەدەن، لە رۆژی 
سێیەمدا لاتڤیا، ماڵتا و سلۆڤاكیا دەنگی خۆیان 
دەخەنە سندوقەوە و وڵاتەكانی دیكەش لە رۆژی 

26ی مانگ دەچنە سەر سندوقەكان.
لە هەڵبژاردنی پەرلەمانی یەكێتیی ئەوروپادا 
یاسای هەڵبژاردنی وڵاتەكان باڵادەستە، لەوانەش 
تەمەنی دەنگدان و سیستەمی دەنگدانی )لیستی 
داخــراو یان كراوە(. ئەنجامی هەڵبژاردنەكانیش 
كاژێر 12ی شەو بە كاتی هەولێر رادەگەیێنرێ.

ئەوروپییەكان تیرۆر بە گەورەترین هەڕەشە دەزانن

هەڵبژاردنی یەكێتیی ئەوروپا.. 

چاكسازی
نەك پۆپولیزم

 لە هەڵبژاردنی پەرلەمانی یەكێتیی ئەوروپادا زیاتر لە 400 ملیۆن دەنگدەر مافی بەشدارییان هەیە

 شەڕی ناوخۆی كامیرۆن لە بنەڕەتدا شەڕی شوناسی زمانی و كولتووریی نێوان فەرەنسیزمان و ئینگلیزیزمانەكانە

وڵاتەكە نــاوی ئەمبەزۆنیایە، زیاتر 20 گروپی 
جوداخــوازی تێدایە كە دەیانەوێ ناوچەی خۆیان 
لــە كامیــرۆن جیابكەنــەوە و دەوڵەتێكــی نوێ 
دروستبكەن. شەڕی ئەمبەزۆنیا لە بنەڕەتدا شەڕی 
شوناســی زمانی و كولتوورییە كە لە نیو دەیەی 

رابردوودا پەرەی سەندووە.
لە پۆلەكانی خوێندنگەوە

 بۆ مەیدانەكانی شەڕ
دۆخی ناوچە ئینگلیزیزمانەكانی كامیرۆن 
لە ســاڵی 2016 تێكچوو، كاتێك مامۆستا و 
پارێزەرانی هەردوو هەرێمی باكووری رۆژئاوا و 
باشــووری رۆژئاوای كامیرۆن لەدژی پرۆگرامی 
خوێنــدن و سیســتەمی دادوەریــی حكومەتــی 
فەرنســیزمانی كامیرۆن رژانە سەر شەقامەكان. 

ئەوكات باسی سەربەخۆیی زۆر كز بوو.
بەڵام رەوشــەكە لە كۆتایــی 2017 گۆڕا. پۆڵ 
بیا كە لە ســاڵی 1982ەوە ســەرۆكی كامیرۆنە، 
بڕیــاری دا بە توندی بەرپەرچی خۆپیشــاندەران 
بدرێتەوە. بەگوێــرەی راپۆرتێكی گروپی قەیرانی 
حكومــەت  دەستوەشــاندنی  نێودەوڵەتــی، 

كاریگــەری  دواتــر،  توندوتیژییەكانــی  و 
گەورەی لەســەر ناوچــە ئینگلیزیزمانەكان 

داناوە، بــە جۆرێك لە 20 مانگی 
زۆربــەی  رابــردوودا 

خوێندنــگاكان داخراون، 170 گونــد وێرانكراون، 
530 هەزار كەس لەناوخۆی كامیرۆن ئاوارە بوون 

و 35 هەزار كەسیش رایانكردووە بۆ نایجیریا.
ئەو دوو ناوچەیــە %20ی ئابووریی كامیرۆن 
پێكدەهێنن، هەتا ئێســتا هیــچ لێكۆڵینەوەیەكی 
گشتگیر لەبارەی قەبارەی زیانە ئابوورییەكانی ئەو 
شــەڕە نەكراوە، بەڵام ئەنجوومەنی فەرمانبەرانی 
كامیــرۆن )GICAM( مەزەنــدە دەكات بەهــۆی 
شــەڕەوە 410 ملیــۆن دۆلار زیان بــەر ناوچەكان 
كەوتبــێ، 6400 كــەس هەلــی كاریــان لە كیس 

چووبێ.

 لە كۆتایی 2017 وە باری نائاســایی بەســەر 
ناوچە ئینگلیزیزمانەكاندا ســەپێنراوە، حكومەت 
هــەزاران ســەرباز، پۆلیس و هێــزی تایبەتی بۆ 
ناوچەكانــی باكووری رۆژئاوا و باشــووری رۆژئاوا 
رەوانــە كــردووە. هەرچەنــد ئەو هەنــگاوە زیانی 
گــەورەی بە گروپــە جوداخــوازەكان گەیاندووە، 
بەڵام حكومــەت نەیتوانیــوە كۆنترۆڵــی تەواوی 

شارۆچكەكان بكات.
ئێســتا خەڵكــی هــەردوو ناوچەكــە كــە بــە 
ناوچەی كامیرۆنی باشــووریش ناسراوە، لە نێوان 
حكومەتێك كە هەڵوێســتی ناگۆڕێ و ژمارەیەك 

كامیرۆن.. گۆڕەپانی شـــــەڕی 20 گروپی جوداخواز

نزیــك دوو هەفتەیــە جموجۆڵــە ســەربازی 
و هەواڵگرییــەكان لــە كەنــداو زیادیان كــردووە، 
راوێژكارانی كۆشكی سپی و بەرپرسانی هەواڵگری 
و ســەربازیی ئەمریــكا باســی هەڕەشــەی ئێران 
لــە بەرژەوەندییەكانــی ئەمریــكا لــە رۆژهەڵاتی 
نێوەڕاست دەكەن، بەڵام سەرۆكی ئەمریكا پێیوایە 
راوێژكارەكانی دەیانەوێ پەلكێشی شەڕی بكەن. 

بەزمەكە لە كوێوە دروست بوو؟
رۆژی حەوتــی ئایــار مایك پۆمپیــۆ، وەزیری 
ئەڵمانیــا  بــۆ  ئەمریــكا گەشــتەكەی  دەرەوەی 
هەڵوەشاندەوە و بە ســەردانێكی چاوەڕواننەكراو 
گەیشتە بەغدا. بەگوێرەی راپۆرتێكی )رۆیتەرز(، 
گەشتەكەی پۆمپیۆ دوای ئەوە بوو كە هەواڵگریی 
ئەمریكی بە كۆشكی ســپی راگەیاندووە میلیشیا 
شــیعەكانی عێراق هاوەنیان لــە نزیك بنكەیەكی 

هێزەكانی ئەمریكا لە عێراق جێگیر كردووە.
كاربەدەستێكی سەربازیی عێراق بە ئاژانسەكەی 
راگەیانــدووە "پەیامی ئەمریكییــەكان روون بوو، 
ئەوان دەیانویست عێراق رێگری لەو گروپانە بكات 
كە هەڕەشە لە بەرژەوەندییەكانی ئەمریكا دەكەن. 
ئەوان گوتیان ئەگەر لەســەر خاكی عێراق هێرش 
بكرێتە سەر ئەمریكییەكان، ئەوە ئەوانیش )واتە 
ئەمریكییــەكان( بــێ هاوئاهەنگی لەگــەڵ عێراق 

بەرگری لە خۆیان دەكەن".
رۆژێك پێش ســەردانەكەی پۆمپیۆ بۆ بەغدا، 
كۆشكی سپی بڕیاری دابوو كەشتی فڕۆكەهەڵگری 
ئابراهام لینكۆڵن رەوانەی رۆژهەڵاتی نێوەڕاســت 
بــكات. ســێ بەرپرســی واشــنتن بــە رۆژنامەی 
)نیویــۆرك تایمــز(ی ئەمریكییــان راگەیاندووە، 
هەواڵگریی ئەمریكا وێنەی كۆمەڵێك بەلەمیان بۆ 
كۆشكی سپی ناردبوو كە لە كەنداو دەسووڕانەوە 
و مووشــەكیان بەســەرەوە بووە، ئەوەش ترسی 
ئەوەی دروســتكردبوو كە هێزەكانی ئێران دەشێ 

لە كەشتییەكانی ئەمریكا بدەن.

لێكەوتەكان
هەفتەی رابردوو ئیمارات، ســعوودیە و نەرویج 
نەتــەوە یەكگرتووەكانیــان ئــاگادار كــردەوە كە 
كەشتییە بازرگانییەكانیان لە سنوورە ئاوییەكانی 
ئیماراتدا كراونەتە ئامانج و زیانیان پێگەیشتووە. 
لــە ئاگاداركردنەوەكەدا هیچ وڵات یان لایەنێك بە 

گومانلێكراوی هێرشەكان ناوزەد نەكراوە.
رۆژی سێشــەممە، واتە دوو رۆژ دوای هێرشی 
ســەر كەشتییەكان، حكومەتی سعودیە رایگەیاند 
كە فڕۆكەی بێفڕۆكەوان دوو وێستگەی دەرهێنانی 
نەوتی ســعوودیەیان كردووەتە ئامانج و دواتریش 
هێزە شیعەكانی حووسی لە یەمەن بەرپرسیارێتی 

هێرشەكەیان گرتە ئەستۆ.
بــەڵام كاریگەریی گرژییــەكان تەنیا لە كەنداو 
نەمانەوە. رۆژی چوارشــەممە وەزارەتی دەرەوەی 
ئەمریــكا داوای لە ســتافە ئاســایی وڵاتەكەی لە 
باڵیۆزخانەی ئەمریكا لە بەغدا و كۆنســوڵخانەی 
ئەو وڵاتەكە هەولێر كرد عێراق جێبهێڵن، هاوكات 
داوای لــە ســتافی دیپلۆماســی وڵاتەكــەی لــە 
لوبنــان و ئیمارات كرد زۆر دەرنەكــەون. هەردوو 
حكومەتی ئەڵمانیا و هۆڵەنداش رایانگەیاند مەشقە 
ســەربازییەكانیان لە عێراق و هەرێمی كوردستان 

هەڵدەپەسێرن.

ناكۆكییەكانی ناو ئیدارەی ئەمریكی 

یەكــەم ناكۆكییەكان لــەو رۆژە دەركەوتن كە 
وێنــە هەواڵگرییــەكان رەوانەی كۆشــكی ســپی 
كران. بەگوێــرەی راپۆرتێكی )تایمز(ی ئەمریكی 
پرســی  دوو  بــە  پەیوەندییــان  ناكۆكییــەكان 
سەرەكییەوە هەبوو، یەكەمیان ئاستی هەڕەشەكان 
و نیــازی ئێــران و دووەمیان هەنــگاوی داهاتووی 
ئەمریكا بووە. بەرپرسێكی باڵای ئەمریكیش پێیوایە 
كشاندنەوەی بەشێك لە ستافە دیپلۆماسییەكان لە 

عێراق و هەرێمی كوردستان زێدەڕۆییە.
بەگوێرەی راپۆرتەكە بەرپرســانی ســەربازیی 
ئەمریكا لە ســەرەتادا قەناعەتیان بەوە نەكردووە 
كــە هەڕەشــەكانی ئێــران لــە كەنــداو رووی لــە 
زۆربوونــە، بۆیەش هەواڵگــری وێنەی ئەو بەلەمە 
ئێرانیانەیان بۆ دەنێرێ كە مووشــەكیان لەسەرە. 
بەو حاڵەشــەوە ژمارەیەك لە كۆنگرێســمانەكانی 
ئەمریكا پێیانوانەبووە ئێران خەریكی هەڕەشــەی 

نوێ بێ.
لــە لوتكــەی ناكۆكییەكانــدا دۆناڵــد ترەمپ، 
سەرۆكی ئەمریكا دێ كە ساڵی رابردوو كشانەوەی 
وڵاتەكەی لە رێككەوتنە ئەتۆمییەكەی نێوان ئێران 
و گروپــی 5+1 راگەیانــد. ژمارەیــەك بەرپرســی 
ئــاگاداری ئەمریكــی بــە رۆژنامــەی )واشــنتن 
پۆســت(ی ئەمریكییــان راگەیانــدووە ترەمپ لە 
راوێــژكارە باڵاكانی خۆی بێئومێد بووە و پێیوایە 
راوێژكارەكانی خەریكن تووشــی رووبەڕووبوونەوە 
لەگەڵ ئێرانی دەكەن، لە كاتێكدا ترەمپ گفتوگۆی 

راستەوخۆ لەگەڵ ئێرانییەكانی دەوێ.
كاربەدەستێكی ئەمریكی لەوبارەوە بە )پۆست(
ی گوتووە: "ترەمپ گفتوگۆ لەگەڵ ئێرانییەكان و 
رێككەوتنێكی دەوێ. ئەو لەگەڵ باس و خواســی 
گۆڕینی رژێمدا ئاســوودە نییە". جەختی لەوەش 
كردووەتەوە هەڵوێســتی ترەمــپ و جۆن بۆڵتن، 
راوێژكاری ئاسایشی نیشتمانی كۆشكی سپی لەو 
بارەوە جیاوازە. بەرپرسێكی باڵای كۆشكی سپیش 
ئاماژەی بۆ ئەوە كردووە ئەگەر ئێران "جووڵەیەكی 
گەورە" نەكات، ترەمپ بەتوندی وەڵامیان ناداتەوە.
رۆژی  تویتێكــی  لــە  ئەمریــكا  ســەرۆكی 

چوارشەممەیدا "شــەڕی نێوخۆ"ی كۆشكی سپی 
رەتكردەوە، بەڵام نەیشــاردەوە جیاوازی بۆچوون 
هەیە. لە تویتەكەی ترەمپدا هاتووە "هیچ شەڕێكی 
نێوخــۆ لــە ئــارادا نییــە، بۆچوونە جیــاوازەكان 
دەخرێنــەڕوو و من بڕیاری یەكلاكەرەوە و كۆتایی 
دەدەم. دڵنیام ئێران بەمزووانە خوازیاری گفتوگۆ 

دەبێ".

ئەوروپییەكان خۆیان دوور دەگرن
ناوەڕاستی هەفتەی رابردوو، پۆمپیۆ لە بروكسڵ 
لەگەڵ بەرپرسانی باڵای وڵاتانی ئەندامی یەكێتیی 
ئەوروپــا كۆبووەوە. لە كۆبوونەوەكەشــدا زانیاری 
لەبارەی هەڕەشەكانی ئێران خستووەتە بەردەستی 
ئەوروپییەكان، لەوانەش هێرشەكانی سەر كەشتییە 
بازرگانییەكان لە كەنداو، بەڵام لێدوانی بەرپرسانی 
یەكێتیــی ئەوروپا دەریدەخات ئەوان دەیانەوێ لە 

ترەمپ نایەوێ لە ئێــران بدات

ترەمپ لە راوێژكارەكانی بێ ئومێد بووە و پێیوایە تووشی  شەڕێكی دەكەن

 شەڕی ناوخۆی كامیرۆن لە بنەڕەتدا شەڕی شوناسی زمانی و كولتووریی نێوان فەرەنسیزمان و ئینگلیزیزمانەكانە

كامیرۆن.. گۆڕەپانی شـــــەڕی 20 گروپی جوداخواز

رووداو – هەولێر

هەفتەی رابردوو وەزیرانی بەرگریی رووسیا و 
توركیا هێوركردنەوەی دۆخی ئدلیبیان تاوتوێ 
كرد، لە كاتێكدا هەوڵە دیپلۆماسییەكانی توركیا 
لەگەڵ رووسەكان بەردەوامە بۆ ئەوەی رێگە لە 
پێكدادانی زیاتری هێزەكانی حكومەتی سووریا 
و ئۆپۆزیســیۆن بگیرێ. شــارەزایان پێیانوایە 
پرسی كورد بەشــێك لە حیساباتی توركیا لە 
ئدلیب پێكدەهێنێ و رووســیاش بێبەرامبەر بە 

داواكاری ئەنقەرە رازی نابێ.
لەكاتێكــدا ئەمریــكا و ئەوروپییــەكان لــە 
دوورەوە چاودێریی داهاتووی ســووریا دەكەن، 
توركیــا هەتا ئێســتاش بە بایەخــەوە مامەڵە 
لەگــەڵ پەرەســەندنەكانی دۆخــی ئــەو وڵاتە 
دەكات، بۆیــەش ئەگەرچــی پشــتگیری لــە 
ئۆپۆزیسیۆنی سووریا دەكات، بەڵام پەیوەندی 
نزیكــی لەگــەڵ دوو هێــزی پاڵپشــتی رژێمی 
سووریاش دروستكردووە، واتە ئێران و رووسیا.
هەفتــەی رابــردوو مەولوود چاوشــئۆغڵو، 
وەزیری دەرەوەی توركیا، بە میدیای وڵاتەكەی 
راگەیاند كە وڵاتەكــەی لە داهاتوویەكی نزیكدا 
لەگــەڵ ئەندامانی گروپی هاوكاری كۆدەبێتەوە 
كە لە هەرســێ وڵاتی رووسیا، توركیا و ئێران 
پێكــدێ و جەختی لەوەش كــردەوە كە "ئێمە 
هەوڵەكانمــان زیاد كردووە، هێرشــەكانی رژێم 

دەبێ كۆتاییان بێ".
توركیا و رووسیا لە ئەیلوولی 2018 لە سۆچی 
لەسەر دروستكردنی ناوچەی لەچەكداماڵراو لە 
پارێــزگای ئیدلب و پاككردنەوەی پارێزگاكە لە 
چەكدارانــی هەیئەی تەحریری شــام )بەرەی 
نوسرەی جاران( رێككەوتن. ئەوكات هێزەكانی 
حكومەتی سووریا بە پاڵپشتی هێزی ئاسمانیی 
رووسیا بەنیازی هێرشێكی هەمەلایەنە بۆ سەر 
ئیدلب بوون كە دەكرا ســەدان هەزار كەس لەو 

پارێزگایەوە ئاوارەی توركیا بكات.

بەگوێرەی ئامارەكانی نەتەوە یەكگرتووەكان، 
نزیكەی 3.5 ملیۆن كەس لە پارێزگای ئیدلبن كە 
زۆرینەیان ئاوارەی ناوچەكانی دیكەی سووریان، 
واتە هێندەی ئەو كۆچبەرە ســووریانەی ئێستا 

لە توركیا نیشتەجێن.
فابریس بلانش، شارەزای كاروباری سووریا 
لە پەیمانگەی واشنتن، ئاماژە بۆ ئەوە دەكات كە 
ئامانجی رێككەوتنەكە لە روانگەی توركیاوە تەنیا 
رێگری لە هاتنی لێشاوی كۆچبەرە سوورییەكان 
نەبوو، بەڵكو ئەنقەرە نەشیدەویست "سەرنجی 
لەســەر ئامانجە ســەرەكییەكەی لابدرێ، واتە 
رێگری لە بەهێزبوونی یەكینەكانی پاراســتنی 
گەل )یەپەگە( لە باكووری رۆژهەڵاتی سووریا".
دەنگــۆی  لەگــەڵ  بلانــش  بەبۆچوونــی 
كشــانەوە یان كەمبوونەوەی ژمارەی هێزەكانی 
ئەمریكا لە باكووری رۆژهەڵاتی ســووریا و ئەو 
گفتوگۆیانەی بــۆ رەواندنەوەی نیگەرانییەكانی 
توركیا لــە جموجۆڵی یەپەگە كــراون "رەنگە 
نیگەرانییەكانی توركیا لەوە كەمبووبێتەوە كە 
ئۆپەراسیۆنی ئیدلب )لەلایەن رژێمەوە( دەكرێ 

سەرنجی ئەوان لەسەر یەپەگە لابدات".
بەگوێرەی راپۆرتی پەیمانگەی واشنتن، لە 
پارێزگای ئیدلــب زیاتر لە 50 هەزار چەكداری 
ئۆپۆزیســیۆن هەن، لەو ژمارەیەش 20 بۆ 30 
هەزاریان چەكداری هەیئەی تەحریری شامن كە 
لە شــوباتی ئەمساڵ شكستیان بە چەكدارانی 
بەرەی نیشتمانی بۆ رزگاری هێنا، ئەو بەرەیە 
لە ســاڵی 2017 بە پشتگیری توركیا دامەزرا. 
بەو پێیــەش پلانی توركیا بــۆ پاككردنەوەی 
ناوچەكــە لــە چەكدارانــی نزیــك لــە قاعیدە 

شكستی هێناوە.
هێزەكانــی رژێمی ســووریا مەترســییەكی 
ئەوتــۆی ئەمنییان لەســەر نەماوە، بۆیەش لە 
دابینكردنی هێزی خۆی و میلیشیا شیعەكانی 
ناوچەكــە دەســتی كراوەیە، جگــە لەوەش لە 
یەك ساڵی رابردوودا ژمارەیەكی زۆر چەكداری 

ســوننەی هێناوەتە ریزەكانی سوپاوە كە رژێم 
لەو ئۆپەراســیۆنەدا كەڵكیــان لێوەدەگرێ، بۆ 
ئــەوەی هەم وەفای ئــەو هێزانە تاقی بكاتەوە 
و هەم كەلێن لە كۆمەڵگای عەرەبی ســوننەی 

سووریدا دروستبكات.
كێشــەیەكی دیكەی توركیا بــۆ رێگری لە 
هێرشــەكانی ئیدلــب ئەوەیە رووســیا هەر لە 
سەرەتاوە وەك بەڵێنێكی راستەقینە مامەڵەی 
لەگەڵ رێككەوتنی ســۆچی نەكردووە. بلانش 
پێیوایە لای رووسەكان رێككەوتنەكە ئامرازێكی 
كاتییــە بــۆ ئــەوەی توركیا لە خۆیــان نزیك 
بكەنەوە، لە كاتێكدا پەیوەندییەكانی ئەنقەرە 

و واشنتن لەسەر یەپەگە ئاڵۆزی تێكەوتبوو.
دۆخی ئیدلب وەرەقەیەكی دیكەیە بە دەست 
رووســیاوە بۆ ئــەوەی توركیا لــە رێككەوتنی 
كڕینی سیستەمی دژەمووشەكی S400 پاشگەز 
نەبێتــەوە. ئەمریكا و ئەندامانــی دیكەی ناتۆ 
دژایەتی خۆیان لەگەڵ ئەو رێككەوتنەی نێوان 

ئەنقەرە و مۆسكۆ دەربڕیوە.
نیكــۆلاس دانفۆرس، لێكۆڵــەر لە ناوەندی 
مارشــاڵ فانــدی ئەڵمانــی، لــە لێدوانێكدا بۆ 
ماڵپــەڕی )ئەلمۆنیتــەر( دەڵێــت: "توركیا لە 
دۆخێكی ســەختدا گیری خــواردووە، دەیەوێ 
لــە نێوان واشــنتن و مۆســكۆ مانــۆڕ بكات و 
لەهەمانكاتدا لە ژێر گوشــاری ئەو دوو وڵاتەدا 

سیاسەتی سەربەخۆی خۆیشی هەبێ".
بلانــش بــەدووری نازانــێ رەجــەب تەیب 
ئەردۆغان، سەرۆككۆماری توركیا، دواجار ئیدلب 
وەك وەرەقەیەك لەگەڵ رووسەكان بەكاربهێنێ 
لەبەرامبەر لێدان لە بەرژەوەندییەكانی یەپەگە، 
وەك چــۆن ســەرەتای ئەم مانگــە هێزەكانی 
نزیــك لە توركیا لە تــەل رەفعەت لە باكووری 
حەلەب هەڵیانكوتایە سەر هێزەكانی یەپەگە، 
بــەو پێیەش هێزە عەرەبە ســوننەكان و كورد 
"وەرەقەی مامەڵەی نێوان توركیا و رووسیان و 

چارەنووسیان گرێدراوە بە یەكدییەوە".

گروپی چەكدار كە تموحی سەربەخۆییان بەهێزتر 
دەبێ، گیریان خواردووە. 

حكومەتی كامیرۆن دەستكاریكردنی سیستەمی 
حوكمڕانی لە مەركەزیەتی بەهێزەوە بۆ لامەركەزی 
بــە تابــوو دەزانــێ. كامیــرۆن لــە ســاڵی 1972 
سیســتەمی فیدراڵیــی هەڵوەشــاندەوە، بەڵام لە 
1996 جارێكی دیكە دەرفەتی یاسایی و دەستووری 
بۆ لامەركەزییەت رەخســاند، بێ ئەوەی بیرۆكەكە 

هیچكات بە كردەوە جێبەجێ بكرێ.
بەشــی فەرەنســیی كامیرۆن لە ســاڵی 
1960 سەربەخۆیی راگەیاند و بەشەكەی 
ژێر دەسەڵاتی بەریتانیا ساڵی دواتر ئەو 
هەنگاوەی نا. ئەوكات ئینگلیزیزمانەكانی 
لەگــەڵ  دەیانویســت  رۆژئــاوا  باكــووری 
بــەڵام  بكــەون،  فەرەنســی  كامیرۆنــی 

جەماعەتەكەی باشــووری رۆژئاوا هەوڵیان بۆ ئەوە 
بــوو لەگــەڵ نایجیریا یەك بگرن كــە ئەویش تازە 
سەربەخۆیی وەرگرتبوو. باشووری رۆژئاوا هەمیشە 
ســەنتەری جووڵــە سیاســی و كولتوورییەكانــی 
ئینگلیزیزمانــەكان بــووە، بــەڵام ئێســتا هەردوو 

ناوچەكە داوای جیابوونەوە كۆیان دەكاتەوە.
پێیوایــە  نێودەوڵەتــی  قەیرانــی  گروپــی 
مەركەزیبوونی لەرادەبەدەری دەسەڵات، گەورەترین 
خاڵی لاوازی كامیرۆنە و هەر ئەوەش قەیرانی ناوچە 
ئینگلیزیزمانەكانی لێكەوتووەتەوە، لە كاتێكدا نوخبە 
سیاسییەكانی ناوەند هەتا ئێستاش پێیانوایە ئەو 
قەیرانەی ئێستا بە رێگەچارەی سەربازی چارەسەر 
دەبێ، بەڵام بەرپرسانی هێزە ئەمنییەكان پێیانوایە 
لەپاڵ دەســتكردنەوە سەربازییەكان دەبێ هەنگاو 
بەرەو بەهێزكردنی هەرێمەكان هەبێ، لەبەر ئەوەی 
هێزە ئەمنییەكان ناتوانن بۆ ساڵانێكی زۆر دۆخەكە 

كۆنتڕۆڵ بكەن.
هێزەكانــی ســوپای ئەمبەزۆنیــا )AMF( لــە 
كۆمەڵێــك گروپی چەكداری جیاجیــا پێكهاتووە، 
ئــەوەش وایكــردووە ئەندامانی ئــەو هێزە لە یەك 
كاتدا ئەندام و گوێڕایەڵی هێزی دیكەش بن، وەكو 
هێزەكانــی دراگۆنــی ســوور و هێزەكانی بەرگریی 
كامیرۆنی باشوور، بەڵام زۆربەی هێزەكان بەدەست 

نەبوونی چەك و تەقەمەنییەوە دەناڵێنن.
دیاسپۆرا و شۆڕش

بەگوێرەی راپۆرتێكی گۆڤاری )فۆرین پۆڵسی( 
ئەمریكــی، كەمیی چەك یەكێك لــەو فاكتەرانەیە 
كــە رێگەی بۆ حكومــەت خۆشــكردووە چالاكیی 
گروپــە جوداخوازەكانی وەك هێزەكانی ســوپای 
ئەمبەزۆنیا كۆنترۆڵ بكات، بەڵام ئەم دۆخە دەشێ 
لــە داهاتوودا بگــۆڕێ، لەبەر ئەوەی دیاســپۆرای 
ئینگلیزیزمانــی كامیرۆن دەســتیان بــە هەڵمەتی 
كۆكردنەوەی هاوكاریی دارایی و سەربازی بۆ گروپە 

جوداخوازەكان كردووە.
مارشاڵ فۆنچا، سەرۆكی ئەنجوومەنی سەربازیی 
ئەمبەزۆنیا یەكێكە لەو كۆمەڵە خەڵكەی دەستیان 
بەو هەڵمەتە كردووە. فۆنچا كە لە ئەمریكا 
نیشتەجێیە، بەگۆڤارە ئەمریكییەكەی 
راگەیانــدووە كــە هەوڵیــداوە بــە 
ناوبژیوانیی "فەرماندە هاوسۆزەكانی 
سوپای نایجیریا" لە دوو سەرچاوەی 
بیانییەوە چەك بۆ هێزەكانی سوپای 

ئەمبەزۆنیــا دابین بكات، ئەنجوومەنی ســەربازیی 
ئەمبەزۆنیــا باڵــی سیاســیی هێزەكانی ســوپای 

ئەمبەزۆنیایە.
ژمارەیەك لە ســەربازانی ســوپای نایجیریا كە 
لەگەڵ )AMF( راهێنانیان كردووە، ئاماژە بۆ ئەوە 
دەكەن كە چەكدارە جوداخوازەكانی كامیرۆن زۆرجار 
لە سنوورەكان ئاودیو دەبن و چەك و پێداویستیی 
ســەربازیی دیكــە دەكــڕن. بەپێــی راپۆرتەكــەی 
گروپــی قەیــران، بەشــی زۆری چەكدارانی گروپە 
جوداخــوازەكان خەڵكی كۆمەڵگای ئینگلیزیزمانی 
كامیرۆنــن، بــەڵام دەیان كەســی نایجیریش لەناو 
ئەو هێزەدا هەن كە بە چەكی خۆیانەوە هاتوونەتە 
ناوچەكە و بەرامبەر پارە راهێنان بە جوداخوازەكان 
دەكەن، زۆربەی گروپەكانیش چەكدار و فەرماندەی 

ئافرەتیان تێدایە.
دۆخی مرۆیی

باشووری رۆژئاوای كامیرۆن یەكێك لە گەورەترین 
بەرهەمهێنەرانی كاكاوە لە جیهاندا، بەڵام حكومەتی 
كامیــرۆن ژمارەیەكــی زۆری گوندەكانی كامیرۆنی 
باشووری سووتاندووە، خەڵكێكی زۆری ئەو ناوچانە 
لەترســی شــەڕی حكومەت و هێزە جوداخوازەكان 
روویــان لە دارســتانەكان كــردووە و بۆ تێركردنی 
سكیان قەناعەت بەوە دەكەن كە لە دارستانەكاندا 

دەستیاندەكەوێ. 
ساموئێل ئاگبا ئیشادۆ، خاوەنی كێڵگەی كاكاو، 
یەكێكە لەوانەی ســوپای كامیــرۆن لە ئۆكتۆبەری 
2018 خانووەكــەی ســووتاندووە. ســاموئێل بــە 
)فۆریــن پۆڵســی( دەڵــێ: "هــەر دەنگــی تەقە 
بەرزبــووەوە، ئێمە رامانكــردە ناو كێڵگەكەوە، 24 
سەعات لەوێ ماینەوە". كاتێكیش گەڕانەوە بینییان 
خانووە وێرانەكەیان هێشتا دووكەڵی لێهەڵدەستێ. 
 )HRW( رێكخــراوی چاودێــری مافەكانی مــرۆڤ
ئامــاژە بۆ ئەوە دەكات كــە دەیان گوند لە ناوچە 

ئینگلیزیزمانەكان وێرانكراون.
هەتا ناوەڕاستی 2018، شەڕ و پێكدادان زیاتر لە 
ناوچەكانی كامیرۆنی باشوور بوو، بەڵام لەو كاتەوە 
چەكدارانی گروپە ئینگلیزیزمانەكان دەســتیان بە 
هێرش بۆ ســەر ناوچە فەرەنسیزمانەكان كردووە. 
ئــەو گۆڕانكارییــە لە تەكتیكــی جوداخــوازەكان 
مەترسی ئەوەی دروستكردووە كە شەڕ و ململانێی 
نێوان حكومەت و جوداخوازەكان بۆ ململانێی نێوان 

كۆمەڵگای ئینگلیزیزمان و فەرەنسیزمان بگۆڕێ.

ترەمپ نایەوێ لە ئێــران بدات

كێشمەكێشی ئەمریكا و ئێران لە كەنداو دوور بن.
بەرپرســێكی بــاڵای وڵاتێكــی ئەوروپــی بــە 
)پۆســت(ی ئەمریكی راگەیاندووە: "پۆمپیۆ هیچ 
بەڵگەیەكی پیشانی ئێمە نەدا" كە نیگەرانییەكانی 
واشــنتن لــە جموجۆڵەكانــی ئێــران پشتڕاســت 
بكاتەوە. هایكۆ ماس، وەزیری درەوەی ئەڵمانیاش 
پــاش كۆبوونەوە لەگەڵ پۆمپیۆ رایگەیاند: "ئێمە 
نامانــەوێ كار بگاتە ململانێی ســەربازی )نێوان 
ئەمریكا و ئێران(". ئاماژەی بۆ ئەوەش كرد روون 
و ئاشــكرا دیــارە ئەمریكا و ئەوروپــا: "رێچكەی 

جیاوازیان گرتووەتەبەر".
لە رابردوودا، ئەوروپا و ئەمریكا لە چوارچێوەی 
پەیماننامەی ترانس ئەتڵانتیكدا مامەڵەیان لەگەڵ 
دۆخی رۆژهەڵاتی نێوەڕاستدا دەكرد، بەڵام ململانێی 
ئێــران و ئەمریــكا و هەڵوێســتی ئەوروپییــەكان 
دەریدەخات ئەو جۆرە هەماهەنگییانە بەرەو لاوازی 

چــوون. رێككەوتنــە ئەتۆمییەكەی ئێــران واژۆی 
فەرەنسا، بەریتانیا و ئەڵمانیای بەسەرەوەیە، هەر 
سێ وڵاتیش جەختیان لەوە كردووەتەوە دەیانەوێ 
لە رێككەوتنەكەدا بمێننەوە، هەتا ئەو كاتەی ئێران 

پابەندی رێككەوتنەكە بێ.

ئیسرائیلیش جەنگەكەی ناوێ
لە چەند هەفتەی رابردوودا، ئیسرائیل یەكێك 
لەو لایەنانە بووە كە لەبارەی هەڕەشەی هێرشی 
ئێــران بۆ ســەر هێزەكانی ئەمریــكا لە عێراق و 
بەرژەوەندییەكانی ســعودیە و ئیمارات لە كەنداو 
هۆشداری دابووە ئەمریكییەكان، بەڵام بەرپرسانی 

پێشووی سەربازی و هەواڵگریی ئیسرائیل جەخت 
دەكەنــەوە لەوەی حكومەتــی تەلەبیب جەنگی 
ناوێ، بەڵكو دەیەوێ لەناوەوە رژێم بگۆڕدرێ یان 
ئێران قایل بێ بەوەی رێككەوتنێكی ئەتۆمی نوێ 

لەگەڵ رۆژئاوادا بكات.
ئامۆس یادلین، بەرپرسی پێشووی هەواڵگریی 
ئیســرائیل، لە لێدوانێك بۆ رۆژنامەی )نیویۆرك 
تایمــز(ی ئەمریكــی ئامــاژە بــۆ ئــەوە دەكات: 
"هیچكەســێك بیــر لــەوە ناكاتەوە لــە رێگەی 
سەربازییەوە رژێم لە ئێران بگۆڕێ، بەڵكو ئامانج 
ئەوەیــە ئابووریــی ئێران لاواز بكــرێ و وەها لە 
خەڵكــی ئێــران بكرێ خۆیــان رژێمەكە بگۆڕن، 
ئاكامێكی پۆزەتیڤی دیكەی ئەو هەوڵەش دەكرێ 
ئەوە بێ كە رێككەوتنێكی باشتر )لەوەی ئێستا( 

بێتە ئاراوە".
ئیســرائیلییەكان نیگەرانن لەوەی لە حاڵەتی 
سەرهەڵدانی جەنگی لە نێوان ئێران و ئەمریكا، 
جەنگــی حیزبوڵــا كە لــە باشــووری لوبنان و 
رۆژئاوای ســووریان، یەخەی حكومەتی تەلەبیب 
بگرێ. بەرپرسانی ئیســرائیلی لەوەش دەترسن 

ئێران سیستەمی مووشەكی بۆ عێراق بگوازێتەوە 
و لەوێوە ئیسرائیل بكاتە ئامانج.

عێراقییەكان شپرزە بوون
عێــراق لە 20 ســاڵی رابــردوودا دوو جەنگی 
ئەمریكای لەسەر خاكی خۆی بینیوە، لە كاتێكدا 
هێشتا دوو ساڵ بەسەر كۆتاییهاتنی شەڕی داعش 
لــەو وڵاتــەدا تێنەپەڕیوە. بەرپرســانی عێراقی 
نیگەرانن لــەوەی گرژییەكانی ئەمدواییەی نێوان 
تاران و واشــنتن جارێكی دیكە خاكی ئەو وڵاتە 
بكاتە مەیدانی جەنگێكی ناوچەیی، هەر بۆیە لە 
چەند رۆژی رابردوودا هەوڵەكانیان چڕكردووەتەوە 

بۆ ئەوەی رێگە لە رووداوی نەخوازراو بگرن.
ســەعید ئەلجەیاشــی، بەرپرســێكی بــاڵای 
ئەنجوومەنی ئاسایشی نیشتمانی عێراق، لە بارەی 
هەوڵەكان بە )نیویۆرك تایمز(ی راگەیاندووە لە 
چەنــد رۆژی رابــردوودا كۆبوونەوە لەگەڵ گروپە 
میلیشــیاییەكاندا كراوە، بۆ ئەوەی پێیان بڵێن: 
"هەركەســێك هەرچی )لــەدژی ئەمریكییەكان( 

بكات، خۆیان بەرپرسیارن، نەك عێراق".
عێــراق دەیان گروپی میلیشــیایی شــیعەی 
تێدایــە، كــە ژمــارەی چەكدارەكانیــان نزیكەی 
140 هــەزارە و لــە 2014 بۆ بەرەنگاربوونەوەی 
هێرشــەكانی داعــش لــە ژێر چەتری حەشــدی 
تێكشــكانی  پــاش  كۆبوونــەوە.  شــەعبیدا 
خەلافەتەكەی داعش، كۆنتڕۆڵكردنی ئەو گروپانە 
بووە بە تەحەدایەكی گەورەی بەردەم حكومەتی 
عێراق. ئەمریكا داوای عێراق كردووە هەموو ئەو 

گروپانە بهێنێتە ژێر چاودێری حكومەت.
ئەلئەســەری،  لەیــس  رابــردوو،  هەفتــەی 
گوتەبێژی عەســایب ئەهلی هــەق، لە لێدوانێك 
بــۆ )رۆیتــەرز( لێدوانەكانــی ئەمریــكا لەبارەی 
هەڕەشەی میلیشیاكان بە "بێ بنەما" وەسفكرد 
و گوتــی "ئــەوە درۆ گەورەكە لەبارەی هەبوونی 
چەكــی كۆمەڵكوژ لە عێراقمــان بیردەخاتەوە". 
چەكــی كۆمەڵكــوژ و پەیوەنــدی رژێمی بەعس 
و ئەلقاعیــدە دوو لــە هــۆكارەكان بــوون كــە 
بەرپرســانی ئیــدارەی جــۆرج بوش، ســەرۆكی 
پێشــووتری ئەمریكا بۆ هێرشــی 2003ی سەر 

عێراق دەیانخستەڕوو.
ســەلاح عوبەیدی، گوتەبێژی موقتەدا سەدر، 
بــە )تایمــز(ی ئەمریكــی گوتــووە :"بەداخەوە 
ئێمە گروپمان هەن كە دەیانەوێ لە ئێرانییەكان 
ئێرانیتر بن. نیگەرانیشین لەوەی رەنگە حكومەت 
نەتوانێ گروپەكانی نزیك لە ئێران كۆنتڕۆڵ بكات 
و ئەوەش كێشــەیەكی گــەورە دەبێ بۆ عێراق". 
ئامــاژەی بــۆ ئەوەش كــردووە حكومــەت هیچ 
پلانێكی نییە بۆ ئەو مەبەستە، لەكاتێكدا "عێراق 
ناكــرێ شــوێنی یەكلاكردنــەوەی ململانێكانــی 

ئەمریكا و ئێران بێ".

ترەمپ لە راوێژكارەكانی بێ ئومێد بووە و پێیوایە تووشی  شەڕێكی دەكەن

بەرپرسێكی ئەمریكی

ترەمپ گفتوگۆی 
دەوێ و بە گۆڕینی 
رژێمی ئێران 
ئاسوودە نییە

تموحی توركیا لە 
ئیدلب كەمی كردووە؟

بەدوور نازانرێ توركیا، دواجار ئیدلب وەك 
وەرەقەیەك لەگەڵ رووسەكان بەكاربهێنێ 

لەبەرامبەر لێدان لە یەپەگە

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

ئەگــەر لە هەمــوو دونیادا ســەرژمێری بە 
ئامانجی ناســینی كۆمەڵگە بێ بە مەبەســتی 
داڕشــتنی پلانــی ســتراتیژیی خزمەتگوزاری 
گشــتی لە بوارەكانی تەندروستی، پەروەردە، 
دیاریكردنــی  كۆمەڵایەتــی،  ئابــووری، 
رەگــەز، تەمــەن، داهاتی نەتەوەیــی، چڕیی 
جوگرافــی،  دابەشــبوونی  و  دانیشــتووان 
هەروەها مەبەســتگەلێكی تــری دیمۆگرافی، 
ئەوا لە عێراق لە دروستبوونی دەوڵەتەكەوە، 
بەهۆی كێشــەی ناســنامەی وڵات و ململانێی 
نێــوان پێكهاتەكانــی، ئامانجی ســەرەكی لە 

سەرژمێریی دانیشتووان، سیاسی بووە.
هەمــوو ئــەو ســەرژمێرییانەی لــە عێراق 
كراون، چ ئەوانەی بەهۆی كێشــەی ویلایەتی 
مووســڵەوە بەریتانیــا و توركیــا و ســوید و 
كۆمەڵــەی گــەلان كردوویانە، یــان ئەوانەی 

كــە حكومەتــی عێــراق خــۆی كردوونی، لە 
رەنگــی  سیاســیەكە  ئامانجــە  هەموویانــدا 
داوەتەوە. بۆ هەر كەســێك كەمترین بایەخی 
بۆ ناســینی كێشــەكانی عێراق هەبێت، تەنها 
بــە وردبوونەوە لە ئەنجامی ســەرژمێرییەكان 
ئەو راســتیەی بۆ دەردەكەوێت كە لە هەندێ 
ناوچەی دیاریكراو، ســەرژمێری هاوشــێوەی 
ئامــرازە دەوڵەتیەكانی تــر ئامرازێك بووە بۆ 
ئامانجــی ململانێــی ناســنامەی نەتەوەیی و 

سیاسەتی پاكتاوی رەگەزی بەكارهاتووە. 
بــە  مووســڵ  ویلایەتــی  لكاندنــی  دوای 
عێراقەوە لە ســاڵی 1926، یەك ســاڵ دوای 
ئەوە پرۆســەی ســەرژمێری لە عێراق ئەنجام 
دەدرێت. هەموو ئەو ســەرژمێریانەی وڵاتانی 
بێلایــەن و تەرەف لە كێشــەكانی ئەوســای 
عێراق كردوویانە، بەو داتا و ســەرژمێریانەی 

خودی عێراقیشەوە كە پێشتر خستوویەتییە 
ڕوو، بەراورد بكرێن بە ئەنجامی ســەرژمێری 
ســاڵی 1927، ئەو راستیە دەردەخات كە لە 
یەكەم سەرژمێرییەوە عێراق پەنای بردووەتە 
بــەر ســاختەكاری لــە تۆماركردنــی رێــژەی 
كــورد و عــەرەب لە ناوچەكانی )مووســڵ و 
كەركــووك و دیالــە(. ئامانجەكەش بە روونی 
دیــارە كە بۆ كەم نیشــاندانی رێــژەی كورد 
و زیادكردنــی رێــژە و پێگــەی عەرەبــە لەو 
هێڵەی كە كوردســتان و عەرەبســتان لەیەك 
جیادەكاتــەوە. هەر 10 ســاڵ جارێكیش كە 
سەرژمێری ئەنجامدراوە، رێژەكان بە قازانجی 

ژمارەی عەرەب بەرزبووەتەوە. 
لــە دروســتبوونی دەوڵەتــی عێراقەوە لە 
1921 تا كەوتنی سەدام لە 2003، لە نێوان 
هەر 10 ساڵێكدا پرۆسەی سەرژمێری بەڕێوە 
بــراوە. تەنانەت لەو هەلومــەرج و بارودۆخە 
دژوارانەشــدا كــە عێــراق پێیــدا تێپەڕیــوە، 
ســەرباری نالەباریــی رەوشــی زۆرێــك لــە 
ناوچــەكان چونكە ئامانجەكە سیاســی بووە، 
پرۆســەكە پەكنەخــراوە. لەكاتێكــدا ئەگــەر 
ئامانجەكە بۆ داڕشــتنی پلانی خزمەتگوزاری 
گشــتی بێت بۆ تەواوی كۆمەڵگا، وەك چۆن 
لەژێر ناوی پرۆســەی ســەرژمێری گشتیدایە، 
كەواتــا دەبێت هەموو وڵاتەكــەش بگرێتەوە. 
بــەڵام بەغدا لەبــەر ئەوەی ئەم پرۆســەیەی 
بەعەرەبكــردن  سیاســەتی  ئامــرازی  وەك 
بەكاربردووە، ئەو دەرفەتانەشی قۆستووەتەوە 
كە بەهۆیەوە دەتوانێ ناوچەیەك یان كۆمەڵە 
خەڵكێكی دیاریكراو لە ســەرژمێری مەحرووم 
بــكات و بەهۆیانــەوە رێــژەی عــەرەب لــەو 

ناوچانە بۆ ئاستێكی باڵاتر بەرز بكاتەوە. 

لە ســەرژمێری ســاڵی 1965، هەروەها لە 
1977، لە 1987، ئەم 30 ساڵە كوردستان بە 
هۆی شەڕی نێوان شۆڕشی كورد و حكومەتی 
تێپەڕیــوە.  دژواردا  دۆخێكــی  بــە  عێــراق، 
خەڵكانێكــی زۆری كــورد لەلایــەن عێراقەوە 
بەردەوام مەترســی كوشتنیان لەسەر بووە و 
راوەدوو نــراون، لــە هەر شــوێنێ بەغدا پەی 
پێبردبن هەوڵــی لەناوبردنی داون و تەنانەت 
چەكی یاســاغی نێودەوڵەتی بۆ ئەم ئامانجە 
بەكار بردووە، ئیتــر لەكوێ دەرفەتی ئەوەی 
بۆ رەخساندوون لە سەرژمێریی دانیشتوواندا 
ناویــان تۆمــار بكرێــت. تەنانەت لە ســاڵی 
1987 بــە بڕیاری تایبەتی )عەلی حەســەن 
مەجید( بەشــێكی زۆری خەڵك و جوگرافیای 
كوردستان لە ســەرژمێری هێنرانە دەرەوە و 
دواتر بەپاســاوی ئەوەی ئەمانە وەك عێراقی 
ئەژمار نەكراون، لە پرۆسەی بەدناوی ئەنفالدا 
بێسەروشــوێنی كردن. لە ســەرژمێری ساڵی 
نەتەوەیەكگرتــووەكان  كاتێكــدا  لــە   1997
بەهــۆی بڕیاری نــەوت بەرانبەر بە خۆراك تا 
ئەندازەیەكــی زۆر دەیانتوانی یارمەتی عێراق 
بدەن لە ســەرژمێرییەكی گشــتی بە هەرێمی 
كوردستانیشەوە، بەڵام لەبەر ئەوەی ئامانجی 
راستەقینەی بەغدا شــتێكی تر بوو، ئەوكات 
ســێ پارێزگاكــەی هەرێمــی لە ســەرژمێری 

گشتی دەركرد.
ئەمــە دواتــر لــە فراوانكردنــی ناوچــەی 
عەرەبی سوننەنشــین و بەرتەســككردنەوەی 
ناوچــە شــیعییەكانیش لە ســەرژمێرییەكانی 
ســەردەمی بەعــس بەهۆی دەســتكاریكردنی 
پارێزگاكانــەوە،  ئیدارییەكانــی  یەكــە 
بــە  لــە  سیاســەتە  ئــەم  رەنگیداوەتــەوە. 

ئامرازكردنی پرۆسەی سەرژمێری بۆ ئامانجی 
ئاڵۆزتربوونــی  بــۆ  بــوو  هــۆكار  سیاســی، 
كێشــەكانی عێــراق و قووڵكردنەوەی ناكۆكی 
نێــوان پێكهاتەكانــی، لــە نێــوان كــورد و 
عــەرەب. هەروەها لە نێوان عەرەبی ســوننە 
و عەرەبی شیعە. بۆیە چاوەڕوان دەكرا دوای 
كەوتنــی ســەدام هەموو لایەنە سیاســیەكان 
و نوێنــەری گــروپ و پێكهاتــە جیاجیــاكان 
یارمەتیدەربن لەوەی سەرژمێرییەكی دوور لە 
ئامانجی سیاسی و دوور لە بەئامرازكردنی بۆ 
ململانێ، ئەنجام بدرێت. وەك ئەو نەریتە 10 
ســاڵیەش كە عێراق پەیڕەوی كردبوو، دەبوو 
لە ســاڵی 2007 بۆ یەكەمینجار پرۆسەیەكی 
ســەرژمێری پاك و دوور لە غەرەزی سیاسی 
بەڕێوە بچێت. بەڵام هەمان ئەو عەقڵیەتانەی 
لــە رابــردوودا عێراقیــان بــەو كاولكاریانەدا 
بــرد، گرفتیان خســتە بــەردەم ســەرژمێری 
گشــتی و ســەرەتا بۆ سێ ساڵ و دواتر وەك 
بڕیــار درا بۆ ســاڵی 2017 دواخرا. هۆكاری 
رووكەشــیان هەرچییــەك بووبێــت، هۆكارە 
شــاراوە راســتەقینەكە ئــەوە بوو كــە دوای 
كەوتنی ســەدام بەشــێك لە كــورد دەرفەتی 
ئــەوەی بۆ رەخســا بگەڕێتەوە ســەر خاكی 
خۆی لە ناوچەكانی نەینەوا و لە كەركووك و 
لە گەرمەســێر. ئەگەر لە هەردوو قۆناغەكەدا 
2007 یان 2017 ســەرژمێری ئەنجام بدرایە، 
ژمــارەی كــورد بەجۆرێك بوو كــە دڵخوازی 
شــۆڤینیە تازەكانی دوای سەدام نەبوو. بۆیە 
گرفتیان دروستكرد و نەیانهێشت سەرژمێری 

گشتی لە عێراق ئەنجام بدرێت.
16ی  دوای  كورتــی  ماوەیەكــی  بــەڵام 
ئۆكتۆبەر بەســوودوەرگرتن لەوەی كورد لەو 

ناوچانــە پێگەی لاواز بــووەو خەڵكێكی زۆر 
لە خورماتــوو لە ناوچــە كوردیەكانی دیالە، 
لــە كەركــوك و دەشــتی نەینــەوا ئــاوارە و 
ســەرگەردان بــوون. بڕیاریاندا ســاڵی 2020 
ســەرژمێری بكــرێ. ئیــدارەی هەمــوو ئــەو 
ناوچانەش كەوتووەتە دەســتی عەرەب و لەو 
كاتەوە بۆ ئێســتا و لە ئێستاشەوە تا وادەی 
ســەرژمێری، عەرەبێكی زیاتــری بۆ دەهێنن 
و لەو بەشــەی خاكی كوردســتان نیشتەجێی 
دەكەن. ئامانجەكەش درێژەپێدانی سیاسەتی 
شــەرعیەتی  دەیانــەوێ  و  بەعەرەبكردنــە 
یاســایی و رەوایەتــی پێبدەن بــۆ ئەوەی لە 
هــەر پرۆســەیەكی داهاتــوودا بگەڕێنەوە بۆ 
ســەرژمێری 2020 و بیكــەن بە بناغەی هەر 

رێگەچارەیەك بۆ ئەو ناوچانە بێتە پێش.
دەبێــت كورد لە دۆخێكی لەم شــێوەیەدا 
رێگــە نەدات ســەرژمێری لە عێــراق بكرێت، 
وەك چــۆن ئــەوان لــەو هەلومەرجــەدا كــە 
دڵنیابــوون زۆرینــەی دانیشــتووانی ناوچــە 
كوردســتانییەكانی دەرەوەی ئیدارەی هەرێم 
لە كورد پێكدێت، بە پاساو و هۆكاری ناڕەوا 
دوو جار پرۆســەی ســەرژمێرییان دواخست. 
پێویســتە كوردیــش رێگــە بــە ئەنجامدانــی 
ســەرژمێری نەدات، تەنانەت ئەگەر پێویستی 
بــە هەڵگیرســاندنی شــەڕێكش بــووە لــەو 

ناوچانە. 
بەشــێوەیەكی گشتیش دەبێت كورد خۆی 
رووبەڕووی ئەو پرســیارە بكاتەوە كە ئێســتا 
عێراق گەیشتووەتە 40 ملیۆن و كەمتر لە 10 
ساڵی تر دەگاتە 50 ملیۆن، كورد چی دەكات 
لــە بەرانبەر ئەو گەشــەكردنە ناسروشــتیەی 

رێژەی عەرەب لە عێراق؟

كورد و سەرژمێری 
ساڵی 2020

عارف قوربانی
 arifqurbany@yahoo.com

گومــان لــەوەدا نییە کە دەســتوور وەک 
یاسای باڵا و دایکی یاساکان بە پێویستییەکی 
حاشــاهەڵنەگر دادەنرێت لە هــەر وڵاتێکدا، 
بــە تایبەت لــەو وڵاتانــەی کە لــە قۆناغی 
گەشــەکردن و گوزەر بەرەو دیموکراسیدان. 
دەســتوور وەک چــارت یــا گرێبەســتێکی 
کۆمەڵایەتــی لــە نێــوان فەرمانڕەوایــان و 
فەرمانلەســەرکراواندا گرنگیی تایبەتی خۆی 
هەیــە، چونکــە جگە لــەوەی کە ســنووری 
مــاف و ئەرکەکانی دەســەڵات و هاووڵاتیان 
دیــاری دەکات، لــە هەمــان کاتدا شــێواز، 

بنەما و پێکهاتە ســەرەکییەکانی سیستەمی 
حوکمڕانی دەستنیشــان دەکات و ســنووری 

دەسەڵاتەکانیان ڕەنگڕێژ دەکات. 
بەنــدی )120( لــە دەســتووری ســاڵی 
2005ی عێــراق ڕێگــەی داوە بە هەرێمەکان 
کە دەستووری تایبەت بە خۆیان هەبێت، بە 
مەرجێــک ناکۆک نەبێت لەگەڵ دەســتووری 
عێراق کە بە دەســتووری دایــک دادەنرێت. 
هەرێمــی کوردســتان هــەر لــە ســەرەتای 
بۆشــایی  بــە  هەســتی  دروســتبوونییەوە 
هەربۆیــە  کــردووە،  دەســتوور  نەبوونــی 

هەڵوێســتی ئێــران بەرامبــەر گرژییەکانــی 
ــە حــەزی  ــران ن ــە. ئێ لەگــەڵ واشــنتن روون
لــە جەنگــە و نــە گفتوگــۆش. بــەڵام ناتوانــێ 
هەمــوو لایەنەکانــی ئــەو گرژییــە بــە تەنیــا 
موعجیزەیــە  بــکات.  ئیــدارە  و  کۆنتــڕۆڵ 
بتوانــێ  دانوســتاندن  بــێ  ئێــران  ئەگــەر 

ــرێ.  ــگ بەدووربگ ــە جەن ــۆی ل خ
ــکا وەک هــەر وڵاتێکــی دیکــە بیــر  ئەمری
لــە بەرژەوەندییەکانــی خــۆی دەکاتــەوە. 
ــە پڕۆســەی بڕیاردانــی ئەمریکییەکانیشــدا  ل
حیســاباتی زیــان و قازانج رۆڵێکی ســەرەکی 
ــە بیــن  ــەو بڕوای دەگێــڕێ. ئەگــەر لەســەر ئ
ــەو  کــە واشــنتن بــێ هیــچ لێکدانەوەیــەک ئ

و  دەنێــرێ  زەبەلاحــە  ســەربازییە  هێــزە 
لەولاشــەوە لێدوانــی لێکــدژ لەبــارەی جەنــگ 
و ئاشــتی دەدات، ئــەوە خۆمــان تووشــی 
ــرێ  ــە دەک ــردووە ک ــی ناخــۆش ک نوکتەیەک

ــەوە.  ــای لێبکەوێت تراژیدی
ســتافی  کشــاندنەوەی  وەک  هەنــگاوی 
حکومیــی نــازەرووری و ئاگادارکردنــەوەی 
لــە  ئــەوەی  بــۆ  ئەمریــکا  هێزەکانــی 
هەروەهــا  بــن،  ئامادەباشــیدا  حاڵەتــی 
راهێنانــە  کاتیــی  هەڵپەســاردنی 
ســەربازییەکان لەلایــەن ئەڵمانیــا و هۆڵەنــدا 
لەســەر داوای هاوپەیمانێتــی نێودەوڵەتــی 
بەســەرکردایەتیی ئەمریــکا، دەکــرێ وەک 

یەکەمین هەوڵ لەم بوارەدا لە ســاڵی 2002 
هاتەئــاراوە و، بەپێی بڕیــاری ژمارە )26(
ی پەرلەمانی کوردســتان لــە 2002/7/11 
پــرۆژەی دەســتووری هەرێمی کوردســتان 
خرایــەڕوو، بــەڵام ئــەم هەوڵە بــی ئەنجام 
مایەوە و دەستوور ڕووناکایی نەبینی. پاش 
ڕووخانــی ڕژێمی بەعســیش هەوڵــی دووەم 
هاتەئــاراوە و بەپێــی بڕیــاری ژمــارە )5(
ی پەرلەمانــی کوردســتان لــە 2005/9/8 
لیژنــەی نووســینەوەی دەســتوور لە )18( 
کــەس پێکهــات و پــرۆژەی دەســتوور لــە 
)122( بەنددا نووســرایەوە و لە دانیشتنی 
ڕۆژی 2009/6/24 پەرلەمــان بە 95 دەنگ 
پرۆژەکــەی پەســند کرد و، بڕیــار وابوو لە 
2009/7/25 ڕاپرســی لەسەر بکرێت، بەڵام 
ئــەو ڕاپرســییە بە هــۆی ململانێــی لایەنە 
سیاسییەکان و گوشارە دەرەکییەکان سەری 
نەگرت و بەم جۆرە ئەو هەوڵەش لەبار برا.
هەنــدێ لــە لایەنــە سیاســییەکان وەک 
گــۆڕان و دواتریــش یەکێتــی داوایــان کرد 
پــرۆژەی دەســتوور بگەڕێندرێتــەوە بۆ نێو 
پەرلەمــان بــۆ ئــەوەی هەمــوار بکرێتەوە، 
بەڵام پاشان پەرلەمان لە ژێر ڕۆشنایی ئەو 
گوشــار و داواکارییانــە، لــە خولی چوارەم 
لــە بــری هەمــواری پــرۆژەی دەســتوور، 
2015ی  ســاڵی  )4(ی  ژمــارە  یاســای 
یاســای ئامادەکردنی دەســتووری هەرێمی 

کوردســتان-عێراقی پەسند کرد، کە بەپێی 
بەنــدی )2( لــە یاســاکە، لیژنەیەکی نوێ 
بۆ نووســینەوەی دەســتوور دانــرا. بەهۆی 
سیاســییەکانی  لایەنــە  نێــوان  ململانێــی 
کوردســتان و گرفتەکانی بەردەم پرۆســەی 
سیاســی و ئەو گرژییانەی کە لە پەیوەندیی 
نێــوان ئەو لایەنانە کەوتەوە، کارەکانی ئەم 
لیژنەیــە بە ناتەواویی مایەوە و نەگەیشــتە 
ئامانجی کۆتایی خــۆی. هەربۆیە دەبینین، 
نووســینەوەی دەســتووری کوردســتان بە 
چەندیــن قۆناغــی پڕ لــە کێشــە و ئاڵۆزدا 
تێپەڕیــوە کــە ئەنجامەکــەی ئــەوە بــووە 
هەرێمی کوردستان تاکوو ئێستا نەیتوانیوە 
ببێتە خاوەنی دەســتووری خۆی. هەرچەند 
لــە لایەکەوە دەکرێ ئــەم ململانێ هزری و 
سیاســی و یاســاییانە بــەوە بخوێندرێنەوە 
کە بەشــێکن لە قۆناغەکانی پێگەیشــتن و 
کامڵبوونی سیاسیی کۆمەڵگەی کوردستان، 
بەڵام لە هەمان کاتدا نەبوونی دەستووریش 
بۆ خۆی بووەتە گرفت لەبەردەم پرۆســەی 
و  کوردســتاندا  لــە  یاســایی  و  سیاســی 
جۆرێک لە ناسەقامگیریی سیاسی- یاسایی 

دروستکردووە.
بۆ نموونــە لە چەندین ســاڵی ڕابردوودا 
یەکێــک لــە خاڵــە ناکۆکــەکان لــە نێوان 
لایەنە سیاســییەکانی کوردســتان یاســای 
ســەرۆکایەتی هەرێمــی کوردســتان بووە، 

بــە ســەرنجدان بــەوەی یاســا ئاســانتر لە 
دەســتوور هەمــوار دەکرێتــەوە، هەربۆیــە 
ئــەم یاســایە بــە ئاســانی کەوتووەتە بەر 
نەشــتەری بەرژەوەندیی و خواســتی لایەنە 
سیاســییەکانی کوردســتان و بــە گوێرەی 
خواست و بەرژەوەندییەکانی خۆیان ساڵانە 

نەشتەرگەری بۆ دەکەن.
لە ســاڵی 2017 یاســای ژمــارە )2(ی 
دابەشــکردنی دەسەڵاتەکانی ســەرۆکایەتی 
هەرێم بەســەر دامەزراوە دەســتوورییەکانی 
هەرێــم دەرچــوو، کە تێیدا دەســەڵاتەکانی 
ســەرۆکی  بەســەر  هەرێــم  ســەرۆکایەتی 
حکومەت، ســەرۆکی پەرلەمان و ســەرۆکی 
ئەنجوومەنی دادوەریدا دابەشــکران. ســاڵی 
2018 یاســای هەڵپەســاردنی دامــەزراوەی 
ســەرۆکایەتی هەرێمــی کوردســتان-عێراق 
ژمارە )10( لە لایەن پەرلەمانەوە دەرچوو. 
پاشــان لە ســاڵی 2019 یاسای ژمارە )1(
ی کاراکردنەوەی دامەزراوەی ســەرۆکایەتی 
هەرێمــی کوردســتان- عێــراق و هەمــواری 
شێوازی هەڵبژاردنی سەرۆک تا پەسندکردنی 
دەســتوور دەرچوو. هەرچەنــدە بە ڕواڵەت 
ئەوانە یاســان و هەمــوار دەکرێنەوە، بەڵام 
ئەگەر ســەرنج بدەین، دەبینین ئەو یاسایە 
بە گوێرەی خواســتی لایەنە سیاســییەکان 
ســاڵانە هەمــوار دەکرێتــەوە هەتا ئاســتی 
هەڵپەســاردن و دابەشکردن و کاراکردنەوە، 

ئەمەش کۆی سیستەم و پرۆسێسی سیاسی 
و یاســایی وڵات دەخاتــە ژێــر نیشــانەی 

پرسیارێکی گەورەوە. 
کوردســتان  هەرێمــی  پێشــتر  ئەگــەر 
خــاوەن دەســتووری خــۆی بووایــە و ئەو 
بابەتانــە لــە دەســتووردا جێگیــر کرابان، 
ئەو ناســەقامگیری و ناجێگیرییەی ئێســتا 
ســەبارەت بەو یاسایە هاتووەتە ئاراوە، بەو 
ئاســانییە ڕووی نەدەدا و پرۆسەی سیاسی 
و یاســایی ســەقامگیری زیاتری بەخۆیەوە 
دەبینی، چونکە هەموارکردنەوەی دەستوور 
بەو ئاسانییەی یاســا نییە و، بە کۆمەڵێک 
قۆناغــی قــورس و ئاڵــۆزدا تێدەپەڕێــت و 
لــە کۆتاییدا دەبێت بخرێتــە ڕیفراندۆمەوە. 
دەســتوور،  نەبوونــی  دەبینیــن  هەربۆیــە 
جگــە لــەوەی کــە بووەتــە هۆکارێــک بــۆ 
ناسەقامگیریی سیاسی- یاسایی، لە هەمان 
کاتــدا ڕۆڵی هەبووە لــە پەرەپێدانی گرژی 
و ئاڵۆزیــی نێــوان لایەنــە سیاســییەکان. 
بوونــی دەســتوورێکی مەدەنــی و مۆدێرن 
و نەگــۆڕ دەرگــە لەســەر زۆر مشــتومڕی 
لایەنە سیاســییەکان دادەخــات و دەرفەتی 
زیاتر بۆ ئاشــتەوایی سیاســی- کۆمەڵایەتی 
دەڕەخســێنێ، لــە هەمــان کاتیشــدا ڕێگر 
دەبێت لەبــەردەم لایەنە سیاســییەکان کە 
بــە بڕوبیانــووی جۆراوجــۆر دەســتکاریی 
سیستەمی سیاسی و یاسایی وڵات بکەن.  

ــۆ  ــن ب ــەم بدەی ــە قەڵ ــکا ل مانۆڕێکــی ئەمری
ئــەوەی ئێــران ناچــار بــکات دانوســتاندن 
قەبــووڵ بــکات. ئەگــەر ئــەو هەنــگاوەش 
چاوەڕێــی  دەبــێ  ئــەوە  نەکــرد،  کاری 

بیــن.  ســنووردار  جەنگێکــی 
ئێــران دەتوانــێ بڵــێ لــەم قەیرانــەدا 
لــە  نــە  و  جەنــگ  لــە  نــە  حــەزی 
دانوســتاندنیش نییــە، بــەڵام ناتوانــێ بڕیــار 
لــەوە بــدات لایەنەکــەی دیکــە چــی بــکات. 
وریاییــەوە  بــە  دەبــێ  قەیرانەکــە  بۆیــە 
باشــترین  تاوەکــو  هەڵبســەنگێنرێ، 

بدۆزرێتــەوە.  مومکیــن  چارەســەری 
هیــچ لۆژیکــی نییــە چاوەڕوانــی ئــەوە لــە 
ئێــران بکــرێ واز لــە بەرنامــەی ئەتۆمــی 
نفــووزە  و  مووشــەکییەکان  تواناییــە  و 
رۆژهەڵاتــی  لــە  خــۆی  ناوچەییەکــەی 
نێوەڕاســت بهێنــێ، چونکــە لــەو حاڵەتــەدا 
ــرش  ســەدام حوســێنێکی دیکــە دەشــێ هێ
بکاتــە ســەر ئێــران و بــەو پێیــەش ســێبەری 
شــەڕ بــاڵ بەســەر ئێرانــدا بکێشــێ. لــە 
ئاشــتیانەدا  و  ســەقامگیر  ژینگەیەکــی 
گفتوگــۆ  رێســاکانی  لۆژیکــی  تێیــدا  کــە 
باڵادەســتن، رۆژهەڵاتــی ناوەڕاســتێکی بەهێز 
دەتوانــێ لــە رێگــەی باڵانســی هێــزەوە لــەو 
قەیرانــە بــە ســەلامەتی دەربچــێ، قەیرانێــک 
کــە ئەگــەر جڵــەو نەکــرێ دەرئەنجامــی 

نەخــوازراوی گــەورەی دەبــێ. پــاش هەشــت 
عێــراق  لەگــەڵ  وێرانــکار  جەنگــی  ســاڵ 
ــردوو، ئێســتا  ــتاکانی ســەدەی راب ــە هەش ل
روونــە کــە ئێــران وەک هەمــوو وڵاتانــی 
دیکــەی ناوچەکــە حــەزی لــە جەنــگ نییــە. 
بــەڵام ئــەوە بــەو واتایــەش نییــە کــە ئێــران 
خــۆی بەدەســتەوە بــدات و رێگــە بــدات 

بچووکــی بکەنــەوە. 
ئەمریــکا،  ســەرۆکی  ترەمــپ،  دۆناڵــد 
ئەمریــکا  ئابــووری  دۆخــی  توانیویەتــی 
سیاســەتەی  بــەو  بــەڵام  بــکات،  باشــتر 
بەرامبــەر ئێــران پەیــڕەوی کــردووە، زیانــی 
ــەو  ــدووە. بەردەوامیــی ئ ــکا گەیان ــە ئەمری ب
هەنگاوانــەی ترەمــپ دەتوانــێ زیانــی گــەورە 
بــە بانگەشــەی ئەمریــکا بــۆ ســەرکردایەتی 
ــزم  ــی کۆمۆنی ــێ. رووخان ــش بگەیەن جیهانی
بــووە هــۆی ئــەوەی ســەرنجەکان لەســەر 
لابچــن،  کاپیتالیــزم  نامرۆییەکــەی  دیــوە 
بــەڵام لــەو کاتــەوەی ترەمــپ دەســەڵاتی 
ــووە، جارێکــی دی رووی  ــکای وەرگرت ئەمری
جیهــان  بــۆ  ئیمپریالیــزم  راســتەقینەی 

دەرکەوتــووە. 
 تاوەکــو ئێســتا بروکســل، بەیجینــگ 
دەکــرا  چــاوەڕوان  ئەوەنــدەی  مۆســکۆ  و 
ســپییان  کۆشــکی  کەڵەگایــی  وەڵامــی 
ئــەوان  رەنگــە  بێگومــان  نەداوەتــەوە. 

بیــری  لــە  ئەمریکایــان  هەڵســوکەوتی 
خۆیانــدا تۆمارکردبــێ و لــە کات و شــوێنی 
خۆیــدا کاردانەوەیــان بەرامبــەری هەبــێ. 
ــە  ــێ ک ــر ب ــان لەبی ــە ئەوەم ــەت گرنگ هەڵب
بەرامبــەر رەفتــارە  ناکــرێ کاردانەوەیــان 
سەیروســەمەرەکانی ئەمریــکا وەک شــتێکی 
پەیوەندیــدار بــە ئێــران لێکبدەینــەوە. ئــەو 
خاڵــەش بــە روونــی دیاربــوو کاتێــک ئێــران 
هەندێــک لــە پابەندییەکانــی لــە چوارچێوەی 
ــن،  ــی هەڵپەســارد. چی ــی ئەتۆمی رێککەوتن
ــەک  ــە و رووســیا ن ــە ئەوروپییەک ســێ وڵات
بگــرە  نەگــرت،  ئێرانیــان  پشــتی  هــەر 
رەخنەیــان لــە بڕیارەکــەی ئێرانیــش گــرت. 
ســەرەکی  هــۆکاری  ئەمریــکا  کەواتــە 
ئــەم قەیرانــەی ئێســتایە لەگــەڵ ئێــران. 
ئەتۆمییەکــە،  رێککەوتنــە  لــە  کشــانەوە 
ناوزەدکردنــی ســوپای پاســدارانی شۆڕشــی 
ئیســامی وەک رێکخراوێکــی تیرۆریســتی، 
بــۆ  هەوڵــەکان  ســزاکان،  ســەپاندنی 
گەیاندنــی هەنــاردەی نەوتــی ئێــران بــۆ 
ســفر و ســزاکانی ســەر کەرتــی کانــزای 
ئێــران هەموویــان بەشــێکن لــە پەیڕەوکردنی 
سیاســەتی “ئەوپــەڕی گوشــار”، بــۆ ئــەوەی 
ــان  ــدات، ی ــان مــل ب ــران ناچــار بکــەن ی ئێ

بێتــە نــاو جەنگێکــی مومکینــەوە. 
تــەواو  نێودەوڵەتــی  کۆمەڵــگای  لای 

روونــە کــە ئێمــە لــە ئێــران جەنگمــان نــاوێ 
پێکدادانــدا  بــەدوای  ئەمریکایــە  ئــەوە  و 
دەگــەڕێ. زمــان و هەڵســوکەوتی سیاســیی 
ئامانــج.  کردووەتــە  ئێرانــی  ترەمــپ 
ڤلادیمیــر  ســەرۆک  لێدوانەکــەی  گــەر 
رێککەوتنــە  مانــەوەی  لەبــارەی  پوتیــن 
بگریــن  لەبەرچــاو  ئێــران  ئەتۆمییەکــەی 
کــە گوتــی رووســیا ئاگرکوژێنــەوە نییــە، 
ئــەوە بۆمــان دەردەکــەوێ ئێــران دەبــێ 
خۆڕاگــری  گوندەییــەدا  ئــەو  لەبەرامبــەر 
و  بەتەنیــا  هەرخــۆی  هەروەهــا  بنوێنــێ، 
بەنــاوی هەمــوو جیهانــەوە باجــی رەفتــاری 
ــە نــەزم و  ترەمپیــش بــدات کــە هەڕەشــە ل

دەکات. جیهــان  ســەقامگیریی 
ئێــران دەبــێ خــۆی لــە تەڵەکانــی ترەمپ 
نەناســراوەکانی  و  ناســراو  هــەوادارە  و 
زمانــدا  لــە  دەبــێ  تــاران  بەدووربگــرێ. 
بــکات،  پەیــڕەو  ئاشــتیانە  هەڵوێســتێکی 
رەنگــە  تێبــگات.  لێــی  ترەمــپ  کــە 
ئــەوکات بشــێت هەلومەرجەکانــی یارییەکــە 
ــرێ و هەڕەشــەکانی  ــدا بک ــان تێ گۆڕانکاریی
لەداهاتــوودا  دەرفەتێــک  بــۆ  ئەمــڕۆ 

بگۆڕدرێــن.

* ســادق ئەلمالکــی دیپلۆماتــی پێشــووی 
ئێــران و شــرۆڤەکاری سیاســییە. 

نەبوونی دەستوور و 
ڕۆڵی لە ناسەقامگیریی 

سیاسی- یاسایی

 ئێران بە تەنیایە و 
پێویستی بە مانۆڕە

ئازاد وەڵەدبەگی

سادق ئەلمالکی*

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

قــەرز  لەســەر  حەکیــم  لوقمانــی 
دەڵــێ "بــەردم گواســتووەتەوە، ئاســنم 
هەڵگرتــووە، بــەڵام هیــچ شــتێک هێنــدەی 
قــەرز قــورس نەبــووە"، رەنگــە بەڕێــز 
نێچیرڤــان بارزانــی لــە هەمــووان زیاتــر لــە 
ــە  ــک ب ــگات کاتێ ــەم ڕســتەیە ب ــای ئ مان
قــەرز توانــی ئــەم هەرێمــە لــە داڕووخــان 
رزگار بــکات. ئێســتاش پێــش ئــەوەی 
زۆرتریــن  بــکات،  تەســلیم  کابینەکــە 
قەرزەکانــی ســەر هەرێمــی کوردســتان 

دەداتــەوە.

چەند قەرز هەیە و چۆن 
دەدرێتەوە

ســەرۆک  مالیکــی،  نــووری  کاتــێ 
بــە  عێــراق  پێشــووتری  وەزیرانــی 
و  مووچــە  کــەس  هەنــدێ  پێشــنیاری 
بودجــەی هەرێمــی کوردســتانی لــە مانگی 

شــوباتی 2014 بــڕی بــۆ ئــەوەی خەڵــک 
کوردســتان  هەرێمــی  دەســەڵاتی  دژی 
ئــەوکات  بارزانــی  نێچیرڤــان  ڕاپــەڕن، 
بــاش لەبیرمــە یــەک بەڵێنــی دا، ئەویــش 
ئــەوە بــوو کــە پیلانەکــە ســەرناگرێ، 
و  )پاشــەکەوت  بەدیلەکــە  هەرچەنــدە 
قــورس  بەدیلێکــی  قــەرز(،  وەرگرتنــی 
قــەوارەی  ســەرئەنجام  بــەڵام  بــوو، 

مایــەوە. کوردســتان  هەرێمــی 
حکومەتــی هەرێمــی کوردســتان دوو 
هەنــگاوی زۆر ناخۆشــی گرتەبــەر، یەکەم: 
پاشــەکەوتی مووچــە کــە ســەرەتا 53 % 
لــە مووچــەی فەرمانبــەران پاشــەکەوت 
کــرا و ئێســتا نزیکــەی )10 ملیــار دۆلار( 
دووەم:  کەوتــووە.  حکومــەت  لەســەر 
وەرگرتنــی قــەرز بــوو لــە کۆمپانیــا و 
بانکەکانــی نێــو هەرێمــی کوردســتان و 
دەوڵەتــی تورکیــا، ئەویــش 10 ملیــار 
دۆلار بــوو. شــتی بــاش لــەو دوو قــەرزە، 

هــەم پاشــەکەوت و هــەم قــەرزی دیکــە، 
ئەوەیــە کــە ســوودی بانکیــی لەســەر 

ــووە. نەب

قەرزەکان چۆن دەدرێنەوە؟

ــتان 260  ــی کوردس ــی هەرێم حکومەت
ــو  ــی نێ ــەرزداری بانکەکان ــۆن دۆلار ق ملی
ــەت  ــی حکوم ــتانە. پلان ــی کوردس هەرێم
ــە  ــەرزی بانکــەکان ئەوەی ــەوەی ق ــۆ دان ب
تاوەکــو ســاڵی 2022 ئــەم قــەرزە ســفر 
بکرێتــەوە، ئەویــش بــۆ هــەر مانگێــگ 10 

ــەوە. ــۆن دۆلار دەدات ملی
قــەرزی کۆمپانیاکانیــش، حکومەتــی 
ــە  ــی قەیرانەک ــی کوردســتان لەکات هەرێم
قــەرزی داوەتــەوە و لــە مــاوەی ســاڵ 
قــەرزی  دۆلار  ملیــار  دوو  نیوێکــدا  و 

داوەتــەوە.
هەرێمــی  حکومەتــی  بەرنامــەی 
کوردســتان بــۆ دانــەوەی قــەرزی تورکیــا 
ــۆ  ــدا ب ــی دارایی ــەی قەیران ــە گەرم ــە ل ک
داعــش  شــەڕی  خەرجیــی  و  مووچــە 
تەمــووزی  مانگــی  لــە  وەریگرتبــوو، 
داهاتــوو تــەواوی ئــەو قــەرزە دەدرێتــەوە.
حکومەتــی هەرێمــی کوردســتان لــە 
ــز  ــەوە وەک بەڕێ ــەی فرۆشــتنی نەوت رێگ
وەزیــری دارایــی و ئابــووری بــە منــی 
گــوت " بــە تێکــڕا هەمــوو مانگــێ زیاتــر 
ئــەو قــەرزەی  لــە 250 ملیــۆن دۆلار، 
هەیــە  کوردســتان  هەرێمــی  لەســەر 
دەدرێتــەوە". واتــە بــەو شــێوەیە هــەر 
چــوار مانــگ یــەک ملیــار دۆلار قــەرز 

دەدرێتــەوە.
بەغــدا  رێککەوتــن  بەپێــی  ئەگــەر 

بەشــێک  ناردنــی  لــە  بــێ  بــەردەوام 
هەرێمــی  فەرمانبەرانــی  مووچــەی  لــە 
دەینێــرێ  بەغــدا  ئــەوەی  کوردســتان، 
لــە کــۆی 881 ملیــار دینــار، مانگانــە 
)453 ملیــار دینــارە(، دەکاتــە 59 %ی 
ــی هەرێمــی  کــۆی مووچــەی مووچەخۆران

کوردســتان.
کوردســتان  هەرێمــی  لــە  ئەمــەی 
ــە مەســەلەی دامەزرانــدن و  دەگــوزەرێ ل
ــۆر  ــەر و مووچەخ ــارەی زۆری فەرمانب ژم
لــە دنیــادا وێنــەی نییــە. 68 %ی داهاتــی 
مووچەیــە.  بــۆ  کوردســتان  هەرێمــی 
پێویســتە ئەمــە لــە پــڕۆژەی چاکســازیدا 
ــۆ بدۆزرێتــەوە و بەرامبــەر  چارەســەری ب
ئــەوە، حکومــەت دەرفەتــی کار لە کەرتی 
تایبەتــدا دروســت بــکات. دەبــێ کەرتــی 
تایبــەت بەشــێوەیەک کارا بکــرێ خەڵــک 
بــە ئاســتەم چــاوی لــە دامەزرانــدن بێــت.
مەســەلەی  لــە  کــە  دیکــە  شــتێکی 
کوردســتاندا  هەرێمــی  مووچەخۆرانــی 
نییــە،  وێنــەی  دنیــادا  لــە  و  هەیــە 
مەســەلەی دەرماڵەیــە، بــۆ نموونــە ئەگەر 
فەرمانبەرێــک 100 دنیــار مووچــەی بــێ، 
دنیــار   43 و  دەرماڵەیــە  دینــاری   57

بنەڕەتییــە!  مووچــەی 

بایۆمەتری دۆلارێکی 
نەگەڕاندەوە

ــی دارایــی  لەگــەڵ ســەرهەڵدانی قەیران
حکومەتــی  مووچــە،  پاشــەکەوتی  و 
بــۆ  پەنــای  کوردســتان  هەرێمــی 
ــک  ــرد، خەڵ ــری( ب ــتەمی )بایۆمەت سیس
هەندێــک ئومێدیــان بــۆ گەڕایــەوە کــە 

و  بندیــوار  هەرچــی  سیســتەمە  ئــەم 
و  دەکات  ئاشــکرای  هەیــە  ســەردیوار 
ــەت  ــەی حکوم ــۆ خەزێن ــی زۆر ب پارەیەک
دەگەڕێنێتــەوە، بــەڵام ئــەم ڕێــکارە یــەک 
ــش  ــا پێ ــدەوە. ئەوەت ــی نەگەڕان دیناریش
پاشــەکەوتی  بــۆ  حکومــەت  هەنــگاوی 
مووچــە و دواتــر کــە نەمــا حکومــەت 
مووچەخــۆران،  دەداتــە  پــارە  هەمــان 

بایۆمەتــری! ئــەدی کــوا بەرهەمــی 
کــە  بــوو  ئاشــکرا  بایۆمەتریــدا  لــە 
فەرمانبــەری وا هەیــە زیاتر لە 4 مووچەی 
هەیــە، بــەڵام هیــچ ڕێکارێــک بــۆ راگرتنــی 
لــە  جگــە  وابزانــم  بــەر.  نەگیراوەتــە 
ــەت،  ــی لەســەر حکوم ــی خەرج زیادکردن
تاوەکــو ئێســتا ئــەو بایۆمەترییــە هیچــی 

بــۆ حکومــەت نەگەڕاندووەتــەوە.

سەرچاوەی داهاتی هەرێمی 
کوردستان بۆ مووچە

ــی  ــەن وەزارەت ــار لەلای ــار دین 360 ملی
ــتییەکان ــامانە سروش س

453 ملیار دینار لە بەغداوە دێت
ــی و  ــی دارای ــار وەزارەت ــار دین 61 ملی
ئابــووری حکومەتــی هەرێمــی کوردســتان
ــکاوە  ــەن ئەمری ــار لەلای ــار دین 22 ملی

ــمەرگە ــزی پێش ــۆ هێ دەدرێ ب
ســەرجەمی دەکاتــە 896 ملیــار دنیــار، 
 881 کوردســتان  هەرێمــی  حکومەتــی 
خەرجیــی  مووچــە،  دەداتــە  ملیــاری 
مانگانــەی حکومــەت بــۆ دامــەزراوەکان و 
کڕینــی دەرمــان و پێداویســتی قوتابخانــە 

ــد. ــڕۆژە و... هت و پ
)سیاســی(  رێککەوتنــی  بەگوێــرەی 

حکومەتــی  بەغــدا،  و  هەولێــر  نێــوان 
ــو  ــار وەک ــار دین ــە 68 ملی ــراق مانگان عێ
ــەرج دەکات،  ــمەرگە خ ــۆ پێش ــە ب مووچ
ــە  ــە ل ــەو پارەی ــتا ئ ــو ئێس ــەڵام تاوەک ب
2019 دا نەگەیشــتووە، گریمــان گەیشــت 
و وەک دەڵێــن بەغــدا مووچــەی 4 مانگــی 
ئێســتا  دەنێــرێ.  پێکــەوە  پێشــمەرگە 
ئەگــەر بینێــرێ دەبێتــە 5 مانــگ. بــەڵام 
لــە ئەســڵدا مووچــەی پێشــمەرگە بــە 
ــە  ــتاوە مانگان ــا و هەش ــی حەفت یەکەکان
140 ملیــار دینــارە. واتــە ئــەوەی بەغــدا 
 72 پێشــمەرگە  بــۆ  بینێرێــت  ئەگــەر 

ــە. ــاری کەم ــار دین ملی
حکومەتــی  پێویســتە   2020 بــۆ 
رێککەوتنێکــی  کوردســتان  هەرێمــی 
بــکات  واژۆ  عێــراق  لەگــەڵ  تۆکمەتــر 
ــی  ــۆ دەســتەبەرکردنی شایســتەی دارای ب
بەڕێــز  کوردســتان.  هەرێمــی  زیاتــری 
کابینــەی  کاتــێ  بارزانــی  نێچیرڤــان 
قەیــران  دەســت،  گرتــە  هەشــتەمی 
حکومەتەکــەی  بەرۆکــی  قەیــران  دوای 
گــرت، ئێســتاش نەخشــەڕێگای دانــاوە 
ئــەو  ئاســەوارەکانی  نەهێشــتنی  بــۆ 
ــان  ــوو دیس ــی داهات ــە. حکومەت قەیرانان
پارتــی دیموکراتــی  لــە دەســتی  هــەر 
مەســرور  بەڕێــز  دەبــێ،  کوردســتاندا 
ئــەو حکومەتــە  بارزانــی ســەرۆکایەتی 
دەکات و ســەرەتای کارکردنــی حکومەتــی 
داهاتــوو، هەنــگاوی تــەواوکاری کابینــەی 
هەشــتەم دەهاوێژێــت کــە چاکســازییە 
ــک  ــوو لایەنێ ــش هەم ــتا پێ ــە ئێس و ئەم
و  پارتییەکانــە  و  پارتــی  خواســتی 
ــەوەی لەســەر  ــێ "ئ ــە دەڵ قســەیەک هەی

بیــر بــێ، دەبــێ بــە تەدبیــر بــێ".

رێبوار كەریم وەلی
 rebwar@rudaw.net

 hemen@rudaw.net

هێمن عەبدوڵڵا

گۆڕان چی ماوە؟

رەوانشــاد  مردنــی  بەســەر  ســاڵ  دوو 
نەوشــیروان مســتەفادا تێپــەڕی. ناهەقییــە 
ئەگــەر بگوترێ مردنی ئــەو فاكتەرێك بووە 
بــۆ ئــەو وەزعــەی ئێســتا گــۆڕان لــەڕووی 
رێكخراوەییــەوە تێیكەوتووە؛ نوشســتییەكە 
لەســەردەمی ئەوەوە دەســتیپێكرد و گۆڕان 

تووشــی ســەرگەردانی بــوو. گــۆڕان لە دوو 
ســاڵی رابــردوودا، لــە ریفراندۆمێــك و دوو 
هەڵبژاردنــدا كەوتــە بــەردەم تاقیكردنەوەی 
گەورە و، لە هەرســێكیاندا بۆی دەركەوت كە 
ئیــدی تیــن و تاقەتی جارانــی نەماوە. وەك 
وەرزشــكارێك كــە ئیتر ســەردەمی لاوێتی و 

نەوشیروان مستەفا كەی و لە كوێ وەفاتی كرد؟

یەكێتییەكان گەڕاونەتەوە 
شینەکە بۆ پارێزگارە خاڵی سفر

یان بۆ گەنمی سووتاو؟
لــە  رابــردوودا  رۆژانــی  لــە  ئــەوەی 
مەخمــوور  و  خانەقیــن  و  کەرکــووک 
بەســەر جووتیارانی کــورد هێنرا، بەدڵی 
یەکێتییــە. ئامانجەکەش ئەوەیە گوشــار 
لەســەر پارتی دروســت بکــەن بۆئەوەی 
پەلــە بکات لە رازیبوون بــە بەربژێرێکی 
یەکێتی بۆ پۆستی پارێزگاری کەرکووک. 
کــە دەڵێم بەدڵــی یەکێتییە، مەبەســتم 
ئــەوە نییە کــە یەکێتی خۆی گەنمی ئەو 
خەڵکە بێکــەس و بێدەرەتانــە کوردەی 
ئەو ناوچانە دەســووتێنێ، بەڵکو ئەوەیە 
کــە هەر کەســێک دەیســووتێنێ بەدڵ و 
رەنگە بە چاونووقاندنی یەکێتییەکان لەو 

ناوچەیە ئەو کارە بکات.
پارێــزگارە  کــە  ئەوەیــە  بەڵگــەش 
ســەپێنراوەکەی کەرکــووک لــە نوێترین 
یەکێتــی  لەگــەڵ  دەڵێــت  لێدوانیــدا 
هاوبەشــییەکی ســەرکەوتووانەی هەیە!! 
بەڵام لەگەڵ پارتیدا نییەتی. جا لە کەس 
شــاراوە نییــە کــە لــەو رۆژەوەی راکان 
جبــووری بووەتە پارێــزگار، هەڵمەتێکی 
بێویژدانانــەی  تەعریبکردنــی  نوێــی 
نــوێ بەرامبــەر کــورد لــە ناوچەکانــی 
ژێــر دەســەڵاتی ئــەودا بەڕێوەدەچــێ. 
بەڵگەیەکــی ئــەو پەیوەندییــە بــاش و 
لەگــەڵ  جبــووری  ســەرکەوتووانەیەی 
یەکێتی هەیەتی و شــانازیی پێوەدەکات، 
ئــەو بەڵگەنامەیەیــە کــە گوایــە بەناوی 
پێکهاتەکانــی کەرکووکــەوە واژۆ کراوە و 
تێیدا داوا دەکرێت پارێزگاری ســەپێنراو 
تاوەکو کاتی هەڵبژاردن بمێنێتەوە، هیچ 
نەبێــت وەک جێگری پارێــزگار. هەڵبەت 
یەکێتــی باش دەزانێــت کە ئەگەر لەگەڵ 
پارتــی پێکهــات، ئــەو بەڵگەنامەیە هیچ 
نرخێکی نامێنێ، بەڵام بۆ هاندانی پارتی 
بۆ پەلەکردن لە یەکلاکردنەوەی پۆســتی 
پارێزگار و بۆ رازیکردنی راکان جبووریش 

ئەو پێشهاتە شتێکی باشە هەبێت.
ئەگەر راســتیتان دەوێــت دەبێ پەلە 
بکرێــت لە دانانــی پارێزگارێکی کورد بۆ 
کەرکووک، بۆئەوەی چیدیکە خەڵکی ئەو 
ناوچانە هەســت بەو بێکەسییە نەکەن و 
دۆخەکەش بەرەو ئاڵۆزبوون نەچێت. ئێمە 
دەزانین کێشــەی زەویوزار و کۆمەڵایەتی 
لەنێــو کــورد و عــەرەب و پێکهاتەکانی 
دیکەشــدا بابەتی هەستیارن و ئەگەر زوو 
چارەســەر نەکرێن رەنگە سەربکێشن بۆ 
شەڕی نێوان ئەو پێکهاتانە، بەڵام ئەوەی 

کە بتەوێت لەســەر حیســابی دەغڵودان 
و قووتــی مەمرە و مەژیــی جووتیارێکی 
بــۆ  دروســتبکەی  گوشــار  گەرمیانــی 
یەکلاکردنەوەی ئەو کەیســە و وەرگرتنی 

پۆستی پارێزگار، ئەمە شوورەییە.
بــۆ کاری  لەکاتــی شــەڕی داعشــدا 
رۆژنامەڤانی بە زۆر لەو ناوچانەدا گەڕاوم 
کە ئێستا ئەو کێشانەیان تێدایە. میوانی 
دانیشــتووانی گونــدی مێخاس بــووم لە 
نزیک خانەقین، کە لــە رۆژانی رابردوودا 
تێبــەردرا.  ئاگــری  دەغڵودانەکانیــان 
دەزانــم دۆخی بژێویی ئەو خەڵکە چەندە 
خراپە و دەشــزانم چــۆن کاتێک زانییان 
داعش بووەتە هەڕەشــە و کەس فریایان 
ناکەوێــت، هەر خەڵکی گوندەکە چەکیان 
هەڵگرت و شــەڕیان لەدژی داعش کرد و 
خۆیان پاراســت. بۆیە بــەدووری مەزانن 
دیســان گوندییەکانی گەرمیــان بەرامبەر 
ئەوانەی دەچنە ســەر ماڵ و حاڵیان ئەم 
کارە بکــەن و ئەنجامەکەشــی خراپ بێت 
و شــەڕێکی ماڵوێرانکــەر لــەو ناوچانەدا 

هەڵبگیرسێت.
ئــەو  ســەر  دیکــەی  مەترســییەکی 
ناوچانــە، بەهێزبوونەوەی ئــەو هێزانەیە 
کە خۆیان وەکو داعش دەناســێنن. ئەمە 
زۆر گرنگتــر و پێویســتترە کــە زووتــر 
لــە مەســەلەی پارێــزگاری کەرکووکیش 
یەکلایی بکرێتەوە. شــەڕی ئەو هێزانە لە 
ناوچە دابڕێنراوەکاندا تەنیا بە هاوبەشــی 
لەنێــوان پێشــمەرگە و ســوپای عێــراق 
دەکرێــت. هــەر ئــەو کارە هاوبەشــەش 
دەتوانێــت رێگــە لــە ئاڵۆزیــی دیکــەی 
بەردەوامبوونــی  و  پێکهاتــەکان  نێــوان 
سووتاندنی دەغڵودانی جووتیارانی کورد 
بگرێــت. بۆیــە ئەگەر یەکێتی بەڕاســتی 
ناوچانەیەتــی و  ئــەو  خەمــی خەڵکــی 
شــینەکەی بۆ هەریسەکە نییە، دەبووایە 
دەگاتــە  تــا  ســەرۆککۆمارەکەیەوە  لــە 
پەرلەمانتــارە کەرکووکیەکانی، لە بەغدا 
گوشــاری ئەوەیــان دروســتکردبایە کــە 
جارێکی دیکە پێشــمەرگە بەشداربێتەوە 
لــە دۆســیەی ئەمنیــی ئــەو ناوچانــە. 
یەکپارچەیــی  و  دەســتوور  پاراســتنی 
خاکی ئەو عێراقەش کە ئەوانە لە ماوەی 
رابردوودا زۆریان لەســەر گوت، هەر بەوە 
دەکرێت کە رێگری بکەن لە هەڵایساندنی 
ئەو جۆرە شــەڕانەی دەبنە هۆی ناکۆکی 

لەنێوان پێکهاتەکانی عێراق. 

گوڕ و تینی لەدەستداوە، دەبێ توانای خۆی 
بۆ شتێكی دیكە تەرخان بكات.

گۆڕان توانــای ئۆپۆزیســیۆنبوونی خۆی 
لەدەســتدا. ئــەوەش لــە دوو هەڵبژاردنــی 
رابردوودا ئەگەر تەزویریشیان لێ نەكرابایە، 
پێــوەی دیــار دەبــوو. بۆیــە خەســڵەت و 
پێكهاتــەی ئەو ســەركردایەتییەی ئێســتا، 
بــۆ ئۆپۆزیســیۆنبوون نییــە و، بگــرە هی 
كەســانێكی سیاســیی زیرەكە كە بتوانن لە 
دانوســتاندنی بەشداربوون لە دەسەڵاتدا 12 

كورسییەكەیان زەڕبی دوو بكەن.
دەست لەكاركێشانەوەی بەكۆمەڵی كادیر 
و هەڵســوڕاوانی گۆڕان، دەلالەتە لەوەی كە 
بزووتنەوەكە لــە ماهییەتی بنچینەیی خۆی 

لایــداوە و، بەرگــری لە دەســتكەوتەكان و 
بەركەوتەكانــی حوكمڕانــی دەكات. بەوەش 
بەشێوەیەكی ناڕاستەوخۆ بووەتە دەمڕاستی 
گــۆڕان  جەماوەریــی  پێگــەی  دەســەڵات. 
بەشــێوەیەكی  كادیرانیشــیان(  )تەنانــەت 
سەرســوڕهێنەر كەوتووەتە ژێــر هەژموونی 
پارتــی و یەكێتی و هەندێكیان لەبەر عەیبە 

نەبێ، دەچنە ناو ئەو حزبانەوە.
لەگەڵ پێكهاتنی حكومەتیش، ژمارەیەكی 
دیكە لەوانەی كــە ئومێدی ئەوەیان هەبووە 
پێگەیەكیــان بەركەوێ و بەریــان نەكەوێ، 
خیلافاتــی نــاو گــۆڕان قووڵتــر و بــەرەو 
ئینشــیقاق دەبەن. ئەوە بــە زەرەری پارتی 

و لە قازانجی یەكێتییە.

مردنــی  ســاڵیادی  وەك  مایــس  19ی 
رەوانشــاد نەوشیروان مســتەفا لە سلێمانی 
دیــاری كــراوە. هــەق نییە، شــوێن و كاتی 
وەفاتی نەوشــیروان مســتەفا كە بە زاكیرە 
ئەفسانەییەكەی بەشــێكی گەورەی مێژووی 

هاوچەرخی كوردی پاراست، هێشتا جێگەی 
پرسیار بێت. رۆژی 19ی مایس كە تەرمەكەی 
بەخاك سپێردرا و گوترا كە ئەو بەیانییە لە 
سلێمانی وەفاتی كردووە، وا بڵاوكرایەوە كە 
چەند رۆژێك پێشــتر گەڕاوەتەوە سلێمانی. 

ئــەوە لە كاتێكدا كە پێــش یەك دوو مانگ 
بۆ بەشداری لە پرسەی هاوژینەكەی رێگەی 
پێنەدرابوو ســواری فڕۆكە بێت، وەك چۆن 
مســتەفا بارزانیــش كە دەیویســت لەســەر 
خاكی كوردســتان بمرێت، رێگەی پێ نەدرا 

و لە ئەمریكا وەفاتی كرد.
زانیاریــی زۆر هەبوو كە لەكاتی وەفاتیدا 
لــە كوردســتان كۆچــی دوایی نەكــردووە، 
چونكە ئــەو تابووتەی كە پێیانگواســتەوە 
باركــۆدی هێڵــی ئاســمانیی توركیای پێوە 
بوو، بــەڵام ئەوەی بووەتە هۆی ورووژاندنی 
ئەم باسە، ئەوەیە كە عەبدولڕەزاق شەریف 
وەك  بزووتنەوەكــە  لــە  دەركردنــی  دوای 
رێكخــەری ژووری راگەیانــدن، لــە بەشــی 

دووەمی نووسینەكەیدا دەڵێ عومەری سەید 
عەلی گوتوویەتی: "تەرمی كاك نەوشیروان 
بــرادەران،  لەگــەڵ  خەســتەخانەیە.  لــە 
حــازر  شــتێكمان  هەمــوو  دۆســتەكانمان 
كردووە. ئەمشــەو بە تەیارەیــەك كە ماڵی 
مــام جــەلال حازریان كــردووە، درەنگانێك 
ئەیهێنینــەوە بۆ گردەكە و لە ئیســعافێكی 

سەلاجە دایدەنێین".
هێنانەوەی تەرمی نەوشیروان مستەفا چ 
پێویســتی بە تەیارەیە ئەگەر لە ســلێمانی 
وەفاتــی كردبێــت؟ دەركــەوت مــام جەلال 
و كاك نەوشــیروانیش هــەر لــە دەرەوەی 
كوردســتان مردوون. بۆ مێژوو ئەوە راســت 

بكەنەوە.

نیــن(  یــەك  )چونكــە  یەكێتییــەكان 
لەناوخۆیاندا تا ئەو شوێنە تەبان )واتا گیڤ 
دەبنەوە( كە بیانەوێ كێشــە ناوخۆییەكانی 
خۆیان بكەنە بابەتێكی ســتراتیژی بەرامبەر 
بــە پارتــی، لــە كــوێ پارتــی تەنازولی بۆ 
كــردن، یــان لەگەڵیــان رێككــەوت، ئەوجا 

دەكەونە گیانی یەكتری.
یەكێتییــەكان  كــە  ئــەوەی  ســەرباری 
لەگــەڵ پارتیــدا، بــۆ پێكهێنانــی حكومەت 
بــەڵام  رێككەوتــوون،  بەركەوتەكانیــان  و 
ئەو مشــتومڕەی ئەمــڕۆ لەناویانــدا بە دوو 
ئاراســتە بەردەوامــە، هەمان ئەو قســانەیە 

كە لــە رۆژی دوای هەڵبژاردنەوە دەیانكرد. 
ئاراستەی یەكەم چۆنیەتی دابەشكردنی ئەو 
پۆستانەی بە بەریاندەكەوێ لەسەر بنەمای 
ناوچــەكان؟  یــان  بنەماڵــەكان  باڵــەكان، 
ئاراستەی دووەمیش پۆستەكانی پارێزگاری 

كەركووك و وەزارەتی داد لە بەغدا.
گومان لەوەدا نییە كە كۆســرەت رەسوڵ 
لەگــەڵ  ســەركەوتووانەی  دانوســتاندنێكی 
پارتیــدا كرد و بەركەوتــەی یەكێتی )وەك 
گــۆڕان( زیاترە لــە حەجمــی نوێنەرایەتیە 
پەرلەمانییەكەی، بەڵام هێشــتا نە میكانیزم 
و نــە مەرجەعیەتێكیــان هەیــە كــە بتوانن 
كێكەكــە لــە نێــوان خۆیاندا بــەش بكەن. 
دواییــن تەڕح ئەوەیە كە لەســەر ئەساســی 
پارێزگاكان، پۆســتەكانی هەرێم و دەرەوەی 
هەرێم دابەش بكرێن. یەكێتییەكانیش وەكو 
پارتــی لــە دیاریكردنــی هەندێــك كەس بۆ 
هەندێك پۆســت لەژێر گوشاری ئیقلیمیدان 
و ئێران رازی نییە هەندێك پۆســتی ئەمنیی 
بــاڵا دەستاودەســتیان پێ بكــرێ، ئەوەش 
وایكــردووە كــە دابەشــكردنەكان هەر رۆژە 
بە جۆرێك بێت. نموونەیەكی ســادە ئەوەیە 
كە لەكاتێكدا هەمووان پێشــبینیی دوو ساڵ 
بە دوو ســاڵ بۆ بێگــەرد تاڵەبانی و رێواس 

فایەق بۆ ســەرۆكایەتیی پەرلەمان دەكەن، 
لەپــڕ جارێكــی دیكە ناوی قوبــاد تاڵەبانی 
بۆ ســەرۆكایەتیی پەرلەمان دێتەوە گۆڕێ. 
هەمــان ئــەم تەڕحــە لەســەرەتاوە لەنــاو 
یەكێتیەكانــدا هەبــوو كــە قوبــاد تاڵەبانی 
ســەرۆكایەتیی پەرلەمان وەربگرێ و دەرباز 
كۆسرەت رەسوڵیش ببێتە سەرۆكی دەزگای 
ئاسایشــی هەرێم و، پۆســتە وەزارییەكانی 
دیكە بە ئەندامانی سەركردایەتی و مەكتەبی 
سیاســی پڕ بكرێنەوە. هەر بۆیەشــە ئێستا 
بەشێكی زۆری ئەندامانی مەكتەبی سیاسیی 
یەكێتییــەكان بــەدوای پۆســتەوەن كــە لە 

رابردوودا كەمتر ئەو حەزەیان هەبوو.
ئەگــەر  یەكێتییــەكان  لەنــاو  ئێســتا 
حكومیــەكان  پۆســتە  بــۆ  ئەولەوییــەت 
بێــت، دوای ئــەوە رازیكردنــی ئەوانەیە كە 
دەكەونــە دەرەوەی حكومەت و دەبێ لەناو 
حزبەكەیانــدا بــە پۆســت و پلــە قەرەبــوو 
بكرێنــەوە. تا ســەرەتای مانگی شــەش كە 
ســەرۆكی هەرێمی كوردســتان دەســتبەكار 
دەبێــت و دوای ئــەوەش یــەك دوو هەفتــە 
دەرفــەت لەبــەردەم یەكێتییەكانــدا مــاوە، 
ئەگەرنــا دوور نییــە ئــەو كابینەیــەش بێ 

وەزیرەكانی یەكێتی سوێند بخوات.

4 مانگ بە ملیارێک دۆلار

هێڤیدار ئەحمەد
ئەندامی پەرلەمانی کوردستان

 ئەردەوان كامكار: 
100 هەزار سەنتوورژەن لە ئێران هەن

rudaw@rudaw.net  

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەری نووسین:  نەوزاد مەحموود 

بەڕێوەبەری هونەری: بەختیار مستەفا

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

newzad@rudaw.net

 bextyar@rudaw.net

